
MAHANA MAA PO‘IPO’l, 4 NO ATOPA 2014,
TUHAA PURERAA RAHI

Peresidenihia : Peresideni Thomas S. Monson.

Arata‘ihia : Peresideni Henry B. Eyring.

Pure matamua : Bonnie L. Oscarson.

Pure hopea : Elder Bradley D. Foster.
Himene na te pipi himene no te Fare mene-
mene ; Mack Wilberg e Ryan Murphy, arata‘i
himene ; Richard Elliott e Andrew Unsworth,
faata‘i hamonia : « Te Hiti Mai Nei te

Mahana », Te mau himene, n° 1 ; <E te Mau
Nunaa e », Te mau himene, n° 4, faanahohia
e Wilberg, aita i haapararehia ; « Beautiful
Zion, Built Above », Hymus, n° 44, faanaho-
hia e Wilberg, aita i haapararehia ; « Aratai
Mai, E Iehova », Te mau himene, n° 40 ; « Te
reo o te Faaora ta’u e faaroo », DeFord, faana-
hohia e Murphy, aita i haapararehia ; « From
All That Dwell below the Skies », Hymms, n°
90, faanahohia e Wilberg, aita i haapararehia.

MAHANA MAA AVATEA, 4 NO ATOPA 2014,
TUHAA PURERAA RAHI

Peresidenihia : Peresideni Thomas S. Monson.

Arata‘ihia : Peresideni Dieter F. Uchtdorf.
Pure matamua : Elder Wilford W. Andersen.
Pure hopea : Elder Edward Dube.

Himene na te hoé pupt himene tei roto

te mau melo no te tuhaa fenua no Tooele,
Grantsville e Stansbury Park, Utah ; Hollie
Bevan, arata‘i himene ; Linda Margetts,

faata‘i hamonia : « Arise, O God, and Shine »,
Hymmns, n° 265, faanahohia e Wilberg, haapa-
rarehia e Oxford ; « Ua Ite Au te Ora Nei To’u
Fatu », Te mau himene, n° 69, faanahohia

e Huff, aita i haapararehia ; « E te Faaora o
Iseraela », Te mau himene, n° 6 ; « Ei Ia'u Nei,
e te Fatu », Te mau himene, n° 91, faanahohia
e Gates, haapararehia e Jackman.

MAHANA MAA AHIAHI, 4 NO ATOPA 2014,
TUHAA PURERAA A TE AUTAHU'ARAA

Peresidenihia : Peresideni Thomas S. Monson.

Arata‘ihia : Peresideni Henry B. Eyring.

Pure matamua : Elder Bruce A. Carlson.

Pure hopea : Elder James B. Martino.

Himene na te hoé pupu himene a te auta-
hu‘araa no te P Haapiipiiraa Misionare no
Provo, Utah ; Ryan Eggett e Elmo Keck, arata‘i
himene ; Clay Christiansen, faata‘i hamonia :
«Rise Up, O Men of God », Hymns, n° 324,
faanahohia e Wilberg, aita i haapararehia ;
Pehe rau misionare : « I Hope They Call Me
on a Mission », Children’s Songbook, 169 ;

<1 Will Be Valiant », Children’s Songbook, 162 ;
« We'll Bring the World His Truth », Children’s
Songbook, 172 ; « Called to Serve », Children’s
Songbook, 174, faanahohia e Evans e Eggett,
aita i haapararehia ; « Mauruuru Matou, E te
Atua », Te mau himene, n° 10 ; « E te Mau

Tavini o te Atua », Te mau himene, n° 195,
faanahohia e Spiel, aita i haapararehia.

SABATI PO‘IPO’l, 5 NO ATOPA 2014,

TUHAA PURERAA RAHI

Peresidenihia : Peresideni Thomas S. Monson.
Arata‘ihia : Peresideni Dieter F. Uchtdorf.
Pure matamua : Elder Don R. Clarke.

Pure hopea : Rosemary M. Wixom.

Himene na te pipd himene no te Fare
menemene ; Mack Wilberg, arata‘i himene ;
Andrew Unsworth e Clay Christiansen, faata‘i
hamonia : « Sing Praise to Him », Hymms,

n° 70 ; < Arue i te Fatu ma te Aau Himene »,
Te mau himene, n° 34 ; « Aué te Taata i Parau
ia Iehova », Te mau himene, n° 16, faanaho-
hia e Wilberg, aita i haapararehia ; « Haere
Mai e Himene », Te mau himene, n° 25 ;

« Softly and Tenderly », Thompson, faanaho-
hia e Wilberg, aita i haapararehia ; « Aué te
Paari », Te mau himene, n° 41, faanahohia e
Wilberg, aita i haapararehia.

AVATEA SABATI, 5 NO ATOPA 2014,

TUHAA PURERAA RAHI

Peresidenihia : Peresideni Thomas S. Monson.
Arata‘ihia : Peresideni Henry B. Eyring.

Pure matamua : Elder David F. Evans.

Pure hopea : John S. Tanner.

Himene na te piip himene no te Fare
Menemene ; Mack Wilberg e Ryan Murphy,
arata‘i himene ; Bonnie Goodliffe e Linda
Margetts, faata‘i hamonia : « Lo, the Mighty
God Appearing ! » Hymns, n° 55, faanahohia
e Murphy, aita i haapararehia ; « Tai‘o Mai na

i to Mau Maitai », Te mau himene, n° 147 ;

« E Tamarii Au na te Atua ra », Te mau himene,
n° 185, faanahohia e Murphy, aita i haaparare-
hia ; « We Ever Pray for Thee », Hymns, n° 23,
faanahohia e Wilberg, aita i haapararehia.

MAHANA MAA AHIAHI 27 NO SETEPA 2014,
TUHAA PURERAA RAHI NA TE MAU VAHINE
Peresidenihia : Peresideni Thomas S. Monson.
Arata‘ihia : Rosemary M. Wixom.

Pure matamua : Dorah Mkhabela.

Pure hopea : Amy Caroline White.

Himene na te hoé pupl himene tei roto te
mau tamahine no te Paraimere, te Feia Api
Tamahine e te mau tuahine no te Sotaiete
Tauturu no te mau titf iho no te mau tuhaa fe-
nua no Magna, Salt Lake Hunter e Taylorsville,
Utah ; Erin Pike Tall, arata‘i himene ; Linda
Margetts, faata‘i hamonia : « On This Day of
Joy and Gladness », Hymns, n° 64, faana-
hohia e Tall e Margetts, aita i haapararehia ;

« Oh j'aime voir le temple », Chants pour les
enfants, 95, himenehia e te hoé€ pupt himene
tamarii i Seoul, Korea, faanahohia e Zabriskie,
aita i haapararehia ; Pehe rau : « Ua ite au e ua

here to’u Faaora ia’u », Bell e Creamer ; « Ua
ite Au te Ora Nei To‘u Fatu », Te mau himene,
n° 69, faanahohia e Tall e Margetts, aita i
haapararehia ; « E Tamarii Au na te Atua ra »,
Te mau himene, 185, faanahohia e Zabriskie,
aita i haapararehia ; « Let Zion in Her Beauty
Rise », Hymns, n° 41, faanahohia e Ward, aita
i haapararehia.

E ROAA TE MAU A’ORAA O TE AMUIRAA

No te farii i te mau a‘oraa o te amuiraa rahi i
ni‘a i te Itenati na roto e rave rahi reo, a haere
atu i ni‘a ia conference.lds.org e a ma'‘iti i te
reo. E roaa atoa te mau a‘oraa i ni‘a te faa-
nahoraa afa‘ifa‘i no te vairaa buka evanelia.
Ia tai‘ohia e ono hepetoma i muri mai i te
amuiraa, e roaa ia te mau haruharuraa faaroo
i te mau pQ opereraa. Te vai ra te parau
haamaramaramaraa no ni‘a i te faanahoraa e
tano no te taata huma no te fana‘o i te amui-
raa rahi, tei ni‘a ia disability.lds.org.

TE MAU PARAU PORO’I NO TE HAAPIIRAA
UTUAFARE E TE HAHAERERAA A TE MAU
TUAHINE

No te mau parau poroi no te haapiiraa utua-
fare e te hahaereraa a te mau tuahine, a ma‘iti
i te hoé a‘oraa e tano maitai i te hinaaro o te
mau taata ta outou e hahaere ra.

I NI'A I TE TAPO'I
I mua : Hoho‘a na Nathaniel Ray Edwards.
I muri : Hoho‘a na Leslie Nilsson.

HOHO’A NO TE AMUIRAA

Te tahi taime i te amuiraa rahi i Roto Miti, ua
patahia na Welden C. Andersen, Cody Bell,
Janae Bingham, Randy Collier, Weston Colton,
Craig Dimond, Nathaniel Ray Edwards, Ashlee
Larsen, August Miller, Brian Nicholson, Leslie
Nilsson, Matthew Reier, Christina Smith, e
naron Warner ; i Alexandria, Virginia, Marite,
na Chance Hammock ; i Verona, Wisconsin,
Marite, na Jenifer Ann Lee ; i Peachtree
Corners, Georgia, Marite, na David Winters ;

i San Lorenzo, Paraguay, na Rebeca Rios
Benites ; i Saipan, te mau motu no Mariana
Apato‘a, na Del Benson ; i Cuauhtémoc,
Mehico, na Niltza Beatriz Santillan Castillo ;

i Sobral, Brazil, na Wesley Dias ; i Las Pifias,
Philippines, na Daniel Sanchez Labajo Jr. ;

i Waterford, Ireland, na Eymard Martin ;

i Canoas, Brazil, na Michael Morris Jr. ; i
Bariloche, Argentina, na Josué Pefia ; e i Cape
Town, South Africa, na Samantha Scales.

TUHAA PURERAA NO TE PO‘IPO’l MAHANA MAA | 4 no atopa 2014

Na te peresideni Thomas S. Monson

A faaroo ai tatou, ia putapu to tatou aau e ia rahi atu

d to tatou faaroo.

0’u mau taea‘e e to'u mau

tuahine, ua anaanatae vau i te

fariiraa ia outou i teie amuiraa
rahi na te ao atoa nei. Ua haaputuputu
amui tatou na te mau vahi atoa na te
a0 nei no te faaroo e no te haapii ho'i
mai roto mai i te mau taea‘e e te mau
tuahine ta tatou i paturu ei hui mana
faatere e ei faatere rahi o te Ekalesia.
Ua imi ratou i te tauturu a te ra'i no
te poro‘i e vauvau atu, e ua tae mai te
faaliruraa no te mea e parau mai.

O teie amuiraa te 90raa o te matahiti
ua haapurorohia te amuiraa rahi na roto
i te radio. I te amuiraa rahi no atopa
1924, ua haapurorohia te mau tuhaa
pureraa na roto i te radio no te taime
matamua, mea na roto i te pd radio
KSL a te Ekalesia i tera tau. O teie atoa
amuiraa te 65raa o te matahiti a haapu-
rorohia ai te amuiraa na roto i te afata
teata. I te amuiraa rahi no atopa 1949,
ua haapuroro-matamua-hia te mau
tuhaa pureraa na roto i te afata teata
i Roto Miti na roto i te pQ teata KSL.

Te ite nei tatou i te mau haamaitai-
raa no te mau rave‘a api i te faati‘araa
e rave rahi milioni melo o te Ekalesia
ia mata‘ita‘i e ia faaroo i te amuiraa
rahi. E haapurorohia te mau tuhaa
pureraa o teie hopea hepetoma na
roto i te afata teata, te radio, te niuniu,

4 liahona

te pee‘utari e te Itenati, i ni‘a atoa
i te mau matini afa‘ifa‘i.

I rotoinaava'e e ono i ma‘iri,
mai ta tatou farereiraa hopea, ua
haamo‘ahia te hoé hiero api e ua
haamo‘a-faahou-hia te tahi. I te ava‘e
no me, ua haamo'a te peresideni
Dieter F. Uchtdorf i te hiero no Fort
Lauderdale Florida. Ua faatupuhia te
hoé p6 faariiraa i te mahana na mua’tu
te haamo‘araa. I te mahana no muri
iho, i te sabati 4 no me, ua haamo‘ahia
te hiero i roto e toru tuhaa pureraa.

E piti hepetoma i ma‘iri a‘enei,
na’u ia te haamaitairaa no te haa-
mo‘a-faahou-raa i te hiero no Ogden
Utah, tei haamo‘a-matamua-hia i te
matahiti 1972 e te peresideni Joseph
Fielding Smith. Ua faatupuhia te hoé
pO faariiraa i te mahana na mua’tu te
haamo‘a-faahou-raa, e ua rahi roa te
feia api i amui mai e no reira ua tatu-
haahia ratou, e e mea taa é teie € mea
taa & te tahi. E 16 000 feia api i te ta-
atoaraa tei amui mai. Ua ravehia te mau
pureraa haamo‘araa i te mahana no
muri iho, e rave rahi hui mana faatere
tei tae mai, e te mau faatere no te mau
pupu tauturu, e te peresideni hiero e
to’na na tauturu e ta ratou vahine.

Te tamau noa nei ta tatou paturaa
hiero ma te puai. I te ava‘e i muri nei,

e haamo‘ahia te hiero no Phoenix
Arizona, e i te matahiti i muri nei, i
te matahiti 2015, te opua nei matou e
haamo‘a e aore ri e haamoa faahou
e pae a‘e hiero, peneia‘e e rahi atu 2,
tei te huru te faaotiraa.

Mai ta’u i faaara’tu i te ava‘e eperera
ra, ia oti te mau hiero atoa tei faaara-
hia i te patuhia e i te haamo‘ahia, ua
170 atura ia hiero matara ta tatou na
te ao atoa nei. No te mea te tutonu nei



te mau tautooraa i ni‘a i te faaotiraa i
te mau hiero tei faaarahia a‘enei, eita
matou e faaara’tu i te tahi hiero api i

teie taime. Ia itehia ra te hinaaro e te

vahi ananahi, e faaarahia’tu ia te mau
hiero api.

Te tamau noa nei te Ekalesia i te
tupu i te rahi. Ua hau tatou i te 15 mi-
lioni ti'ahapa i teie nei, pautuutu maitai
e te rahi noa ra te numera. Te haere
noa ra ta tatou tautooraa misionare

# LG

i mua ma te taupupu ore. Ua hau i te
88 000 misionare e tavini ra, o te faa‘ite
ra i te poro‘i o te evanelia i to te ao
atoa nei. Te haapapi faahou atu nei
matou e, e hopoi‘a na te autahu‘araa
te ohipa misionare, e te faaitoito nei
matou i te feia api tamaroa ti‘ami atoa
ia tavini. Ua mauruuru roa matou i

te feia api tamahine e tavini nei. Ua
riro ratou ei tautururaa rahi, noa’tu

e ere ratou i raro a‘e i te faaueraa

ia tavini mai te feia apf tamaroa.

I teie nei, te ani manihini nei au ia
outou ia faaroo maitai i te mau taea‘e
e te mau tuahine e paraparau mai i
teie mahana e ananahi i roto i ta tatou
mau tuhaa amuiraa. Ua farii te mau
taata atoa tei anihia ia paraparau i
teie hopoi‘a rahi. A faaroo ai tatou, ia
putapu to tatou aau e ia rahi atu 4 to
tatou faaroo. O ta’u 1a pure haehaa
ite i‘oa o Iesu Mesia, amene. ll

Na te peresideni Boyd K. Packer

Peresideni no te Pipl no te Tino Ahuru Ma Piti Aposetolo

E ere te iteraa papil no ni‘a i te ti‘aturiraa i te faaoraraa
i te hoé mea e nehenehe e faitohia e aore rd e tai‘ohia.
O lesu Mesia te puna no taua ti‘aturiraa ra.

rave rahi matahiti i ma‘iri

a‘enei, ua haere maua te tuahine

Packer i te haapiiraa tuatoru
Oxford University. Te imi ra maua i
te parau no te hitu o to’u tupuna tane.
Ua farii maitai mai te upoo faatere no
Christ College, te Taote ra Poppelwell
ia maua, € ua ani i te taata putu parau
tahito ia afa’i mai i te mau parau. I
reira, i te matahiti 1583, ua ite maua i te
i‘'oa o to’u tupuna, o Ioane Packer.

Te matahiti no muri iho, ua ho'i
maua i Oxford no te horo‘a’tu i te hoé
nene‘iraa nehenehe mau no te mau
papa‘iraa mo‘a i te piha vairaa buka
no Christ College. Mai te huru ra e,
ua huru é rii te Taote Poppelwell i
teie ohipa. Ua mana‘o paha oia e, e ere
maua i te keresetiano. Ua tu0 a‘era oia
i te omonie no te farii i teie nau buka.

Hou vau a tuu ai i teie mau papa'‘i-
raa mo‘a i roto i te rima o te omonie,
ua iriti au i te api faahororaa no te
faa‘ite ia'na i te hoé tumu parau :

e 18 api, e papa‘iraa nehenehe mau,

e reni hoé noa area, o te tapura nei

i te mau faahororaa no te tumu parau
«Iesu Mesia ». O te hoé o te mau putu-
raa faahororaa hope roa a‘e tei ravehia
no ni‘a i te tumu parau o te Faaora,

iroto i te tuaaai o te ao—te hoé iteraa
papl no roto mai i na Faufaa Tahito

e Faufaa Apf, te Buka a Moromona,
Te Parau Haapiiraa e te Mau Parau
Fafau e te Poe Tao‘a Rahi.

«Noa’tu te huru oe e haere na
roto i teie mau faahororaa », ua parau
vau ia’'na, « mai te hoé pae i te tahi,
mai ni‘a e raro, mai tera buka i tera
buka, mai tera tumu parau i tera
tumu parau—e ite oe ua riro ratou ei
ite tamau e te tu‘ati noa no te natura
hanahana o te misioni a te Fatu ra
Iesu Mesia—To’na fanauraahia, To'na
oraraa, Ta’na mau haapiiraa, To'na
Faasatauroraahia, To'na Ti‘a-faahou-
raa e Ta’na Taraehara ».

I muri mai i to’u faa‘iteraa’tu i teie
omonie te tahi o te mau haapiiraa a
te Faaora, mai te huru ra e, ua taui te
mata‘i, e ua arata‘i atura oia ia maua na
roto i teie vahi, e ua faa‘ite roa mai i te
hoé heruraa repo api tei hohora mai i
te tahi papa‘i no te tau o te ati Roma.

I roto i teie mau faahororaa, te
vai nei teie no roto mai i te Buka a
Moromona : Te Tahi Faahou Ite no
Iesu Mesia : « Te a‘o nei tatou i te
parau a te Mesia, e te tohu nei ho'i
tatou i te Mesia, e te papa‘i nei ho'i

tatou i ta tatou mau tohu, ia ite ta ta-
tou mau tamarii i te tumu e hi‘'ohia’tu
€ ratou no te matararaa i ta ratou mau
hara » (2 Nephi 25:26).

Na roto i Ta’na iho mau parau,
ua na O te Faaora, < O vau te e‘a, e te
parau mau, e te ora, aore roa e taata
e tae i te Metua ra, maori ri ei ia’u »
(Ioane 14:6).

E i roto i te Buka a Moromona,
te parau nei Oia : « Inaha, o vau tei
haapa‘ohia mai te tumu mai 4 o teie
nei ao e faaora i to’u feia. Inaha, o vau
o Iesu Mesia... No'u nei e roaa’iite
mau taata atoa, o ratou te faaroo i to'u
i‘oa, te maramarama e a muri noa’tu ;
€ € riro ratou ei tamarii tamaroa e ei
tamarii tamahine na’u » (Etera 3:14).

E rave rahi, rave rahi atu 4 faahoro-
raa i roto i te mau buka papa‘iraa mo‘a
o te faa'ite ra i te ti‘araa hanahana o
Iesu Mesia ei Taraehara no te feia atoa
tei fanauhia e o te riro i te fanauhia i
te tahuti nei.

Na roto i te Taraehara a Iesu Mesia,
ua faaorahia tatou paatoa i te Hi'araa o
te taata nei, tei tupu i te taime a rave ai
Adamu raua Eva i te hotu i opanihia i
roto i te 6 i Edene, mai tai‘ohia i roto i
te 1 Korinetia : « Mai te taata i hope i te
pohe ia Adamu, e hope atoa i te faa-
orahia e te Mesia » (1 Korinetia 15:22).

Te haapii nei te Buka a Moromona,
« E mea maitai ho'i ia, ia faati‘ahia te
hoé taraehara... e ore ia, ia pohe mau
te taata atoa e ti‘a’i : oia ia, ua etaeta
te taata atoa ra ; oia ia ua hi‘a te taata
atoa ra, e ua mo‘e ratou, e ia pohe ra-
tou e ti‘a’i, maori rd na roto i te tarae-
hara... ei tusia faito ore e te mure ore »
(Alama 34:9-10).

E ere paha to tatou oraraa i te ora-
raa maitai roa, e te vai nei te mau faa-
utu‘araa no ta tatou mau hape, hou a‘e
rd tatou a pou maij ai i te fenua nei, ua
farii tatou ia auraro i Ta’na mau ture
e ia farii i te faa‘uturaa no te ofatiraa
i teie mau ture.

« Ua rave paatoa ho'iite hara e
ua ere i te haamaitai a te Atua ra.

«Itia noa hia mai ia e to’na ra
aroha mau, i te ora e vai i te Mesia
ra ia Iesu » (Roma 3:23-24).

Ua rave faaoti te Faaora i te
Taraehara, tei horo‘a mai i te hoé
rave‘a no tatou ia riro ma. O Iesu



Mesia te Mesia tei ti‘a-faahou-mai. Te
haamori e te farii nei tatou Ia’na, no te
mauiui Ta’na i mamae no tatou paatoa
e no te mauiui Ta’na i faaoromai no ta-
tou tata‘itahi, i roto i te 6 i Gesetemane
e i ni‘a atoa ho'i i te satauro. Ua amo
Oia i te reira ma te haehaa rahi e ma
te maramarama mure ore no To’na
ti‘araa hanahana e Ta’na hopoi‘a.
Ratou te tatarahapa e te faaru‘e
i te hara, e ite mai ia ratou e, te vai
toro noa ra To’na rima aroha. Ratou
te faaroo e te pee i Ta'na mau parau
e te mau parau a Ta’na mau tavini
ma'itihia, e ite mai ia ratou i te hau e
te maramarama noa’tu tei roto ratou i
te mamae o te aau e te oto. Te faaho-
pearaa o To’na tusia, o te faaoraraa ia
ia tatou mai te mau ohipa o te hara, ia
tumahia te mana‘o hara o te mau taata
atoa e ia putapu mai i te ti‘aturiraa.
Ahani aita Oia i rave i te Taraehara,
eita 1a e faaoraraa. Ua riro atura ia teie
ao ei ao fifi ia parahi ahani eita roa e
nehenehe e faaorehia ta tatou mau
hape, ahani eita roa e nehenehe ia

tatou ia tamahia no te haere i mua.
Aita te aau aroha e te aroha o Iesu
Mesia i ta‘oti‘ahia i te feia i hara, no
te hoé mea i ravehia e aore ri te mea
i ore i ravehia, te vai atoa nei ra te
parau fafau no te hau a muri noa’tu
i te mau taata atoa e farii e e pee Ia’na
e i Ta’na mau haapiiraa. O To’na aau
aroha te raau faaora mana hope, no
te taata hara ore atoa ho'i tei pépé.
Aita i maoro a‘enei, ua farii au i te
hoé rata a te hoé vahine tei faati‘a mai
i te mamae rahi i roto i to’na oraraa.
E hape rahi, ta'na i ore faataa mai, tei
ravehia i ni‘a ia’na. Ua fa‘i mai oia e, i
tafifi noa na oia i te mana‘o maramara
rahi. E i roto i to’na riri, ua tud oia i
roto ia’na, « O vai ia te aufau no teie
hape rahi». I tera taime oto rahi e te
uiuiraa rahi, ua papa‘i mai oia e, ua
tae vave mai i roto i to’na aau te hoé
pahonoraa : « Ua aufau a‘ena te tahi».
Ia ore tatou e apo mai i te mea
ta te tusia a te Faaora e nehenehe e
rave no tatou, e riro tatou i te haere
na roto i te oraraa ma te amo noa i

te mana‘o tatarahapa no te mau mea
hape ta tatou i rave e no te mau taata
ta tatou i haamauiui. E nehenehe teie
mana‘o ahoaho e apee nei i te mau
hape ia horoihia. Ia imi tatou ia ma-
ramarama i Ta’na Taraehara, e roaa
mai ia tatou te hoé faatura rahi no te
Fatu Iesu Mesia, no Ta’na taviniraa i
te fenua nei e no Ta’na misioni hana-
naha ei Faaora no tatou.

Ua faati‘a-faahou-hia Te Ekalesia
a Iesu Mesia i te Feia Mo‘a i te Mau
Mahana Hopea Nei no te afa’i na te
a0 atoa nei i te ite no te oraraa e no te
mau haapiiraa a te Faaora. Te haapu-
rorohia nei teie amuiraa rahi i roto e
94 reo na ni‘a i te pee‘utari i roto e 102
fenua, e e roaa atoa te reira na ni‘a i te
Itenati i te mau fenua atoa tei reira te
Ekalesia. Ua hau i te 3 000 titi ta tatou.
Ua hau te 88 000 feia i roto i ta tatou
nuu misionare rave tamau, e ua hau
te 15 mirioni melo i roto i te Ekalesia.
E faa‘iteraa papa teie mau numera
no teie « ofa‘i i ootihia no roto mai i
te mou‘a ma te rima ore » o te tamau

Saipan, te mau motu no Mariana Apato’erau

noa nei i te tere, e tae noa’tu e «1ai te
a0 nei » (PH&PF 65:2).

Noa’tu ra te rahi o teie faanaho-
raa o te Ekalesia e aore ri te mirioni
melo e tomo mai nei i to tatou nei
pae, noa’tu te rahiraa fenua e nunaa
€ tomo nei ta tatou mau misionare
e aore ri te rahiraa reo ta tatou e
paraparau nei, te manuiraa mau o te
evanelia a Iesu Mesia, e faitohia ia i
ni‘a i te puai pae varua o te mau melo
tata‘itahi. Titauhia te puai no te mana‘o
papl e vai ra i roto i te aau o te mau
pipi haapa‘o tata‘itahi a te Mesia.

E ere te iteraa papl no ni‘a i te
ti‘aturiraa i te faaoraraa i te hoé mea
e nehenehe e faitohia e aore ri e tai‘o-
hia. O Iesu Mesia te puna no taua ti‘a-
turiraa ra.

Te imi nei tatou ia haapuai i te
iteraa papi o te feia api e te feia paari,
o te taata faaipoipo e te taata faaipo-
ipo ore. Titauhia ia tatou ia haapii i te
evanelia a Iesu Mesia i te mau taata e
te mau vahine e te mau tamarii, noa’tu
te nunaa e te fenua, te taata tao‘a e
tei vévé. Ua hinaaro tatou i te taata
faafariu apl e i te rahiraa o ratou e
mau huaai no te mau pionie. Titauhia
ia tatou ia haere e imi ia ratou tei

8 liachona

haere & no te tauturu ia ratou ia ho'i
mai i roto i te nana. Ua hinaaro tatou
ite paari, i te mana‘o e i te puai pae
varua o te taata tata‘itahi. Ua riro te
melo tata‘itahi o teie Ekalesia, te taata
tata‘itahi, ei tuhaa faufaa rahi no te
tino o te Ekalesia.

« Mai te tino ho'i hoé nei, e rave
rahi to'na melo, e te mau melo atoa no
taua tino hoé ra, rahi noi ratou hoé 4
ia tino, oia’toa ho'i te tino o te Mesia.

« I bapetizohia ho'i tatou e te Varua
hoé i roto i te tino hoé ra...

«E ere ho'i te tino nei i te melo
hoé, e rave rahi ra » (1 Korinetia
12:12-14).

Ua riro te mau melo tata‘itahi ei
iteraa papi no te oraraa e te mau
haapiiraa a Iesu Mesia. Tei roto tatou
ite tama'i e te mau puai a te enemi, e
hinaarohia te taata tata‘itahi e te taata
atoa i rotopu ia tatou mai te peu ua
hinaaro tatou ia manuia i roto i teie
ohipa ta te Faaora i faataa na tatou.

E mana‘o paha outou, « E aha ta’u
e nehenehe e rave ? O vau ana‘e ho'i ».

Pap( maitai ua mana‘o atoa
Iosepha Semita mai te reira te huru i
te tahi taime. Ua ti‘a hanahana mai oia,
ua haamata ri ei tamaroa 14 matahiti

e teie uiraa : « Te hea ekalesia tau

e tomo atu ? » (hi‘'o Iosepha Semita—
Aamu 1:10). Ua tupu noa te faaroo

e te iteraa papd o Iosepha i te rahi
mai tei tia i ta tatou iho ia tupu, « te
parau i ni‘a i te parau, te haapiiraa i
ni‘a i te haapiiraa, te hoé¢ maa vahi iti
i 0 nei, e te hoé maa vahi iti i te tahi
vahi » (2 Nephi 28:30; hi‘o atoa PH&PF
128:21). Ua tuturi Iosepha i raro no te
pure, e aué te mau mea faahiahia i tae
mai ei faahopearaa no teie pure e no
te Orama Matamua.

Ei hoé o te Tino Ahuru Ma Piti
Aposetolo, te horo‘a’tu nei au i to'u ite-
raa papi no te Fatu ra Iesu Mesia. Te
ora nei Oia. O Oia to tatou Taraehara e
to tatou Faaora. « Na roto i te Taraehara
a te Mesia e ti‘a ai i te taata atoa ia
faaorahia » (Te mau Hiro‘a Faaroo
1:3). Te peresideni nei Oia i ni‘a i
ta'na Ekalesia. E ere Oia i te taata & no
Ta’na mau tavini. A haere noa ai tatou
i mua ma teie ti‘aturiraa hau, e parahi
mai To’na Varua i roto ia tatou. Aita e
hopea no To’na mana ia haamaitai e
ia arata‘i i te oraraa o te feia e imi i te
parau mau e te parau ti‘a. Te horo‘a’tu
nei au i to'u iteraa papd No'na, na roto
ite i‘oa o Iesu Mesia, amene. i



Na Elder Lynn G. Robbins

No te peresideniraa o te Hitu Ahuru

Te ohipa tamataraa ia au mai te taata na mua i te Atua,
o te faatahuriraa ia i na ture rahi, te matamua e te piti.

e fariu ti‘ara oe i hea ?» ua

maere € ua tapitapi roa to’'u

mana‘o i teie uiraa a te peresi-
deni Boyd K. Packer a tere ai maua no
ta’u tonoraa matamua ei Hitu Ahuru.
No te taa ore no te aha teie uiraa, ua
painu roa vau. Ua parau faahou a‘era
oia, « Eita te hoé Hitu Ahuru e ti‘a no te
taata i mua i te peropheta, e ti‘a rd oia
no te peropheta i mua i te taata. Eiaha
roa e haamo'e i hea oe e fariu ti‘a’tu ! »
Ua riro te reira ei haapiiraa mana rahi.

Te ohipa tamataraa ia au mai te taata
na mua i te Atua, o te faatahuriraa ia i
na ture rahi, te matamua e te piti (hi‘o
Mataio 22:37-39). E haamo'eraa te reira
ia tatou i hea e fariu ti'a’tu. Teie r3, ua
hape a‘enei tatou paatoa no te mata‘u
i te taata. I roto i te Isaia te faaara ra te
Fatu ia tatou, « Eiaha outou e mata‘u
i te faaino i te taata nei » (Isaia 51:7 ;
hi‘o atoa 2 Nephi 8:7). I roto i te orama
a Lehi, ua puta mai teie mata‘u no te
tdhitohitoraa no 6 mai i tera fare rahi
e te aano, e ua mo'e roa’tura i te feia e
rave rahi i hea e fariu tia’tu e ua faaru‘e
a‘era i te tumu raau ma te « haama »
(hi‘o 1 Nephi 8:25-28).
Te tamata nei teie umeraa a te hoa

ia taui i te huru o te taata, e tae noa’tu
ta'na mau peu, na roto i te faatupuraa

i te hirahira (culpabilité) i te inoinoraa
mai te tahi taata. Te imi nei tatou ia ora
ma te faatura noa i te feia e faatoro nei
ite rima i ni‘a ia tatou, are‘a ia faahema
to tatou mata‘u i te taata ia turu i te
hara, e «fifi » ia te reira ia au i te Maseli
(hi‘o Maseli 29:25). E nehenehe teie fifi
ia faariro-roa-hia ei ‘aainu no te paru

i to tatou pae aroha ia faati‘a e aore ra
ia paturu roa i te hoé mea ta te Atua

i faahapa. No te taata faaroo tapete-
pete, e nehenehe te reira ia riro ei ofa‘i

turoriraa. Ei hi‘oraa, te amo nei te tahi
mau misionare api i teie mata‘u i te
taata i roto i te ‘aua misioni e e ma‘iri
ratou i te faa‘ite i te huru haapa‘o ore
rahi o te hoé hoa misionare i to ratou
peresideni misioni no te mea aita ratou
i hinaaro ia inoino mai teie hoa mi-
sionare haapa‘o ore. E rave te taata te
mau faaotiraa paari na roto i te haama-
na‘oraa i te anairaa ti‘a o na ture rahi
matamua, te matamua e te piti (hi‘o
Matajo 22:37-39). I te taime e haro‘a-
ro‘a teie nau misionare papu ore e, i
mua i te Atua ratou i te ti‘a’tu eiaha ra
i mua i to ratou hoa, e rahi mai ia to
ratou itoito no te huri i te avei‘a.

I to'na matahiti api ra 22, ua mo‘e
atoa ia Iosepha Semita i hea e fariu
ti"a’tu a ani onoono ai oia i mua i te
Fatu ia faati‘a ia Martin Harris ra ia
rave i na api 116 tei papa‘ihia. Ua
hinaaro paha Iosepha ia faa‘ite atu
i to'na mauruuru ia Martin no to’na
patururaa mai. Ua ite tatou e, i hinaaro
noa na Iosepha ia rahi atu 4 te mau
taata ite mata roa i teie ohipa no te ti‘a
i piha‘i iho ia’na i mua i te mau parau
hape e te mau haavareraa teimaha tei
haapararehia no ni‘a ia’na.

Noa’tu e aha te mana‘o o Iosepha,
e noa’tu e nehenehe te reira ia hi‘'ohia
ei mea tano, aita te Fatu i farii i te
reira e ua faahapa ti‘a Oia ia’'na :

«E inaha, eaha ra oe i te haapa‘o ore
pinepine noa... e ua haapa‘o noa ho'i
i te mau mardraa a te taata nei. No

te mea, inaha ra, e ere i te mea ti‘a ia

rahi a‘e to oe ri'ari‘a i te taata nei i
to mata‘u i te Atua » (PH&PF 3:6-7 ;
reta tei faahuru-é-hia). Na teie ohipa
teimaha i faahaamana‘o ia Iosepha
€ a muri noa’ty, i hea e fariu ti‘a’tu.

I te taime e imi te hoé taata ia ora
to’na hoho'a i mua i te taata, e hiti-
ma‘ue oia e mo ‘e to’'na hoho‘a i mua
i te Atua. Ia mana‘o tatou e, e au mai
te Atua i te hoé taata o te turu nei i te
haapa‘o ore a te taata, e ere roa’tu te
reira i te faaea-noa-raa i ropu, o te aau
piti 13, e te hoho‘a piti e te tamataraa
ia « faaroo i te fatu toopiti » (Mataio
6:24 ;3 Nephi 13:24).

E parau mau, titauhia te itoito no
te faaruru i te mau ati tera ri, te tapa‘o
mau no te itoito, o te upoti‘araa ia i te
mata‘u i te taata. Ei hi‘oraa, ua tauturu
te mau pure a Daniela ia’na ia ti‘a’tu i
mua i te mau liona, te mea ri i faariro
ia’na ei taata aau liona, o te pato‘iraa
ia i te arii Dariu (hi‘o Daniela 6). Ua
riro teie huru itoito ei horo‘a na te
Varua i te taata mata'u i te Atua e o
tei pure. Ua horo‘a atoa te mau pure
a te ariivahine Esetera i te itoito i no
te haereraa i mua i ta’na tane, te arii
Ahasueru, ua ite hoi oia i te utu‘a
pohe e nehenehe e topa i ni‘a ia'na
(hi‘o Esetera 4:8-16).

E ere te itoito i te hoé noa viretu
tumu, mai ta C. S. Lewis i parau : « Te
itoito... o te hi‘opo‘araa ia i te mau
viretu atoa i te taime tamataraa...

I aroha noa na Pilato e tae roa i te
taime ua riro te reira ei ohipa atita ».!
Ua oto te arii Heroda i te aniraahia

ia tapuhia te upoo o Ioane Bapetizo,
ua hinaaro ri oia ia au mai « te mau
manihini ra na’na » (Mataio 14:9).

Ua ineine roa te arii Noa i te tuu ia
Abinadi, are‘a no te umeraa o to’na
mau hoa, te mau tahu‘a iino, ua feaa
a‘era oia (hi‘o Mosia 17:11-12). Aita te
arii Saula i haapa‘o i te parau a te Fatu
e ua tape‘a mai i te tao‘a o te tama'i
no to’na « mata‘u i te mau taata ra, e
ua faaroo i ta ratou parau » (1 Samuela
15:24). No te tamdrd i te orurehau a te
nunaa Iseraela i raro i te mou‘a Sinai,
ua tarai Aarona i te hoé kafa auro,

e ua mo'e ia’na i hea e fariu ti‘a’tu.
(hi‘o Exodo 32). E rave rahi feia haava
i roto i te Faufaa Api tei « faaroo...

[i te Fatu], no te mata‘u ri i te mau

Pharisea ra i ore i mau faa'‘ite hua ai, o
te hurihia ratou i rapae i te sunago ra.
E mea maitai ho'i ia ratou ta te taata
haamaitai i ta te Atua ra haamaitai »
(Ioane 12:42—43). Ua 1roa te mau
papa‘iraa mo‘a i te mau hi‘oraa mai
teie te huru.

I teie nei, e faaroo mai i te tahi
mau hi‘oraa faatru :

* A tahi, Moromona : « Inaha, te
parau atu nei au ma te mata‘u ore,
iroaa ho‘i ia’u te mana no 6 mai i
te Atua ra ; aore ho'i o’'u e mata‘u
ita te taata e rave mai ia’u nei ;

na te aroha rahi ho'i e iriti & atu i
te mata‘u » (Moroni 8:16 ; reta tei
faahuru-é-hia).

Nephi : < E teie nei, e ore au e
papa'‘i i te mau mea ia haamau-
ruuru i to te ao nei ; te mau mea ra
e haamauruuru i te Atua e te mau
taata ho'i e ore e haapa‘o i te mau
peu o te tino nei » (1 Nephi 6:5).
Te tapena Moroni : « Inaha, o
Moroni 1a vau, to outou raatira rahi.
Aore au i imi ia rave i te mana no’u
iho, ia faaore ri i te reira. Aore

au i titau i te tura o teie nei ao, i

te hanahana ri o to’u Atua, e te
ti‘am3, e te maitai ho'i o to’u ra
hau » (Alama 60:36).

E itoito rahi ho'i to Moroni i te
haamana‘oraa i hea e fariu ti'a’tu e
ua parauhia no’na, « Ahiri te taata
atoa iora na, € te ora nei, e e ora a
muri atu mai ia Moroni ra te huru,
inaha, ua aueue é na te mana o hade
€ a muri noa’tu, e e ore ho'i to te

diabolo e mana i ni‘a i te aau o te
tamarii a te taata nei» (Alama 48:17).

Ua topa noa te mau peropheta
na roto i te mau tau i raro a‘e i te
tahitohitoraa. No te aha ? Ia au i
te mau papa‘iraa mo‘a, no te mea
«te mana‘o ra te feia hara e, e mea
faahapa ia te parau mau, no te mea
na te reira e haaputap( ia ratou i to
ratou aau » (1 Nephi 16:2), e aore rd
mai ta te peresideni Harold B. Lee i
parau, « E apaapa te manu i tote ! »*
Ta ratou tahitohitoraa, ia hi‘o-maitai-
hia, o te mana‘o hara ia e tamata nei
i te faahau i to ratou iho mana‘o, mai
ia Korihora te huru, tei parau i te
hopea, «i ite atoa na vau e, te vai ra
te Atua » (Alama 30:52). Ua pap( roa
ho'i Korihora i roto i ta’na mau parau
haavare e ua ti‘aturi roa oia i ta’na iho
haavareraa (hi‘o Alama 30:53).

E faahapa noa te taata tahitohito i te
mau peropheta no te oreraa e ora i te
21raa o te tenetere e aore ra no te riro-
raa ei taata paieti hape. E tamata ratou
i te faaitoito e aore ra i te tura‘i roa i
te Ekalesia ia faatopa i te mau faature-
raa a te Atua i te faito o ta ratou peu
tano ore, o ta Elder Neal A. Maxwell
i parau, « o te arata‘i i te haapopouraa
ia'na iho, eiaha ri i te haamaitairaa
ia’na iho e i te tatarahaparaa »> Ua
riro te faatoparaa i te mau faatureraa
a te Fatu i te faito o te peu tano ore a
te hoé sotaiete ei taivaraa. E rave rahi
ekalesia i rotopu i te mau ati Nephi,

e piti tenetere i muri iho i te haereraa
mai te Faaora ia ratou ra, tei « faaha-
ahaa » i te haapiiraa tumu, ia tipeehia
te faahitiraa a Elder Holland.*

A faaroo ai outou i teie mau irava
i roto i te 4 Nephi, a hi‘o na i te tu‘ati-
raa i to tatou nei anotau : « E ia ma'‘iri
na matahiti e piti hanere e hoé ahuru
aore e rave rahi te mau ekalesia tei te
fenua ; e, e rave rahi te mau ekalesia
tei mana‘o e ua itea te Mesia ia ratou,
ua faaru’e ra ratou i te mau parau
rarahi a ta’na evanelia ra, e te farii ra
ratou i te mau huru parau ino atoa,

e te horo‘a ra ratou i te mea mo‘a i te
feia au ore, o tei tapeahia i te parau
faaue ra » (4 Nephi 1:27).

E « Déja vu » te reira i teie mau
mahana hopea nei ! Te vai nei te tahi
mau melo aita e ite ra te topa ra ratou

i roto i taua fifi nei e te tura‘i nei ratou
ia fariihia te peu tumu e te hiro‘a <o to
ratou ra mau metua » (PH&PF 93:39)
o te tu‘ati ore nei i te peu tumu o te
evanelia. E te vai atoa ra te tahi, ua
haavare e ua faahape ia ratou iho, e
ua taparu e ua ani i te mau episekopo
ia faatopa i te faatureraa no te parau
faati‘a o te hiero, te faati‘araa no te
haapiiraa e aore ra no te haereraa i

te misioni. E ere i te mea ohie ia riro
ei episekopo i raro a‘e i teie huru
umeraa. Atira noa’tu, mai ta te Faaora
i tama i te hiero no te paruru i to’'na
mo‘araa (hi‘o Ioane 2:15-16), ua
piihia te mau episekopo i teie mahana
ia paruru itoito i te faatureraa no te
hiero. Ua parau te Faaora, « E faa‘ite
atu vau ia’u iho i ta’u mau taata na
roto i te aroha... mai te mea e haapa‘o
ta’u mau taata i ta'u mau faaueraa, e
ia ore ho'i ia haaviivii i teie fare mo‘a
nei » (PH&PF 110:7-8).

Ua fariu ti‘a noa te Faaora, to tatou
Hi‘oraa rahi, i ni‘a i To'na Metua. Ua
here e ua tavini Oia i To’na taata tupu
ma te parau e, « Aita vau i hinaaro i
ta te taata haamaitai » (Toane 5:41).

Ua hinaaro Oia i te mau taata Ta’na

i haapii ia pee mai Ia’na, aita ra Oia i
titau i ta ratou arueraa. A rave ai Oia
i te hoé ohipa aroha, mai te faaoraraa
i te ma'i, e faatae Oia i teie horo‘a ma
te aniraa « eiaha roa oe e faa‘ite i te

taata » (Mataio 8:4 ; Mareko 7:36 ; Luka
5:14 ; 8:56). Te hoé tumu, no te aperaa
1a i te roo tei pee noa Ia’na noa’tu
Ta’na tautooraa ia ape i te reira (hi‘o
Mataio 4:24). Ua faahapa Oia i te mau
Pharisea no to ratou raveraa i te ohipa
maitai ia ite-noa-hia ratou e te taata
(hi‘o Mataio 6:5).

Ua riro te Faaora, te taata maitai
roa a‘e tei ora a‘enei, ei taata mata‘u
ore roa. I roto i To’na oraraa, ua faa-
ruru Oia e rave rahi taata faahapa aita
ra ho'ii fati i raro a‘e i te tahitohitoraa
no ratou. O Oia ana‘e te taata tei ore
roa’tu haamo'e i hea e fariu ti‘a’tu :

« Aore ho'i au i faaea i te rave i te
mea e mauruuru ai [te Metua] » (Ioane
8:29 ; reta tei faahuru-é-hia) e « Aita
ho'i au i imi i to’u iho hinaaro, o te
hinaaro ri o te Metua o tei tono mai
ia'u nei ra » (Ioane 5:30).

Mai te 3 Nephi 11 e tae atu i te
3 Nephi 28, ua faa‘ohipa te Faaora
i te parau Metua e 150 a‘e taime, ei
haapapiraa i mua i te mau ati Nephi
e, te ti‘a ra Oia no To’na Metua. E mai
te pene 14 i te 17 no Ioane, te faahiti
nei te Faaora i te parau o te Metua e
50 a‘e taime. I roto i te mau mea atoa,
ua riro Oia ei pipi maitai roa na To’na
Metua. Ua maitai roa ho'i Oia ei tia no
To’na Metua, e ua riro atura te iteraa i
te Faaora ei iteraa i te Metua. Tei hi‘o
i te Tamaiti ua hi'o 1a i te Metua (hi‘o

Ioane 14:9). Tei faaroo i te Tamaiti ua
faaroo 1a i te Metua (hi‘o Ioane 5:36).
Ua riro roa mai, to’na natura, ei mea
eita e nehenehe e faataa i to To'na
Metua. Ua hoé Oia e To'na metua
(hi‘o Ioane 17:21-22). Ua ite maitai
roa Oia i hea e fariu ti‘a’tu.

Ia haapuai mai To'na hi‘oraa faatiru
ia tatou i mua i te mau herepata no te
faanavenaveraa no rapae e te faaaha-
aharaa no roto. Ia horo‘a mai te reira
ia tatou i te itoito ia ore roa tatou ia
otohe e ia mitimiti ho'i i te avae o te
haamata‘uraa. Ia faa(ru te reira ia tatou
ia haere e ia rave i te maitai ma te imi
ore ia itehia mai e te taata e ia ore e
«titau... i te mau faaturaraa o te taata »
(PH&PF 121:35). E ia tauturu mai To’na
hi‘oraa aita e faaauraa ia haamana‘o
tatou e aha te « ture matamua... e te
hau i te rahi » (Mataio 22:38). Ia ani
mai vetahi ia fariihia ratou, e te faati‘'o
ra ratou i te mau faaueraa a te Atua, ia
haamana‘o noa tatou e, e pipi tatou no
vai, e i hea e fariu ti‘a’tu, o ta’u ia pure
ite i‘oa o Iesu Mesia, amene. Bl
TE MAU NOTA

Na Cheryl A. Esplin

Tauturu pifi i rofo i fe peresideniraa rahi o te Paraimere

E faaora e e faaapi te Varua i to tatou varua. Teie te
haamaitairaa tei parau-fafau-hia mai i roto i te oro'a moa,
oia ho'i, « ia vai noa to’na varua i roto ia [tatou]. »

a ani mai te hoé pupu feia api

tamahine ia’u i te hoé taime,

« E aha te mea ua hinaaro oe ia
ite i to oe apiraa mai ia matou » Mai te
mea e pahono atu vau i teie nei, e tuu
vau i teie mana‘o : « Ahani e mea api
au mai ia outou, e hinaaro vau ia ite
pap( roa i te auraa o te oro'a moa, hau
atu i ta’u i ite na. E hinaaro vau ia ite
pap( roa mai te huru ta Elder Jeffrey R.
Holland i faa‘ite. Ua parau oia, « Te hoé
0 te aniraa manihini taamuhia i te oroa
mo'a, o te faariroraa ia i te reira ei hoé
ohipa pae varua mau, ei hoé hoéraa
mo‘a, ei hoé faaapiraa no te varua »!

Nahea te oro'a mo‘a e riro ai ei
« hoé ohipa pae varua mau, ei hoé

hoéraa mo‘a, ei hoé faaapiraa no
te varua » i te mau hepetoma atoa ?

E riro mai te oro‘a ei ohipa haapuai
i te pae varua ia faaroo ana’e tatou i te
mau pure no te oro’a mo‘a e ia fafau
faahou tatou i ta tatou mau fafauraa.
No te raveraa i te reira, e mea titauhia
ia tatou ia rave i te i'0oa o Iesu Mesia i
ni‘a ia tatou.? No ni‘a i te reira euhe-
raa, ua haapii mai te peresideni Henry
B. Eyring : « Te auraa ra, e feruri tatou
mai te mea No’na tatou. E horo‘a tatou
ia'na i te tuhaa matamua no to tatou
oraraa. E hinaaro tatou i te mau mea
ta’na i hinaaro aita ri i te mau mea ta
tatou i hinaaro aore ri ta te ao € a'o
nei ia tatou ia hinaaro »3

Ia rave ana’‘e tatou i te oro'a mo‘a,
e fafau ato‘a tatou ia « haamana‘o 4 [ia
Iesu Mesia] e a2 muri noa’tu ».4 I te ru‘i
na mua i to’na faasatauroraahia, ua
haaputuputu te Mesia i ta'na mau apo-
setolo i piha‘i iho ia’na e ua haamau
ite oro'a mo‘a. Ua vavahi ihora i te
pane, e ua haamaitai ihora, na 6 a‘era,
«a rave, 2 amu ; o ta'u tino teie e ho-
ro‘ahia na outou nei e na reira outou
ei haamana‘oraa ia’u ».> E oti a’era te
reira, rave ihora Oia i te au‘a uaina,
haamaitai ihora, e horo‘a’tura i Ta'na
ra mau aposetolo ia inu ratou ra, e na
O atu ra, « Ei haamana‘oraa teie i to'u
toto... i haamaniihia no te taata e rave
rahi tei ti'aturi i to’u nei i'oa ».¢

I rotopu i te mau ati Nephi, e
faahou 4 i te Faaho'i-faahou-raa-hia
mai ta’na Ekalesia i te mau mahana
hope‘a nei, ua parau faahou Oia
ia amu tatou i te oroa mo‘a ei
haamana‘oraa Ia’na.”

A rave ai tatou i te oro'a mo‘a, te
faa‘ite papQ nei tatou i mua i te Atua e,
e haamana‘o noa tatou i Ta’na Tamati
€ 2 muri noa’tu, eiaha noa i te taime
poto no te oroa mo‘a. Te auraa ra, e
ma‘imi tamau noa tatou i te hi‘oraa o
te Faaora e Ta’na mau haapiiraa no te
arata‘i i to tatou mau mana‘o, ta tatou
mau ma'‘itiraa e mau ohipa.?

Te faahaamana‘o ato‘a nei te pure
0 te oro’a mo‘a ia tatou ia « haapao
maitai i ta’na mau faaue »°

Ua parau Iesu, « Ua hinaaro outou
ia’'u ra, e haapa'o i ta’u parau»'*E
horoa te oro’a mo‘a ia tatou i te rave‘a
no te hi‘'opo‘araa i to tatou iho huru e
i te rave‘a no te faafariu i to tatou aau
e hinaaro i te Atua. E faatae mai te
haapa‘oraa i te mau faaueraa i te mana
o te evanelia i roto i to tatou oraraa e
te hau rahi a‘e e te varua rahi a‘e.

E horo‘a te oro'a mo‘a i te hoé
taime ia ora i te mau mea pae varua
a feruri ai tatou i te mana faaora e te
mana faati‘a a te Faaora na roto i to’na
Taraehara. Aita i maoro roa a‘enei ua
haapii te hoé faatere no te feia apf ta-
mahine no ni‘a i te puai ta tatou e faa-
rii a faaitoito ai tatou i te raveraa i te
oroa mo‘a ma te feruri hohonu i ni‘a
i te reira. No te rave-faaoti-raa i te hoé
titauraa i roto i te buka Faahaereraa
[a’u i mua, ua faaoti oia i te opuaraa ia



faatumu i ni‘a i te mau ta‘o o te mau
himene e te mau pure o te oroa moa.

I te mau hepetoma ato‘a, e hi'opo‘a
oia ia'na iho i te taime o te oro’a mo‘a.
Ua haamana’o oia i te mau hapehape
ta'na i rave, e ua fafau oia ia haamaitai
faahou 2 ia’na i te hepetoma i muri mai.
Ua mauruuru oia i te mea e, ua nehe-
nehe ia’na ia faatitiaifaro i teie mau mea
e ia vai mi noa. A haamana‘o ai oia i
teie mau mea i orahia mai nei e ana,
ua parau oia, « Te rohi ra vau i nia i te
tuhaa tatarahaparaa o te Taraehara ».

I te hoé sabati, i muri iho to'na hi‘o-
po‘araa ia’na iho, ua haamata oia i te
pe‘apea e te faarumaruma i to’na feruri-
raa. Ua ite oia €, te rave na ni‘a iho noa
nei oia i taua mau hapehape iti nei, te
hepetoma i muri i te tahi. I reira ua tae
mai ia'na i te mana‘o e, ua faaatea oia
i te hoé tuhaa rahi o te Taraehara—Te
mana faati‘a o Iesu. Ua haamo’e oia i te
mau taime ato‘a to te Faaora tautururaa
ia’na ia riro mai te au ta’na e ti‘a ia riro
e ia tavini hou atu i to'na puai

Ua mau te reira i roto i to'na
mana‘o, e ua feruri faahou oia i te
hepetoma i ma‘iri. Ua parau oia : « Ua
mapiha te mana‘o oaoa na roto i to'u
mihi i to’u iteraa e, ua horo‘a mai
Oia ia’u e rave rahi mau rave‘a e mau
aravihi. Ua ite au ma te mauruuru i
to’u aravihi ia taa i te hinaaro o ta’u
tamarii i te taime e ere i te mea ohie
ia taa maitai mai. Te haamana‘o nei au
i te hoé mahana ua mana‘o vau eita
ta’u e nehenehe e rave faahou i te tahi
atu ohipa e ua roaa ri ia’u ia tauturu i
te hoé hoa na roto i te tahi mau parau
faaitoito. Ua faa‘ite au i te faaoroma‘i
i roto i te hoé ohipa e haamabhiti i te
tahi pae o to’'u huru ».

Ua puohu oia ma te parau e :

« A haamauruuru ai au i te Atua no te
mana faati‘a a te Faaora i roto i to'u
oraraa, ua ite mai au i te mana‘o ana-
anatae rahi atu no te ohipa tatarahapa-
raa o ta’u i rave noa na e ua hi‘o vau i
te hepetoma no muri iho ma te ti‘aturi
tei faaapthia ».

Ua haapii Elder Melvin J. Ballard
nahea te oro’a mo‘a e nehenehe ai
e riro ei mea faaora e te tama. Ua
parau oia :

« O vai i rotopu ia tatou o tei ore
i haapépé i to’'na varua na roto i te

hoé parau, te hoé mana‘o e te hoé
ohipa mai te hoé sabati tae atu i te tahi
sabati. Te rave nei tatou i te mau ohipa
o ta tatou e tatarahapa nei e o ta tatou
e hinaaro nei ia faaorehia mai... Te
rave‘a no te faaoreraa i te hapa... ote
tatarahaparaa ia i ta tatou mau hara,
ma te haere e farerei i te mau taata o
ta tatou i faatupu i te hara aore ra te
ofatiraa te ture, ia roaa mai ta ratou
faaoreraa hapa, ei reira e haere atu ai i
te iri amuraa no te oro‘a, e mai te mea
ua tatarahapa ti‘a tatou e ua tuu tatou
ia tatou i roto i te vairaa tano, e faa-
orehia ia ta tatou hara e e tae mai te
faaoraraa pae varua i to tatou varua...

« Te faa‘ite papl nei au e », ua parau
o Elder Ballard, « te vai nei te hoé varua
i roto i te faatereraa o te oro'a moa o
te haamahanahana i te varua mai te
upoo € tae roa’tu i te avae ; e ite outou
ite pépé o te varua i te faaorahia, e tei
teimaha i te haamamahia. E tae mai
te tamahanahana e te oaoa i roto i te
varua parau ti‘a e te varua tei hinaaro
mau ia amu i teie maa varua » !

E nehenehe to tatou varua pépé e
faaorahia e e faaapihia eiaha noa no
te mea te faahaamana’o nei te pane
e te pape i te faatusiaraa o te Faaora i
To’na tino e toto, no te mea atoa ra, te
faahaamana‘o nei teie mau tapa‘o ia ta-
tou e, e riro 2 muri noa’tu Oia €i « pane
ora »'? e ei « pape ora »*® no tatou.

I muri iho i to’na faatereraa i te oro‘a
mo‘a i te mau ati Nephi, ua parau Iesu :

« O te amu i teie nei pane, ua amu
ia ta’u tino no to’na varua, e o te inu

i teie nei uaina, ua inuiaitoura
toto na to’'na varua, € e ore roa to’'na
varua e poia e e poiha, e vai pa‘ia
noa ra ia.

«E faaoti a‘'era te tiaa ra i te amu e
te inu hoi, inaha, ua 1 aera ratou I te
Varua » '

Na roto i teie mau parau, te haapii
nei Iesu e, e faaora e e faaapi te Varua
i to tatou varua. Teie te haamaitairaa
tei parau-fafau-hia mai i roto i te oroa
moa, oia ho'i, «ia vai noa to’na varua
i roto ia [tatou] ».°

Ia rave ana‘e au i te oro'a mo‘a, e
feruri au i te tahi mau taime i te hoé
hoho‘a peni no te Faaora tei ti‘a faa-
hou mai e To’'na na rima toro, mai te
mea ra e, ua ineine Oia ia farii ia tatou
i roto i To’'na here tauahi. Ua here au
i te reira peni. Ia feruri ana’e au i te
reira i te taime no te opereraa oro‘a,
e mama to’u varua e mai te huru ra
te faaroo ra vau i te mau parau a te
Faaora : < Inaha, ua faatorohia’tu to’u
rima aroha ia outou, e o te haere mai
nei, o ta'u ia e ite mai ; e maitai to te
haere mai ia’u ra ».1¢

Te ti‘a nei te Autahu‘araa a Aarona
ei mono no te Fatu a faaineine ai, a
haamaitai ai e a opere ai ratou i te
oroa moa. Ia faatoro mai te ti'a no te
autahu‘araa i to'na rima no te opere
i te mau tapa‘o mo‘a, mai te huru ra
e, o te Faaora Iho e faatoro mai nei
i To’'na rima aroha, ma te ani manihi
ia tatou tata‘itahi ia rave i teie mau 6
tao‘a rahi no te here tei roaa mai na
roto i Ta’na tusia taraehara—te mau

0 no te tatarahapa, te faaoreraa hara,

te tamahanaharaa e te tiaturiraa.'”

Rahi noa’tu to tatou feruri-hohonu-
raa i te auraa o te oro‘a mo‘a, rahi
noa’toa’tu to’na riroraa ei mea mo‘a e te
auraa rahi no tatou. Teie ta te hoé me-
tua tane ruhiruhia 96 matahiti i faahiti
ita’na tamaiti aniraa mai, « papa, no te
aha oe e haere ai i te pureraa ? Aita oe
e ite nei, aita oe e faaroo nei, e mea fifi
no oe ia haere. No te aha oe e haere ai
i te pureraa ? » Ua pahono teie metua
tane, « No te oro'a mo‘a. Te haere nei
au no te rave i te oro’a mo‘a ».

Ia haere mai tatou tata‘itahi i te pu-
reraa oro‘a ma te faaineine ia tatou no
te farii i te « hoé ohipa pae varua mau,
[te] hoé hoéraa mo‘a, [te] hoé faaapiraa
no te varua » '8

Ua ite au te ora nei to tatou Metua
ite Ao ra e to tatou Faaora. Ua
mauruuru vau no te rave‘a ta te oro‘a
moa e horoa mai nei no te putapu
i to Raua here e no te farii i te Varua.
Ite i'oa o Iesu Mesia, amene. ll
TE MAU NOTA

14 liahona

Na Elder Chi Hong (Sam) Wong
No fe Hitu Ahuru

No te tauturu i te Faaora, titauhia ia tatou ia rave amui i te
ohipa ma te tahoé e ma te au maite. E mea faufaa te taata
hoé, te mau ti'araa atoa, e te mau piiraa atoa.

inepine tatou i te faaroo i te pere-

sideni Thomas S. Monson ia parau

e, < A haere e faaora ».! Te haama-
na‘o nei au i te hoé aamu i roto i te
Faufaa Api. Ua riro te reira ei faaho-
ho‘araa maitai roa no te huru e ti‘a i te
mau melo e te mau misionare ia rave
amui i te ohipa ma te tahoé, na roto
i te mau apooraa paroisa, no te haere
e faaora. E itehia te reira aamu i roto
i te Mareko 2:1-5. Te mana‘o nei au e,
te mau iteraa ta Iesu i faaohipa no te
haapii ia tatou i te tahi mau haapiiraa
tumu e aore ra, i te tahi mau parau
tumu, € mea faaliru mau ia e te ohie
ia maramarama.

Te hoé o te mau taata i roto i teie
aamu, e taata hapepa ia, e taata teie
eita e nehenehe e haere ma te tauturu-
ore-hia. Ta’na noa e nehenehe e rave

maori ri, te faaearaa i te fare e te
tia‘iraa ia tauturuhia mai.

E nehenehe atoa te reira e tupu
i to tatou nei anotau. E maha taata e
rave ra i te hoé ohipa i faauehia mai
e to ratou episekopo ia hahaere i
to’na fare, i te hoé taata tei roohia i te
hapepa. Fatata roa e nehenehe ta'u e
feruri e, hoé o ratou no roto mai i te
Sotaiete Tauturu, hoé no roto mai i te
pupu peresibutero, hoé no roto mai
i te Autahu‘araa a Aarona, e, te maha,
eiaha ra te hopea, hoé misionare rave
tamau. I roto i te apooraa paroisa ho-
pea i tupu a‘enei, ia hope te tau‘araa
parau no te ni‘a i te mau fifi i roto i te
paroisa, ua horo‘a a‘era te episekopo i
te ohipa haere « faaora ». Teie na taata
e maha, ua faauehia ratou ia tauturu
i te taata tei roohia i te hapepa. Eita




ta ratou e nehenehe e tia‘i ia haere
mai oia i te pureraa na roto ia’na iho.
Titauhia ia ratou ia haere i to’na fare
no te hahaere ia’na. Titauhia ia ratou
ia haere e imi ia’na, e no reira ua
haere ratou. E hopoihia mai te reira
taata ia Iesu ra.

« E te hopoi maira e toomaha pue
taata i te hoé hapepa » (Mareko 2:3).

Area r3, ua 1roa te piha i te taata.
Eita ta ratou e nehenehe e tomo i
roto na te uputa. Ua papt ia’u e, ua
tamata noa ratou te mau rave‘a atoa,
aita ra ratou i 6. Aita i tupu maite te
ohipa mai tei mana‘ohia. Ua tupu te
tahi mau fifi i roto i ta ratou ohipa
« faaoraraa ». Aita ra ratou i faaru’'e.
Aita ratou i faaru'e i te taata hapepa i
te pae uputa. Ua paraparau a‘era ratou
e nahea ri—nahea e ti'a ai ia ratou ia
hopoi i teie taata ia Iesu Mesia ra no
te faaora. No ratou nei, e ere roa’tu i
te ohipa teimaha te tautururaa ia Iesu
Mesia i roto i te faaoraraa i te varua.
Ua faaoti a’era ratou i te hoé faanaho-
raa—e ere i te faanahoraa ohie, noa’tu
ra, ua faaohipa ratou i te reira.

«E aore a’era ratou i fatata mai i
piha‘i iho ia’na i te rahi o te taata, ua
iriti a’era ratou i te tapo‘i i te vahi tei
reira Iesu, e oti a‘era i te iritihia, tuu
atura i taua hapepa ra i raro ma te roi
atoa ta’na e taoto ra » (Mareko 2:4).

Ua hopoi atura ratou ia’na i ni'a i
te tapo'i fare. I to’u mana‘o, aita paha

€ €a na rapae no ratou no te ta'uma,
€ no reira e taime roa roa ia no te
faata'umaraa i te taata tata‘itahi i ni‘a
ite tapo'i fare. [a’u i mana‘o, teie

paha te ohipa i tupu : ua ta'uma na
mua te taure‘area no roto mai i ta’na
paroisa. No to’na api e te puai atoa,

e nehenehe e parau e, e ere i te mea
fifi no’na. Na to’na hoa hahaere no
roto mai i te pupu peresibutero e te
misionare rave tamau, rahi maitai e te
pautuutu maitai, i faaitoito ia pa‘epa‘e
ia'na na raro a‘e mai. Na te tuahine ia
no te Sotaiere Tauturu e faahaamana‘o
ia ratou ia haapa‘o maitai e e faaitoito
ia ratou. Ei reira te mau tane e tatara ai
i te tapo'i fare a faaitoito noa ai te tua-
hine i teie taata ma'‘i e a tia'i noa ai oia
ia faaorahia oia—ia nehenehe ia’na ia
haere faahou e ia ti"ama.

I roto i teie ohipa faaoraraa, ua ti-
tauhia i te taata tata‘itahi ia rave amui i
te ohipa. I te taime hopea mau, e titau-
hia ia faaau maite i te ohipa no te tuu
mai i te taata hapepa na nia mai i te
tapo’i fare. Titauhia i na taata e maha
rave i te ohipa ma te tahoé e te au
maite. Fiaha te amahamaharaa ia tupu
i rotopu i na taata e maha. Titauhia ia
ratou ia tuu i teie taata i raro i te hoé
4 taime. Mai te mea e, e tuu vitiviti a‘e
te hoé taata i te taura i na taata € atu
e toru, e marua ia te taata ma‘i i rapae
ito’na ro'i. Fita ta’na e nehenehe e
tape‘a ia’na iho no to’na paruparu.

No te tauturu i te Faaora, titauhia
ia tatou ia rave amui i te ohipa ma te
tahoé e te au maite. E mea faufaa te
mau taata atoa, te mau ti‘araa e te mau
piiraa atoa. E mea ti‘a ia tatou ia tahoé
iroto i to tatou Fatu ia Iesu Mesia.

I te pae hopea, ua tuuhia maira te
taata hapepa i mua ia Iesu. « E ite atura
Tesu i to ratou faaroo, ua parau atura i
taua hapepa ra, e tau tamaiti, ua faaore-
hia ta oe hara » (Mareko 2:5). Ua faa‘ite
Iesu i te aau aroha ia’na e ua faaora
ia’na—eiaha i te tino noa i te varua
atoa ra : « E tau tamaiti, ua faaorehia
ta oe hara ». E ere anei te reira i te mea
nehenehe ? Aita anei tatou e hinaaro ia
tupu atoa te reira i nia ia tatou paatoa ?
Pap roa e, e hinaaro vau.

Ua ite anei tatou i te hoé taata i roto
i to tatou oraraa ua roohia i te hapepa i
te pae varua, hoé taata eita e nehenehe
e ho'i mai i te pureraa na roto noa ia’na
iho ? Hoé anei o ta tatou mau tamarii,
hoé anei o to tatou na metua, hoé hoa
faaipoipo, e aore ra, hoé hoa.

Na roto i te rahiraa misionare rave
tamau i teie nei e vai ra i roto i te mau
paroisa tata‘itahi, e riro ia ei faaotiraa
paari ia faaohipa maitai a’e te mau epi-
sekopo e te mau peresideni amaa i ta
ratou mau apooraa paroisa e apooraa
amaa. E nehenehe te episekopo ia ani
i te melo tata‘itahi o te apooraa paoisa
ia haere mai e te hoé tapura i‘'oa no te
mau taata e ti‘a ia tauturuhia. E faaroo

maite te episekopo i te mau mana‘o e
i reira e horoa ai i te faaueraa.

Ua riro te mau misionare rave tamau
ei rave'a tauturu rahi no te mau paroisa
i roto i teie ohipa faaoraraa. E mea api
ratou e te 1 hoi i te puai. E mea au na
ratou te tapura i‘'oa taata no te rave i te
ohipa i piha‘i iho ia ratou. E mea au na
ratou ia rave i te ohipa i piha‘i tho i te
mau melo o te paroisa. Ua ite ratou e,
€ mau rave'a maitai roa te reira no ta
ratou ohipa imiraa. E hinaaro rahi to
ratou ia patu i te basileia o te Fatu. Ua
ite papi ratou e, e riro mai ratou mai te
Mesia te huru a rave ai ratou i teie mau
ohipa faaoraraa.

Ei opaniraa, te hinaaro nei au e
faa‘ite atu ia outou i te tahi 4 faufaa
mo’e tei itehia i roto i teie aamu no
te papa‘iraa mo‘a. Tei roto i te irava 5:
«E ite atura Iesu i to ratou faaroo » (reta
tei faahuru-é-hia). Aita vau i haru i te
reira na mua a‘enei—to ratou faaroo.

E nehenehe atoa to tatou faaroo amui
e tauturu i te ora maitai o vetahi é.

O vai teie mau taata ta Iesu e parau
nei ? E nehenehe e parau e, o na taata
ia e maha tei amo i te taata hapepa, te
taata hapepa iho, te mau taata tei pure
no’na € te mau taata atoa tei tae mai
i reira no te faaroo i te pororaa a Iesu
ma te anaanatae mard noa i roto i to ra-
tou aau ia tupu te semeio. E nehenehe
atoa e parau e, o te hoé hoa faaipoipo,
hoé metua, hoé tamaiti € aore ra, hoé
tamahine, hoé misionare, hoé peresi-
deni pupu autahu‘araa, hoé peresideni
Sotaiete Tauturu, hoé episekopo, e
hoé hoa i te atea € roa. E nehenehe
tatou paatoa e tauturu i te tahi e te tahi.
E mea ti‘a ia tatou ia rave itoito i te
faaoraraa i te feia i roto i te fifi.

Te faa‘ite pap( nei au e, e Atua no
te mau semeio Iesu Mesia. Ua here
Iesu Mesia ia tatou paatoa € € mana
To’na no te faaora e no te rapaau i te
tino e te varua. Mai te mea e, e tauturu
tatou Ia’na i roto i Ta’na ohipa faaora-
raa i te varua, e faaora-atoa-hia tatou
na roto i taua ohipa ra. Te faa‘ite papQ
nei au i te reira na roto i To’na i‘oa
mo‘a, o Iesu Mesia, amene. ll

NOTA
1. Hi‘o, ei hi‘oraa, Thomas S. Monson, « Ta
tatou hopoi‘a ia faaora », Liahona, Atopa
2013, 5.

16 liahona

Na Elder D. Todd Christofferson
No te Pipt no te Tino Ahuru Ma Piti Aposetolo

Te hinaaro o te Atua maori vd ia riro tatou ei mau tane e ei
mau vahine ti'amd ia tae ahia ia tatou to tatou faito puai
hopeai i te pae tino e i te pae varua.

roto i te ha‘utiraa teata taata ora a

William Shakespeare, The Life of

King Henry V, te vai ra hoé taime
ha‘utiraa i te p6 i roto i te puhaparaa o
te mau fa'ehau peretane i Agincourt na
mua noa a‘e i ta ratou aroraa i te nuu
fa‘ehau farani. I roto i te marehurehu e
ma te huna i to'na hoho‘a mata, ua ori-
haere te arii Henry na rotopu i te mau
fa‘ehau ma te ite-ore-hia. Ua paraparau
oia ia ratou, ma te tamata i te faito i te
morare o to’na nuu iti, € no te mea ho'i
e, aita ratou e ite ra o vai oia, ua faa‘ite
ratou i to ratou mana‘o mau. I roto i te
tau‘araa parau, ua paraparau ratou no
ni‘a i te iteraa e, tei ia vai ra te hopoi‘a
no te ohipa e tupu i ni‘a i te mau taata
i roto i te aroraa—te arii e aore ra, te
fa‘ehau tata‘itahi.

I te hoé taime ua parau te arii
Henry, « Te feruri nei au e, e rahi a’e
to’u oaoa ia pohe i roto i te nuu a te
arii i te pohe i te tahi atu vahi ; e mea
tano ho'i ta'na aroraa ».

Te pahono ra o Michael Williams e,
«Ua hau atu te reira i ta tatou i ite ».

Ua farii to'na mau hoa, «<E, e ua
hau atu te reira i te ti‘a ia tatou ia ite ;
no te mea ua nava'i noa te iteraa tatou
€, € mau taata tatou no te arii : mai te

mea e, ua hape ta’na ohipa, eita tatou
e faahapahia no te reira, no te mea,
ua haapa‘o noa tatou i ta’na parau ».

Te parau faahou ra Williams, « Mai
te mea e, e ohipa hape, te arii ana‘e
te faahapahia no te mau mea atoa i
ravehia ».

Ma te maere ore, aita te arii
Henry i farii i te reira, « Te hopoi‘a
o te huiraatira, tei ni‘a i te arii ; to te
varua taata ri, tei ni‘a ia’na iho ».!

Aita o Shakespeare e tamata nei i te
faatitiaifaro i teie tau‘araa parau i roto i
te ha‘utiraa teata taata ora, € noa’tu te
huru o te reira tau‘araa parau, e tamau
noa te reira tau‘araa parau e tae roa
mai i to tatou iho nei tau—tei ia vai ra
te hopoi‘a no te ohipa e tupu i roto i
to tatou oraraa ?

Ia fifi te hoé mea, te vai ra tera huru
to te taata ia faahapa ia vetahi & e aore
ra, i te Atua. I te tahi taime, e feruri te
taata e aore ra, te mau pupu taata e, e
ti‘araa to ratou no te tamata i te faauta
i te hopoi‘a no to ratou maitai i nia
iho i te tahi atu mau taata e aore r3, i
ni‘a iho i te hau fenua. I te pae varua,
te feruri nei te tahi mau taata e, aita i
titauhia i te tane e te vahine ia tutava
no to ratou iho parau ti'a—no te mea



ua here e e faaora te Atua ia tatou
«mai te au i to tatou vairaa ».

Tera ra, ua opua te Atua e, e ti'a
i Ta’na mau tamarii ia rohi ia au i
te ti'amAraa morare Ta’na i horo‘a
mai ia ratou, «ia ti‘a i te taata atoa ia
faautu‘ahia no ta’na iho mau hara ia
tae i te mahana haaviraa ra»*> O Ta'na
faanahoraa e To’na hinaaro ia ha‘uti
tatou i te ti‘araa rahi no te raveraa i te
faaotiraa i roto i to tatou iho oraraa.
Eita te Atua e ora i to tatou oraraa e
aore ri e faatere ia tatou mai te huru
ra e pepe hurio tatou, mai ta Lucifero
ho'i i tuu mai te mana‘o. Eita atoa
Ta’na mau peropheta e farii ia riro ei
taata « hutihuti pepe hurio » ei mono
i te Atua. Ua parau Brigham Young :

« Aita vau e hinaaro i te tahi noa’tu
Feia Mo‘a i te Mau Mahana Hopea Nei
iniaite fenua nei, e aore ri i ni‘a te
ra‘i, ia au mau i te ohipa ta’u e rave,
maori ra ia faatupu te Varua a te Fatu
Iesu Mesia, te varua heheuraa, i te
reira i roto ia ratou. Ua hinaaro vau ia
ratou ia ite no ratou iho e ia marama-
rama no ratou iho »?

E no reira, eita te Atua e faaora mai
ia tatou «mai te au i to tatou vairaa »,

a tahi, no te mea « mai te au i to tatou
vairaa » e mea viivii tatou, e « aore ho‘i
te mea viivii e parahi... i mua ia’na ;
na roto ho‘i i te reo o Adamu, o Taata
Mo‘ato’naioa ;e te i‘'0a o ta’na Fanau
Tahi, te Tamaiti a te Taata [Mo'a]»*E a
piti, eita te Atua e haa no te faariro ia
tatou ei hoé mea aita tatou i ma‘iti ia
riro na roto i ta tatou mau ohipa. Oia
mau, ua here Oia ia tatou, e no te mea
ua here Oia ia tatou, eita Oia e faa-
hepo e e faaru‘e ia tatou. Aita, e tau-
turu mai ra Oia ma te arata‘i ia tatou.
Oia mau, te faa‘iteraa papQ no te here
o te Atua, o Ta’na ia mau faaueraa.

E tia ia tatou (e te caoa mau nei
ho'i tatou) i te faanahonahoraa i haa-
maubhia e te Atua e tia ai ia tatou ia
rave i ta mau ma‘itiraa, ia haa no tatou
iho ma te ite atoa mai i te mau faaho-
pearaa, e aore rd mai ta te mau papa’i-
raa mo‘a e parau nei, ia « tamata [tatou]
i te maramara, ia ti‘a ia [tatou] ia ite i te
faufaa rahi o te maitai ».> E mauruuru
tatou e a muri noa’tu i te mea e, ua
upooti‘a te Taraehara o te Faaora i nia
i te hara matamua, i ti'a ai ia tatou ia

fanauhia mai i roto i teie nei a0 ma te
ore e faautu‘ahia no te hara a Adamu.®
Na roto i te reira faaoraraa i te hi‘araa,
ua haamata tatou i te oraraa nei ma te
hara ore i mua i te Atua e «ua riro... ei
mea ti'ama e a muri noa’ty, i te ite i te
maitai e te ino ; ia rave [tatou] i tei au
i to [tatou iho] hinaaro, € ia ore [tatou]
ia ravehia ».” E nehenehe ta tatou e
ma’iti i te huru taata ua hinaaro tatou
ia riro, € na roto i te tauturu a te Atua,
e nehenehe roa ho'i tatou e riro mai
mai Ia’na te huru.®

E iriti te evanelia a Iesu Mesia i te
€‘a e tae ai tatou i te faito i titauhia ia
tatou ia tapae. Na roto i te Taraehara
a Iesu Mesia e To’'na aroha, e nehe-
nehe to tatou mau manui-ore-raa i te
ora-maitai-roa-raa e i te ora-tamau-
noa-raa i te ture tiretiera i te tahuti
nei ia tumabhia, e e faati‘ahia tatou ia
faahotu i te huru o te Mesia. Te titau
nei ra te parau faautu‘a, eiaha te hoé
O teie mau mea ia tupu ma te ore
tatou e hinaaro e e rohi pap(. Te reira
ihoa to’na raveraa mai te tau e te tau.
Te tumu mau tatou i tae mai ai i ni‘a i
te fenua nei, no te ma'itiraa ia ta tatou

tata‘itahi i rave no te amui atu i roto

i te faanahoraa a to tatou Metua.” No
reira, e ere roa’tu te faaoraraa i te faa-
hopearaa no te tahi haapeuraa na te
Atua, e aore ri te hoé ohipa e tupu na
roto ana’‘e i te hinaaro o to te ra‘i.’

Te parau faautua e hiro‘a faufaa
rahi ia no te Atua. E nehenehe ta tatou
e faatupu i te faaroo i te Atua no te
mea e nehenehe e ti‘aturi papQ Ia’na.
Te haapii mai nei te mau papa‘iraa
mo‘a ia tatou e, « E ore roa te Atua e
taahi na ni‘a i te mau e‘a afaro ore,

e ore atoa ho'i oia e fariu atu i te pae
atau e a ore ri i te pae aui, e ore roa
atoa ho'i oia e faahuru-é nei i te mea
ta’na i parau ra, no reira e mea afaro
noa to’na e‘a, e € mea mure ore to’na
haerea »'' e « E ore te Atua e haapa‘o i
te huru o te taata ».'? Te turu'i nei tatou
ini‘a i te maitai hanahana o te parau
faautu‘a no te faaroo, no te ti‘aturi e
no te tia‘iraa.

Tera i, ei faahopearaa no te riroraa
ei mea parau ti‘a hope roa, te vai ra te
tahi mau mea eita te Atua e nehenehe
e rave. Eita Ta’na e nehenehe e faaoti
noa mai Ta’na e hinaaro ia faaora i te

tahi pae e ia haamou i te tahi pae. Eita
Ta’na e nehenehe e « hi'o noa’tu i ni‘a
i te hara ma te faati‘a i te reira »." Eita
Ta’na e nehenehe e faati'a i te aroha ia
eid i te parau faautu‘a.!t

To te Atua haamauraa i te parau
o te aroha, e tapa‘o faa‘ite pap ia no
To’na parau ti'a. No To’na parau ti‘a i
haamau ai Oia i te rave'a e tia ai i te
aroha ia rave i ta'na tuhaa faufaa rahi
i roto i to tatou haerea mure ore. No
reira i teie nei, « te faati‘a noa ra te
parau ti‘a i ta’na ihora, e te rave noa
ra te aroha i ta’na ihora ».°

Ua ite tatou €, na « te mau ati € te
pohe ho'i no’na o tei ore roa i rave i te
hara ra, o ta [te Metua] i mauruuru roa
ra... te toto no [Ta’na] Tamaiti nei o
tei haamaniihia ra »'° e faati‘a i te mau
titauraa a te parau ti‘a, e faa‘ite i te
aroha, e e te faaora ia tatou.!” Area ra,
«aita’tu 4 rave‘a o te au i te parau ti'a
ra e tupu ai te rave'a faaora, maori 13,
na roto i ta te taata tatarahapa ».*® Na
te titauraa e te rave‘a o te tatarahapa
e faati‘a i te aroha ia rave i ta'na ohipa
ma te ore e taataahi i te parau ti‘a.

Aita te Mesia i pohe no te faaora
i te taata ma te faataa-ore-raa, no te
pupu ri i te tatarahapa. Te turui nei
tatou i ni‘a «i te maitai no’na, no Tei
Puai ia faaora »" i roto i te ohipa no te
tatarahaparaa, te ohipa ra no te tatara-
haparaa, o te hinaaro ia o te taata iho
ia taui. E no reira, na roto i te fariroraa
i te tatarahaparaa ei titauraa no te
farii i te horo‘a no te aroha, ua faati‘a
te Atua ia tapea tatou i te hopoi‘a
no tatou iho. E auraro e e paturu te

tatarahapa i to tatou ti'amiraa morare :
«E ti'a‘i i te aroha i te faaore i te mau
titauraa a te parau faautua, e i te haaati
i te taata i te rima o te ora, e vaiihohia
ra te taata i ore i faaroo e tae noa’tu i
te tatarahapa ra ia faautuahia oia e ia
titau-hua-hia ia’na i ta te ture e hope
roa a‘e ; no reira, e faatupuhia’i te
ravea rahi e te mure ore, o te faaora
ia'na ana’e o tei faaroo e tae noa’tu

i te tatahapa »*

E ohipa & te oreraa e maramarama i
te parau faautu‘a e te aroha o te Atua ;
e ohipa & atoa ho'i te hunaraa i te vai-
mau-raa e aore ri, te puai hope o te
Atua, tera r3, te faahopearaa o te reira
na mea e piti, e mea iti a‘'e—e i te tahi
taime iti roa ino—i to tatou faito puai
hope e te hanahana. Te hoé Atua aita
e tuu i te titauraa, ua tuea noa ia i te
hoé Atua aita e vai ra. Hoé ao aita e
Atua, aita e Atua ora no te faatia i te
mau ture morare no te faatere e no
te haamaitai i Ta’'na mau tamarii, e
au atoa ia mai te hoé ao aita e parau
mau e aore ri, aita e parau ti‘a. E ao
ia i reira te hi‘'o-pae-raa (relativisme)
morare e faatere arii roa nei.

Te auraa o te parau, hi‘'o-pae-raa,
maori ra, o te taata tata‘itahi to'na iho
mana faatere teitei a’e. Oia mau, e ere
0 ratou noa te huna i te Atua te pee
i tera huru mana‘o. Te vai ra te taata
e ti‘aturi nei i te Atua tera ra te tamau
noa ra ratou i te ti‘aturi e, na ratou iho,
ratou noa iho e faaoti e aha te maitai
e e aha te ino. Teie te parau a te hoé
taure‘are‘a : Aita vau e mana‘o nei e,

e nehenehe ta’u e parau e, ua hape

te faaroo hindou e aore r3, ua hape
te faaroo katorika e aore ri, e mea
hape ia tomo i roto i te faaroo epise-
kopo—te feruri nei au e, tei te huru
noa o te mea ta oe e ti‘aturi... Aita
vau e mana‘oneie, te vairatetia e
te hape ».*' Te tahi faahou, ia uihia oia
no ni‘a i te tumu o to’na mau ti‘atu-
riraa pae faaroo, ua pahono oia e :

« O vau jho—tera mau te faanahoraa.
Ta’u e parau nei, nahea e ti'a ai ia vai
te hoé mana i ni"a’tu i te mea ta oe e
ti'aturi ? »*

No te mau taata e ti‘aturi nei e, e
nehenehe te mau mea atoa e riro ei
parau mau, e au ia te faa‘iteraa i te
parau mau pap tei haamauhia no
to te a0 atoa nei, mai te hoé faahepo-
raa—-« Aita e nehenehe e faahepo ia’u
ia ti'aturi e parau mau te hoé mea aita
vau e au ». Tera ra, aita te reira e taui i
te parau mau. Eiaha no te mea aita te
hoé taata e au i te ture no te toparaa,
aita ia o’na e topa i raro ia ou‘a oia na
ni‘a mai i te hoé mato tarere. Mai te
reira atoa no te ture mure ore € no te
parau faautu‘a. Eita e noaa te ti'amiraa
na roto i te pato‘iraa i te reira, na roto
ra i te faaohiparaa i te reira. E faatumu
atoa te Atua i To'na iho mana i ni‘a i te
reira. Ahiri e, aita ihoa e parau mau tei
haamauhia e o te ore e tauiui, aita ia
hoé auraa to te horo‘a no te ti'amiraa
ia ma‘iti, i te mea e, eita roa’tu ia ta
tatou e nehenehe e opua e e hinaaro
i te mau faahopearaa o ta tatou mau
ohipa. Mai ta Lehi i parau : « E mai te
mea e parau mai oe e, aore e ture, e
parau atoa oe e, aore e hara. E mai
te mea e parau oe e, aore e hara, e
parau atoa oe, aore € parau-tia. E aore
€ parau-tia, aore atoa e oaoa. E aore
e parau-tia e te oaoa ho'i, aore atoa e
utua e te ati ho'i. E aore teie nei mau
mea, aore atoa € Atua. E aore e Atua,
aore atoa tiua e te fenua ho'i ; no
reira aore te hoé mea i hamanihia‘i,
ia ohipa, e ia ohipahia ; no reira ia
ore te mau mea atoa e ti'a'i »*

No te mau mea no te pae tino € no
te pae varua, ua riro ia te haapa‘oraa
tatou ia tatou iho ei horoa no 6 mai i
te Atua ra, e ia ore ana’e te reira, e ore
ia e tia ia tatou ia faatupu i to tatou
faito puai hopea ei mau tamahine e
€i mau tamaiti na te Atua. E riro mai



ia te tiaauraa ia tatou iho ei mana e ei
hopoi‘a o te titauhia ia tatou ia paruru
tamau maite ; i aro-noa-hia na te reira
mai te tau na mua’tu i te hamaniraa o
te 2o nei. E mea tia ia tatou ia paruru
i te tiaauraa i mua i te mau taata e te
mau faanahoraa o te hinaaro (i te tahi
taime ma te mana‘o maitai) e faariro
ia tatou ei mea ti'ama ore. E e mea ti'a
ia tatou ia paruru i te reira i mua i to
tatou iho mau hinaaro ia haapae i te
ohipa e titauhia no te faahotu i te mau
taleni, te mau aravihi e te huru Mesia.
Te faati‘ahia ra te aamu no te hoé
taata aita e hinaaro e rave i te ohipa.
Ua hinaaro oia ia aupuruhia oia i roto
i to’'na mau hinaaro paatoa. I roto i
to’na feruriraa, e mea ti‘a i te Ekalesia
e aore ra, i te hau fenua, e aore r3,
ia raua toopiti, ia faaamu ia’na, no te
mea ua aufau oia i ta’na mau tute e
ta’na mau tufaa ahuru. Aita ta’na hoé
a‘e maa no te amu tera r, ua pato‘i
oia ia rave i te ohipa no te faaamu
ia’na iho. No to ratou pe‘apea e te au
ore, ua faaoti a‘era te feia i tamata i te
tauturu ia’na e, mai te mea e, aita oia
e hinaaro ia faahauti noa a‘e i to’'na
manimani rima no te faaora ia’na iho,
emeatano a'eia e afa’iia’nainiai
te tanuraa ma‘i e vaiiho ai e a pohe
atu ai. I roto i te tere no te haere i te

Bariloche, Ra-parata (Argentine)

tanuraa ma'‘i, na 6 a‘era te hoé taata

e, « Fita ta tatou e nehenehe e na reira.
Te vai ra ta’u te tahi td popaa, e nehe-
nehe ta’u e horoa na’na ».

No reira, ua faataa’tura ratou i teie
taata, e ua ui maira oia e, « Ua tatara-
hia te paa ?»

Pahono atura ratou e, « Aita »

Na & mai nei oia e, « A tere noa ia ».
Te hinaaro o te Atua maori 12 ia
riro tatou ei mau tane e ei mau vahine
ti'amai ia tae‘ahia ia tatou to tatou faito

puai hopea i te pae tino e i te pae
varua, ia ti'ami ho‘i tatou i te mau
otia haami o te oraraa veve e i te
ruuruuraa o te hara, ia ti‘a ia tatou ia
0a0a i to tatou iho tura e te ti'amiraa,
ia ineine tatou i roto i te mau mea atoa
no te apiti atu Ia’na i roto i To’na basi-
leia tiretiera.

Aita vau e ti‘aturi nei i teie mana‘o
hape e, e nehenehe te reira e ravehia
na roto noa i ta tatou ana‘e tautooraa
e aita Ta’na tauturu rahi e te tamau.
«Ua ite ho'i tatou e, no roto i te aroha
e ora‘i tatou, hope noa’tu to tatou
itoito atoa ».* E titau-roa-hia ia tatou
ia rave faaoti i te tahi rii a’e ohipa e
aore ra maitai hou te Atua e tauturu
mai ai—e nehenehe te tauturu hana-
hana ia tae mai ia tatou i te mau hora
atoa o te mau mahana atoa, noa’tu te

vahi tei reira tatou i ni'a i te €a no te
haapa‘o. Uaiterivaue,id atuite
hinaaroraa i Ta’na tauturu, € mea ti‘a
ia tatou ia rave tatou iho, ia tatara-
hapa, e ia ma'iti i te Atua ia ti'a Ia'na
ia ohipa i roto i to tatou oraraa mai te
au i te parau faautu'a e te ti'amiraa
morare. Te taparu nei au ia amo noa
a’e tatou i te hopoi‘a e ia haere e rave
i te ohipa, ia roaa hoi i te Atua te hoé
mea no te tauturu ia tatou.

Te faa‘ite nei au e, te ora nei te
Atua te Metua, Ta’na Tamaiti, o Iesu
Mesia, to tatou Ora, e tei piha‘i iho te
Varua Maitai ia tatou. Aita e mana‘o
tapetepete no ta ratou tauturu ia tatou,
€ e mea mure ore to Ratou ti‘araa no
te rave i te reira. « A ara, a ti‘a [tatou] i
nia i te repo ra... ia tupu te mau fau-
faa ta te Metua mure ore i fafau mai ia
[tatou] ».> Na roto i te i‘'0a o Iesu Mesia
ra, amene. W

Eita to toutou iho iteraa papil no te maramarama e te parau
mau e haamaitai noa ia outou e to outou huaai i te tahuti
nei, e apee atoa rd le reira ia outou i roto i te mure ore.

i pairati manureva, e rave rahi roa
hora ta’u i rere na ni‘a i te mau
fenua e te mau moana na roto i

te poiri o te po. A hi‘o ai au i te reva

0 te po na roto mai i te piha pairatiraa,

la hi‘o vau i te reva o te pé na roto
mai i te piha pairatiraa, e maere
pinepine au i te aano e te atea

o te mau hamaniraa a te Atua.

te E'a G (Voie Lactée) ihoa 14, ua
maere pinepine au i te aano e te atea
o te mau hamaniraa a te Atua—ta te
irava e parau nei « te mau ao aore e
hope ia tai‘ohia ».!

A hanere matahiti noa paha to te
rahiraa o te mau tahu‘a ihi feti'a (astro-
nome) i mana‘o e, o te E'a G noa te
pu‘e paraneta o te ao nui.? Ua mana‘o
ratou e, te mau mea atoa i 6 atu i to
tatou pu’‘e paraneta, o te aore ano ia,
te aore hopea ore—e vahi aita hoé a‘e
mea, e vahi to'eto’e e e vahi aita e fe-
tia, aita e maramarama e e aita e ora.

E a maitai noa mai ai te mau hi‘o
feti'a (télescope)—te mau hi‘o fetia
atoa te nehenehe e faareva i roto i te
reva atea roa—ua haamata te mau
tahu'a ihi feti'a i te haru mai i te hoé
parau mau maere, fatata eita e nehe-
nehe e haro‘aro‘a : ua rahi roa ino te
a0 nui i ta te hoé noa a‘e taata i feruri,
ua 1te ra'i i te mau pu’‘e paraneta aita

e nehenehe e tai‘o, i te atea é roa ia
tatou mai te mana‘o-ore-hia, e hanere
e hanere miria feti‘a i reira.’

I roto noa i te hoé tau poto, ua taui
a muri noa’tu to tatou maramaramaraa
i te a0 nui.

I teie nei, e ti‘a ia tatou ia hi‘o i teie
mau pu‘e paraneta atea.’

Ua ite tatou tei O ratou.

I 6 noa na ratou no te hoé tau
maoro roa.

Teie r3, hou te taata a fana‘o ai i
teie mau mauihaa puai maitai no te
haapitahi i te maramarama i roto i te
ra‘i ia itehia mai teie mau pu‘e para-
neta, aita ia tatou i ti‘aturi a‘e e te vai
ra teie huru mea.

Aita te aano o te ao nui i taui ta‘ue
noa, o to tatou ri aravihi ia hi‘o e
ia maramarama i teie parau mau tei
taui roa ino. E no teie maramarama
rahi a‘e, ua tuuhia te taata nei i mua
i te mau hi‘oraa hanahana tei ore i
mana‘ohia a‘enei e tatou.

E mea paari no tatou ia ti‘aturi
i e mea aita tatou e ite

Ahani ua ti‘a ia outou ia ho'i i roto
i te tau no te paraparau i te mau taata
i ora a tauasini e aore ri a hanere
matahiti i teie nei. A feruri na i te
tamataraa i te faataa’tu ia ratou te tahi
O te mau rave'‘a api o ta tatou e tau‘a
ore nei i teie nei. Ei hi‘oraa, e aha ta
teie mau taata e mana‘o ia tatou ahani
ua faati‘a atu tatou i te aamu no ni‘a
i te manureva « jumbo jet », te umu
« micro-ondes », te mau matini afa‘ifa‘i,
ei vairaa no te mau buka, e te mau
video no ta tatou mau mootua o te
nehenehe e faa'‘ite atu i e milioni e
milioni taata na te ao taatoa nei ?

E ti‘aturi mai paha te tahi ia tatou.
Te rahiraa r3, e faaoo mai ia ia tatou,
e pato’i mai e aore ra e imi mai paha
ia haamam e aore ri ia taparahi ia
tatou. E tamata vetahi i te faa‘ohipa i
te feruriraa, te mana‘o e te mau ohipa
ua ite ratou no te faa‘ite mai e, ua
hahi é tatou, e mea maamaa e aore
rd e mea ri‘ari‘a. E faahapa mai paha
ratou ia tatou i te tamataraa i te ara-
ta‘i-é-raa i te taata.

Papd r4, ua hape roa teie mau ta-
ata. E mana‘o tano paha to ratou e te
hinaaro mau. Ua pap( roa paha ratou



i te tanoraa o to ratou mana‘o. Eita
ihoa ra e roaa ia ratou i te ite papQ
roa mai no te mea aita 4 ratou i farii
i te taatoaraa o te maramarama o te
parau mau.

Te parau fafau no te maramarama

E au e, te huru te reira o te taata
ia mana‘o e, ua tano tatou noa’tu ua
hape. E mai te peu te reira ihoa, e aha
pai ia ta tatou e nehenehe e tia‘i ? Teie
anei tei faataahia no tatou, ia paenu
haere tatou na ni‘a i te hoé moana o
te mau parau pato’i haere noa ra, e
ua iri i ni‘a i te hoé pa‘epa’e ta tatou
i patepate mai roto mai i to tatou iho
mau mana‘o.

E nehenehe anei ia ite i te
parau mau ?

Te fa o ta’u poro‘i, o te pororaa
fa i teie poro‘i oaoa e, ua horo‘a mai
te Atua Tho—o Iehova Sabaota ra
tei ite i te mau parau mau atoa—i
Ta’na mau tamarii i te parau fafau e,
e nehenehe ta ratou ia ite i te parau
mau no ratou iho.

A feruri maitai na i te rahi o teie
parau fafau :

E paraparau te Atua Mure Ore e
te Manahope, te Hamani o teie ao
nui rahi, i te feia e haafatata’tu Ia’na
ma te hinaaro mau e te mana‘o papd.

E paraparau Oia ia ratou na roto i
te mau moemoea, te mau orama, te
mau mana’‘o i te feruriraa e i te aau.

E paraparau mai Oia na roto i te
hoé rave‘a eita tatou e hape atu e o te
hau atu i ta te taata i ite. E horo‘a mai
Oia ia ratou i te arata‘iraa hanahana
e te mau pahonoraa no to ratou iho
oraraa.

E pap roa, e riro te tahi i te faaoo
mai ma te parau e, eita te hoé mea
mai te reira e nehenehe e tupu, e mai
te peu noa’tu e Atua, e ohipa maitai
a‘e Ta'na ia rave i te faarooraa e te
pahonoraa i te pure a te hoé taata.

E faaroo mai ri i ta’u parau : te
mana‘ona’o nei te Atua ia outou. E riro
Oia i te faaroo e i te pahono i ta outou
iho mau uiraa. E tae mai ihoa te paho-
noraa i ta outou mau pure na roto i
Ta’'na iho rave‘a e i To’na iho taime, e
no reira, titauhia ia haapii mai outou ia
faaroo i To'na reo. Ua hinaaro te Atua
ia ite mai outou i to outou e‘a ho‘iraa

Ia'na ra, e o te Faaora ho'i te e'a.’ Ua
hinaaro te Atua ia outou ia haapii mai
no ni‘a i Ta’na Tamaiti, Iesu Mesia, e ia
ite outou i te hau e te oaoa rahi e tae
mai no te peeraa ite ea o te ti‘araa
pipi hanahana.

E to’'u mau hoa here, te vai ra te
hoé ohipa huru afaro, ma te hoé haa-
paplraa no 6 mai i te Atua, tei itehia
i roto i te hoé buka papa‘iraa mo‘a
tahito, o te roaa i te tane atoa, te va-
hine e te tamarii tei hinaaro ia tamata
ite reira :

A tahi, e tia ia outou ia imi i te
parau a te Atua. Te auraa ra, e tai‘o i
te mau papa‘iraa mo‘a e tuatapapa i te
mau parau a te mau peropheta tahito
e i to tatou nei anotau no ni‘a i te eva-
nelia a Iesu Mesia tei faaho‘i-faahou-
hia mai—eiaha ri ma te mana‘o feaa
e te vahavaha, ma te hinaaro mau ra
ia itehia mai te parau mau. A feruri
maite i te mau mana‘o e tae mai e a
faaineine i to outou feruriraa no te
farii i te parau mau.’ « Oia fa, aita’tu i
ti‘a ia outou, maori ri o te hinaaro i te
faaroo ; ia tupu 4 taua hinaaro i roto

ia outou... e ti'a’i ia outou i te farii
i te tufaa o [te parau a te Atua] ».’

A piti, e ti‘a ia outou ia hi‘o, ia
feruri maite, ia tamata i te ti‘aturi ma
te mata‘u ore,® e ia haamauruuru i
te aroha rahi o te Fatu i Ta’na mau
tamarii mai te tau o Adamu e tae roa
mai i to tatou nei tau, e ua horo‘a mai
Oia i te mau peropheta, te mau ite
e te mau heheu parau no te arata'i i
Ta’na Ekalesia e no te tauturu ia tatou
ia ite i te e'a ho'iraa Ia'na.

A toru, e tia ia outou ia ani i to
outou Metua i te Ao ra, na roto i te i‘oa
o Ta’na Tamaiti, Iesu Mesia, ia faa‘ite
mai ia outou i te parau mau no ni‘a i
Te Ekalesia a Iesu Mesia i te Feia Mo‘a
i te Mau Mahana Hopea Nei. A ani ma
te hinaaro mau e te mana‘o papQ, ma
te faaroo i te Mesia.’

Te vai atoa ra te taahiraa maha, ta
te Faaora i horo‘a mai : « O tei hinaaro
maite i te haapa‘o i to [te Atua] hina-
aro, e ite ia i ta’u e haapii nei e na te
Atua, e na'u iho ».!° Oia ho'i, ia tamata
outou i te fafa i te parau mau o te mau
parau tumu o te evanelia, titauhia ia

outou ia ora i te reira na mua roa.
A tamata i te haapiiraa tumu e te mau
haapiiraa a te Ekalesia i roto i to outou
iho oraraa. A na reira ma te hinaaro
mau e te faaroo tuutuu ore i te Atua.

Ia rave outou i teie mau mea, €
parau fafau te roaa mai ia outou no
O mai i te Atua—tei ruuruuhia i Ta’na
parau''—e faa‘ite mai Oia i te parau
mau ia outou na roto i te mana o
te Varua Maitai. E horo‘a mai Oia ia
outou i te maramarama rahi atu o
te riro i te tauturu ia outou ia hi‘o
na roto i te poiri ma te farii i te mau
hi‘oraa hanahana e te mana‘o-ore-hia,
ta te mata tahuti i ore haro‘aro‘a.

E parau mai paha te tahi mau taata
e, € mea paari roa teie mau taahiraa
e aore ri aita e faufaa te tautooraa.
Te tuu nei ri vau i te mana‘o e, o teie
iteraa pap( no te evanelia e no te
Ekalesia te ohipa faufaa roa a‘e o ta
outou e nehenehe e api mai i roto i
teie oraraa. Eita te reira e haamaitai e
e arata‘i noa ia outou i te roaraa o teie
oraraa ; e riro atoa ra te reira i te faaoti
afaro roa i te huru o to outou oraraa
i roto i te mure ore.

E maramaramahia te mau mea o te
Varua na roto ana’e i te Varua

I tafifi noa na te mau aivanaa ia
maramarama i te aano o te ao nui, e
aua’e ri te mau mauihaa i maitai mai
no te haapitahi i te maramarama rahi
a‘e, ua ti‘a ihora ia ratou ia marama-
rama i te hoé parau mau papa a‘e.

Ua haapii te aposetolo Paulo i
te hoé parau tumu apee i teie ite pae
varua. « E ore r te taata e haapa‘oita
te tino ra, e farii mai i ta te Varua o te
Atua ra», ta’na fa i papa‘i i to Korinetia,
« € mea maamaa ia ia’na, e ore ho'i oia
e ite i te reira, no te mea, i imihia te
reira e te Varua »!2

Oia ho'i, ia hinaaro outou ia ite
mai i te parau mau pae varua, e ti‘a
ia outou ia faa‘ohipa i te mau mauihaa
tano. Eita ta outou e nehenehe e ma-
ramarama i te parau mau pae varua na
roto i te mauihaa tei ite ore i te reira.

Ua parau mai te Fatu i to tatou nei
anotau, « O tei no o mai na i te Atua ra
€ maramarama ia, e e tamau noa ho'i
ita te Atua ra, e farii mai 4 oia i te ma-
ramarama ; € e tupu te maramarama i
te anaanaraa e tae noa’tu i te mahana
mau ra »!

Rahi noa’tu tatou i te faaopa i to
tatou aau e mana‘o i ni‘a i te Atua, rahi
noa’toa’tu te maramarama o te ra‘ii
te topata i nia i to tatou varua. E i te
mau taime atoa e imi tatou i teie ma-
ramarama ma te hinaaro e te mana‘o
papq, te faa'ite ra 7a tatou i te Atua i
to tatou vai-ineine-raa no te farii i te
maramarama rahi atu 4. E te mau mea
i riro na ei mea mohimohi, poiri e te
atea, e riro marQ mai a ei mea papq,
anaana e te mitauhia e tatou.

Hoé 2 atoa, ia tatara tatou ia tatou
iho mai te maramarama o te evanelia,
e haamata to tatou iho maramarama
i te mohimohi—e ere paha i roto i te

hoé mahana e aore ra hepetoma, e
mohimohi mard noa mai ra te reira—
e tae roa i te taime e hi‘o tatou i muri,
aita tatou i taa faahou no te aha tatou i
ti‘aturi a‘enei e parau mau te evanelia.
E riro roa’toa paha to tatou ite ei ohipa
maamaa no tatou i te mea e, te mea
papl na mua a‘e, ua riro mai ia ei mea
papl ore e te mohimohi e te atea roa.
No te reira Paulo i onoono ai i
te parau e, e mea maamaa te poro‘i o
te evanelia i te feia e pohe, «are‘a [i te
feia] i faaorahia nei, o te mana ia o te
Atua » '

Aita e hi‘opo’araa « Litmus »

E vahi Te Ekalesia a Iesu Mesia i te
Feia Mo‘a i te Mau Mahana Hopea Nei
no te mau taata e te iteraa papi rau.
Te vai ra te mau melo o te Ekalesia,

e iteraa papl mau o te ama anaana
nei i roto ia ratou. Te vai ra vetahi, te
tutava noa nei ia ite mai no ratou iho.
E vahi te Ekalesia no te taatoaraa ia
haere amui mai, noa’tu te iti e aore ra
te rahi o to tatou iteraa papQ. Aita vau
i faaroo a‘enei no te hoé tapa‘o i ni‘a
i te mau fare pureraa o te parau nei,
«Ia ra’ehia to outou iteraa papd i teie
faito rahi e tomo mai ai ».

E ere te Ekalesia no te taata maitai
roa, no te taatoaraa ra o te « haere
mai i te Mesia ia maitai roa... Ia'na ».
Te Ekalesia, no te mau taata ia mai ia
outou e mai ia'u nei. E vahi te Ekalesia
no te farii-poupou-raa e te aupururaa,
eiaha ri no te faataaraa e te vahavaha-
raa. E vahi te reira no te toro i te rima
no te faaitoito, faateitei e paturu i te
tahi e te tahi a imi noa ai te taata tata‘i-
tahi i te parau mau hanahana.

I te hopea, e feia ratere ana‘e tatou
€ imi nei i te maramarama o te Atua a
tere ai tatou i ni‘a i te €a no te ti‘araa
pipi. Aita tatou e faahapa nei i te tahi
no te faito maramarama e vai ra e aore
rd e vai ore ra i roto ia'na, aita, e faa-
amu atu ra tatou ma te faaitoito atoa
i te maramarama atoa, ia rahi te reira
ite papl e te anaana e te mau.

Te hoé parau fafau i te taatoaraa

E fa'i na tatou e, pinepine roa, e ere
te fariiraa i te hoé iteraa papd i te hoé
ohipa hoé minuti, hoé hora e aore ra
hoé mahana. E ere te hoé noa taime



atira’tu ai. Te ohipa no te haaputuraa
i te maramarama pae varua, € imiraa
fa O te oraraa taatoa.

Eita paha to outou iteraa papQ
no ni‘a i te Tamaiti ora a te Atua e te
Ekalesia tei faaho‘i-faahou-hia mai, Te
Ekalesia a Iesu Mesia i te Feia Mo‘a i
te Mau Mahana Hopea Nei, e tae vave
mai ia au i to outou hinaaro, te parau
fafau atu nei ra vau ia outou e : mai te
peu e rave outou i ta outou tuhaa, e
tae mai te reira.

E e riro mai te reira ei mea
hanahana.

Te horo‘a atu nei au i to’u iho iteraa
papl e, e faai te parau mau pae varua
i to outou aau ma te hopoi mai i te
maramarama i to outou varua. E faa‘ite
mai te reira ia outou i te ite ma e te
poupou faahiahia e te hau o te ra‘i.
Ua tupu te reira i ni‘a ia’u iho nei na
roto i te mana o te Varua Maitai.

Mai ta te mau papa‘iraa mo‘a tahito
i parau fafau mai, e riro te parahiraa
haaputapu o te Varua o te Atua i te

faahimene ia outou i te reo haamaitai o

te aroha faaora,' i te faahi‘o i to outou
mata i ni‘a i te ra‘i e i te faateitei i to
outou reo ei arueraa i te Atua Teitei
Hope, to outou Haapraa, to outou
Tia‘iraa, to outou Paruru, to outou
Metua. Ua parau fafau mai te Faaora
e, ia imi outou e ite mai hoi outou.”

Te faa‘ite pap( nei au e parau mau
teie. Ia imi outou i te parau mau a te
Atua, o te mea mohimohi paha i teie
nei, e te papQ ore e te atea, e riro
mai te reira i te heheu-marG-hia mai,
e e teatea mai e e haafatata mai i to
outou aau na roto i te maramarama o
te aroha o te Atua. E heheuhia mai ia
outou te mau hi‘oraa pae varua hana-
hana, e te mana‘o-ore-hia i te mata o
te taata nei.

O to’u nei iteraa papi e, e nehe-
nehe teie maramarama pae varua ia
ra‘ehia i te mau tamarii atoa a te Atua.
E haamaramarama te reira i to outou
feruriraa, e ma te afa’i mai i te rave‘a
faaora i to outou aau e te oaoa i to
outou mau mahana. E au mau hoa
here, eiaha na e faataime i te imiraa
e te haapuairaa i to outou iho iteraa
pap no te ohipa hanahana a te Atua,
oia ho'i te ohipa no te maramarama
e te parau mau.

Eita to toutou iho iteraa pap( no
te maramarama e te parau mau e haa-
maitai noa ia outou e to outou huaai
i te tahuti nei, e apee atoa ri te reira
ia outou i roto i te mure ore, i roto i
te mau ao aore e hopea. O teie to'u
iteraa papi e te vaiiho nei au ia outou
i ta’u haamaitairaa, na roto i te i‘oa o
Iesu Mesia, amene. B

TE MAU NOTA

1. Mose 1:33.

2. Hi‘o Marcia Bartusiak, The Day We Found
the Universe (2009), xii. E mea maere mau
no’u i te mea e, e mea ti‘aturi mau tatou
i ta tatou i faaoti. I te tahi mau taime, ua
rahi roa to tatou ti‘aturiraa e e mana‘o roa
tatou e, tei ia tatou nei te parau mau atoa
e vai ra. Te tahi hi‘oraa : « Simon Newcomb,
te aivanaa paari a‘e i roto i te ohipa ihi
fetia Marite i te hopea o te ahuru ma iva
tenetere, ua parau oia i te hoé avariraa o
te hoé fare mata‘ita‘iraa fetia i te matahiti
1887 e, ‘ia au i te ihi fetia... e au e te
haafatata vitiviti nei tatou i te mau oti‘a
o te ite... Te faahopearaa, te ohipa rahi i
rotopu i te mau tahu‘a ihi feti‘a, e ere roa ia
te imiraa i te mau mea api, o te faataaraa ia

i te mea i ite-a‘ena-hia’ » (Bartusiak, xv).

3. E mea faahiahia ia feruri ia Mose 1:33, 35
i mua i teie ite « api ». Ua heheuhia mai te
buka a Mose i roto i te Poe Tao‘a Rahi i te
peropheta Iosepha Semita i te ava‘e tiunu
1830, fatata hoé tenetere na mua a‘e Edwin
Hubble i faaara no ni‘a i to’na iteraa i te
mau pu'‘e paraneta i te atea roa.

4. Hi‘o, ei hi‘oraa, the Hubble Heritage Image
Gallery i ni‘a ia heritage.stsci.edu/gallery/
gallery.html.

5. Hi‘o Ioane 14:6.

6. Hi‘o 3 Nephi 17:3.

7. Alama 32:27.

8. Hi‘o Te Parau Haapiiraa e te Mau Parau
Fafau 67:3.

9. Hi‘o Moroni 10:3-5.

10. Ioane 7:17 ; hi‘o atoa Salamo 25:14 ;
Toane 3:21.

11. Hi‘o Te Parau Haapiiraa e te Mau Parau
Fafau 82:10.

12. 1 Korinetia 2:14.

13. Te Parau Haapiiraa e te Mau Parau Fafau
50:24.

14. 1 Korinetia 1:18.

15. Moroni 10:32 ; hi‘o atoa Te Parau Haapiiraa
e te Mau Parau Fafau 20:59.

16. Hi‘o Alama 5:26.

17. Hi‘o Te Parau Haapiiraa e te Mau Parau
Fafau 88:63.

e anihia nei e ia paturu tatou
ia Thomas Spencer Monson ei
peropheta, ei hi‘o e ei heheu
parau e ei Peresideni no te Ekalesia
a Iesu Mesia i te Feia Mo‘a i te mau
Mahana Hopea nei ; ia Henry Bennion
Eyring ei Tauturu Matamua i roto i te
Peresideniraa Matamua ; e ia Dieter
Friedrich Uchtdorf ei Tauturu Piti i
roto i te Peresideniraa Matamua.
Te feia e farii nei, a faa‘ite mai te
reira.
Te feia e pato‘i nei, mai te mea te
vaira, a faa‘ite mai.

Vauvauhia mai e te peresideni Henry B. Eyring
Tauturu Matamua i roto i te Peresideniraa Matamua

Te anihia nei e ia paturu tatou ia
Boyd Kenneth Packer ei Peresideni
no te Plpi no te Tino Ahuru ma Piti
Aposetolo e te mau melo i muri nei no
taua plpt ra : Boyd K. Packer, L. Tom
Perry, Russell M. Nelson, Dallin H.
Oaks, M. Russell Ballard, Richard G.
Scott, Robert D. Hales, Jeffrey R.
Holland, David A. Bednar, Quentin L.
Cook, D. Todd Christofferson, e Neil L.
Andersen.

Te feia e farii nei, a faa‘ite mai
te reira.

Te pato'i nei, a faa‘ite atoa mai.

Te anihia nei e ia paturu tatou
na tauturu i roto i te Peresideniraa
Matamua e na Ahuru ma Piti
Aposetolo ei mau peropheta, ei mau
hi‘o e ei mau heheu parau.

Te feia atoa e farii nei, a faa‘ite mai
te reira.

Te feia e pato‘i nei, mai te mea te
vaira, a na reira atoa mai.

Te anihia nei e ia haamauruuru
tatou ma te haapopou no ta raua
taviniraa faahiahia i na Elder Carlos H.
Amado e William R. Walker ei melo
no te pupl matamua o te Hitu Ahuru
e ia faataahia ei hui mana faatere
rahi hope.

Te feia e hinaaro e amui mai ia
matou i roto i te faaiteraa i te mau-
ruuru rahi ia raua no ta raua ohipa
maitai, ia faaite mai te reira.

Ua haamauruuruhia na Elder
Arayik V. Minasyan e Gvido Senkans
ei Hitu Ahuru Area. Te anihia nei e ia
faa'ite tatou ia raua i te tapa‘o haamau-
ruuru no ta raua taviniraa.

Te feia e farii nei, a faa‘ite mai.

Te anihia nei e ia paturu tatou i
te tahi atu mau hui mana faatere rahi,
mau Hitu Ahuru Area, e te mau peresi-
deniraa rahi o te mau pipu tauturu e
haa nei i teie nei.

Te feia e farii nei, a faaite mai
te reira.

Te pato‘i nei, a na reira atoa mai.

Mauruuru ia outou e te mau taea‘e
e te mau tuahine, no to outou faaroo
e ta outou mau pure no matou. ll

Na Elder Dallin H. Oaks
No te Pipt no te Tino Ahuru Ma Piti Aposetolo

Ei feia pee i te Mesia, e ti‘a ia tatou ia ora ma te hau i piha'i
iho i tera mau taata o te ore e tu ati nei te mana'o i ni‘a i
ta tatou mau faufaa e aore rd, o te ore e farii nei i te mau

haapiiraa niu o te reira.

I te mau mahana hopea o Ta'’na
ohipa i te tahuti nei, ua horoa Iesu i
Ta’'na mau pipi i te mea Ta'na i parau
ra e, « te parau api» (Ioane 13:34).

E toru taime te faahitiraahia, € mea
ohie roa taua faaueraa ra, tera ra, e
mea etaeta : « E aroha outou ia outou
iho, mai ia’u e aroha’tu ia outou na »
(Ioane 15:12 ; hi‘o atoa irava 17). Ua
riro te haapiiraa ia aroha outou ia
outou iho ei tumu rahi no te haapii-
raa i roto i te ohipa a te Faaora. Te
piti o te ture rahi « e aroha’tu oe i to
taata tupu, mai to aroha ia oe iho na »
(Mataio 22:39). Ua haapii atoa Iesu e,
« E aroha’tu i to outou mau enemi »
(Mataio 5:44). Tera ri, te faaueraa ia
aroha ia vetahi é mai Ia’na i aroha i
Ta’na nana, no Ta'na mau pipi—e no
tatou—ua riro ia ei titauraa taa € roa.

« Tera ra » ua haapii mai te peresideni
Thomas S. Monson ia tatou i te ava’e
eperera i ma‘iri a’enei, « te here, o te
mana‘o tumu ia o te evanelia, e o Iesu

Mesia to tatou Hi‘oraa. Ua riro To’na
oraraa ei faufaa tumu no te here ».!
No te aha e mea fifi ia here te tahi i
te tahi mai te Mesia te huru ? E mea fifi
no te mea, ua titauhia ia tatou ia ora i
rotopu i te feia aita to ratou ti‘aturiraa,
ta ratou mau faufaa e te mau titauraa
no te fafauraa i tu‘ati i ta tatou. I roto
i Ta’na pure rahi no te taparuraa, tei
plpthia na mua noa a‘e i To'na faasa-
tauro-raa-hia, ua pure Iesu no te mau

taata tei pee Ia’na : « Ua tuu atu vau i
ta oe parau ia ratou, e te riri nei to te
a0 nei ia ratou, no te mea e ere ratou i
to teie nei a0, mai ia'u nei ho'i e ere i
to teie nei ao ra » (Toane 17:14). I muri
iho, taparu atura oia i te Metua, « Aore
au i pure ia oe e ia hopoi é atu oe ia
ratou i teie nei ao, ia tia‘i mai ra oe ia
ratou eiaha ei ino » (irava 15).

Ua titauhia ia tatou ia ora i rofo i te
ao nei eiaha ri ia riro 7o fo te ao nei.
Ua titauhia ia tatou ia ora i roto i te
a0 nei no te mea, mai ta Iesu i haapii
mai i roto i te hoé parabole, e au
To'na basileia « i te faahopue », inaha
ho'i, ta’na ohipa o te haamaraa ia i
te taatoaraa na roto i ta'na faadruraa
(hi‘o Luka 13:21 ; Mataio 13:33 ; hi‘o
atoa 1 Korinetia 5:6-8). Eita e ti'a i te
feia e pee Ia’na ia rave i te reira mai te
mea e parahi noa ratou i piha‘i iho i te
feia tei tu‘ati noa te mau ti‘aturiraa e te
mau peu i ta ratou. Tera ra, ua haapii
atoa mai te Faaora e, mai te mea e, ua
here tatou Ia’na, e haapa’o ia tatou i
Ta’na mau faaueraa (hi‘o Ioane 14:15).

Te vai ra i roto i te evanelia e rave
rahi haapiiraa no ni‘a i te haapa‘oraa
i te mau faaueraa a ora noa ai i ro-
topu i te feia e ti‘aturiraa e e peu taa é
ta ratou. E haapiiraa tumu te haapiiraa
no ni‘a i te mard. A ite ai te Mesia tei
ti‘a faahou i te ati Nephi i te mar6raa
ini‘a i te huru no te bapetizoraa, ua
horo‘a’tura Oia i te mau arata‘iraa
maramarama no ni‘a i te huru no te ra-
veraa i teie oro‘a. I muri iho, ua haapii
atura Oia i teie parau tumu rahi :

« Eiaha ei mar6 i rotopu ia outou
mai tei tupu a‘enei ; eiaha atoa ei




maro i rotopu ia outou i ta'u mau ture
mai tei tupu a’‘enei.

« Oia mau ho'i, ta’u e parau atu
ia outou na, o tei roto ia’na te varua
maro ra, e ere oia i ta’u, no te dia-
bolo rd, o te metua oia no te maro, e
ua faaitoito oia i te aau no te taata e
maro ai te tahi i te tahi ma te riri.

«Inaha, teie... ta’u ture, ia faaru‘e-
hia te reira » (3 Nephi 11:28-30 ; reta
tei faahuru-é-hia).

Aita te Faaora i faaara noa i te
parau no te mard i te feia aita i haa-
pa‘o i te faaueraa no ni‘a i te bapeti-
zoraa. Ua opani oia i te mau taata atoa
ia mard. Tae noa’tu i te mau taata tei
haapa‘o i te mau faaueraa, eiaha atoa
ratou e faaitoito i te aau o te taata e
mAard ai te tahi i te tahi ma te riri. Te
«metua no te maro » o te diabolo 1a ;
o te Faaora te Arii o te hau.

Te haapii atoa ra te Bibilia e « na
te feia paari e faaho'i i taua ino ra »
(Maseli 29:8). Ua haapii te mau
aposetolo i tahito ra e, e titau tatou
«i te parau hau » (Roma 14:19) e «ia
[parau] maite i te parau mau ma te
aroha » (Ephesia 4:15), < E ore ho'i te
riri o te taata nei e faatupu i te parau
ti‘a a te Atua » (Takobo 1:20). I roto i
te heheuraa no teie anotau ua faaue
mai te Fatu e, ia faa‘itehia te parau
maitai o te evanelia i faaho'ihia mai i
« te taata atoa i to’na ra taata tupu, na
roto i te marQ e te haehaa » (PH&PF
38:41), « ma te haehaa’toa... mai te
faaino ore ia ratou o tei faaino mai
ra » (PH&PF 19:30).

M.

Noa'tu e, te tamata ra tatou ia
riro ei taata marQ e ia haaapae i te
mard, eiaha tatou e faaino e aore r3,
e faatarapape i ta tatou fafauraa no te

parau mau ta tatou € maramarama nei.

Eiaha tatou e haafaufaa ore i to tatou
mau ti‘araa e aore ri, i ta tatou mau
faufaa. Te faariro nei te evanelia a Iesu
Mesia e te mau fafauraa ta tatou i rave
ia tatou ei mau taata tata“u i roto i te
tata‘uraa mure ore i rotopu i te parau
mau e te hape. Aita e faito ropu i roto
itaua tata‘uraa ra.

Ua faa‘ite mai te Faaoraite ea i
te taime a pato‘ito’i mai ai To’na mau
enemi Ia’na no ni‘a i te vahine faaturi
tei « rave-mau-hia ra » (Joane 8:4). I
te faahaamahia ra ratou i to ratou iho
haavare, haere & atura te feia faahapa,
e vaiiho mai nei ia Iesu ana‘e e taua
vahine ra. Ua faa‘ite Oia i te maitai i
ni‘a ia’na na roto i te oreraa e faahapa
ia’'na i taua taime ra. Tera ri, ua haapii
papi atoa’tu Oia ia’na « eiaha ia hara
faahou » (Joane 8:11). E mea titauhia
te aroha ma te mard, tera ri, e ti'araa
papt i roto i te parau mau to te hoé ta-
ata pee i te Mesia, mai te Fatu te huru.

Iv.

Mai te Faaora, i te tahi taime, e fa-
rerei atoa te mau taata e pee Ia'na i te
tahitohitoraa a te feia peu iino, ia vai
mau ratou i ni‘a i te taa-€-raa i rotopu
i te maitai e te ino mai ta ratou i ite, i
te tahi taime e parauhia ratou e taata
paieti hape (bigot) e aore ri e taata

paieti ino (fanatique). E rave rahi
faufaa e peu i roto i te ao e haafifi nei
i te Feia Mo‘a i te Mau Mahana Hopea
Nei. I mua roa o te reira mau peu o
te faati'amaraa ia i te faaipoiporaa te
tane e te tane, te vahine e te vahine,
i roto i te mau tuhaa fenua e te mau
mataeinaa e rave rahi i Marite nei, € i
Canada e i roto i te mau fenua e rave
rahi i te ao nei. Te ora atoa nei tatou
i rotopu i te tahi pae o te ore roa’tu
e ti'aturi nei i te parau no te faaipo-
iporaa. Te tahi pae aita e ti"aturi nei
i te parau no te fanauraa i te tamarii.
Te tahi pae te pato‘i nei i te parau no
te opaniraa i te mau hohoa faufau e
aore ra, i te mau raau taero. Te tahi
atu hi‘oraa—tei matarohia e te rahiraa
o te feia ti"aturi—o te tafifiraa ia ia ora
i piha‘i iho i te hoé hoa faaipoipo e
aore r, te hoé melo no te utuafare
ti‘aturi ore i te Atua, e aore r, ia
apiti e te mau hoa ohipa ti‘aturi ore
ite Atua.

I te mau vahi haamo‘ahia, mai te
mau hiero, te mau fare haamoriraa,
e to tatou iho mau fare, e ti‘a ia tatou
ia haapii i te parau mau e i te mau
faaueraa ma te maramarama e ma te
pap(, mai ta tatou i haroaroa na roto
mai i te faanahoraa o te faaoraraa tei
heheuhia i roto i te evanelia i faaho'i-
hia mai. E va paruruhia te reira mana
to tatou na roto i te ture o te ti'amiraa
o te parau e o te faaroo, e na te ture
atoa o te oraraa omo'e o te taata iho,
0 te auraro-atoa-hia nei i roto i te mau
fenua aore e parururaa mana.



I mua i te huiraatira, te mau mea ta
te feia ti'aturi Atua e parau e e rave, e
faatupu mai te reira i te tahi atu mau
mana‘ona‘oraa. Ua riro te ture no te
haapa‘oraa i to'na iho faaroo ei paruru
no te mau ohipa e ravehia ra i mua i
te huiraatira, tera ra, e mea titauhia te
tahi mau faatureraa no te faaau i tera
e tera mau ti‘aturiraa e tera e tera mau
peu. E nehenehe te ture e opani i te
peu tei itehia e, e mea hape e aore 13,
aita e ti‘a ia farii, mai te tapihooraa i
te peu taotoraa te tane e te vahine, te
hamani-ino-raa e aore ri, te peu haa-
mata‘uraa, noa’tu e, na te feia ti‘aturi
u‘ana i rave, i te i'oa o te faaroo. Te
vai ra te tahi mau peu e ere i te mea
fifi roa, noa’tu e, e ere i te mea ti‘a i
te hi‘oraa a te tahi o te feia ti‘aturi, e
titauhia ra ia faaoroma‘i i te reira, mai
te mea e, mai ta te hoé peropheta no
te Buka a Moromona i parau ra, ua
haamanahia te reira na « te parau a te
mau taata » (Mosia 29:26).

No te mau a‘oraa i mua i te taata,
e ti‘a ia tatou paatoa ia pee i te mau
haapiiraa evanelia, ia here i to tatou
taata tupu e ia haapae i te mard. Ia riro
te feia e pee i te Mesia ei mau hi‘oraa
no te peu maitai i mua i te taata. E
here tatou i te mau taata atoa, e ia riro
tatou ei feia faaroo maitai, e ia auraro
i to ratou mau ti‘aturiraa. Noa’tu e,
aita tatou e farii, eiaha tatou ia riro ei
feia au ore. Eiaha to tatou mau ti‘araa
e ta tatou mau parau no ni‘a i te mau
parau tumu papQ ore ia riro ei maro-
raa. E faa'ite tatou i te paari i roto i te
haamaramaramaraa e te faaearaa i ni‘a
i to tatou mana‘o e te faaohiparaa i to
tatou mana faadiru. A na reira ai tatou,
te ani atu nei matou, eiaha vetahi é ia
inoino i to tatou mau ti‘aturiraa papui i
te pae faaroo, e eiaha atoa ia inoino i
to tatou ti'amaraa ia haapa‘o i ta tatou
faaroo. Te faaitoito atu nei matou ia ta-
tou paatoa ia haapa‘o i te ture rahia te
Faaora : < E te mau mea atoa ta outou
i hinaaro ia vetahi é ra, e na reira
atoa’tu outou ia ratou » (Mataio 7:12).

Mai te mea e, aita to tatou mau
mana’‘o e faariihia, e farii tatou i te reira
ma te maitai, e ia faa‘ite i te peu maitai i
ni‘a i to tatou mau taata pato‘ito’i. I roto
i te mau huru ohipa atoa, ia riro tatou
ei feia mana‘o maitai i ni‘a i te mau

taata atoa, ma te patoii te mau huru
hamani-ino-raa atoa, mai te hamani-
ino-raa no ni‘a i te huru o te taata, te
faito o te taata, te ti‘aturiraa faaroo e
aore ri, te ti‘aturi-ore-raa, e te mau taa-
€-raa i roto i te parau no te apeniraa.

V.

Ua paraparau atu vau no ni‘a i te
mau parau tumu rarahi. I teie nei, e
paraparau atu vau no nia i te huru o te
faaohiparaa i te reira mau parau tumu
i roto i te mau vahi e rave rahi, i reira
ho'i e titauhia ai ia haapa‘o-maitai-
hia’tu 4 te mau haapiiraa a te Faaora.

E haamata vau na ni‘a i te mea ta
to tatou mau tamarii na‘ina‘i e haapii
nei i roto i ta ratou mau ohipa ha‘uti. E
mea pinepine roa te mau taata € ere te
Momoni i Utaha nei tei inoino e tei fe-
ruri e, aita ratou i tau‘ahia e te tahi mau
melo to tatou o te ore e faati‘a i ta ratou
mau tamarii ia faahoa i te mau tamarii
o te tahi atu mau faaroo. Oia mau, e
nehenehe ta tatou e haapii i ta tatou
mau tamarii i te mau faufaa e i te mau
peu maitai, ma te ore € ani ia ratou ia
faaatea ia ratou, e aore ri, ia faa‘ite i te
faatura ore i te taata peu taa &.

E rave rahi orometua haapii i roto
i te ekalesia e i roto i te fare haapiiraa
tei amuamu i te huru o te tahi mau
feia apiini‘a i te tahi e te tahi, tae
roa’tu i te feia api no te Ekalesia. Te
faaueraa ia here te tahi i te tahi, e mea
papl maitai e tei roto atoa ia te parau
no te here e te auraro i te pae no te
faaroo, i te pae atoa no te ti‘araa taata,

te ta‘ere, e te tereraa o te oraraa fau-
faa. Te titau nei matou i te feia api atoa
ia haapae i te peu faatupu pe‘ape‘a, te
faaino, e aore r, te parau e te peu o
te haamauiui ia vetahi &. Ua riro teie
mau mea atoa ei ofatiraa i te faaueraa
a te Faaora ia here te tahi i te tahi.

Ua haapii mai te Faaora e, te maro e
mauhaa ia na te diabolo. E mea pap(
maitai e, te patoi ra te reira i te mau
parau e te mau peu matarohia o te
politita. E mea faufaa to tera e tera ara-
ta‘iraa politita i roto i te politita, tera ra,
eiaha te arata‘iraa politita e faatupu i
te faainoraa i te hoé taata, inaha, e faa-
taero te reira i te tereraa o te faatereraa,
e e faautu'a ho'i i te feia i roto. E ti'a ia
tatou paatoa ia haamou roa i te mau
parau faaino, e ia rave i te peu maitai
ia taa & ana‘e tera e tera mana‘o.

Te vahi faufaa roa a‘e no te faaore
ite mird e no te haamatau i te auraro
i te mau taa-é-raa, tei roto ia i to tatou
fare e i roto i to tatou mau auraa utua-
fare. Fita e nehenehe e ape i te mau
taa-é-raa—te tahi pae e mea ha‘iha‘i
roa e te tahi pae e mea rarahi. No ni‘a
i te mau taa-é-raa rarahi, e parau na
tatou e, tei roto te hoé melo o te utua-
fare i te oraraa amui. E faatupu mai te
reira i te titoraa o na piti tumu parau
faufaa rahi—to tatou here i te melo o
te utuafare e to tatou haapa‘o i te mau
faaueraa. Ia pee tatou i te hi‘oraa o te
Faaora, e nehenehe ta tatou e faa‘ite
i te aroha ma te vai aueue ore noa i
roto i te parau mau, na roto i te faa-
ru‘eraa i te mau ohipa o te faaohie e
aore ra, o te tapiri i te mata i mua i te
mau mea ta tatou i ite e, e mea hape.

E faaoti au na roto i te tahi atu
hi‘oraa o te hoé auraa utuafare. I roto
i te hoé amuiraa titi i Midwest fatata
10 matahiti i teie nei, ua farerei au
i te hoé tuahine tei parau mai ia’u
e, 12 matahiti i teie nei to ta’na tane
melo ore apee-noa-raa mai ia’na i te
pureraa, aita 4 ra oia i tomo mai i roto
i te Ekalesia. E aha te ti'a ia'na ia rave,
ta’na ia aniraa. Ua a'o atu vau ia’na
ia tamau noa i te rave i te mau ohipa
maitai atoa e ia faaoroma'i e ia faa‘ite
noa i te maitai i ni'a i ta’na tane.

Fatata hoé ava‘e i muri a'e, ua papa‘i
mai oia i teie mau parau : « I mana‘o
noa na vau e, ua riro na matahiti hoé

12 ei faa‘iteraa maitai no te faaoroma‘,
tera ra, aita vau i ite e, ua faa‘ite anei au
i te maitai. No reira, ua faaohipa itoito
vau i te reira no te hoé ava‘e te maoro,
e ua bapetizohia oia ».

E puai rahi to te maitai, i roto ihoa
ra i te utuafare. Te na 6 faahou ra ta’na
rata e, « Te tamata nei au ia maitai
roa’tu i teie nei no te mea, te faaineine
nei maua i te hoé taatiraa hiero i teie
matahiti ! »

E ono matahiti i muri a’e ua papa'‘i
mai oia ia’u i te tahi atu rata : « No pii-
noa-hia iho nei ta’u tane e ua faataahia
ei episekopo [no ta matou paroisa] ».2

VL.

I roto i te mau autaatiraa € i te
mau huru e rave rahi o te oraraa, e
titauhia ia tatou ia ora e tera e tera
taa-é-raa. Mai te mea e, e mea faufaa,
eiaha tatou e huna e aore ri, e faaru‘e
i to tatou nei taa-é-raa, oia mau, ei feia
pee i te Mesia, e ti‘a ia tatou ia ora ma
te hau i piha‘i iho i tera mau taata o
te ore e tu‘ati nei te mana‘oiniaita
tatou mau faufaa e aore r3, o te ore
e farii nei i te mau haapiiraa niu no
te reira. Te tuu nei te faanahoraa no
te faaoraraa a te Metua, ta tatou i ite na
roto i te heheuraa, ia tatou i roto i te
oraraa tahuti nei i reira e titauhia ai ia
tatou ia haapa‘o i Ta'na mau faaueraa.
O te hereraa atoa ho'i i to tatou mau
taata tupu no tera e tera ta‘ere, e tera
e tera ti‘aturiraa, mai Ia’na i aroha mai
ia tatou nei. Mai ta te hoé peropheta
no te Buka a Moromona i haapii mai,
ia haere tatou i mua, ma te < here i te
Atua e te taata atoa » (2 Nephi 31:20).

Noa'tu e, e mea fifi mau ia ora i
roto i te arepurepuraa e haati nei ia
tatou, e mea papd e, ta tatou titau-
raa rahi roa a‘e, o te faaueraa ia a te
Faaora ia aroha te tahi i te tahi mai
Ia’na i aroha mai ia tatou. Te pure nei
au ia maramarama tatou i te reira €
ia imi i te rave'a ia haapa‘o i te reira
iroto i to tatou mau auraa atoa e ta
tatou mau ohipa atoa, na roto i te
i‘'oa o Iesu Mesia ra, amene. ll

TE MAU NOTA
1. Thomas S. Monson, « Te here—te tumu
o te evanelia », Liahona, Me 2014, 91.
2. Rata tei papa‘ihia ia Dallin H. Oaks,
23 no tenuare 2000, e 30 no atopa 2012.

Na Elder Neil L. Andersen
No te Pipt no te Tino Ahuru Ma Piti Aposetolo

Ua maiti Iesu Mesia i te hoé taata mo a, te hoé taata
parau-ti'a, no te arata’i i te Faaho ‘i-faahou-raa mai i te
iraa o Ta’'na evanelia. Ua maiti Oia ia losepha Semita.

to'na farerei-matamua-raa i te pe-

ropheta Ioseph Semita i te 17raa o

to’na matahiti, ua pii te hoé melahi
ia Tosepha ma to’'na i‘oa e ua parau
atu ia’na e, e ve'a oia, o Moroni, tei
tonohia mai mua mai i te aro o te Atua
e e ohipa ta te Atua na’'na ia rave. A fe-
ruri na e aha ri te mana‘o o Iosepha a
parau ai te melahi ia’na « e itehia to'na
ra i‘'oa no te maitai e no te ino i rotopu
i te mau fenua, te mau opu, e te mau
reo atoa ».! Peneia‘e no te hitimahuta i
roto i te mata o Iosepha Semita i tapiti
ai Moroni i te parau e, e parauhia te
mea maitai e te mea ino atoa no ni‘a
ia’na i rotopu i te mau taata atoa.”

Ua tae mard noa mai te mau mea
maitai no ni‘a ia Iosepha Semita ; te
mau parau ino rd ua haamata oioi ia
te reira. Ua papa’i Iosepha : <« E mea
maere roa i te mea e tamaiti itea-ore-
hia e va riro ia oia... ei taata rahi i
tupu ai... te varua hamani ino puai
roa e te varua faahapa i ni‘a ia’na »3

A tupu noa’i te here no Iosepha
Semita i te rahi, ua tupu atoa ho'i te au
ore no'na. I te 38 o to’'na matahiti, ua
taparahi-pohe-hia oia e te hoé pupu
e 150 taata tei peni i to ratou mau ho-
ho'a mata.* Noa’tu ua hope ta‘ue noa
te oraraa o te Peropheta, te haamata
noa ra te parau maitai e te ino no ni‘a
ia Tosepha.

E ti"a anei ia tatou ia maere i te mau
mea ino tei parauhia no’na ? Ua parau-
hia te aposetolo Paulo ei taata aoaoa
e te maamaa.’ Ua parauhia to tatou
Faaora here, te Tamaiti a te Atua, ei
taata aamu e te inu uaina e tei Gruhia
e te demoni.’®

Ua parau te Fatu ia Iosepha no
ni‘a i to’na hopearaa :

« E ui mai to te mau hopea no te ao
nei i to oe i'0a, e e parau amuamu hoi
te feia maamaa ia oe, e e faatupu o
hade i te riri rahi ia oe ;

A titau noa’i te feia mi i te aau...
te feia paari... e te feia taiata ore hoi,

i te mau haamaitairaa i te mau taime
atoa iraro a‘e i to oe rima ra ».”

No te aha te Fatu i faati‘a’i i te parau
ino ia apee atoa mai i te parau maitai ?
Hoé tumu maori r3, na teie pato‘iraa
i te mau mea a te Atua e faatuu i te
turi o te feia imi i raro no te imi i te
pahonoraa ®

O Tosepha Semita te peropheta no
te Faaho'i-faahou-raa mai. Ua haamata
ta’na ohipa varua i te firaa mai te
Metua e te Tamaiti, ma te peehia e te
mau firaa e rave rahi o te mau ve'a no
te ra‘i mai. Ua riro oia ei mauhaa i roto
ite rima o te Atua no te faahaereraa
mai i te papa‘iraa mo‘a, te haapiiraa
tumu tei mo‘e na, e te faaho‘i-faahou-
raa mai o te autahu‘araa. E titau te



faufaa rahi o te ohipa a losepha i te
tahi mea hau atu i te feruriraa noa ; e
titau te reira ia tatou ia « ani i te Atua »°
tatou, mai ia Iosepha. E ti'a i te mau
uiraa varua ia farii i te mau pahonoraa
varua no 0 mai i te Atua.

E rave rahi o te feia patoi i te ohipa
no te Faaho'i-faahou-raa mai o te ore
roa e ti‘aturi nei e, te paraparau nei te
mau ve'a no te ra'i i te taata i te fenua
nei. Te parau nei ratou e eita roa e
nehenehe i te mau api auro ia horo'a-
hia mai e te hoé melahi e ia iritihia e
te mana o te Atua. No taua ti‘aturi ore
ra i pato’i oioi ai ratou i te iteraa papid
a Tosepha, e te vahi oto, te tutava nei
te tahi i te haafaufaa ore i te oraraa o
te Peropheta ma te parau i te parau
haavare no ni‘a i to'na huru taata.

E oto ihoa ra tatou ia otohe ana‘e
te hoé taata i to’na iteraa papu, o ona
ho'i tei faahanahana ia Iosepha i te
hoé taime e tei faahapa i te Peropheta
i muri iho.'°

Ua parau Elder Neal A. Maxwell i
te hoé taime, e « Te tuatapaparaa i te
aamu o te Ekalesia na roto i te mata
o te feia taiva, ua riro ia te reira « mai
te uiuiraa ia Tuda no te taa i te huru
o Iesu. E faarahi noa te feia taiva i te
parau no ratou iho eiaha 13 no ni‘a i
te faanahoraa ta ratou i faaru‘e atu »"

Ua parau lesu, « E faaora’tu i tei
tuhi mai ia outou... e pure hoi i te
feia i parau ino mai e tei hamani ino
ia outou ».* E horo‘a na i te maitai
i te feia e faahapa nei ia Iosepha
Semita, a ite ai tatou i roto i to tatou
iho aau e peropheta oia na te Atua ma
te farii atoa i te tamahanahanaraa e ua
tohuhia teie mau mea atoa e Moroni.

Nahea e ti'a ai ia tatou ia pahono
i te hoé taata e imi mau nei i te parau
mau e o te pe‘ape‘a nei i te mau parau
ino ta’na e faaroo e aore 13 e tai'o no
ni‘a i te peropheta Iosepha Semita ?
Parau papd, e farii tamau noa tatou
i te mau uiraa parau ti‘a e te mau.

No te mau uiraa no ni‘a i te huru o
Iosepha, e nehenehe ta tatou e faa‘ite
i te mau parau a te tauasini taata tei
mitau maitai ia'na e tei horo‘a i to
ratou ora no te ohipa ta’na i tauturu
i te haamau. Ua parau o John Taylor,
tei pupuhihia e maha taime e te mau
taata ino tei taparahi pohe ia Iosepha :

« Te faa‘ite papQ nei au i mua i te Atua,
te mau melahi, e i te mau taata e, e
taata maitai [o Tosephal, e te tura, e

te viivii ore... [e] to’na huru i te vahi
taata ore e i te vahi taata, e ore ia e

ti'a ia faainohia—e ua ora oia e ua
pohe ei taata mau no te Atua »*?

E nehenehe ta tatou e faahaamana‘o
ite taata e imi mau nei i te parau mau
e eita te haamaramaramaraa i ni‘a i te
itenati e « titi'a » i te parau mau. E ere te
tahi mau haamaramaramaraa, noa’tu to
ratou huru papq, i te parau mau.

E rave rahi mau matahiti a’enei ua
tai'o vau i te hoé papa‘iraa i roto i te
ve‘a Time tei faa'ite i te iteraahia te
hoé rata, tei mana‘ohia e ua papa’i-
hia e Martin Harris tei ore i tu‘ati i te
aamu o Iosepha Semita no te iteraa-
hia te mau papaa parau no te Buka
a Moromona.'

Ua faaru’e te tahi mau melo i te
Ekalesia no taua parau ra.”

Te mea oto, ua faaru’e 0'io‘'i noa
ratou. I te mau ava’'e i muri mai ua ite
te mau aivanaa (e ua faa'ite te taata
haavare) e, te rata e haavareraa mau
ia.!% E taahia e e uiui paha outou i te
mea ta outou e faaroo i te parau apf,
eiaha ri outou e feaa i te iteraa papQ
0 te mau peropheta a te Atua.

E nehenehe ta tatou e faahaamana‘o
ite taata imi € noa’tu e parau mau, e
nehenehe te tahi mau parau no ni‘a ia
Iosepha i te iritihia e i te faaohipahia i
rapae atu i to’'na vairaa mau.

Ua faahoho'a mai Elder Russell M.
Nelson i teie hi‘oraa. Ua parau oia :
«Te tavini ra vau ei aivanaa no te
faatereraa hau no te Fenua Marite i te
PG no te Hi‘opo‘araa Ma'i i Atlanta,
Georgia. I te hoé taime a tia‘i ai au
i te hoé pereoo uira no te uta ia'u i
te tauraa manureva i te hoperaa ta
matou mau apooraa, ua taravarava
vau ini‘a i te matie ma te fana‘o
maitai i te mahanahana o te mahana
hou a ho‘iatu aiite... to'eto’e no
Utaha... I muri iho ua farii au i roto i
te vehi rata te hoé hoho‘a tei patahia
e te hoé taata tei faaohipa i te hoé
pata hohoa na te atea, o te faa‘ite
ra i to’u taime faafaaearaa ini'aite
matie. I raro a’e i te hoho'a te hoé ia
papa‘iraa, « Aivanaa a te Hau i te PQ
Hi‘opo‘araa » E mea ti'a te hohoa, e
mea ti‘a te papa‘iraa, ua faaohipahia
rd te parau mau no te faa‘ite i te hoé
hi‘oraa hape »."” Eita tatou e faaru‘e i
te tahi mea ta tatou i ite e parau mau
no te tahi mea aita 2 tatou i taa maitai.

E nehenehe ia tatou ia faahaa-
mana‘o i te taata imi e ere ana‘e o
Iosepha ta te mau melahi i farerei.

Ua papa‘i te mau ite no te Buka a
Moromona, « Te faa‘ite atu nei matou
ma te mau parau mau e, i fa maira te
hoé melahi a te Atua no te ra‘i mai
e... ua ite matou i taua mau api ra » '
E nehenehe ta tatou e faahiti atoa i te
tahi atu mau taata.”

E ti'a i te taata e imi mau nei ia hi‘o
i te parareraa o te evanelia tei faaho'i-
faahou-hia mai ei hotu no te ohipa a
te Fatu na roto i te Peropheta.

Te vai nei i teie nei hau atu i te
29 000 amuiraa e 88 000 misionare €
haapii nei i te evanelia na te ao atoa
nei. E rave rahi milioni Feia Mo‘a i te
Mau Mahana Hopea Nei e tutava nei
i te pee ia Iesu Mesia, i te ora i te hoé
oraraa maitai, i te atuatu i te feia veve,
e i te horo‘a i to ratou taime e ta ratou
mau taleni no te tautururaa ia vetahi é.

Ua parau Iesu :

«E ore e tia i te raau maitai ia faahotu
mai i te huero ino, e ore atoa i te raau
ino e faahotu mai i te huero maitai.. .

«... E ite hoi outou ia ratou i ta
ratou i faahotu mai »?°

E mea papu maitai teie nei mau
tatararaa, eiaha ri te taata imi ia ti‘aturi

A haapapii i te faaafaro i to outou
iho tapo’i hutiraa mata’i ia vai ineine
outou no te tauturu ia ratou o te imi
nei i te parau mau.

noa i ni‘a i te reira no te faaoti i ta'na
ma‘imiraa i te parau mau.

E ti‘a i te taata faaroo tata‘itahi ia
farii i te hoé haapaplraa varua no te
misioni hanahana e te huru o te pero-
pheta Iosepha Semita. E mea mau teie
no te mau u'i atoa. E ti"a i te mau uiraa
varua ia farii i te mau pahonoraa varua
no 6 mai i te Atua ra.

Tei te pae hitiaa o te 14 iho nei au
o te Fenua Marite e ua paraparau mai
te hoé misionare tahito ia’u no te hoé
hoa tei hinaaro i te faaru‘e i te Ekalesia
no te mau parau ta’na i farii no ni‘a
i te peropheta Iosepha Semita. Ua
aparau raua e rave rahi mau taime, e
e au ra te feaa atoa nei teie misionare
tahito i muri mai i teie mau aparauraa.

Noa’tu e ua ti‘aturi au e e nehe-
nehe ia’na ia haapuai i to'na hoa, ua
pe‘ape‘a vau no to’'na iteraa papd. E
au mau taea’e e au mau tuahine, e ho-
roa’tu vau i te hoé parau faaararaa ia
outou : €ita outou e riro ei tautururaa
rahi no vetahi é mai te mea e ere to
outou iho faaroo i te mea papd.

Tau hebedoma i ma'iri a‘enei ua
rave au i te ho& manureva no te tere
atu i Amerika Apato‘a. Ua faahaere
te ihi reva i to matou mata i ni‘a i te
hoé video no ni‘a i te parururaa. Ua
faaarahia matou e « Eita te reira e
tupu, ia taui ra te faito mata‘i i roto i te
manureva, e matara mai ia te mau ta-
po‘iinia‘eito outou mau parahiraa,
€ marua mai ia te mau hutiraa mata‘i.

Mai te mea e tupu te reira, a toro atu
te rima no te huti mai i te hoé tapo‘i
hutiraa mata‘i. A tuu te reira i ni‘a i to
outou ihu e te vaha. A faahee atu te
tape‘a uaua na ni‘a‘e i to outou upo‘o
e a faatano te tapo'i hutiraa mata‘i mai
te mea e hinaarohia. I muri iho, teie
faaararaa : « A haapap i te faaafaro i
to outou iho tapo'i hutiraa mata‘i hou
a tauturu atu ai ia vetahi é ».

E rahi noa’tu 4 te mau mea ino
e parauhia no ni‘a i te peropheta
Iosepha Semita a nuu atu ai tatou i
te Tae-piti-raa mai o te Faaora. Eita
te mau faahitiraa parau tano ore e te
mau haavareraa e iti mai. Te vai nei te
mau melo no te utuafare e te mau hoa
o te hinaaro i ta outou tautururaa. Teie
ia te taime no te faaafaro i to outou
iho hutiraa mata‘i varua ia ineine
outou no te tauturu i te mau taata e
imi ra i te parau mau.*

E tae mai te hoé iteraa papQ no
ni‘a i te peropheta Iosepha Semita ia
tatou tata‘itahi na roto i te mau ravea
taa € atoa. E tae mai te reira a tururi ai
outou no te pure, ma te ani i te Atua
ia haapap(Q mai e e peropheta mau
oia. E tae mai te reira a tai‘o ai outou
i te aamu o te peropheta no ni‘a i te
Orama Matamua. E nehenehe te hoé
iteraa papl e tae mai i roto i to outou
aau a tai‘o faahou ai outou i te Buka a
Moromona. E tae mai te reira a faa‘ite
ai outou i to outou iho iteraa papQ
no ni‘a i te Peropheta aore rd a ti'a ai
outou i roto i te hiero e a ite ai outou
e ua faaho‘ihia mai i nia i te fenua
nei te mana taatiraa mo‘a na roto ia

Tosepha Semita.”? Ma te faaroo e te
hinaaro mau e haapuaihia ia to outou
iteraa papQ no ni‘a i te peropheta
Tosepha Semita. E faarari tamau mai
paha te mau popo pape e rave rahi tei
na te hiti mai, i tera e tera taime, eiaha
ra, eiaha roa’tu te reira ia tinai i ta
outou auahi ama o te faaroo.

Na te feia api e faaroo mai nei i
teie mahana, e aore ra o te tai‘o mai
i te mau mahana i muri nei, te horo‘a
atu nei au i te hoé titauraa papa
maitai : Ia noaa ia outou te hoé iteraa
papl no outou iho no ni‘a i te pero-
pheta Iosepha Semita. Ia tauturu to
outou reo i te faatupu i te mau parau
tohu a Moroni ia parau i te parau
maitai no ni‘a i te Peropheta. Teie na
mana’o e piti : A tahi a imi i te mau
irava i roto i te Buka a Moromona ta
outou i mana‘o e i ite € e parau mau
roa. E a faa'ite atu te reira i muri iho
i to te utuafare e i te mau hoa i roto
i te pureraa po utuafare, haapiiraa
evanelia, e ta outou mau piha haa-
piiraa a te Feia Apl Tamaroa e Feia
Api Tamahine, ma te faa‘ite e ua riro
Tosepha ei mauhaa i roto i te rima o
te Atua. I muri iho, a tai‘o i te iteraa
papl o te peropheta Iosepha Semita i
roto i te Poe Tao'a Rahi aore ri i roto
i teie buka iti, e 158 reo i teie nei. E
nehenehe ta outou e ite i te reira i ni'a
ite itenati i ni‘a ia LDS.org aore ri i te
mau misionare ra. Teie to Iosepha iho
iteraa papl no te mea tei tupu mai.
A tai'o pinepine i te reira. A feruri ia
haruharu i te iteraa papi o losepha
Semita na roto i to outou iho reo, a

Te iteraa papi o te peropheta losepha Semita, na roto e 158 reo i teie nei.

faaroo tamau i te reira, e a faa‘ite atu
te reira i te mau hoa. Na te faarooraa
i te iteraa papQ o te Peropheta na
roto i to outou iho reo e tauturu i te
faahaere mai i te iteraa ta outou e
tutava ra.

Te vai nei i mua nei te mau mahana
faahiahia e te maere. Ua parau te pe-
resideni Thomas S. Monson : « E tamau
noa teie ohipa rahi... i te haere i mua,
ma te taui e ma te haamaitai i te mau
oraraa... Aore roa e puai i te ao taatoa
nei e nehenehe e tapea i te ohipa a
te Atua. E haere noa teie ohipa i mua,
noa’tu te mau mea e tupu mai »*

Te horo‘a’tu nei au ia outou to’u
iteraa papt e o Iesu te Mesia, to tatou
Faaora e Taraehara. Ua ma'iti Oia i te
hoé taata mo‘a, te hoé taata parau-ti‘a,
no te arata‘i i te Faaho'i-faahou-raa
mai i te fraa o Ta’na evanelia. Ua ma'iti
Oia ia Tosepha Semita.

Te faa‘ite nei au e e taata parau-tia
e te viivii ore o Iosepha Semita, e pipi
oia na te Fatu o Iesu Mesia. Ua fi mai
te Atua te Metua e Ta’na Tamaiti, o
Iesu Mesia ia’na. Ua iriti oia i te Buka
a Moromona na roto i te horoa e te
mana o te Atua.

I roto i ta tatou sotaiete i 6 mai i te
paruru o te pohe, e taa maitai mai ta-
tou i te piiraa mo‘a e te misioni hana-
hana a te peropheta Iosepha Semita.
Eita e maoro roa, e ite faahou ia outou
€ 0 vau nei e e rave rahi atu 4 « milioni
taata i te “Taea‘e losepha’ » I te i‘oa
o Iesu Mesia, amene. B

TE MAU NOTA

1. Iosepha Semita—Aamu 1:33.

2. Hi‘o Iosepha Semita—Aamu 1:29-46.

3. Iosepha Semita—Aamu 1:23.

4. Hi‘o Te Parau Haapiiraa e te Mau Parau
Fafau 135:1.

5. Hi‘o Te Ohipa 26:24.

6. Hi‘o Mataio 11:19 ; Toane 10:20.

7. Te Parau Haapiiraa e te Mau Parau Fafau
122:1-2.

8. Ua parau te peresideni Dieter F. Uchtdorf :
« A fedd na mua roa i ta outou mau fediraa
hou a feaa ai outou i to outou faaroo. Eiaha
roa’tu tatou e faati‘a i te feaa ia tape‘a ia
tatou e ia faatea é atu ia tatou i te here, te
hau e te mau horo'a no te ra‘i e noaa na
roto i te faaroo i te Fatu ia Iesu Mesia »

(« Come, Join with Us », Liahona, Novema
2013, 23). Ua parau o Elder Jeffrey R.
Holland : « E ohipa teie na te Atua o te
tupu noa nei, e itehia te mau faa‘iteraa e

te mau haamaitairaa no teie ohipa na te
mau vahi atoa, no reira eiaha e haape‘ape‘a
rahi mai te mea e e tupu mai te fifi i tera

19.

20.

taime e tera taime, o te tia ia hi‘'opo‘ahia, ia
taahia, e ia faaafarohia. E tupu mai ihoa te
reira. I roto i teie Ekalesia, e mea faufaa a'e
te mau mea ta tatou i ite i te mau mea tei
ore i itehia e tatou » (« E te Fatu, Te ti‘aturi
nei au », Liahona, Me 2013, 94).

. Iakobo 1:5 ; hi‘o atoa Iosepha Semita—

Aamu 1:11-13.

Ua haamana’o Daniel Tyler : « Ua [hahaere]
maua te Taea’e Isaac Behunin i te Pero-
pheta i to’na ra fare. Ua riro To’'na mau
hamani-ino-raa-hia ei tau'araa parau. Ua
faahiti pinepine oia i te mau parau hape,
papu ore e te ti‘a ore tei faahitihia e te mau
taata taiva... Ua parau atoa oia no ni‘a i te
rahiraa o te feia faatere tei har(i ia’na i te
taime a tape‘a hia ai oia, e nahea to ratou
tauiraa i te taime a matau maita’i ai ra-

tou ia’na...

« Ua parau te Taea’e Behunin : ‘Mai te
mea e faaru’e vau i teie Ekalesia, eita ia
vau e rave mai ta taua mau taata ra i rave :
E haere ia vau i te hoé vahi atea roa e aita
roa’tu hoé a‘e parau i faaroo hia‘e no ni‘a
i te haapa'oraa Momoni, e parahi au i reira,
e aore roa e taata e ite e ua ite au i te tahi
mea no ni‘a i taua haapa‘oraa ra.

« Ua pahono oi‘oi noa ihora [losepha] :
‘E te taea’e Behunin, aita oe i ite e aha ra
ta oe e rave. E mea papi roa ua mana‘o
teie nei mau taata mai ta oe i mana‘o. Hou
oe i tomo mai ai i roto i teie nei Ekalesia
ua ti'a oe i ropu i te ino e te maitai... [ to
oe amuiraa mai i teie nei Ekalesia ua ma‘iti
oe i te tavini i te Atua. I to oe na reira raa
ua faaru’e ia oe i te vahi ropu, e eita roa e
nehenehe ia oe ia hoi atu i reira. Ia faaru’e
noa’tu oe i te Fatu ta oe i ma'iti i te tavini,
e mea na roto ia i te raveraa a te diabolo,

e e pee ia oe i ta’na faaueraa e e riro mai
oe e tavini no’na » (i roto Te Mau Haa-
piiraa a te Mau Peresideni o te Ekalesia :
Tosepha Semita [2007], 369).

Neal A. Maxwell, « All Hell Is Moved »
(Brigham Young University devotional,

8 no novema 1977), 3 ; speeches.byu.edu.
Mataio 5:44.

Te Mau Haapiiraa a te Mau Peresideni

o te Ekalesia : John Taylor (2001), 93 ;

hi‘o atoa Te Parau Haapiiraa e te Mau
Parau Fafau 135:3.

Hi‘o Richard N. Ostling, « Challenging Mor-
monism’s Roots », Time, 20 no me 1985, 44.
Hi‘o Ostling, « Challenging Mormonism’s
Roots », 44 ; hi‘o atoa Gordon B. Hinckley,
« Lord, Increase Our Faith », Ensign,
Novema 1987, 52 ; Neil L. Andersen,

« Tamataraa o to tatou faaroo », Liahona,
Novema 2012, 41.

Hi‘o Richard E. Turley Jr., Victims : The LDS
Church and the Mark Hofmann Case (1992).
Russell M. Nelson, « Truth—and More »,
Ensign, Tenuare 1986, 71.

« E Parau Faa‘ite o na Ite Tootoru », Buka

a Moromona.

Hi‘o Iosepha Semita—Aamu 1:71, nota ;
hi‘o atoa Te Parau Haapiiraa e te Mau
Parau Fafau 76:23.

Mataio 7:18, 20.

.No ni‘a i te feia e feda ra, ua parau te

peresideni Henry B. Eyring : « No to outou
here ia ratou e faaoti paha outou i te

tamata ia horo‘a ia ratou te mea ta ratou e
ani ra. E faahemahia paha outou ia apee ia

22.

ratou i roto i to ratou mau feaaraa, ma te
tiaturi e ite outou i te haapapuraa aore ra
e mana‘o outou ia ti‘avaru € atu i to ratou
mau feaaraa. E hinaaro pinepine te feia e
feaa ra e paraparau no ni‘a i te mau mea
ta ratou e mana’'o ra e € parau mau aore ra
e mau maroraa tei faatupu i to ratou mau
fedaraa, e no ni‘a atoa i te mauiui ta teie
mau feaaraa e faatupu mai...

« E nehenehe ta outou e o vau nei e
rave maitai atu 4 mai te mea eita tatou
e faataere i ni‘a i te mea ta tatou mau
piahi e faariro ra ei tumu no to ratou mau
fedaraa.... Aita to ratou fifi e vai ra i roto i
te mea ta ratou e ite i roto i to ratou mau
mana’o ; e vai ra te reira i roto i te mea
o ta ratou e ore 4 e nehenehe ia ite... E
mea maitai mai te mea e faahaere tatou
te aparauraa i ni‘a i te mau mea no te
aau, taua mau tauiraa ra no te aau o te
tatara i te mata varua » (« ‘And Thus We
See’ : Helping a Student in a Moment of
Doubt » [a‘oraa no te mau taata haapii a te
Faanahoraa Haapiiraa a te Ekalesia, 5 no
febuare 1993], 3, 4 ; si.lds.org).
Ua parau te peresideni Gordon B.
Hinckley : « E rave rahi mau matabhiti i
ma’iri a’enei i te ahuru ma pitiraa o to’u
matahiti ua faatoro‘ahia vau e diakono, e
no te taime matamua ua afa’i to'u metua
tane ia’u, o oia te peresideni no ta matou
titi, i te pureraa autahu‘araa no te titi. Te
himene matamua o te « Aué te Taata i Parau
ia Iehova »] Ua himene ratou no ni‘a i te
Peropheta Iosepha Semita e a na reira ai
ratou, ua tae mai ra i roto i to’u nei aau te
hoé here rahi e te ti‘aturiraa i te Peropheta
no teie nei tau tuuraa evanelia... Ua ite au
i taua taime ra, na roto i te mana o te Varua
Maitai, e ua riro mau o Iosepha Semita ei
peropheta na te Atua (« Praise to the Man »,
Tambuli, Tenuare 1984, 1, 2).

23. Thomas S. Monson, « A haaputuputu

24.

faahou ai Tatou », Liahona, Me 2012, 4.
« Praise to the Man », Hymmns, no. 27.

Na Tad R. Callister

Peresideni rahi no te Haapiiraa Sabati

E pau te parau e te raveraa, o te utuafare ihoa te vahi maitai
roa ‘e no te haapiiraa i te evanelia a lesu Mesia.

a‘era oia e e mau vairaa buka ta te feia
manuia ta’na e tamai ra te fare—te tai'o
nei ratou. I muri a‘e i te ohipa ua ho'i
oia i te fare e ua tupohe i te afata teata
ta Ben e to’na taea‘e e mata‘ita‘i ra. Teie
ta'na i parau : Te mata‘ita‘i rahi nei orua
na tamaroa i te afata teata. Mai teie atu
taime e nehenehe ta orua e mata‘ita‘i
e toru taime i te hebedoma. I roto i ta
orua taime vata e haere ia orua i te fare
vairaa buka—e tai‘o e piti buka i te
hebedoma e ia faa‘ite mai i te parau.
Ua hitimahuta na tamaroa. Ua
parau Ben e aita roa‘e oia i tai'o i te
hoé buka i roto i te taato‘araa o to’na
oraraa maori ra ia titauhia oia ia na
reira i te fare haapiiraa. Ua pato‘i
raua, ua amuamu, € ua maro, aita ra
i manuia. Ua feruri Ben i muri iho,
« Ua faataa mai oia i te ture. Aita vau
iau roa i teie ture, na to’na ra mana‘o
papd ia ite ia maua ia haamaitai atu 2,
itaui roa i te tereraa o to’u nei oraraa ».
E aué ia tauiraa e. I te piha hitu
0 oia ia te piahi maitai roa‘e no ta'na
piha haapiiraa. Ua haere atu oia i te
fare haapiiraa teitei no Yale maoti te
hoé moni pute haapiiraa, e i muri iho
i te fare haapiiraa taote Johns Hopkins,
i reira i te 33 o to’na matahiti ua riro
mai oia ei faatere no te tapuraa uaua
tamarii e te hoé taote tapu tuiroo na

O oia te hoé o na tamarii e 24 tei haere
noa e toru matahiti i te fare haapiiraa, e
aita oia i ite i te tai'o. E 13 matahiti to'na

a parau Ben Carson no’na iho :
« O vau te piahi ino roa‘e i roto
i ta’u piha haapiiraa faito 5 ».

te ao nei. Nahea i tupu ai te reira ? No
te hoé 1a metua vahine noa’tu ua ere
oia i te mau mea maitai o te oraraa, ua

I te hoé mahana ua rave o Ben i te
hoé hi‘'opo‘araa numera e te vai nei
e 30 piri e feruri. Ua hi‘'opo‘a te piahi
i muri ia’na i ta’na api pahonoraa e
ua faaho'i atu i te reira. Ua haamata te
orometua haapii, o0 Williamson vahine,
ite piiitei‘oa o te piahi tata‘itahi ia
faa‘ite mai ratou i ta ratou rahiraa ré.
I te pae hope‘a, ua tae oia ia Ben ra.
Ma te haami, ua pahono mar( noa’tu
oia ma te papd ore. No to'na mana‘o-
raa e ua parau Ben « 9 » pahono ihora
Williamson vahine e no te rahiraa 9 i
ni‘a i te 30 tei noaahia ia Ben e haere-
raa faahiahia mau ia i mua. I reira
to te piahi i muri mai ia Ben tubraa,
«E ere e iva. Aita hoé a’e i tano ». Ua
parau Ben e ua hinaaro oia i te haa-
mo‘e ia’na i taua taime ra.

I taua taime atoa ra, te faaruru ra te
metua vahine o Ben i to’na iho mau fifi.

a faaipoipo ai oia, ua taa, ua fanau e
piti tamaroa, € ua atuatu ia raua i roto i
te mau tufaa veve no Detroit. Noa’tu ra
te reira, ua ora tarani noa oia e ua ti‘a-
turi pap e e tauturu mai te Atua ia’na
€ ta’na na tamaroa mai te mea e rave
ratou i ta ratou iho tufaa.

I te hoé mahana ua tae mai te hoé
taime tauiraa i roto i to’'na oraraa e
te oraraa o ta’na na tamaroa. Ua ite

"

faarahi r i to’na piiraa ei metua.!

Te parau nei te mau papa‘iraa mo‘a
i te ohipa a te mau metua—ta ratou
ohipa o te haapii ia i ta ratou mau
tamarii i te « parau no te tatarahapa, te
faaroo i te Mesia te Tamaiti no te Atua
Ora, e no te bapetizoraa e te horoa no
te Varua Maitai » (PH&PF 68:25).

Ei metua, o tatou ia te mau oro-
metua haapii matamua roa e te mau




hi‘oraa no ta tatou mau tamarii—e ere
te episekopo, te Haapiiraa Sabati, te
Feia Api Tamaroa aore ra te Feia Api
Tamahine, te mau metua ra. Ei mau
orometua haapii matamua roa no
ratou, e nehenehe ta tatou e haapii ia
ratou i te mana e te tupuraa mau o te
Taraehara—to ratou hiro‘a mau e te
mau mea hanahana tei faataahia na
ratou—e na roto i te raveraa i te reira
e horoa ia ratou i te hoé niu papa

no te patu atu i ni‘a. E pau te parau e
te raveraa, o te utuafare ihoa te vahi
maitai roa‘e no te haapiiraa i te evane-
lia a Iesu Mesia.

Fatata e hoé matahiti i ma'iri a‘enei
ua farii au i te hoé faaueraa ia tere atu
i Beyrouth, Lebanona. I reira ua ite au
i te hoé tamahine 12 matahiti, o Sarah.
Ua faafariuhia to’na na metua e e piti
tamarii paari i te Ekalesia i Romania e
ua titauhia ia ratou ia ho'i i to ratou fe-
nua ai‘a e e 7 matahiti noa to Sarah. I
to ratou fenua ai‘a aita e Ekalesia, aita
e pupu faanahohia, aita e Haapiiraa
Sabati, aore ra e faanahoraa Feia Api
Tamahine. I muri a‘'e e pae matahiti
ua faaroo teie utuafare e te vai nei te
hoé amaa i Beyrouth e hou vau a tae
atu ai i reira ua tono teie utuafare i ta
ratou tamahine Sarah 12 matahiti, ma
te apeehia e te mau tamarii paari a‘e,
ia bapetizohia. I reira ua horo‘a vau i
te hoé a‘oraa no ni‘a i te faanahoraa
no te faaoraraa. Ua afa‘i tamau noa
Sarah i to’'na rima i ni‘a e ua pahono
i te mau uiraa.

I muri a‘e i te pureraa, e ma te ite e
aita oia i farerei pinepine i te Ekalesia,
ua haafatata’tu vau ia’na e ua ui atu,

« Sarah, nahea oe i ite ai i te mau
pahonoraa i taua mau uirara ra ? » Ua
pahono ‘oi‘oi mai oia, « Ua haapii to’u
metua vahine ia’u ». Aita e Ekalesia i to
ratou vahi nohoraa, ua vai ra te eva-
nelia i roto i to ratou utuafare. Ua riro
to’na metua vahine ei orometua haapii
evanelia matamua roa no’na.

O Enosa tei parau, « Ua haama-
na‘o maite au i roto i tau aau i te mau
parau ta’u i faaroo i te parau-pinepine-
hia e to’u ra metua no te ora mure
ore e te oaoa ho'i o te feia mo‘a ra »
(Enosa 1:3). Aita e feaaraa e o vai te
orometua haapii evanelia matamua
roa no Enosa.

Te haamana‘o nei au i to’u metua
tane i te taravaraa i piha‘iho i te pae
auahi, te tai'o ra i te mau papa‘iraa
moa e te tahi atu mau buka maitai,

e e tarava atoa vau i piha‘iho ia’na.

Te haamana’o nei au i te mau tareta
ta’na e tape‘a i roto i te pute no to’na
ahu tei11ite mau papa‘iraa mo‘a e te
mau parau a Shakespeare e te mau
ta‘o apita’na e tamau aau e e haapii.
Te haamana’o nei au i te mau uiraa

e te mau tau‘araa parau no nia i te
evanelia i ni‘a i te iri amuraa i te pd.
Te haamana’o nei au i to to’u metua
tane afa‘iraa ia’u e hahaere i te feia
paari—to maua tape‘araa no te rave i
te ice cream [pape to‘eto‘e] na te hoé
taata aore ra te tahi moa tei tunuhia
no te tahi atu taata aore ra te aroha-ri-
ma-raa ma te tuu atu i te tahi moni. Te
haamana‘o nei au i te mana‘o maitai e
te hinaaro ia riro mai ia’na ra te huru.

Te haamana’o nei au i to'u metua
vahine, 90 matahiti, i te tunuraa i te
maa i roto i ta’na fare utuutu e te haere-
raa’tu i rapae e te hoé farii ma‘a. Ua ui
au e te haere ra oia i hea. Ua pahono
mai oia, « Te afa’i nei au i te tahi maa
na te feia ruau ». Ua parau ihora vau
ia’'u itho, « E mama, o oe ho'i te ruau ».
Eita roa‘e e nava'i ia'u ia faa‘ite i to’'u
mauruuru no to’u na metua tei riro ei
mau orometua haapii evanelia mata-
mua roa no’u.

Te hoé o te mau mea faufaa rahi
roa ta tatou e nehenehe e rave ei mau
metua o te haapiiraa ia i ta tatou mau
tamarii i te mana no te pure, eiaha noa
te tamau-noa-raa i te pure. I te 17raa
o to’u matahiti, ua tuturi au i piha‘iho
ito’u ro'i no ta’u mau pure i te pd. Ma
to’u ite ore, te ti'a ra to’u metua vahine
i te pae opani. I te otiraa o ta'u pure,
ua parau oia, « Tad, te pure ra oe i te
Fatu ia tauturu ia oe ia imi i te hoé
vahine maitai ? »

Ua hitimahuta vau i ta’na uiraa.

O tera te hoé mea aita roa’tu vau i
mana‘o noa‘e. Te mana‘o ra vau no ni‘a
ite taororaa popo iroto i te ete e te
haapiiraa. No reira, ua pahono atu vau,
« Aita » e ua pahono mai oia, «E ti'a ia
o€ ia na reira e ta’u tamaiti ; o tera ia te
faaotiraa hau roa’tu i te faufaa rahi ta
oe e rave ». Ua mau roa taua mau parau
ra i roto i to’u nei aau, € no reira, i roto

i na matahiti e ono i muri mai, va pure
au e ia tauturu mai te Atua ia'u ia imi i
te hoé vahine faaipoipo maitai. E, aué,
ua pahono mau Oia i taua pure ra.

Ei mau metua, e nehenehe ta tatou
e haapii i ta tatou mau tamarii ia pure
no te mau mea e hope‘araa mure ore—
ia pure no te puai ia vai viivii ore noa i
roto i te hoé ao fifi, ia haapa‘o, e ia farii
i te itoito no te paruru i te parau-tia.

E mea papi roa e te pure nei te
rahiraa o ta tatou feia api i to ratou
mau pure i te pO, tera rd peneia‘e e
rave rahi o te fifi nei i te pure i te po‘i-
po‘i. Ei mau metua, ei mau orometua
haapii evanelia matamua no ratou, e
nehenehe ta tatou e faatitiaifaro i te
reira. O vai te metua i roto i te Buka
a Moromona tei vaiiho i ta ratou mau
tamaroa ia haere e aro i te tahua
aroraa aore € paruru ouma € e paruru
e e ‘o‘e no te paruru ia ratou i te mau
ta‘iriraa a te enemi ? E fea 1 o tatou
e vaiiho nei i ta tatou mau tamarii ia
haere atu i rapae na te opani i mua, i
te mau po‘ipo‘i atoa, i ni‘a i te mau ta-
hua aroraa fifi atita roa, no te faaruru
atu ia Satane e ta’na faahemaraa e rave
rahi, ma te ore ho'i to ratou paruru
ouma varua, e te paruru e te ‘o‘e e
tae mai na roto i te mana paruru o te
pure ? Ua parau te Fatu, < A pure noa
i te mau taime atoa... ia upooti‘a oe
na nia a‘e ia Satane » (PH&PF 10:5). Ei
mau metua e nehenehe ta tatou e nii-
nii i roto i ta tatou mau tamarii te peu
e te mana no te pure i te po‘ipo‘i.

E nehenehe atoa tatou e haapii i ta
tatou mau tamarii ia faaohipa maite i

to ratou taime. Mai ia Sonya Carson, e
nehenehe ta tatou, i te tahi mau taime,
ia taaoti'a ma te here e ma te pap( i
te taime a ta tatou mau tamarii i mua i
te afata teata e te tahi atu mau tauihaa
roro uira o te haamau‘a rahi nei i to
ratou taime. E nehenehe ri ta tatou

e faahaere i to ratou taime i roto i te
mau ohipa i faatumuhia i nia i te eva-
nelia. Te vai ra paha te tahi pato‘iraa i
te haamataraa, te tahi amuamuraa, tera
ra mai ia Sonya Carson, e ti‘a ia tatou
ia hi‘'o atea i mua e ia tamau noa ita
tatou faaotiraa. E maramarama mai ta
tatou mau tamarii i te hoé mahana e e
mauruuru mai ratou i te mea ta tatou

i rave. Mai te mea eita tatou e rave i te
reira, na vai ia e rave ?

E nehenehe ta tatou paatoa e ui ia
tatou iho : te farii ra anei ta tatou mau
tamarii i ta tatou mau tutavaraa maitai
roa’e i te pae varua, feruriraa, aore ra
te farii ra anei ratou i te toe‘a o to ta-
tou taime e ta tatou mau taleni, i muri
i to tatou horo‘araa i te taato‘araa o ta
tatou tutavaraa i ta tatou Ekalesia aore
ra ta tatou ohipa ? I te oraraa i mua,
aita vau i ite mai te mea e vai mai 4
te mau ti‘araa mai te episekopo aore
ra peresideni Sotaiete Tauturu, ua ite
rd vau e e tamau noa ia te mau ti‘araa
tane e vahine faaipoipo, metua tane
e metua vahine, e e faaturahia ia e a
muri noa’tu. Tera te hoé tumu e mea
faufaa rahi roa ia faahanahana tatou i
ta tatou mau hopoi‘a ei mau metua i 6
nei i te fenua nei ia nehenehe ia tatou
ia faaineine no taua iho mau hopoi‘a
rahi a‘e ra i te oraraa i mua.

Ei mau metua, e nehenehe ta tatou
e haere ma te haapapiraa e eita roa
te Atua e vaiiho mai ia tatou o tatou
ana‘e ra. Eita roa’tu te Atua e horo‘a
mai ia tatou i te hoé hopoi‘a ma te
ore e pipQ maij i te tauturu no 6 mai
i te ra‘i—e nehenehe ta’u e faa‘ite
papl atu no ni‘a i te reira. Ia riro tatou
iroto i ta tatou ohipa hanahana ei
metua, e ei apitiraa e te Atua, ei mau
orometua haapii evanelia matamua
roa e ei mau hi‘oraa no ta tatou mau
tamarii, o ta’u ia pure i te i'oa o Iesu
Mesia, amene. H

NOTA
1. Hi‘o Ben Carson, Gifted Hands:
The Ben Carson Story (1990).

Na Elder Jorg Klebingat
No fe Hitu Ahuru

Na roto i te faa ‘ohiparaa i te Taraehara o lesu Mesia e ti'a
ai ia outou ia haamata i te faarahi i to outou ti‘aturiraa
pae varua i teie mahana, mai te peu noa’tu ua tae to
outou mana o no te faaroo e no te rave.

ni‘a i te hoé faito mai te 1 haere atu i

te 10, e aha te faito o to outou ti‘atu-

riraa i mua i te Atua ? E iteraa papa
anei to outou e, ua nava'‘i ta outou
plpiraa ei Feia Mo‘a no te farii i te
ora mure ore ? E ti‘a anei ia outou ia
parau i roto ia outou e, ua mauruuru
te Metua i te Ao ra ia outou ? E aha te
mau mana‘o e tae mai ahani i roto i te
hoé minuti tei mua outou i te Faaora
no te hoé uiuiraa ? O te mau hara anei
e te mana‘o tatarahapa e te mau hape-
hape tei ni‘a i to outou hoho‘a, e aore
ra e riro anei te reira ei tia‘iraa oaoa ?
E hi‘c e aore ri e ape anei outou i
To’na mata ? E faataere anei outou i
te uputa e aore ra e haere papQ atu
outou Ia’'na ra?

Eita ana‘e e roaa i te enemi ia

ume mai i te Feia Mo‘a, mai ia outou
te maitai-ore-roa-raa € mai ia outou i
te tutava-noa-raa, ia faaru’e outou i to
outou ti‘aturiraa i te hoé iho Atua here,
e rave oia i te hoé pororaa ino no te
faatupu i te hoé atearaa rahi i rotopu
ia outou e te Atua. Ua ite te enemi e,
e haere apipiti te faaroo i te Mesia—
te huru faaroo e faatupu i te maniiraa

tamau no te mau aroha e oia atoa no
te mau semeio rahi—e te ti‘aturiraa

iho o te taata e, te tutava ra oia no te
ma'‘iti i te maitai. E no reira, e imi oia ia
tomo i roto i to outou aau no te parau
haavare ia outou e—ua inoino roa te
Metua i te Ao ra ia outou, e eita faahou
e ra‘ehia te Taraehara, e aita e faufaa

ia tamata faahou, e e mea maitai a‘e

te tahi mau pu’eraa ia outou, e e ere
outou i te mea ti‘ama, e tauasini atu

4 mau parau mai te reira te huru.

Ia vaiiho noa’tu outou i teie mau
huru reo ia tupa‘ipa‘i i ni‘a i to outou
varua, eita ta outou e nehenehe e
haafatata i te terono o te Atua ma te
ti‘aturi papd. Noa’tu ta outou raveraa,
noa’tu te mea ta outou e pure, noa’tu
te semeio ta outou e tia‘i, e tae mai
ihoa te hoé feaaraa iti no te paoito
outou faaroo—eiaha to outou noa faa-
roo i te Atua, to outou atoa ra ti‘aturi-
raa ia outou iho. E ere i te mea arearea
ia ora i te evanelia mai te reira te huru,
€ ere atoa i te mea au no te ea. E na
ni‘a roa’tu, e mea faufaa ore roa ! Tei
ia outou na te ma'‘itiraa ia taui—e ia
outou ana‘e.



E horo‘a’tu vau e ono mana‘o ohie,
e na outou e hi‘o, no te haapurara é
atu i teie mau reo iino, ia tae faahou
mai te huru hau haapapa na reira
atoa te ti‘aturi pae varua e nehenehe
e roaa mai, ia hinaaro outou i te reira.
Noa’tu te numera tei matara mai no
te faitoraa ia outou iho, na roto i te
faa‘ohiparaa i te Taraehara o Iesu
Mesia e ti‘a ai ia outou ia haamata
i te faarahi i to outou ti‘aturiraa pae
varua i teie mahana, mai te peu noa’tu
ua tae to outou mana‘o no te faaroo e
no te rave. E paraparau afaro atu vau,
e maitai ho'i e itoito mai outou eiaha
ra e inoino mai.

1. A amo i te hopoi‘a no to outou
iho maitai pae varua. A faaea ite
faahapa ia vetahi é e i te huru oraraa,
a faaea i te imi haere i te hororaa e
a faaea i te pari haere no te oreraa
outou e tutava hope roa ia haapa‘o.

A farii i te parau e, « e mea tiami »
outou e « e mea ti‘a ia [outou] ia rave
ite ti'ami e te ora mure ore » (2 Nephi
2:27). Ua ite papq roa te Fatu i te huru
0 to outou oraraa, € ua ite roa’toa Oia
i te taime e ma'‘iti outou ia ore e ora
hope roa i te evanelia. Mai te peu tei
reira outou, a faanava'i i te mana‘o
pap( ia fa'i i te reira, e ia tutava no te
haamaitai roa ia outou iho i te otia o
to outou iho oraraa. E rahi mai te ti‘a-
turiraa pae varua ia amo mai outou

i te hopoi‘a no to outou iho maitai
pae varua na roto i te faa ‘ohiparaa
i te Taraehara a Iesu Mesia i te mau
mahana atoa.

2. A amo i te hopoi‘a no to outou
maitai pae tino. Te taata, e tino e te
varua ia (hi‘'o PH&PF 88:15). Ia faaamu
tatou i te varua ma te haapa‘o ore i
te tino, te hoé hiero ho'i, e arata‘i te
reira i te au ore e te hi‘o-é-raa ia tatou
iho. Mai te peu ua poria roa outou,
€ ua au ore outou i to outou tino € e
rave‘a ho'i ta outou no te taui i te reira,
a rave ia ! Ua haapii Elder Russell M.
Nelson e, « e hi‘o i to tatou tino ei tino
iho no tatou » e e ti‘a ia tatou ia « hi‘o
i ta tatou maa e ia faaha‘uti i to tatou
tino » (« We Are Children of God »,
Liahona, Tenuare 1999, 103).

Ua haapii te peresideni Boyd K.
Packer e, « ua faaau-roa-hia to tatou va-
rua i to tatou tino ia riro to tatou tino ei
mauihaa no to tatou feruriraa e ei niu
no to tatou huru » (« The Instrument
of Your Mind and the Foundation of
Your Character », [Church Educational
System fireside, 2 no fepuare 2003], 2 ;
speeches.byu.edu). E no reira, a hi‘o-
po‘a maitai i te mea, e te rahi ihoa i ta
outou e amu nei e a faaha“uti‘uti pine-
pine i to outou tino mai tei titauhia.
Mai te peu e au i to outou tino, a faaoti
i teie mahana ia fatu i to outou iho fare
ma te haamata i te hoé faanahoraa no

te rave-tamau-raa e rave-maoro-raa i
te hoé ohipa faaetaetaraa tino, ia au i
tei roaa ia outou, ma te haapa‘o atoa i
ta outou maa. E rahi mai te ti‘aturiraa
pae varua ia riro mai to outou varua,
na roto i te tauturu o te Faaora, ei
arata ‘i no outou e te tane e te vahine
tino nei.

3. A farii e a faaoti outou iho, ia
haapa‘o ma to aau atoa, e ia riro te
reira ei tuhaa no to outou oraraa. A fa-
rii e, eita e nehenehe e here i te Atua
ma te ore e here i Ta’na mau faaueraa.
E mea pap( maitai e te ohie te faature-
raa a te Faaora : « Ua hinaaro outou
ia’u, e haapa‘o i ta’u parau » (Joane
14:15). Ia ma'‘iti‘iti outou i te mau ture
e haapa‘o, e ma'iti‘iti-atoa-hia ta outou
mau haamaitairaa, e ia ma‘itihia te
mea ino rii noa i mua i te mea ino roa,
ua hape noa tatou. Eita e ti‘a ia outou
ia mata‘ita‘i i te hoé hoho‘a ha‘iriiri ma
te mana‘o e, e mea ti‘ami outou no
te mea noa e ere i te hoho‘a ha ‘iriiri
roa. Ua parau tano Abraham Lincoln
€ : «]a rave au i te maitai, e tae mai te
mana‘o maitai. Ia rave au i te ino, e tae
mai te mana‘o ino » (i roto William H.
Herndon e Jesse William Weik,
Herndon’s Lincoln: The True Story
of a Great Life, 3 vols. [1889], 3:439).

A rave atoa i te mea tano no te
hoé tumu tano. No te Fatu, o «te titau
nei... i te aau e te mana‘o anaanatae »

(PH&PF 64:34) e o te «ite ho'i... te
mana‘o e te mau hinaaro o te aau »
(PH&PF 33:1), ua ite Oia no te aha
outou e haere nei i te pureraa—no te
tino noa anei e aore ri no te arue mau
i te Fatu. Eita e tia ia outou ia himene
i te sabati, « A faaea oe e Babulonia »
€ imi atu ai e aore ri e farii ia’'na i te
tahi atu taime (< E te Mau Tavini o te
Atua », Te mau himene, 195). A haa-
mana‘o e, e ere roa te tau‘a-ore-raa

i te pae varua i te oaoa. A faariro i

te Ekalesia e te evanelia tei faaho'i-
faahou-hia mai ei tumu no to outou
oraraa taatoa, eiaha ra mai te hoé

noa tuhaa o to outou oraraa huiraatira
e sotiare. E ma'iti i teie mahana i ta
outou e tavini, e taviniraa parau vaha
noa ia te reira—ia ore outou € ora i te
reira (hi‘o Iosua 24:15). E rahi mai te
ti‘aturiraa pae varua ia tutava mau
mai outou, no te mau tumu tano, ia

ora i te oraraa haamo ‘a, noa’tu ta
outou mau hapehape !

4. A riro outou, e a riro maitai roa
outou ei taata tatarahapa hohonu
e te tatarahapa oioi. No te ohie o te
Taraehara a Iesu Mesia, e ti‘a ia outou
ia faa‘ohipa rahi i te reira, 24 hora i
te mahana, eita ho'i te reira e pau.
A farii i te Taraehara a Iesu Mesia e te
tatarahaparaa mai te hoé mea farii-po-
po-hia e o te faa‘ohipahia i te mahana
tata‘itahi mai faaterehia e te Taote
rahi. A faatupu i te huru tatarahaparaa
tamau e te oaoa na roto i te faariroraa

i te reira ei huru oraraa no te ma'‘itiraa.

E iroto i te reira, a hi‘o maitai i te faa-
hemaraa ia faataime, e eiaha outou e

mana‘o e, e arue mai to te ao ia outou.

Ia vai noa te mata i ni‘a i te Faaora, a
haapa‘o i Ta’na e mana‘o ra ia outou,
e a vaiiho i te mau ohipa ia tupu.

E rahi mai te ti‘aturiraa pae varua

ia tatarahapa outou ma te hinaaro
mau e te oaoa i ta outou mau hara,

te mea na‘ina’i e te mea rarahi e i tera
iho taime, na roto i te faa ‘ohiparaa i te
Taraehara a lesu Mesia.

5. A riro outou, e a riro maitai roa
outou ei taata faaore hapa. « E faaore
au, o te Fatuy, i te hara a ratou ta’u i
hinaaro i te faaore atu, ia outou ra
ua titauhia’tu ra outou ia faaore i te
hapa a te taata atoa » (PH&PF 64:10).
A faaore i te hapa o te taata atoa, i te
mea atoa, i te taime atoa, e aore ra ia
tutava a‘e outou ia na reira, e vaiiho
outou i te faaoreraa hapa ia tomo
mai i roto i to outou oraraa. Fiaha
e tape‘a noa i te inoino, eiaha e riri
haere noa, a faaore i te hapa e a haa-
mo’e 0ioi, e eiaha roa’tu e mana‘o e
no vera ma teie faaueraa. E rahi mai
te ti‘aturiraa pae varua ia ite outou e,
ua ite te Fatu aita to outou inoino
i te tahi atu taata.

6. A farii i te mau tamataraa, te
mau fifi, e te mau « ohipa tia‘i-ore-hia »
ei tuhaa no to outou oraraa tahuti
nei. E haamana‘o e, tei 6 nei outou ia
hi‘opo‘ahia e ia tamatahia, no te hi‘o
«e haapa‘o anei [outou] i te mau mea
atoa ta te Fatu [to outou] Atua e faaue
ia [outou na] » (Aberahama 3:25)—e
e tuu atoa vau, « noa’tu te huru o te
oraraa ». E milioni taea‘e e tuahine no
outou tei tamatahia e o te tamatahia
nei, e no reira, no te aha ia eita outou ?
E tae mai te tahi mau tamataraa mai
roto mai i to tatou haapa‘o-ore-raa e
aore ra te tau‘a-ore-raa. E tae mai te
tahi mau tamataraa no te tau‘a-ore-raa
0 vera ma e aore ri no te mea e ao
tahuti teie. Ia tae mai teie mau tama-
taraa, e haamata te mau tavini a te
enemi ia haapuroro i te mana‘o e, ua
rave outou i te hoé hape, e utu‘a ho'i
te reira, e tapa‘o ho'i aita te Metua i te
Ao ra i here ia outou. Fiaha e haapa‘o !
E faaitoito maoti ma te mata ataata,
ahi‘o aiite ra'i ma te parau e, « Ua
taa ia’u e te Fatu. Ua ite au e aha. E
taime no te hi‘'opo‘a ia’u, e ere anei ? »
Ei reira a apiti Ia’na no te faaoromai
roa e tae noa’tu i te hopea. E rahi mai
te ti‘aturiraa pae varua ia farii outou
€, « € pinepine te mau tamataraa e te
mau haafifiraa e tuuhia ia tomo i roto
i to [outou oraraa] no te mea tano



ta [outou] e rave ra » (Glenn L. Pace,

« Crying with the Saints » [Brigham
Young University devotional, Dec. 13,
19871, 2 ; speeches.byu.edu).

I te peresideniraa vau i te misioni
no Kiev Ukraine, i te hoé taime ua ani
au i ta’u tuahine misionare haapa‘o
roa a‘e no te aha oia i haavi noa na
ia’na, no te aha oia i faahapa noa na
ia'na iho no te mau mea iti na‘ina‘i.
Ua riro ta’na pahonoraa ei hi‘oraa
papl no te hoé taata e faaroo nei i
te reo hape, ua na 6 mai oia, « Eita
ia e taata maitai atu 4 ia’u ».

Te mau taea‘e e te mau tuahine,
ta’u parau a‘o i teie tuahine misionare,
no outou atoaia:afaieaaroito
outou mau paruparu, eiaha ri e faaea
noa i ni‘a iho i te reira, i te mea ho'i
e vai noa te tahi o ratou ei apiti no
outou e tae noa’tu te taime e faaru‘e
outou i teie oraraa tahuti nei. Noa’tu
e aha to outou ti‘araa i teie nei, i te
taime ihoa e ma'iti outou ma te hina-
aro mau ia tatarahapa ma te haavare
ore, ma te oaoa € ia na reira outou i te
mau mahana atoa, mai te hurura e, e
tauahi mai te Taraehara a te Faaora ia
outou ma te pee noa ia outou noa’tu
te vahi e haere outou. Ia ora outou
mai te reira te huru, « e vai matara noa
ta outou mau hara » (Mosia 4:12) i te
mau hora atoa o te mahana tata‘itahi,
te mau setoni atoa o te minuti tata‘i-
tahi, e e vai ma noa outou e te au i
mua i te Atua pauroa te taime.

No outou teie haamaitairaa, ia hina-
aro outou, i teie nei e aore ra araua‘e,
ia ite ho‘i outou no outou iho e, ua
mauruuru te Atua ia outou noa’tu
to outou mau hapehape. Te faa‘ite
pap( nei au no te hoé Faaora here o
te tia‘i anaanatae nei ia ora tatou i te
mau faaueraa. Te faa‘ite papQ nei au
no te hoé Faaora here o te tia‘i rahi
nei ia horo‘a i To'na aroha. Te faa'‘ite
papl nei au no te hoé Faaora here o
te oaoa nei ia faa‘ohipa tatou i Ta’na
Taraehara i te mahana tata‘itahi ma
te hau papQ e te oaoa e, te faaruru ra
tatou i ni‘a i te avei‘a mau. Te faa‘ite
papt nei au no te hoé Faaora here
o te tia‘i anaanatae nei « [ia] rahi to
outou ti‘aturi i mua i te aro o te Atua »
(PH&PF 121:45). Na roto i te i'oa o
Iesu Mesia, amene. B

Na Elder Eduardo Gavarret
No fe Hitu Ahuru

Te ani manihini nei te Fatu ia tatou ma te faa‘ohipa e rave
rahi mau ta'o haa : « Haere mai ia’u nei » « Pee mai ia’u »
« Haere mai na muri ia’u ». I roto i teie mau hi‘oraa atoa,

e aniraa ia haa.

naha ho'i, te faatupu ra te Fatu

i te taata no roto i to ratou iho

nunaa e to ratou iho reo i te
mau fenua atoa, ia haapii i ta ta’na
ra parau »." I teie mahana, ua tupu faa-
hou teie irava inaha ua horo‘ahia mai
ia'u ia paraparau i to'u mana‘o na roto
i to'u iho reo.

I te matahiti 1975, te tavini ra vau i
roto i te misioni no Uruguay-Paraguay
ei taure‘are‘a misionare. I te ava'e
matamua o ta’u misioni, ua faatupu
te feia faatere oti‘a i te hoé faacaoaraa
no te faahi‘o i te hoé parau tumu o
te evanelia. Ua haapohia te mata o te
mau misionare tata‘itahi, e ua parauhia
mai e pee i te hoé e'a no te haere i
roto i te piha faaoaoaraa o te fare pure.
E riro matou i te pee i te reo o te hoé
ti‘a arata‘i, te hoé reo ta matou e faaroo
hou a haamata ai i te haere. Teie r3, ua
faaarahia mai matou e, e riro matou i
te faaroo i te tahi atoa mau reo rau o
te tamata i te faatapitapi ia matou e i te
arata‘i € ia matou i te e‘a.

Ua tau minuti rii to’u tari‘a i te faa-
rooraa i te maniania, € te paraparauraa,
e—i roto i teie mau mea atoa—te hoé

reo tei parau mai, « Mai pee mai», ua
ti‘aturi a‘era vau e, te pee ra vau i te reo
tia. I te taeraa’tu matou i roto i te piha
faaoaoaraa o te fare pure, ua anihia
mai ia matou ia tatara i te mea i ni‘a i to
matou mata. E i to’u raveraa i te reira,
ua ite ihora vau e, e piti pipu e vai ra
e tei roto vau i te pupu tei pee i te reo
hape. «E au ho'i te ta'i o te reira reo i
te reo ti‘a », ta’u i parau ia’u iho nei.

Ua vai noa teie ohipa i roto ia’u tei
tupu a 39 matahiti i teie nei. Ua parau
vau ia’u iho nei, « Eiaha roa, eiaha
roa’tu e pee faahou i te reo hape ».

E ua parau atoa’tura vau ia’u iho nei,
«E te Fatu, e pee atu vau ia o€ ».

Ua hinaaro vau i te faatu‘ati i teie
ohipa i te aniraa manihini a te Faaora
ia tatou :

« O vau te tia‘i mamoe maitai ra,
ua ite au i ta’u iho...

« E faaroo mai ta’u ra mamoe i to’'u
reo... ua ite au ia ratou, € e pee mai
ho'i ratou ia’u ».2

Te aniraa manihini ia « pee [a’na »,
o te aniraa ohie roa a‘e ia e te afaro e
te mana rahi ta tatou e nehenehe e fa-
rii. Te tae mai nei te reira mai roto mai

i te reo papQ eita e nehenehe e hape.

Te ani manihini nei te Fatu ia tatou
ma te faa‘ohipa e rave rahi mau ta‘o
haa : « Haere mai ia'u nei », « Pee mai
ia’u », « Haere mai na muri ia’u ». I roto
i teie mau hi‘oraa atoa, e ere i te hoé

aniraa ia faaea noa ; e aniraa ri ia haa.

E poroi teie na te mau taata atoa no 6
mai Ia’na, te Peropheta hoi o te mau
peropheta, te Haapii o te mau haapii,
te Tamaiti a te Atua, te Mesia.

Te aniraa manihini ia
« Haere mai ia’v nei »

« E haere mai outou ia’u nei, e te
feia’toa i haa rahi e tei teiaha i te ho-
poi‘a, e na’u outou e faaora »3

QOutou e ere i te melo o te Ekalesia,
e farii outou i teie aniraa manihini na
roto i te reo o te mau misionare mai
teie mau parau, « E tai‘o anei oe i te
Buka a Moromona ? E pure anei oe ?
E haere mai anei oe i te pureraa ? E
pee anei oe i te hi‘oraa o Iesu Mesia
ma te bapetizo ia oe e te taata tei mau
i te autahu‘araa ? »* E nahea outou i
te pahono i teie aniraa manihini i teie
mahana ?°

Te ani manihini nei au ia outou
ia faaroo e ia farii i teie poro‘i ma te
parau e, « E te Fatu, e pee atu vau
ia oe !»

Te farii ra o Carlos Badiola e to'na
utuafare, no Minas, Uruguay, i te
mau misionare. E no te rahi o te mau
uiraa a te mau misionare i roto i te
mau haapiiraa, ua faaoti ratou e ani
manihini i te hoé melo ore e ora ra na
piha‘i iho noa—o Norma, e tamahine

14 matahiti e tamahine haaviti—ia
haere mai no te tauturu ia ratou ia
pahono i te mau uiraa. E piahi maitai
roa o Norma i te haapiiraa tuarua e te
tuatapapa ra oia i te Bibilia i te haapii-
raa i tera matahiti, e no reira, ia ui mai
te mau misionare i te hoé uiraa, teie o
Norma no te pahono atu. Ua riro oia
ei « taata imi auro ». Te haapiiraa i tera
mahana ra, no ni‘a ia i te Parau Paari.

I te hoiraa’tu ona i muri iho i
teie haapiiraa e te mau misionare,
ua ite roa Norma e aha te rave atu.
Ua parau oia i to’na metua vahine,
« Mama, mai teie taime atu, eiaha faa-
hou te taofe e te G na'y, te G noa ri ».
Ua riro teie pahonoraa ei faa‘iteraa i
mua i te mata no to’na hinaaro ia farii
i te aniraa manihini ia pee i te Mesia,
mai tuuhia mai e te mau misionare.

Ua bapetizohia Carlos Badiola e
Norma. I muri iho, no te hi‘oraa maitai
o Norma, ua bapetizo-atoa-hia to’na
metua vahine, to’na metua tane e to’na
mau taea‘e e tuahine. Ua paari maua
Norma i roto i te hoé amaa na‘ina‘i e
te puai. I muri rii mai, i te ho‘iraa mai
au mai te misioni, ua faaipoipo maua.
I ite noa na vau e, e mea ohie a‘e no'u
ia pee i te Faaora mai te peu tei piha‘i
iho oia ia’u.

Te taata tei riro ei melo o te Ekalesia
e tei farii i taua aniraa manihini nei, te
faapi nei ia oia i teie fafauraa no’na i
te hepetoma tata‘itahi a rave ai oia i te
oro‘a.’ Te hoé pae o teie fafauraa, o te
haapa‘oraa ia i te mau faaueraa, e a na
reira ai outou, te parau nei ia outou e,
«E te Fatu, e pee atu vau ia oe ! »’

Te aniraa manihini ia « Pee mai ia’u »

E «Pee mai ia’u », te aniraa mani-
hini a te Fatu i te taata tao‘a rahi. Ua
haapa‘o teie taure‘are‘a tane i te mau
faaueraa i roto i to’na oraraa. I te taime
a ani mai ai oia e aha ta’na e ti‘a ia
rave faahou, ua farii mai oia i te hoé
pahonoraa mai te hoé aniraa manihini
papl : « A haere mai... a pee mai ai
ia'u ».8 Teie r4, noa’tu 4 te ohie o teie
aniraa, eita ia e fariihia maoti te tahi
tusia. Ua titauhia te tahi tautooraa—
apitihia i te faaotiraa e te ohipa.

Ua tuu te peropheta Nephi i te uiui-
raa i roto ia tatou iho a ui ai oia : « Ua
parau maira [lesu] i te mau tamarii a te
taata nei : A pee mai na outou ia’u nei.
E tena na, e au mau taea‘e here, e ti‘a
anei ia tatou ia pee atu ia Iesu ra, ia
ore tatou e hinaaro maite i te haapa‘o
i te mau faaue a te Metua ra ? »°

Te aniraa manihini ia « haere mai
Ia’na », ia faaroo i To’na reo e ia pee
i te reira, o te poro‘i ia teie a te mau
misionare mai te haamtaraa mai 4, no
te tauturu i te taata e rave rahi ia taui
i to ratou oraraa ei mea maitai.

A pae ahuru matahiti i ma‘iri a‘enei,
ua tomo mai te mau misionare i roto i
te fare toa uati a to'u metua tane, no te
vaiiho i te hoé uati ia hamanihia. E mai
te mau misionare atoa, ua faariro raua
i teie taime ei rave‘a no te paraparau i
to’u metua tane e i to'u metua vahine
no ni‘a i te evanelia. Ua farii to'u metua
tane i te mau misionare, e ua farii to’'u
metua vahine i te poro‘i e te aniraa
manihini ia pee i te Mesia. Mai te reira
mahana mai 4 e i teie nei, ua vai itoito
noa oia i roto i te Ekalesia. Ua parau
oia, « E te Fatu, e pee atu vau ia oe ! »

A tutava ai outou i te haere mai
Ia’na, e apl mai outou i te mana no te
faaora i te mau hopoi‘a o te oraraa,

i te pae tino anei e i te pae varua, € €
ite mai outou i te hoé tauiraa roto au,
o e riro i te tautury ia outou ia oaoa
rahia'e.

Te aniraa manihini ia
« Haere mai na muri ia’u »

Ua piihia Enoka no te poro i te
evanelia i te hoé nunaa paari e te aau
eta‘eta. Aita oia i mana‘o ua ineine oia
no te reira. Ua feaa oia e roaa anei
ia'na ia rave i te reira. Ua faahau te



Fatu i to’'na feaaraa ma te haapuai i
to’na faaroo na roto i te aniraa mani-
hini ia « Haere mai na muri ia’u »—e
aniraa manihini teie, mai te tootoo a
te taata mataru‘i e aore ra te rima o te
hoa, te nehenehe e arata‘i i te taahi-
raa avae o te hoé taata taahiraa pap
ore. Na roto i te raveraa i te rima o te
Faaora e te haereraa na muri Ia'na, ua
ite Enoka i te pap(raa o to’'na taahiraa
e ua riro mai ei hoé misionare rahi e
te hoé peropheta.’®

Te faaotiraa ia « haere mai ia’u nei»
e ia « pee mai ia’u », e faaotiraa ia a
te taata hoé. Ia farii tatou i teie aniraa
manihini, e teiteihia to tatou faito fa-
fauraa, e i reira tatou e nehenehe ai e
« haere na muri Ia’na ». Te faatupu nei
teie huru faito i te hoé auraa piri a‘e i
te Faaora—te hotu no to tatou fariiraa
i te aniraa manihini matamua.

Ua farii tata‘itahi maua Norma i te
aniraa manihini ia « haere mai ia’u nei »
e ia « pee mai ia’u ». Fi reira, ua tahoé
maua no te tururaa te tahi i te tahi, e ua
haapii maua ia « haere na muri Ia’na ».

E faautu‘ahia te tautooraa e te
faaotiraa ia imi Ia’na e ia pee Ia’na
na roto i te mau haamaitairaa ta tatou
e hinaaro.

Tera atoa tei tupu i ni‘a i tera va-
hine, e na roto i ta’na tautooraa rahi,
ua roaa ia’na i te tape‘a i te ahu o te
Faaora'! e aore ri mai ia Baretimaio
te huru, te taata matapo, ua riro mai
ta’na faaotiraa rahi ei taviri faatupu
i te semeio tei tupu i roto i to'na
oraraa.'” I roto i teie na ohipa toopiti,

Lo

ua ho-mai-hia te hoé faaoraraa i te
pae tino e i te pae varua.

A toro i te rima, e a tape‘a outou
i To'na ahu, a farii i Ta’na aniraa mani-
hini, a parau, « E te Fatu, e pee atu vau
ia oe ! »—e a haere na muri Ia’na.

« Haere mai ia’u nei », « Pee mai
ia’u », « Haere mai na muri ia’u », € mau
aniraa manihini teie ma te hoé mana
roto—no te feia e farii i te reira—no
te faatupu i te hoé tauiraa i roto ia
outou o te riro i te arata‘i ia outou ia
parau e, «iore ai [au] i hinaaro aiite
rave i te ino, ia rave ra i te maitai ma
te faaea ore ».1?

Ei faa‘iteraa rapae no teie tauiraa,
e riro outou i te putapu i te hinaaro
rahi ia <aupuru i te feia paruparu, [ia]
faateitei mai i te rima tautau ra i ni‘a, e
[ia] faaeta‘eta i te mau turi avae paru-
paru ra »!

E aha te mau taahiraa ta tatou e ti‘a
ia rave i teie mahana no te < haere na
muri [a'na »?

1. Faaamu i te hinaaro ia riro mai ei
taata pee maitai a‘e i te Mesia.”

2. Pure no teie hinaaro ia tupu rahi
mai to outou faaroo Ia'na.'®

3. Imi i te ite i roto i te mau papa‘iraa
mo‘a, no te turama i te ea e no te
haapuai i to outou hinaaro ia taui."”

4. Rave i te faaotiraa i teie nei
mahana ia haa ma te parau e, < E
te Fatu, e pee atu vau ia oe ! » Eita
te iteraa i te parau mau e taui i to
outou ao, ia faariro maoti ra outou
ite ite ei ohipa.'®

5. Faaitoito noa i roto i te faaotiraa
ta outou i rave ma te faa‘ohipa i
teie mau parau tumu i te mahana
tata‘itahi.”

Ia faaitoito mai teie mau parau a
to tatou peropheta here, te peresideni
Thomas S. Monson, ia haa tatou i roto
i to tatou hinaaro ia farii i te aniraa
manihini a te Faaora. Ua parau te
peresideni Monson : « O vai te Arii no
te hanahana, teie nei Fatu no te mau
nuu ? O Oia to tatou Fatu. O Oia to ta-
tou Faaora. O Oia te Tamaiti a te Atua.
O Oia te Fatu no to tatou faaora. Te
tarape mai nei Oia, ‘a pee mai ia‘u’. Ua
faaue Oia, ‘e haere oe, e na reira atoa’.
Ua taparu Oia, ‘a haapa‘o i ta‘'u mau
faaueraa’ »%

Ia rave tatou i te faaotiraa i teie
mahana ia faarahi i to tatou faito
haamoriraa e fafauraa i te Atua, e ia
riro ta tatou pahonoraa i Ta’na aniraa
manihini i te hoé pahonoraa puai e
te papu : < E te Fatu, e pee atu vau ia
oe !»?! Na roto i te i‘oa o te Fatu Iesu
Mesia, amene. B

Na Elder Jeffrey R. Holland
No te Pipt no te Tino Ahuru Ma Piti Aposetolo

E taata moni tatou e aore rd e taata veve, e ti‘a ia tatou ia
«rave i te vahi e ti'a ia tatou » ia nava i ore ana'e te tahi taata.

ué ia ohipa faahiahia tei tuuhia

mai i roto i te faanahoraa o ta

tatou amuiraa rahi. Bien hecho,
Eduardo.

I te taime matau mau o Ta’na ra
ohipa, ua ti‘a a'era Iesu i ni‘a i roto i
te sunago o To’'na oire i Nazareta e ua
tai‘o a’era i teie mau parau i tohuhia e
Isaia e i papa‘ihia i roto i te evanelia a
Luka : « Tei ni‘a iho ia’u te Varua o te
Fatu, oia i faatahinu mai ia’u ei poro
haere i te parau maitai i te taata rii, ua
tono mai oia ia’u ei faaora i te feia aau
oto, ei poro haere i te ora no te tit, e
ia hi'o faahou te matapo, e ei tuu hoi
i te feia i paruparu ».!

No reira, teie te taime matamua a
faa‘ite ai te Faaora i Ta’na ohipa i roto
i te ti'araa Mesia. Are‘a ri, ua haapapa
atoa teie irava e, i ni'a i te e'a no To’na
tusia taraechara hopea e te ti‘a-faahou-
raa, te ohipa tumu matamua a Iesu i
roto i te ti‘araa Mesia, o te haamaitai-
raa ia i te taata rii, e tae roa’tu i tei
haehaa te aau.

Mai te omuaraa o Ta’na ra ohipa,
ua here Iesu i te taata rii e tei nava‘i

ore i te hoé here faito ore. Ua fanau-
hia Oia i roto i te fare o na taata mai
te reira te huru, e ua paari i rotopu e
rave rahi atu 4 o te reira huru taata.
Aita tatou i ite i te hu‘ahu‘araa o To'na
oraraa tahuti nei, tera 3, i te hoé taime
ua parau Oia e, < e ana to te alope, e
tauraa to te manu ; area to te Tamaiti

a te taata nei aita o’'na tuaroi».? E au ra
e, te taata tei hamani i te ra‘i e te fenua
« e te mau mea atoa o roto ra »? aita
To’'na e faaearaa, i roto ihoa ri i to'na
oraraa taata paari.

I roto i te tuaai, ua faarirohia te
veve ei fifi rahi roa a‘e e te parare rahi
o te taata nei. Te ati rahi o te veve, e
ati pae tino ia, tera ra, te ati i te pae
varua e i te pae o te feruriraa ta'na e
horo‘a mai, e nehenehe ia e riro ei
mea ino roa’tu. Noa'tu ra te huru, te
piiraa ohipa tuutuu ore ta te Faaora
rahi i tuu mai i ni‘a ia tatou maori ra,
O te apitiraa ia tatou Ia’na no te iriti
i teie utu‘a teimaha i ni‘a i te taata.

I roto i To’na ti‘araa Iehova, ua parau
Oia e, € haava Oia i te utuafare o
Iseraela ma te teimaha i te mea e,

«te tao‘a haru a te [taata rii], tei roto ia
i to outou mau fare ».

Ua parau Oia « Eaha te mea i faafao
ai outou i to’u ra mau taata, e i oro ai
i te mata o te taata rii ? »*

E mea hau atu 4 te maramarama o
te parau a te papa‘i Maseli no ni‘a i te
reira : « O tei hamani ino i te taata rii
ra, ua faaino ia i tei hamani ia’na ra :
[e]... o tei opani i to’'na taria i te aué
O te taata rii ra, € aué atoa oia iho, e
e ore e faaroohia mai ».

I to tatou nei anotau, aita 4 te
Ekalesia a Iesu Mesia i faaho‘i-faa-
hou-hia mai i tae atura i to'na mahana
oroa matamua a faaue mai ai te Fatu i
to’na mau melo ia « hi‘o atu hoi ratou i
te feia veve e tei ere hoi, e e horoa’tu
i te tautururaa ia ratou ia ore ratou ia
ati noa ».° A hi‘o i te parau faaue i roto
i teie irava—-« ig ore ratou ia ati noa ».
Tera te huru reo o te Atua ia parau
Oia no te ohipa.

No ni‘a i te fifi rahi o te tinairaa i
te aifaito ore i roto i te 2o nei, e aha
ta te hoé tane e aore ri, te hoé vahine
e nehenehe e rave ? Ua horo'a mai
te Fatu iho i te hoé pahonoraa. Hou
To’'na hooraahia e te faasatauroraahia,
a faatavai ai Maria i te upoo o Iesu
i te hoé mono‘i hunaraa moni rahi,
amuamu ihora Iuda Isakariota i teie
ohipa haapa‘oraa ore ma « te haavare
ia'na ra».’

Ua parau Iesu :

«Eaha outou i haape‘ape‘a’tu ai
ia'na ? e rave'a maitai ta’na i rave iho
ia’u nei...

« Ua rave hoi oia i te vahiitia
ia'na»8

Ua rave hoi oia i te vahiitia ia'na !
Aué 1a faataaraa poto e te puai ! I te
hoé taime ua uiui te hoé papa‘i ve'a i
te Metua vahine Teresa no Calcuta, no
ni‘a i ta’na ohipa faaea ore no te faa-
oraraa i te feia veve i roto i taua oire
ra. Te parau ra oia e, ia hi‘ohia te nu-
mera, aita roa’tu teie vahine e rave nei
i te hoé ohipa. Ua pahono oioi atura
teie vahine iti faahiahia e, ta'na ohipa,
e ohipa ia no te here, e ere no te
numera. Noa'tu te rahi o te taata aita e
roaa ia'na ia tauturu, ua parau oia e, e
nehenehe ta’na e haapa‘o i te faaueraa
ia here i te Atua e i te taata tupu na
roto i te taviniraa i te feia e roaa ia'na



na roto i ta’na mau rave'a. I te tahi atu
taime ua parau oia e, « e au te ohipa
ta tatou e rave nei mai te hoé topata

i roto i te moana ». « Tera ra, ahiri aita
tatou i rave, ua ere ia te moana i te
hoé topata ».° Ma te tura, ua faaoti
a‘era te papa’i ve'a ma te parau e, e
mea papQ maitai e, e ere te ohipa ke-
retetiano i te tautooraa no te numera.
Ua feruri a‘era oia e, mai te mea e, e
rahi atu to te ra‘i oaoa no te hoé taata
hara e tatarahapa i te iva ahuru ma iva
aita e titauhia ia tatarahapa, no reira, e
mea papQ e, aita te Atua e haape‘ape‘a
roa nei no te numera.'

No reira, nahea tatou i te « rave i te
vahi e ti'a ia tatou » ?

No ni‘a i te hoé mea, mai ta te arii
Beniamina i haapii mai, e nehenehe
tatou e faaea i te tape‘a i ta tatou mau
ravea no te mea te hi‘o nei tatou i te
taata rii ma te feruri e, na ratou iho i
imi i to ratou ati. Peneia’‘e te tahi pae
o te taata na ratou iho i imi i to ratou
mau fifi, tera r3, aita anei te toea o
tatou e rave atoa nei i te reira ohipa ?
E ere anei no reira teie haapa‘o ture
aau aroha i ui ai e, < E ere anei tatou
paatoa e mau taata tao'a ore ra ? »"!
Aita anei tatou paatoa e ani nei ma
te tuutuu ore i te tauturu e a tia‘i ai
i te mau pahonoraa i te mau pure ?
Aita anei tatou paatoa e taparu nei i
te faaoreraa hara no te mau hape ta
tatou i rave e te fifi ta tatou i faatupu ?
Aita anei tatou paatoa e ti‘aoro nei ia
faaho'i te aroha i to tatou mau ino, ia
upooti‘a te aroha i nia i te parau ti‘a,
no tatou ihoa ra ? No reira, eita tatou e
hitimahuta ia parau o Beniamina e, e
farii tatou i te faaoreraa o ta tatou mau
hara na roto i te taparuraa i te Atua, o
te pahono mai ma te aroha, are‘a, te
lape‘a nei ia tatou i te faaoreraa o ta
tatou mau hara na roto i te pahono-
raa na roto i te aroha i te feia veve e
taparu mai nei ia tatou."

Taa & noa’tu te raveraa i te ohipa
no te tauturu i te feia veve, e ti‘a atoa
ia tatou ia pure no ratou. Ua hurihia te
hoé pupu ati Zorama i rapae i to ratou
mau fare pureraa, i mana‘ohia ho'i e
to ratou mau taea‘e e, € mea « viivii »

e e mea « faufaa ore » ratou—e mau
parau teie no roto mai i te papa‘iraa
mo‘a—-« no te nehenehe ore o to ratou

ahu ». Te parau nei Moromona e, « ua
veve ratou i te mau mea o teie nei ao ;
e ua haehaa atoa hoi i te aau »*—e
piti teie titauraa fatata e haere apipiti
noa i te mau taime atoa. Ua pato‘i na
hoa misionare o Alama e o Amuleka

i taua tiahiraa ra i te feia nehenehe
ore te ahu ma te parau atu ia ratou e,
noa’tu te huru o te mau maitai ta te
tahi pae e faaere mai ia ratou, e nehe-
nehe ta ratou e pure tamau noa—i
roto i ta ratou mau faaapu e i roto i to
ratou mau fare, i roto i to ratou mau
utuafare e i roto i to ratou aau."

Tera 1, ua parau o Amuleka i teie
pupu tei tiahihia : « Ia oti ta outou
pure... ia faaru’e outou i te taata
veve, e tei tahaa noa, e ia ore outou ia
utuutu i te feia ma‘i, e tei atihia ra, e ia
ore outou ia horo‘a i ta ta outou tao‘a,
mai te mea e [tao a ta outou], i tei
veve—te parau atu nei au ia oufou. ..
ua riro ta outou pure e€i mea maamaa
e te faufaa ore, e ua riro outou ei taata
haavare, o te huru taata 7a e huna i
te faaroo ».'> Aué ia faahaamana‘oraa
faahiahia e, e taata moni tatou e aore
7d e taata veve, e ti‘a ia tatou ia « rave
ite vahi e ti'a ia tatou » ia nava'i ore
ana'‘e te tahi taata.

I teie nei, ia ore ho'i au ia parihia
e, te horo‘a nei au i te mau faanaho-
nahoraa tauturu taa é roa, e aore r3, te
parau nei au e, e ohipa maitai te haere-
raa e taparu i nia i te purumu, te haa-
papd atu nei au ia outou e, to’'u faatura
i te mau parau tumu no te ohipa, te
faaherehereraa i te moni, te faarava'i-
raa ia’na iho e te hinaaro puai, e mea

puai ia mai to te tahi atu tane e aore ra
vahine atoa e ora nei. Ua titau-tamau-
noa-hia ia tatou ia tauturu ia tatou iho
hou a imi ai tatou i te tauturu no 6 mai
ia vetahi é ra. Taa é noa’tu i te reira,
aita vau i ite papQ roa e, nahea outou
tata‘itahi i te faaoti i ta outou hopoi‘a
no te feia aita e tauturu nei ia ratou iho
€ aore 14, aita ta ratou e nehenehe e
tauturu ia ratou iho. Tera ra, ua ite au
€, ua ite te Atua, € e tauturu mai Oia

e e arata’i mai Oia ia outou i roto i te
mau ohipa aroha o te ti‘araa pipi, mai
te mea e, e hinaaro mau outou, e pure
e e imi ho'i outou i te mau rave'a no
te haapa‘o i te hoé faaueraa Ta’na i
horo‘a mai ia tatou faahou e faahou a.

Te taa ra outou e, te parau nei au
no te mau hinaaro fifi i te pae o te ora-
raa sotiare e aita te reira € topa noa i
ni‘a i te mau melo o te Ekalesia. Aua‘e
ra, e mea ohie a‘e te faanahoraa a te
Fatu no te tauturu i to tatou iho : te
titauhia nei i te feia tino maitai atoa ia
haapa‘o i te ture no te haapaeraa maa.
Ua papa‘iIsaia e :

«E ere anei teie i te haapaeraa maa
hinaarona’ura?...

«E ere anei ia tufahia ta oe maa i
te feia i poia ra, e ia arata‘i i te taata
rii i ati ra i to utuafare ? e ia ite oe i te
veve ra, ia faaahu atu oe ia’'na... ? ia
haamairi [oe] i te hopoi‘a teiaha
ra... ia tuuhia tei nene‘ihia e tei
hamani-ino-hia... ? »%

Te faa‘ite nei au i to’u iteraa no ni‘a
ite mau semeio, i te pae varua eite
pae tino, o te tae mai i ni‘a i te feia e
ora i te ture o te haapaeraa maa. Te

faa‘ite papQ nei au no ni‘a i te mau
semeio tei tae mai i ni‘a ia’u. Oia mau,
mai ta Isaia i papa‘i, ua ti'aoro vau i
roto i te haapaeraa maa, e ua hau i te
hoé noa taime, e ua pahono pap(Q mai
te Atua, « Teie au ».'” A poihere i taua
haamaitairaa mo‘a ra hoé a’e taime i te
ava'e, e a faa‘ite i te aau horo‘a, ia au i
te maraa, i roto i ta outou 6 no te haa-
paeraa maa, e te tahi atu mau horo‘araa
no te tauturu i te taata, te haapiiraa e
te misionare. Te fafau atu neiau e, e
horoa rahi atoa mai te Atua ia outou,
e te feia tei roaa te tauturu i roto i to
outou na rima, € pii 1a ratou i to outou
i'0a ia haamaitaihia e a muri noa’tu.
Hau atu i te toru tuhaa i ni‘a i te maha
o te hoé mirioni melo o te Ekalesia tei
tauturuhia i te matahiti i ma‘iri a’enei na
roto i te mau 6 o te haapaeraa maa tei
horo‘ahia e te mau episkopo haapa‘o
maitai e te mau peresideni Sotaiete
Tauturu. E rave rahi ia Feia Mo‘a i te
Mau Mahana Hopea Nei tei oaoa roa.
E te mau taea‘e e te mau tuahine,
e titauraa i roto i teie a‘oraa ta'u, ia fa‘i
hua’tu vau e, e mau haamaitairaa hope

ore, i te pae tino e i te pae varua, i roto
i to’u oraraa, e ere ia no ta’u tautooraa
e e ere atoa ho'i no to’u maitai. Mai ia
outou, ua tupu atoa i roto ia’u te hepo-
hepo i te parau no te moni, tera ra,
aita vau i vevehia, aita atoa vau i ite e,
e aha te mana‘o o te taata veve. Taa &
atu i te reira, aita vau i ite e, no te aha
te taa € rahi o to tatou huru fanauraa,
to tatou poheraa, ta tatou mau rave'a
no te haapiiraa e no te faarava‘iraa fau-
faa i roto i te tahuti nei, tera r, ia hi'o
ana’‘e au i tei erehia e te mau taata e
rave rahi, te taa ra ia’u e, « no te aroha
noa o te Atua i fana‘o ai au »."® Ua ite
atoa vau e, noa’tu e, e ere au ite tia'i
no to’u taea‘e, e taea’e rid vau no to’u
taea‘e, € « no te mea ua rahi tei horo‘a-
hia na’u, e horo‘a atoa vau »*

No reira, te haapoupou nei au i te
peresideni Thomas Spencer Monson.
A 47 matahiti i teie nei to'u haamaitai-
raahia na roto i te haaraa i piha‘i iho
i teie taata, e te hohoa no'na ta'u e
poihere e tae roa’tu i to’u poheraa,

o to’na ia hohoa i roto i to’'na tiaa
fare, i to'na ho‘iraa mai na te fenua

Helemani Hiti‘a o te rd mai, tei ino roa
i te pae faarava‘iraa faufaa, e inaha ua
horo‘a oia eiaha to'na noa pereue e te
ahu taui, to'na atoa ra mau tiaa. « Te
nehenehe o te avae o te ve'a i ni‘a i

te mou‘a, [i te orihaereraa e to’na tiaa
fare, na te vahi tia‘iraa manureva] o tei
hopoi mai i te parau maitai ra, o tei
faa‘ite hua mai i te parau hau ra »*
Rahi atu i te tahi noa’tu taata ta’u i
mitauy, ua rave te peresideni Monson
«ite mau vahi atoa e ti‘a ia’na ia rave »
no te vahine ivi e te otare, tei veve e
tei nene'ihia.

I te matahiti 1831 i roto i te hoé
heheuraa i te peropheta Iosepha
Semita, ua parau mai te Fatu e, ia tae
i te hoé mahana, e ite te feia veve i te
basileia o te Atua ia haere mai e faaora
ia ratou ma « te puai e te hanahana
rahi ».?! E mata na tatou i te tauturu ia
tupu teie tohuraa na roto i te haereraa
ma te puai e te hanahana o to tatou
ti‘araa melo i roto i te Ekalesia mau a
Iesu Mesia, no te rave i te vahi e ti'a
ia tatou no te faaora i te mau taata
atoa ta tatou e nehenehe mai te veve
o te haavi nei ia ratou e o te haamou
nei i ta ratou mau moemoea € rave
rahi roa, o ta’u 1a pure na roto i te i'oa
maitai o Iesu Mesia ra, amene. Bl

Na Elder L. Tom Perry
No te Pipt no te Tino Ahuru Ma Piti Aposetolo

Na te evanelia a lesu Mesia e horo'a mai i teie niu i ni'a iho
i te reira e iteahia ai ia tatou te hau vai maoro, e e patu ai
tatou i te mau utuafare mure ore.

roto i to tatou oraraa nei, te vai ra

te mau pu’e tau no te maitai e no te

ino. E mea taa é to te tahi mau titau-
raa i to te tahi. Te huru no te haapiiraa
tatou ia faaau ia tatou i ni‘a i te mau
tauiraa e tupu mai, tei te huruia o te
niu i reira tatou e patu ai. Na te evane-
lia a to tatou Fatu e te Faaora e horo‘a
mai i te niu papd e te paari. E hama-
nihia te reira hoé tuhaa i muri iho i te
tahi a farii noa ai tatou i te iteraa no
ni‘a i te faanahoraa mure ore a te Fatu
no Ta’na mau tamarii. O te Faaora te
Orometua Rahi. E pee tatou Ia’na.

Te faa‘ite nei te mau papa‘iraa moa
no ni‘a Ia’na e te horo'a mai nei te reira
ia tatou nei i te hoé hi‘oraa no ni‘a i
te parau ti’a mau ta tatou e pee. Ua
faa‘ite au i to te Ekalesia i roto i te hoé
amuiraa e, te vai nei ta’u te tahi mau
buka tapa‘oraa parau i reira to'u metua
vahine i tapa‘opa‘o ai i te mau materia
ta’na i faaohipa no te faaineine i ta’na
mau haapiiraa no te Sotaiete Tauturu.
Ua au maitai taua mau nota ra no tatou
i teie mahana mai tei to’na ra anotau.

Te hoé o te reira mau nota o te hoé ia
faahitiraa parau tei papa‘ihia i te mata-
hiti 1908 na Charles Edward Jefferson
no nia ia Iesu Mesia. Tena6rae:

« Te riroraa ei keretetiano o te haa-
faahiahiaraa ia ia Iesu ma te aau tae
mau e ma te faaroo mau, i reira hoi te
oraraa taatoa e riro ai ei hinaaroraa ia
riro mai ia’na te huru.

<« E ite paha tatou i To’na huru na
roto i te mau parau ta’na i parau, na
roto i te mau ohipa ta’na i rave, e na
roto atoa i to’na mau muhu-ore-raa. E
ite atoa tatou ia’na na roto i te mana‘o
ta'na i faatupu, a tahi, i nia i to’na mau
hoa, a piti, i nia i to’'na mau enemi e
a toru, i nia i te mau taata no to’na ra
anotau...

«Te hoé o te mau nota no ni'aite
oraraa o te tenetere piti ahuru, o te au-
ore-raa ia [e te haafifiraa]...

«... Te ta'i nei to te ao nei i te hoé
mea, aita rd i papQ e, e aha ra. Ua tae
mai te tao‘a rahi... [eJuaite ao nei i
te mau mea i... hamanihia na roto i
te aravihi e te maramarama o te taata,

tera ra... tei roto [noa 4] tatou i te
mata‘u, te maha ore [e] te taa ore...
[Mai te mea] e iriti tatou i te Faufaa
Apf, [teie te mau parau e farii mai ia
tatou :] « A haere mai outou ia’u nei,

e na'u e horo‘a i te hau ia outou na, o
vau te pane ora, 0 vau te maramarama
o te ao nei, te poiha ra te hoé taata, e
haere mai oia ia’u nei a inu ai, o to’'u
hau ta’u e horo‘a’tu ia outou, e roaa

te mana ia outou, e oaoa outou’ » (The
Character of Jesus [1908], 7, 11, 15-16).

Te tahi tuhaa o te huru o te tane e
te vahine, no roto mai ia i te huru o te
taata ta ratou i ma‘iti e ora i rotopu ia
ratou. E roaa atoa to ratou huru mai
roto mai i te taata ta ratou e hi‘o atu,

e e tamata i te faahoho'a. O Iesu te
Hi‘oraa rahi. Te rave'a hoé roa e itehia
ai te hau vai maoro, o te hi‘oraa ia i
ni‘a Ia’na e ia ora tatou.

E mea faufaa anei te tuatapaparaa
tatou i te parau no Iesu ?

Aita te feia papa‘i i te Faufaa Api...
i haapa‘o roa i te tupuraa o te tino
o Iesu, te mau ahu ta’na i oomo, e
aore 14, te mau fare i parahihia e
a’na... Ua fanauhia Oia i roto i te fare
animala, ua rave i te ohipa i roto i te
fare tamutaraa, e toru matahiti To'na
haapiiraa i te taata, e i muri iho, ua
pohe i ni‘a i te satauro... Ua papa‘ihia
te Faufaa Api na te mau taata tei faaoti
ia rotahi to tatou mata i ni‘a [Ia’na] »
(The Character of Jesus, 21-22) ma te
ite papt e, i riro na e ua riro hoi Oia
ei Tamaiti mau na te Atua, te Faaora e
te Taraehara o te ao nei.

Te vai ra hoé o te mau parabole a
te Faaora, ia’u i mana‘o, e tano te reira
no to tatou nei anotau.

I roto i te Mataio pene 13, te tai‘o
nei tatou :

«Ia taoto ra te taata ra, ua haere
maira to’na enemi, ua ueue ihora i te
zizania i roto i te sitona, e haere é atura.

«E tupu a’era te raau rii, e hotu
ihora, itea ihora te zizania.

« Ua haere maira te mau tavini, ua
parau maira i to ratou fatu, E to matou
fatu, e huero maitai ho'i ta oe i ueue i
roto i te aua na oe nei, nohea iho nei
ho'i te zizania ?

«Ua parau atura oia, na te enemi
te reira i rave. Ua parau maira te mau
tavini ia'na, e tii anei matou e vaere ?

« Ua parau atura oia, eiaha ; oi
pee atoa te sitona ia vaere outou i
te zizania.

« E vaiiho noa ia tupu apipiti noa
na e ia auhune ; e ia tae i te tau
auhune ra, na’u e parau atu i te feia
ooti, € mata na i te rave i te zizania
e ruuruu no te auahi, e hopoi ri i te
sitona i roto i tau fare vairaa ra » (te
mau irava 25-30).

Ua itehia i taua enemi tahito ra o te
mau taata atoa e rave rahi mau rave'a
no te ueue atea € te aano i te zizania.
Ua itehia ia’na te mau rave'a no te
tomo roa i roto i te mo‘araa o to tatou
mau fare. No te aano te ueueraahia
te mau ravea iino o te ao nei, mai te
huru ra e, aita e rave‘a faahou no te
vaere i te reira. Te tae mai nei te reira
na roto mai i te niuniu € na roto i te
aore, i roto roa i te mau matini ta tatou
i hamani no te haapii e no te faaoaoa
ia tatou. Ua tupu apipiti noa te sitona
e te zizania. E ti'a i te taata tiaau i te
‘aua, ma to’na puai atoa, ia faaamu i te
mau mea maitai e ia faariro i te reira
ei mea puai e te nehenehe, ia ore ho'i
te zizania ia au ia hi‘ohia e aore r3, ia
faaroohia. Ua haamaitaihia tatou te
mau melo o te Ekalesia a te Fatu i te
fariiraa i te evanelia faufaa rahi a to
tatou Fatu e Faaora ei niu no te patu
i to tatou oraraa.

I roto i te Buka a Moromona te
2 Nephi te tai'o nei tatou : « Inaha ho'i,
te parau faahou atu nei au ia outou
e, ua tae ana‘e outou i taua ea ra, e
farii hoi i te Varua Maitai, na te reira

)

e faa‘ite ia outou i te mau mea atoa ta
outou e rave » (2 Nephi 32:5).

Eiaha roa tatou e vaiiho i te mania-
nia o te ao nei ia tupohe e ia tapo'i
roa i taua reo iti ha‘iha‘i ra.

E mea papi e, ua faaarahia mai ta-
tou i te mau mea ta tatou e faaruru i to
tatou nei anotau. Ta tatou titauraa o te
iteraa ia e, nahea tatou i te faaineine ia
tatou no te mau mea ta te Fatu i parau
mai e, e tupu mau 2 te reira.

E rave rahi i roto i to tatou nei
oraraa pe‘ape‘a tei ite e, ta te utuafare
amahamaha e hopoi mai, o te oto 1a
e te ti‘aturiraa ore i roto i te hoé ao
arepurepu. Tatou te mau melo no te
Ekalesia, e hopoi‘a na tatou te poi-
hereraa e te parururaa i te utuafare ei
niu tumu no te sotaiete € no te oraraa
a muri atu. Ua faaara mai e ua faaara
atea roa maite mau peropheta no ni‘a i
te hopearaa papd e te ino o te toparaa
te mau faufaa o te utuafare.

A tamau noa ai te a0 nei i te hi‘o
mai ia tatou, e haapap tatou e, te
paturu nei e te pa‘epa’e nei to tatou
hi‘oraa i te faanahoraa ta te Fatu i
faataa no Ta’na mau tamarii i roto i te
tahuti nei. E ti'a i te haapiiraa rahi roa
a‘e i te mau haapiiraa atoa ia ravehia
na roto i te hi‘oraa parau ti‘a. Ia riro
to tatou mau fare ei mau vahi mo‘a ia
nehenehe i te reira ia tia papd i mua
i te mau faateimaharaa a to te ao nei.
A haamana‘o e, te haamaitairaa rahi
roa a‘e i te mau haamaitairaa atoa a te
Fatu no roto mai ia e na te mau utua-
fare parau ti'a ho'i.

Titauhia ia tatou ia tamau maite i
te hi‘opo‘a i ta tatou mau ohipa e rave
nei ei mau metua. Te haapiiraa puai
a’‘e ta te hoé tamarii e farii, no roto
mai ia i te mau metua tane e te mau
metua vahine parau ti'a e te mana‘o-
na‘o. E hi'o ana‘e tatou na mua i te
ohipa a te metua vahine. A faaroo mai
na i teie faahitiraa parau na te peresi-
deni Gordon B. Hinckley :

« Te mau vahine o te faariro i te
hoé fare ei utuafare, te horo‘a nei ia
ratou i te horo‘araa hau atu i te rahi i
te oraraa sotaiete, hau atu i ta te feia e
faatere nei i te mau nuu rarahi e aore
ra, i ta te feia e ti'a nei i te upoo o te
mau taiete rahi. O vai te taata e nehe-
nehe e tuu i te hoé faito moni i nia i
te faaliruraa a te hoé metua vahine i
ni‘a i ta’na mau tamarii, a te hoé mama
ruau i nia i to’'na huaai, e aore r3, a
te mau metua vahine fetii e te mau
tuahine i ni‘a i to ratou fetii ?

« Fita ta tatou e nehenehe e faito e
aore ra, e numera i te faairuraa o te
mau vahine tei patu, na roto i ta ratou
iho rave‘a, i te oraraa utuafare papu,

e tei faaamu i te mau u'i maitai mure
ore no a muri a‘e. Te mau faaotiraa i
ravehia e te mau vahine no teie ui, e
riro 1a ei mau faaotiraa mure ore ia au
i to te reira mau faahopearaa. Te hina-
aro nei au e parau atu i te mau metua
vahine no teie anotau e, eiaha ta ratou
rave‘a e ta ratou titauraa ia hau atu i
te rahi e i te paari i te raveraa ratou,
ma to ratou puai atoa, i te mau rave'a
atoa no te haapaari i te [utuafare] »
(Standing for Something :10 Neglected
Virtues That Will Heal Our Hearts and
Homes [2000], 152).

Teie nei, e hi‘o tatou i te ohipa a
te hoé metua tane i roto i to tatou
oraraa :

E horoa te mau metua tane i te
mau haamaitairaa e e rave i te mau
0oroa mo‘a no ta ratou mau tamarii.

E riro mai teie mau mea ei faa‘ite-
raa papQ pae varua i roto i to ratou
oraraa.

Na te mau metua tane te hopoi‘a
no te faatere i te mau pureraa fetii,
te tai'oraa papa‘iraa mo‘a i te mau
mahana atoa, e te mau pd utuafare
i te mau hepetoma atoa.

Na te mau metua tane e haamau



i te mau peu utuafare na roto i te
tautururaa i te faanahonahoraa i te mau
tere no te pu‘e tau faafaaearaa e no te
mau orihaereraa o te amui mai i te mau
melo atoa o te utuafare. Eita te mau
haamana‘oraa o teie mau taime amui-
raa taa € e mo‘ehia i te mau tamarii.

E rave te mau metua tane i te mau
uiuiraa tamau i ta ratou mau tamarii e
e haapii ia ratou i te mau parau tumu
o te evanelia.

E haapii te mau metua tane i te
mau tamaiti e te mau tamahine i te
faufaa o te ohipa, e e tauturu ho'iite
haamauraa i te mau opuaraa maitai i
roto i to ratou iho oraraa.

E faa‘ite te mau metua tane i te hoé
hi‘oraa maitai no te taviniraa i roto i te
evanelia ma te haapa‘o maitai.

A haamana‘o e te mau taea’‘e, i to
outou piiraa mo‘a ei metua tane i roto
ia Iseraela—to outou piiraa faufaa a‘e i
teie tau e a muri noa’tu—te piiraa o te
ore roa e iriti-€-hia ia outou.

E rave rahi matahiti i ma‘iri a’enei
i roto i te mau amuiraa titi, e faa‘ite
matou i te hoé hoho‘a teata no te faa-
hoho'a i te parau tumu o te parau po-
ro‘i ta matou e vauvau atu. I roto i te
hoé matahiti, a ratere ai matou na roto
i te Ekalesia no to matou mau tere
i roto i te amuiraa titi, ua matau roa
matou i te tereraa o te hohoa. E nehe-
nehe roa paha ta matou e faahiti aau
i te reira. Ua vai noa te parau poro'i
i roto i to’u feruriraa i roto i te roaraa
o teie mau matahiti. O te peresideni
Harold B. Lee te taata paraparau i roto
i te hoho‘a, e ua horo‘a oia i te hoé
aamu no te hoé ohipa tei tupu i roto i
te utuafare o ta’na tamahine. Mai teie
rii to’'na tereraa :

I te hoé pd ua i te metua vahine o
teie utuafare i te faaitoito i te faaoti i te
tamohinaraa o te tahi mau maa hotu.
Tera, ua ineine te mau tamarii no te
haere e taoto, e ua nahonaho te mau
mea atoa. E ho'i faahou 1a, i teie nei, i
te tamohinaraa i te maa hotu. A haa-
mata ai oia i te tipitipi i te hotu e i te
iriti i te huero, te faura mai nei e piti na
tamaiti na‘ina‘i i roto i te piha utuutu-
raa maa € ua parau maira e, ua ineine
raua no to raua pureraa taotoraa.

No to’na hinaaro ore ia faaea i
ta’na ohipa, parau oioi atura te metua

vahine i na tamaroa e, « E nehenehe
anei ta orua e pure noa orua ana‘e i
to orua pureraa i teie po, e rave noa o
mama i ta’na ohipa ? »

Ua ti"a papQ maira te tamaiti paari
a‘e e ua ui maira, « E aha te mea faufaa
a’e, te pure e aore ri, te maa hotu ? »
(Hi‘'o Te Mau Haapiiraa a te Mau
Peresideni o te Ekalesia : Harold B. Lee
[2000], 166-67.)

I te tahi taime e tae mai teie huru
ravea ia tatou no te haapiiraa i ta ta-
tou mau tamarii i te hoé haapiiraa o te
vai maoro roa i roto i to ratou oraraa
api. Oia mau, e mea faufaa a’e te pure
i te maa hotu. Eiaha roa na te hoé me-
tua manuia ia ohipa rahi roa e eita’tura
oia e haru mai i teie huru taime i roto
ite oraraa o te hoé tamarii ; e haapii-
raa faufaa rahi ho'i o te nehenehe e
haapiihia i reira.

Ua ite papi vau e, aita 2 i itehia
a‘enei hoé tau i roto i to’u rahiraa
matahiti, a titau rahi ai te mau tamarii
a to tatou Metua i te Ao ra i te rima
arata’i o te mau metua haapa‘o maitai
e te itoito. E faufaa tupuna rahi to
tatou i te mau metua tei horo‘a fatata
te mau mea atoa na ratou, no te ite
mai i te hoé vahi i reira e ti‘a ai ia
ratou ia atuatu i to ratou mau utua-
fare ma te faaroo e te itoito, ia ti'a

hoiite u‘i no amuri a‘e ia farii i te
mau ravea rahi atu i ta ratou. E ti'a

ia tatou ia imi i roto ia tatou iho i te
reira varua puai e ia upooti‘a i ni‘a i
te mau titauraa ta tatou e faaruru nei
na roto i te reira atoa varua faatusia.
E ti'a ia tatou ia tuu i roto i te u'i no
ananahi i te hoé ti‘aturiraa puai mure
ore i ni‘a i te mau haapiiraa a to tatou
Fatu e Faaora.

«E teie nei, e ta’u na tamarii, a haa-
mana‘o, a haamana’‘o, e ia haamau i to
orua niu i ni‘a i te papa ra o to tatou
ora, o te Mesia 1a, o te Tamaiti a te
Atua ho'i, e ia hapono mai te diabolo
ito’na ra mata‘i u‘ana, e ta'na mau ohe
na roto i te puahiohio, e ia ma'iri mai
to’'na ra Ga paari, e to’na vero rahi i
ni‘a iho ia orua ra, e ere oia i te mana
i ni‘a iho ia orua e putdhia‘i orua i raro
i te abuso, 2 mamae ai i te oto mure
ore ra, no te papa paita orua iti‘ai
ni‘a ra, o te niu mau ia, o te tumu ia
patuhia i ni‘a e te taata, e ore e ti'a ia
ma’iri ratou i raro » (Helamana 5:12).

Na te evanelia a Iesu Mesia e ho-
ro‘a mai i teie niu i ni‘a iho i te reira e
iteahia ai ia tatou te hau vai maoro, e
e patu ai tatou i te mau utuafare mure
ore. Te faa‘ite papi nei au i te reira na
roto i te i‘oa o to tatou Fatu e Faaora,
o Iesu Mesia, amene. B

Na Elder Quentin L. Cook
No te Pipt no te Tino Ahuru Ma Piti Aposetolo

« Te haapae i te mea ino, e te rave i te mea maitai » (Isaia 7:15).

au mau taea‘e here e, te hina-

aro nei au i teie po e faa‘ite atu

ia outou i te tahi mau haapiiraa
no ni‘a i te parau no te faaotiraa e te
ma'‘itiraa.

I te tau a riro ai au ei auaha ture
apl roa i roto i te mataeinaa no San
Francisco Bay, ua rave ta matou taiete
i te tahi mau ohipa i te pae no te ture
na te taiete hamaniraa hoho‘a teata
Charlie Brown.! Ua au roa vau ia
Charles Shulz e ta’na hoho‘a—Peanuts,
tei roto o Charlie Brown, Lucy, Snoopy,
e te tahi atu 4 mau feia ha‘uti faahiahia.

I roto i te hoé o te mau hoho‘a
arearea au roa na’u, te vai ra o Lucy.
Te haamana‘o ra vau i te ha‘utiraa te
plpd ta‘iri popo a Charlie Brown i
roto i te hoé ha‘utiraa faufaa roa—
tei te pae atau o Lucy te ti‘araa, e ua
ta‘irihia mai te popo na ni‘a roa e te
pee maira i to’'na pae. E taata ana‘e to
ni‘a i te tapa‘o tata‘itahi, e o te ta‘iriraa
hopea teie o te ha‘utiraa. Mai te mea
e, e roaa ia Lucy te haru i te popo, e
upooti‘a ia ta’na plpl. Mai te mea e,
eita te popo e roaa ia Lucy i te haru,
e upooti‘a ia te tahi ptupu.

Mai tei matarohia i roto i te hoé
aamu arearea, ua haati maira te plipu
taatoa ia Lucy i te taime a topa mai ai
te popo. Ua feruri o Lucy e, « mai te
mea e, e roaa ia’u te haru i te popo,

e riro 1a vau ei aito ; ia ore ra, e riro ia
vau ei hapa ».

Ua topa maira te popo, € a hi‘o
noa ai to'na mau hoa i te reira, aita
a‘era i roaa ia Lucy te haru i te popo.
Ua taora a‘era o Charlie Brown i to'na
rimarima i ni‘a i te repo ma te riri rahi.
I reira, hi‘o atura o Lucy i to’'na mau
hoa, tuu atura i to’na na rima i ni‘a i te
a0a0, e na O a‘era e, « ia mana‘o outou,
nahea e noaa aj ia’'u ia haru i te popo
mai te mea e, tei ni‘a to’'u mana‘ona‘o-
raa i te ture o to tatou fenua no te mau
fenua eé ?»

Te hoé teie o te mau popo e rave
rahi tei pee na ni‘a e aita i mau ia Lucy
i te haru i roto i te mau matahiti e rave
rahi, e i te mau taime atoa, e otoheraa
api noa ta'na.> Noa’tu e, e mau oto-
heraa arearea, ua riro ra te reira mau
otoheraa na Lucy ei rave‘a faati‘ati‘araa
i to'na aravihi ore ; € ere ri i te mau
tumu mau i ore ai e noaa ia’na ia haru
i te popo.

I teie anotau faatereraa a te pere-
sideni Thomas S. Monson, ua haapii
pinepine oia e, na te mau faaotiraa
e faataa i te haerea.’ Ia au i te reira
arata‘iraa, te a‘o atu nei au ia outou ia
ta’uma na ni‘a a‘e i te mau rave‘a faa-
ti‘ati‘araa i te aravihi ore, inaha, na te
reira € opani ia tatou ia rave i te mau
faaotiraa ti‘a, te mau faaotiraa ihoa ra

no te tavini ia Iesu Mesia. Te haapii
mai nei Isaia ia tatou e, e mea ti‘a ia
tatou ia « haapae i te mea ino, e ia rave
i te mea maitai » 4

A u‘ana ai te hamani-ino-raa a sa-
tane i roto i te aau o te taata na roto i
te mau rave‘a api e rave rahi e te haa-
vare, te ti‘aturi nei au e, e faufaa taa é
mau i to tatou nei anotau, ia ravehia
ta tatou mau ma'‘itiraa e te mau faa-
otiraa ma te maitai, ma te tu‘ati i ni‘a
i te mau titauraa e te mau opuaraa ta
tatou e ora nei. E mea ti‘a ia tatou ia
haapa‘o papd i te mau faaueraa e i te
mau fafauraa mo‘a. Mai te mea e, e
vaiiho tatou i te mau rave‘a faati‘ati‘a
i to tatou paruparu ia opani ia tatou
ia rave i te oro‘a hiero, te misioni
ti‘ama, e te faaipoiporaa hiero, e mea
ino mau te reira. E mea mauiui te aau
ia parau tatou e, te ti‘aturi nei tatou
i taua mau opuaraa ra, e i te tahi a‘e
pae, aita tatou e rave i te mau peu i
titauhia no te faatupu i te reira mau
opuaraa.’

Te parau nei te tahi mau feia api
e, ta ratou opuaraa o te faaipoiporaa
ia i roto i te hiero, aita ra e faahoa ra
i te mau taata tei tiami no te haere i
te hiero. E nehenehe e parau e, aita
roa’tu te tahi pae o ratou e faahoa nei,
tirara’tu ai ! Outou e te mau tamaroa
otahi, maoro noa’tu to outou vai-noa-
raa ei tamaroa otahi, ia ma‘iri te faito
matahiti ti‘a e te paari, rahi noa’tu to
outou auraa i te reira. Teie ri, ia rahi
noa’tu ho'i to outou au-ore-raa i te
reira eti‘a’i | A faad ia outou i roto i
te mau faaoaoaraa pae varua e tu‘ati
ini‘a i ta outou opuaraa no te hoé
faaipoiporaa hiero.

Te faataere nei te tahi pae i te
faaipoiporaa e tae atu i te taime e
hope ai te haapiiraa e e roaa ai te
hoé ohipa. E peu matarohia teie e te
rahiraa taata i te ao nei, tera ra, aita
teie huru feruriraa i riro ei tapa‘o no te
faaroo, aita e tu‘ati neiini‘a i te a‘oraa



a te mau peropheta no teie anotau, e
aita ia e tu‘ati ra i te haapiiraa tumu.

Aita i maoro a‘enei ua farerei au
i te hoé taure‘are‘a tamaroa. Ta'na
opuaraa o te haereraa ia e rave i te
hoé misioni, e farii i te ite, e faaipoipo
i roto i te hiero, e titau ia noaa te hoé
utuafare oaoa. Ua 0aoa vau i ta'na
mau opuaraa. Tera r3, i roto i te tahi
mau aparauraa, ua ite a‘era vau e, aita
to’na huru e ta’na mau ma'itiraa i tu‘ati
ini‘a i ta'na mau opuaraa. Ua ite au e,
e hinaaro mau to’na ia haere i te mi-
sioni e ia haapae i te mau hapa rarahi
o te opani i te rave i te hoé misioni,
tera ra, aita ta’na mau peu i te mau
mahana atoa i riro ei faaineineraa ia'na
imua i te mau titauraa i te pae tino,
te mana‘ona‘oraa, te oraraa turuutaa,
te feruriraa e i te pae varua.” Aita oia i
haapii ia rave puai i te ohipa. Aita oia
i haapa‘o maitai i te haapiiraa e aore
ra te Séminaire. Ua haere noa oia i
te pureraa, tera ra, aita oia i tai‘o i te
Buka a Moromona. Ua pau to’na taime
rahi i roto i te ha‘utiraa i te mau ha‘uti
video e i ni‘a i te itenati. Mai te mea
ra e, ua feruri oia e, te faa‘ite-noa-raa
e, e rave oia i ta’na misioni, ua nava‘i
noa ia te reira. E te feia api tamaroa e,
a fafau outou ia faa‘ite i te huru maitai
e ite faaineineraa papQ no te riroraa
ei mau ve‘a no to tatou Fatu e Faaora,
o Iesu Mesia.

E ere to’'u mana‘ona‘oraa no ni‘a
ana‘e i te mau faaotiraa rarahi, no
ni‘a atoa ri i te faito matarohia o te
oraraa—oia ho'i, te oraraa ohipa e te
mau faaotiraa matauhia, tei reira te
pauraa rahi o to tatou taime. I reira
ho'i e titauhia ai ia tatou ia vai au noa,
ia faaau maite, e ia faa‘ite i te paari. E
mea faufaa ia maraa a‘e tatou i ni‘a te
mau rave‘a faati‘ati‘a i te paruparu, e
ia rave ho'i i te mau ma'‘itiraa hau a‘e
i te maitai.

Hoé hi‘oraa faahiahia roa no ni‘a
i te titauraa ia vai au noa, ia faaau
maite, e ia faa‘ite i te paari, o te faa-
ohiparaa ia i te itenati. E nehenehe
e faaohipa i te itenati no te ohipa
misionare, no te tauturu i te mau
hopoi‘a o te autahu‘araa, no te imi i te
mau tupuna herehia e ia rave i te mau
oro‘a mo‘a o te hiero, e rau atu 4. E
mea rahi te ohipa maitai e nehenehe

e rave. Ua ite atoa tatou e, e puai rahi
to te itenati no te faahaere i te ino, mai
te hoho‘a faufau, te mau parau poro‘i
ino? e te aparauraa ite-ore-hia. E
nehenehe atoa te itenati e faatupu i te
a0aoa. Mai ta te taea‘e Randall L. Ridd
i haapii papQ mai i roto i te amuiraa
rahi i ma'‘iri a‘enei, no ni‘a i te itenati,
«e nehenehe... outou e mau roa i roto
i te herepata o te mau mea faufaa ore,
te haapau taime e te faaiti i to outou
faito puai».’

E ere tei roto ana‘e i te itenati te
mau ohipa faanevaneva mana‘o e te
pato‘i i te maitai ; tei te mau vahi atoa
rd. E ere te feia api ana‘e o te roohia
nei i te reira, o tatou paatoa ra. Te
ora nei tatou i roto i te hoé ao arepu-
repu rahi.’® Ua haatihia tatou i te mau
faahoho'araa faufau o « te peu arearea
e te mau ha‘uti », e te huru oraraa mo-
rare viivii e te au ore. E te vauvauhia
nei te reira i roto i te rahiraa o te mau
ve‘a ei peu matarohia.

Aita i maoro a‘enei, ua faaara o
Elder David A. Bednar i te mau melo
ia riro ei feia parau ti‘a hope roa i roto
i te faaohiparaa i te rave‘a haaparare-
raa sotiare.!! Ua haapap( mai te hoé
ti‘a faatere maramarama, o Arthur C.
Brooks, i teie tumu parau. Te parau
ra oia e, ia faaohipa ana‘e tatou i te
rave‘a haaparareraa sotiare, e haapu-
roro noa tatou i te mau mea oaoa o
to tatou oraraa, eiaha ri te mau taime
teimaha i te haapiiraa e aore r3, i te
ohipa. Te faa‘ite nei tatou i te hoé noa
tuhaa o te oraraa—i te tahi taime ma
te faarahi e ma te haavare atoa. Te
faa‘ite nei tatou i teie huru oraraa, € i
muri iho, te ‘ai nei tatou i « te oraraa...
fatata e oraraa haavare noa o to [tatou]
mau hoa i ni‘a i te rave'a haaparareraa
sotiare ». Te faa‘ite nei o Brooks e,

« eita anei outou e ino faahou atu no
to outou faataaraa i te tahi pae o to
outou taime ia faahua e, e mea oaoa
outou, e i te tahi pae, ia hi‘o e, mai te
mea ra €, € mea 0aoa a‘e vetahi é ia
outou ? »'

I te tahi taime, mai te huru ra e, te
paremo nei tatou i roto i te mau peu
aoaoa faufaa ore, te maniania aita e
faaauraa, te tatama‘iraa tamau. Mai te
mea e, e haamari tatou i te mania-
nia, e e hi‘opo‘a tatou i teie ohipa, e

mea iti roa te mau mea e nehenehe e

tauturu ia tatou i roto i ta tatou imiraa
mure ore i te mau opuaraa maitai. Ua
pahono te hoé metua tane paari i ta'na
mau tamarii i ni‘a i ta ratou mau aniraa
e rave rahi no te rave i te mau ohipa
faaocaoaraa. Ua ui mar(Q atura oia ia
ratou, « e faariro anei te reira ia outou
ei taata maitai a‘e ? »

Mai te mea e, e faati‘ati‘a tatou i te
mau ma'itiraa ti‘a ore, te mea rahi e
aore ri, te mea iti, aita ho'i e tu‘ati ra
ini‘a i te evanelia i faaho‘ihia mai, te
ere ra ia tatou i te mau haamaitairaa e
te mau parururaa e hinaarohia e tatou,
€ e mea pinepine tatou i te topa i roto
i te herepata o te hara, e aore 13, e
hahi to tatou e‘a.

E mana‘ona‘oraa rahi to’u no te
aoaoa'® e te maamaaraahia i te « mau
mea api». I roto i te Ekalesia te faaitoito
nei e te faahanahana nei tatou i te mau
huru parau mau e te mau huru ite atoa.
Tera ra, mai te mea e, e faataa-é-hia te
parau no te ta‘ere, te ite e te mau peu
sotiare i te faanahoraa no te oaoa a te
Atua e i te ti‘araa tumu a Iesu Mesia, e
parari mau ia te oraraa sotiare.' I to ta-
tou nei anotau, noa’tu te mau mea api
i noaa mai i roto i te mau mea e rave
rahi, i roto ihoa ra i te ihi e te aparau-
raa, ua faaino-roa-hia te mau faufaa
tumu € ua iti roa te oaoa e te au maitai.

I te aniraahia te aposetolo Paulo
ia paraparau i ni‘a i te Aivi no Mati
i te fenua Ateno, ua ite oia i teie 4

mau faahuaraa i te pae no te feruri-
raa e te ereraa i te paari mau mai te
vai nei i to tatou nei anotau.” I roto
i te buka Te Ohipa te tai‘o nei tatou
i teie aamu : « Aore 4 ho'i a to Ateno
atoa, e te taata &é e parahi i 6 ratou ra
ohipa &, maori o te faaroo e te parau
i te parau rii api».'° Te haapap( nei
Paulo i te parau no te Ti‘a-faahou-
raa o Iesu Mesia. I te iteraa te nahoa
taata i te huru pae varua o ta’na parau
poro'i, ua tahitohito maira te tahi pae
ia’na ; ua tiahi maira te tahi pae ia’na
ma te parau e, « e faaroo faahou atu
matou ia oe i tena na parau »."” Ua
haere & atura Paulo mai Ateno atu ma
te manuia ore. Teie ta Dean Frederic
Farrar i papa‘i no ni‘a i taua tere ra :
« Aita oia i faati'a i te hoé ekalesia i
Ateno, aita oia i papa'‘i i te hoé epise-
tole i to Ateno, e i Ateno, ia haere oia
na mua i to’na aroa, aita oia e taahi
faahou i te avae i reira ».'®

Te ti‘aturi nei au i te parau faatru
a Elder Dallin H. Oaks, oia ho'i, te
faataa-é-raa i rotopu i « te maitai, te
maitai a‘e, te maitai roa a‘e »° na
te reira e horo‘a mai i te hoé rave‘a
maitai no te hi‘opo‘a maite i te mau
ma‘itiraa e te mau mea faufaa a‘e. E
rave rahi mau ma'‘itiraa e ere ia i te
mau ma‘itiraa ino, tera ra, mai te mea
e, € pau roa to tatou taime i ni‘a i te
reira, e e faa‘ere ho'i ia tatou i te mau
ma‘itiraa maitai roa a‘e, i reira ratou e
riro mai ai ei mau ma'‘itiraa tano ore.

Noa'tu €, e mau tautooraa maitai, e
titauhia ia hi‘opo‘a maite i te reira, no
te haapap( e, aita anei te reira i faafa-
riu € ia tatou i te mau titauraa maitai
roa a‘e. Ua farii au i te hoé aparauraa
faahiahia e to’'u metua tane i to'u
apfiraa. Aita oia i ti‘aturi rahi roa i te
feia api no ni‘a i te faatumuraa e aore
ra, te faaineineraa ia ratou no te mau
titauraa atea faufaa—mai te ohipa e te
faaamuraa i te utuafare.

Ua riro te haapiiraa papa e te
faaineineraa no te ohipa ei mana‘o-
na‘oraa matamua na to'u metua
tane. E mea au na’na te mau ohipa
i rapaeau a‘e i te haapiiraa, mai te
tau‘araa parau e te faatereraa piahi,

e tu‘ati i te tahi mau titauraa faufaa
ta’u. No te mau taime ri ta’u i haere

e ha‘uti i te faahoro popo, te taora
popo i roto i te ete, te ta‘iri popo, e te
faaetaetaraa tino, aita ia oia i pap{ roa.
Ua ite oia e, e nehenehe te faaetaeta-
raa tino e horo‘a mai i te puai, te aho
maoro, e te ohiparaa i roto i te pipu,
tera ra, ua parau oia e, € mea maitai
a‘e ia faatumu noa i ni‘a i te hoé tu‘aro
no te hoé taime poto. I to’na hi‘oraa,

e mea maitai te ohipa tu‘aro, e ere

ra i te mea maitai roa a‘e no'u. Ua
haape‘ape‘a oia e, e nehenehe te tahi
mau ohipa tu‘aro e faarahiite roo o te
hoé taata, e e faaiti i te faufaa o te mau
opuaraa tau roa.

Ia au i teie aamu, te hoé o te mau
tumu e mea au na’u te aamu o Lucy
iroto i te ha‘uti ta‘iri popo maori 13,
iroto i te hi‘oraa a to’u metua tane,

e mea maitai a‘e ahiri au i haapii i te
ture no te poritita o te fenua é¢, eiaha
ra e haape‘ape‘a noa e, e roaa anei
ia’u ia haru i te popo. Ia ite mai outou
€, € mea au roa na to’u metua vahine
te ohipa tu‘aro. Ia mau roa oia i roto
ite fare ma'i ei reira oia e ma'‘iri ai i
te hoé o ta’u mau ha‘utiraa.

Ua faaoti a‘era vau e peeite a‘o a
to’u metua tane, e eiaha e ha‘uti i te
mau tu‘aro o te fare haapiiraa. I muri
iho, ua faaara maira to matou taata
faaineine no te faahoro popo no te
fare haapiiraa e, te hinaaro maira te
taata faaineine no te faahoro popo
no Stanford ia tamaa oia i piha‘i iho ia
Merlin Olsen e o vau nei i te avatea.
Outou te feia api, aita paha outou i



matau ia Merlin. E tamarii marite aro
maere teie, i roto i te plipt faahoro
popo no te Fare Haapiiraa no Logan,

i reira hoi au te ha‘utiraa ei taata
faanaho i te pereraa, ei taata paruru, ei
taata tu‘e no te haamata e ei taata tu‘e
iroto i te aore. I roto i te fare haapii-
raa tua rua, ua tihepuhia o Merlin na
te mau pupl puai o te fenua. I roto i
te fare haapiiraa tua tahi, ua haru mai
oia i te au‘a Outland no te taata paruru
roto maitai roa a‘e. E te hopea roa, o
Merlin te numera toru o te ma‘itiraa

i roto i te taatiraa faahoro popo o te
fenua, e ua ha‘uti 14 ha‘utiraa « Pro
bowls » faahiahia. E ua tapurahia oia
iroto i te piha o te feia ha‘uti faahoro
popo tu‘iroo i te matahiti 1982.%

Ua tupu te tamaaraa e te taata faaine-
ine no Stanford i roto i te fare tamaaraa
Bluebird i Logan, Utaha.  muri a‘e i te
aroharaa rima, aita roa’tu hoé taime oia
i hi‘o faahou mai ia’u. Ua paraparau
afaro ti‘a oia ia Merlin, are‘a o vau ra,

aita oia i tau‘a faahou mai. I te hopea

0 te tamaaraa, no te taime matamua,

ua fariu maira oia i ni‘a ia’u, aita ra

oia i haamana‘o faahou i to'u i‘'oa. Ua

faaara’tura oia ia Merlin, « mai te mea

e, e ma'iti oe ia Stanford, e e hinaaro

oe e afa‘i atoa mai i to oe hoa na muri

iho ia oe, e e mea maitai to'na faito, e

nehenehe ia e faanaho i te reira ». Ua

haapap( mai teie ohipa e, e mea tia

ia’u ia haapa‘o i te a‘o paari a to’u papa.
Aita vau e haaparuparu nei i te

taata ia tomo i roto i te ohipa tu‘aro e

aore 14, ia faaohipa i te itenati, e aore

ra, i te tahi atu mau ohipa maitai e

fana‘ohia nei e te feia api. E titauhia ra

i roto i te reira mau ohipa ia rave au
noa, ia faaau maite, ia faa‘ite i te paari.
Mai te mea e, e faaohipahia te reira
ma te paari, e haafaufaa te reira i to
tatou oraraa.

Area ri, te faaitoito nei au i te mau
taata atoa, te feia api e te feia paari, ia
hi‘opo‘a faahou i te mau opuaraa e te
mau titauraa, e ia rohi no te faaohipa
i te haapa‘o maitai rahi a‘e. E mea ti‘a
i to tatou huru e ta tatou mau ma'i-
tiraa i te mau mahana atoa ia tu‘ati i
ni‘a i ta tatou mau opuaraa. Titauhia ia
tatou ia maraa i ni‘a a‘e i te mau rave‘a
faati‘ati‘araa i to tatou paruparu e i te
mau faaarearearaa. E mea faufaa roa ia
rave i te mau ma‘itiraa o te tu‘ati i ni‘a
i ta tatou mau fafauraa ia tavini ia Iesu
Mesia ma te parau ti‘a.” Fiaha e fariu
é i to tatou mata, e aore ra, e vaiiho i
te popo ia topa noa’tu e aha te tumu.

Ua riro te oraraa nei ei taime no te
faaineine ia farerei i te Atua.”? E nunaa
oaoa e te popou tatou. E mea au na
tatou te peu arearea, e te poihere nei
tatou i te mau taime tei piha‘i iho tatou
i te mau hoa e i te utuafare. Tera 13, e
mea ti‘a ia tatou ia ite e, e mea faufaa
te opuaraa, na te reira hoi e taamu
i te huru o to tatou oraraa e ta tatou
mau ma'itiraa taatoa. E mea ti‘a ore
te mau peu arearea e te mau rave‘a
faati‘ati‘araa i to tatou mau paruparu,
tera r, ia faaiti ana‘e te reira i to tatou
faaroo ia Iesu Mesia e i Ta'na Ekalesia,
€ mea ino mau ia.

Ta‘u pure oia ho'i mai te hoé tino
o tei mau i te autahu‘araa, ia tu‘ati to
tatou huru i nia i te mau titauraa i titau-
hia i te feia e haa nei i roto i te ohipa
taviniraa a te Fatu. I roto i te mau mea
atoa, e haamana’‘o tatou e, te « itoito i
te faa‘iteraa i te parau no Iesu»* o te
faataaraa rahi ia i rotopu i te basileia
tiretiera e te basileia teretetiera. Te
hinaaro nei tatou ia itehia tatou i te pae
tiretiera o taua faataaraa ra. Ei apose-
tolo Na'na, te faa‘ite papi neiau e, e
parau pap( te Taraehara e te huru Atua
o Iesu Mesia, to tatou Faaora. Na roto
ite f'oa o Iesu Mesia ra, amene. ll

Na Elder Craig C. Christensen

No te peresideniraa o te Hitu Ahuru

E nehenehe to tatou iho nei ite no te parau mau o te evanelia
a lesu Mesia tei faaho ‘i-faahou-hia mai, ia riro ei ohipa rahi
roa a‘e e te oaoa roa a'e i roto i te oraraa.

au mau taea‘e here, ua faairu-

noa-hia tatou e te hi‘oraa e te

taviniraa i roto i te autahu‘araa a
te peresideni Thomas S. Monson. Aita
i maro a‘enei, ua anihia i e rave rahi
mau diakono, « E aha ta outou e faa-
hiahia nei i te peresideni Monson ? »
Ua haamana‘o te hoé diakono nahea
te peresideni, ei tamarii, i horo‘a i
ta’na mau ha‘uti i to'na mau hoa nava'i
ore. Ua faahiti te tahi nahea te peresi-
deni Monson i te haapa‘oraa i te mau
vahine ivi e rave rahi i roto i ta’na pa-
roisa. Ua parau te toru e, ua piihia oia
ei aposetolo i te hoé faito matahiti api
e ua haamaitai oia i te mau taata na te
a0 atoa nei. I reira ua parau maira te
hoé taure‘are‘a tamaroa, « Te mea ua
faahiahia vau i te peresideni Monson,
o to’na ia iteraa papQ ».

Oia mau, ua putapu a‘ena tatou

i te iteraa papd taa € o to tatou pero-
pheta no te Faaora Iesu Mesia e to'na
fafauraa ia pee noa i te mau faadiruraa
o te Varua. Na roto i te mau ohipa
atoa ta’na e faa'ite nei, te ani manihini
nei te peresideni Monson ia tatou ia
ora i te evanelia i to’na iraa e ia imi e
ia haapuai i to tatou iho iteraa papd.
A haamana‘o i te mea ta’na i parau

i teie terono i te hoé amuiraa i ma‘iri :
«No te haapaari ia tatou e no te pato'i
i te mau mana atoa e huti nei ia tatou
ini‘aite e‘a hape... e mea tia ia roaa
to tatou iho iteraa papQ. 12 anei mata-
hiti to outou e aore 14, 112 anei—e
aore 13, i ropu i te reira—e nehenehe
outou e ite na roto ia outou iho €, e
parau mau te evanelia a Iesu Mesia ».!
Noa'tu e, ta’u poro‘i i teie po, no
ratou tei fatata a‘e i te 12 matahiti i te
112 matabhiti, e tano te mau parau tumu
ta’'u e faa‘ite atu no te taatoaraa. No te
pahono i te faahitiraa a te peresideni
Monson, € ui au : « Ua ite anei tatou

tata‘itahi no tatou iho nei e, e parau
mau te evanelia ? No te faahiti faahou 2
i te peresideni Monson : « Te parau nei
au e na te hoé ia iteraa pap( puai no
ni‘a i to tatou Faaora e Ta’na evanelia

e [paruru ia outou mai te hara e te ino
e haati nei ia outou]... Mai te peu e
aita 2 to outou e iteraa pap( no teie
mau mea, a rave ia i te mea e titauhia
ia noaa te reira. Mea faufaa rahi roa no
outou ia farii i to outou iho iteraa pap(,
no te mea e afa‘i te mau iteraa papQ o
vetahi & ia outou i te hoé noa faito »2

| itea taua mau mea nei ia’v iho

E nehenehe to tatou iho nei ite
no te parau mau o te evanelia a Iesu
Mesia tei faaho‘i-faahou-hia mai, ia
riro ei ohipa rahi roa a‘e e te oaoa
roa a‘e i roto i te oraraa. E haamata
paha tatou i te turui i ni‘a i to vetahi
iteraa papli—e mai te mau fa‘ehau
apl e parau tatou, « Aita matou i
feaa e, ua ite to matou mau metua
vahine ».® E vahi maitai teie no te
haamata, titauhia r ia patu faahou atu
mai reira mai. No te vai puai i roto i te
oraraa i te evanelia, aita e mea faufaa
a‘e i te fariiraa e te haapuairaa i to ta-
tou iho iteraa pap(. Titauhia ia tatou ia
roaa i te parau mai ia Alama te huru,
«I itea taua mau mea nei ia’u iho ».4

«E i to outou mana‘o ra, e aha vau
i ite hua'’i i te reira ? » ua parau faahou
Alama. « Te parau atu nei au ia outou
na e, na roto i te Varua Maitai o te
Atua i ite ai au i te reira. Inaha ho'i,
i haapae a‘enei au i te maa, e i pure
a‘enei ho'i au i na mahana e rave rahi,
ia itea taua mau mea nei ia’u iho. E te
ite maite nei au e, o te parau mau ia »’

Ua hinaaro atoa vau ia ite i te
mavu mea ta to’v metua i ite ra

Mai ia Alama te huru, ua ite atoa
mai Nephi i te parau mau no’na iho.
I muri mai to’na faarooraa i to'na
metua tane i te parauraa no ni‘a i
ta’na mau ohipa pae varua rau, ua
hinaaro atura Nephi ia ite i te mea ta
to’'na metua tane i ite. Ua hau te reira
i te hinaaro noa ia mata‘ita‘i atoa—ua
po‘ia e ua poiha oia i te reira. Noa’tu
to’na « api roa », te vai ra to’na « hina-
aro rahi ho'i i te ite i te mau parau aro
a te Atua».°I hiaai na Oia ia < hi‘o, e ia



faaroo, e ia ite ho'i i taua mau mea ra
na roto i te mana o te Varua Maitai ».”
Te « parahi ra [Nephi] i te feruri-
raa i roto i [to’na)] aau », ua « rave-é-
hia’tura... i roto i te Varua... i te hoé
mou‘a teitei roa », i reira oia i te ani-
raahia, <« Eaha to oe hinaaro ? » Ua ohie
noa ta’na pahonoraa : « Ua hinaaro
vau ia ite i te mau mea ta to’'u metua
iite ra »® No to’'na aau ti‘aturi e ta’na
mau tautooraa tuutuu ore, ua haa-
maitaihia Nephi i te hoé ohipa maere.
Ua farii oia i te hoé iteraa papd no te
fanauraa, te oraraa e te Faasatauroraa
o te Faaora Iesu Mesia e riro i te tupu
mai ; ua ite to’'na mata i te taeraa mai
te Buka a Moromona e te Faaho'i-
faahou-raa mai i te evanelia i te mau
mahana hopea nei—e pauroa te reira
no to’na hinaaro mau ia ite no’na iho.’
Na teie mau ohipa taa & i rotopu ia
Nephi e te Fatu i faaineine ia Nephi no
te mau fifi e te mau tamataraa ta'na e
faaruru atu. Na te reira i faati‘a ia’na ia
tia itoito noa noa’tu ua tapitapi vetahi
i roto i to'na utuafare. Ua ti‘a ia’na ia
rave i te reira no te mea ua haapii oia
no’na iho e ua ife oia no’na iho. Ua haa-
maitaihia oia i to’na iho iteraa papa.

E ani oia i te Atua ra

Mai ia Nephi te huru, e mea « api
roa » te peropheta Iosepha Semita i
te taime « ua tupu te fifi i roto i [to’na]
mana‘o » no ni‘a i te mau parau mau
pae varua. No Iosepha, e taime ia no
te mana‘o «aehuehu », inaha ho'i, ati
a‘e ia’na te vai ra te mau titotitoraa e

F\,

te taa ore no ni‘a i te poro‘i a te mau
haapa‘oraa faaroo. Ua hinaaro oia
ia ite tei hea te ekalesia mau.'® Ua
faaliruhia a‘era oia e teie mau parau i
roto i te Bibilia : « Te ere ra rd te hoé o
outou i te ite, e ani oia i te Atua ra » !
e ua rohi oia no’na iho ia itehia mai te
pahonoraa. I te hoé po‘ipo‘i nehenehe
no te tau faatupuraa raau i te matahiti
1820, ua haere oia i roto i te hoé uru
raau € ua tuturi i raro no te pure. No
to’na faaroo e no te mea e ohipa ta te
Atua no’na ia rave, ua farii losepha i
te hoé orama hanahana no te Atua te
Metua e no Ta’na Tamaiti, Iesu Mesia,
e ua haapii iho oia e aha te rave atu.
Te ite ra anei outou i roto i te ohipa
itupu ini‘a ia Iosepha i te hoé hi‘oraa
ta outou e nehenehe e faa‘ohipa no te
farii e aore r no te haapuai i to outou
iteraa pap( ? Ua faati‘a losepha i te mau
papa‘iraa mo‘a ia tomo i roto i to’na aau.
Ua feruri maite oia e ua feruri hohonu
ho'i e ua faa‘ohipa i te reira i roto i
to’na oraraa. Fi reira, ua rave oia ia au
ita’na i haapii mai. E teie te faahopea-
raa, te Orama Matamua hanahana—e
te mau mea atoa i tae mai i muri iho.
E ti‘a ia parau e, ua patu-roa-hia teie
Ekalesia i ni‘a i te parau tumu e, e ti‘a
i te hoé taata—te tamaroa 14 matahiti
atoa—ia «<ani i te Atua » e ia farii i te
hoé pahonoraa i ta'na mau pure.

E no reira, e aha te hoé iteraa papi ?

Te faaroo noa nei to tatou tari'a i te
mau melo o te Ekalesia i te parauraa
e, ua riro to ratou iteraa papd no te

evanelia i ta ratou tao‘a rahi roa a‘e.
E horo‘a mo‘a te reira no 6 mai i te
Atua o te tae mai na roto i te mana o
te Varua Maitai. O te haapapiraa hau
te reira e te aueue ore ta tatou e farii a
tuatapapa ai tatou, a pure ai tatou € a
ora ai tatou i te evanelia. Na te haapu-
tapuraa o te Varua Maitai e faa‘ite papQ
mai i to tatou varua e, te mea ta tatou
e haapii ra e e rave ra, e mea tano ia.
Te parau nei te tahi mau taata no
te iteraa papl ei pataraa mori—ua
ama e aore ri ua pohe ; e iteraa papQ
to outou e aore ra aita. To’na vairaa
mau, mai te huru te iteraa papd i te
hoé tumu raau o te haere na roto i
te mau matahiti i te tupuraa i te rahi.
Te itehia nei te tahi o te mau tumu
raau teitei roa a‘e i roto i te Redwood
National Park i te pae tooa o te ra i
Marite. Ia ti‘a outou i piha‘i iho i teie
mau tumu raau rahi, e maere tatou
ia feruri e, ua tupu te reira e ua rahi
hoé mai roto mai i te hoé noa huero
iti. Mai te reira atoa to tatou iteraa
papl. Noa’'tu e, e haamata te reira e te
hoé noa iho ohipa pae varua, e tupu
te reira e e rahi ho'i na roto i te tau
e na roto i te faaamuraa tamau e te
mau farereiraa pinepine i te pae varua.
E ere atura ia i te mea maere e,
i te faataaraa mai te peropheta Alama
nahea i te faarahi i te hoé iteraa papd,
ua parau oia no te hoé huero tei tupu
ei tumu raau. « Ia faati‘a mai outou »,
ta’na i parau, « ia tanuhia te huero i
roto i to outou aau, inaha, mai te mea
e huero mau e te maitai ra, e ia ore

ho'i outou ia huri i te reira i rapae na
roto i to outou faaroo ore... inaha,
€ tupu ia te reira i roto i to outou
aau ; e ia ite a‘era outou i te tupuraa,
€ parau ai outou i roto ia outou iho
e, ua faarahihia to’u Varua : oia ia,
ua haamaramaramahia to’u mana‘o,
e e mea 0aoa ia ia’u nei»"2
Mai te reira noa te hoé iteraa pap(
i te haamata : na roto i te mau mana‘o
mo‘a e te turama e te haapap o te
faa‘ite mai ia tatou e, e parau mau te
parau a te Atua. Teie r3, noa’tu te faa-
hiahia o teie mau mana‘o, e haamata-
raa noa te reira. Aita ta outou ohipa no
te faatupuraa i to outou iteraa papq i
oti—mai te ohipa faatupuraa i te hoé
tumu raau « séquoia », aita atoa i oti ia
oteo mai te reira mai raro i te repo. la
tau‘a ore tatou e aore ra ia haapa‘o ore
tatou i te mau muhumuhu matamua
o te Varua, ia ore tatou ia faaamu i te
reira na roto i te tuatapaparaa papa‘iraa
mo‘a e te pure e na roto roto i te imiraa
i te tahi faahou ite pae varua a te Varua,
e morohi to tatou mau mana‘o haapu-
tapu e e iti mai to tatou iteraa papa.
Mai ta Alama i parau : «Ia ore ra
outou ia haapa‘o i te raau ra, e ia
ore ho'i ia haamana‘o i te faaapuraa,
inaha, e ore e aahia ; e ia tae mai te
ve‘ave'a o te mahana ra, e paapaahia
ia ; e no te mea aita i aahia, e oriorio
ai, e ohitihia a‘era e outou, e e huri-
hia’tura i rapae »."?

I te rahiraa o te taime, e tupu to
tatou iteraa papQ mai te hoé tumu
raau e tupu nei : e tupu mard noa
maij, fatata eita te mata e ite, no to
tatou aupuru-tamau-raa € ta tatou mau
tautooraa tuutuu ore. « [a faaapu ra
outou i te parau », ta Alama i parau
fafau mai, « oia ia, ia faaapu outou i te
raau, a oteo mai ai oia ra, na roto i to
outou faaroo e ma te itoito rahi, e te
faaoromai ho'i, i te hi‘oraa i mua i te
maa no'na ra, € aahia te reira ; e inaha,
e riro te reira ei raau tupu noa'’i i ni‘a
€ ia taea te ore mure ore » '

| teie nei te taime ; i teie
mahana te mahana

Ua haamata to'u iho iteraa papa i
te tuatapaparaa e i te feruri-maite-raa
vau i te mau haapiiraa tei itehia i roto i
te Buka a Moromona. I to’u tuturiraa i
raro no te ani i te Atua na roto i te pure
haehaa, ua haapap( mai te Varua Maitai
ito’'u varua e, e parau mau ta'u e tai‘o
nei. Ua riro teie iteraa matamua ei tao‘a
haapuai i to'u iteraa pap( no te tahi atu
mau parau mau o te evanelia e rave
rahi, inaha, mai ta te peresideni Monson
i haapii : «Ia ite ana‘e tatou e, e parau
mau te Buka a Moromona, € ite atoa
ia tatou e, ua riro o Iosepha Semita ei
peropheta e ua ite oia i te Atua te Metua
ite Ao ra e i Ta’na Tamaiti, o Iesu Mesia.
E ite atoa tatou e, ua faaho‘ihia mai te
evanelia i teie mau mahana hopea nei

na roto ia Iosepha Semita—e tae noa’tu
i te faaho'i-raa-hia mai te Autahu‘araa a
Aarona e a Melehizedeka »."> Mai taua
mahana ra, e rave rahi mau ohipa mo‘a
ta’u i ite na roto i te Varua Maitai o tei
haapap( faahou ia’u e, o Iesu Mesia
te Faaora o te ao e e parau mau Ta'na
evanelia tei faaho‘i-faahou-hia mai. Mai
ia Alama, e ti‘a ia’u ia parau papd e, i
itea taua mau mea nei ia’u iho.

E to’u mau hoa feia api, i teie nei
te taime e i teie mahana te mahana
no te haapii e aore ri no te haapap(
faahou no tatou iho nei e, e parau
mau te evanelia. E ohipa faufaa rahi ta
tatou e ti‘a ia rave. No te rave faaoti i
te reira ohipa, e no te vai paruru noa i
mua i te mau umeraa o te ao, o te hiti
tamau noa nei, titauhia ia tatou ia roaa
te faaroo o Alama, e Nephi e te tamaiti
api ra Iosepha Semita no te farii e no
te faarahi i to tatou iho iteraa papd.

Mai tera diakono apf ta’u i faa-
hiti araua‘e ra, ua faahiahia vau i te
peresideni Monson no to’na iteraa
papl. E au te reira i te hoé tumu
raau « séquoia » teitei roa, e oia’toa, i
titauhia i te iteraa papQ o te peresideni
Monson i te tupu e i te rahi na roto i te
tau. E nehenehe ta tatou ia ite no tatou
iho nei, mai te peresideni Monson te
huru, o Iesu Mesia to tatou Faaora e
te Taraehara o te ao, o Iosepha Semita
te peropheta no te Faaho'i-faahou-
raa, tae noa’tu te faaho‘i-faahou-raa o
te autahu‘araa a te Atua. Te mau nei
tatou i teie autahu‘araa mo‘a. E mata
na tatou ia haapii i teie mau mea ma
te ite mai i te reira no tatou iho nei,
o ta’u ia pure haehaa na roto i te i‘oa
o Iesu Mesia, amene. B

Na te episekopo Dean M. Davies
Tauturu pifi i rofo i te Episekoporaa faatere rahi

Ei taata pee i te Faaora, e hopoi‘a ta tatou tata‘itahi ia atuatu

i te feia veve e tei nava’i ore.

au mau taea‘e here, ua here au i te

autahu‘araa, e mea au na’uia ti‘a i

rotopu ia outou. Ua mauruuru roa
hoi au i te mea e, e nehenehe ta tatou
e tavini amui i roto i teie ohipa rahi.

E tau faahiahia mau teie ta tatou
e ora nei. Ua haamaitai roa te mau
nuuraa semeio i te pae o te rapaau-
raa taata, te ihi e te rave‘a api ho'i i
te oraraa o te taata e rave rahi. Tera
ra, te vai atoa ra te faa‘iteraa no te
mamae rahi e te ati o te taata. Taa é
noa’tu te mau tama’‘i e te parau no
te mau tama‘i, ua rahi atu 4 te mau
ati natura—mai te diluvi, te auahi, te
aueueraa fenua e te ma‘i—o te ta‘iri
nei i e rave rahi mirioni oraraa na te
a0 atoa nei.
Ua ite, e te vai ara noa nei, te feia

faatere o te Ekalesia i te maitai o te
mau tamarii a te Atua noa’tu to ratou

vahi. I te mau taime e i te mau vahi

e nehenehe, te faafana‘ohia ra te
tauturu r( no te tauturu i te feia i roto
i te ati. Ei hi‘oraa, i te ava‘e novema i

I te mau taime e i te mau vahi e nehe-
nehe, te faafana’ohia ra te tauvturu ri
no te tauturu i te feia i roto i te ati.

ma'iri a‘enei, ua ta'iri te mata‘i rorofa‘i
Haiyan i te motu fenua Philipino.

Ei mata‘i rorofa‘i faito 5, ua vaiiho
Haiyan i muri ia’na i te hoé fenua
ano rahi e te mamae rahi. E mau oire
taatoa tei ninahia ; ua pohe te taata e
rave rahi ; e rave rahi mirioni fare tei
ino maitai e aore ra tei parari roa ; e
ua mau atoa te pape, te mau faatahe-
raa pape viivii e te uira.

Ua faataehia te tauturu a te Ekalesia
i te mau hora matamua roa i muri mai
i te ati. Ua tapapa atoa mai te mau
melo o te Ekalesia i te fenua Philipino
no te faaora i to ratou mau taea‘e e
tuahine na roto i te horo‘araa i te maa,
te pape, te ahu e te tauihaa horoiraa i
te mau melo e te mau melo ore.

Ua faarirohia te mau fare pureraa a
te Ekalesia ei vahi haap(raa no e rave
rahi tauasini taata nohoraa ore. I raro
a‘e i te faatereraa a te peresideniraa
Area e te feia faatere o te autahu‘araa,
e rave rahi atoa ho'i o ratou tei ere i
te faufaa, ua ravehia te hi‘opo‘araa no
ni‘a i te maitai o te mau melo atoa.
Ua haamata te mau faanahoraa faa-
@ru i te hamanihia no te tauturu i te
faaho‘i-faahou-raa i te mau melo i te
hoé faito oraraa tano e i te faarava‘i-
raa ia ratou iho.

Ua horo‘ahia te tahi tauturu iti i te
mau melo no te patu faahou 4 i to ra-
tou arufare e aore ra fare. Aita te reira
i riro noa ei hoé tao‘a horo‘a noa. Ua
farii maoti te mau melo i te haapiipii-
raa e ua rave ratou iho i te ohipa tei
titauhia, no ratou e no vetahi é.

Te hoé haamaitairaa tei tae mai na
roto i te reira, ua roaa mai i teie mau
melo te aravihi i te pae no te ohipa ta-
muta raau, te tatdiraa i te tuio pape e te
hamaniraa fare, e ua fana‘o atoa ratou
i te ohipa a patu-faahou-hia ai te mau
oire tapiri € te mau pupu oraraa amui.

Te atuaturaa i te feia veve e tei na-
va'i ore, e haapiiraa tumu rahi ia no
te evanelia e te hoé tuhaa tumu no te
faanahoraa mure ore no te faaoraraa.

Hou Ta’na taviniraa i te tahuti nei,
ua parau Iehova na roto i Ta’na pero-
pheta : « Eita roa ho'i e ore te taata rii
tao‘a ore i ni‘a i te fenua na ; e teie nei,
teie ta’u parau ia oe, e haamahora hua
oe ito rima i te horo‘a i to oe ra taea‘e
tao‘a ore e te ati i ni‘a i te fenua na ».!

I to tatou nei anotau, e tuhaa te
atuaturaa i te feia veve e tei nava'i ore
no na hopoi‘a hanahana e maha a te
Ekalesia tei tuuhia mai no te tauturu i
te taata hoé e te utuafare ia faaineine
no te faateiteiraa.?

Te haapa‘o nei te atuaturaa i te feia
veve e tei nava'i ore i na faaoraraa
toopiti, te pae tino e te pae varua. Tei
roto atoa ia te taviniraa a te mau melo
tata‘itahi o te Ekalesia mai te atuaturaa
ratou iho i te feia veve e tei nava'‘i ore
e te ohipa totauru atoa a te Ekalesia,
o te faaterehia nei na roto i te mana
faatere o te autahu‘araa.

I te pG mau o te faanahoraa a te
Fatu no te atuaturaa i te feia veve e tei
nava'‘i ore, o te ture no te haapaeraa
maa ia. « Ua faati‘a te Fatu i te ture no
te haapaeraa maa e te mau 6 haapae-
raa maa no te haamaitai i To'na taata e
no te horo‘a ia ratou i te hoé rave‘a no
te tavini i te taata nava'‘i ore »3

Ei taata pee i te Faaora, e hopoi‘a
na tatou tata‘itahi ia atuatu i te feia
veve e tei nava'i ore. Te tauturu nei
te mau melo haapa‘o maitai i te mau
vahi atoa na roto i te haapaeraa i te
maa i te ava'e tata‘itahi—te oreraa e

amu e e inu no 24 hora—ei reira e
horo‘a mai ai i te hoé 6 haapaeraa
maa i te Ekalesia i te faito a‘e o te maa
ta ratou i ore amu.

E ti‘a ia ferurihia te mau parau a
Isaia ma te pure e ia haapiihia te reira
i roto i te mau fare atoa :

«E ere anei teie i te [haapaeraa
maa] ia hinaaro na’u ra ? ia tatara i
te ruru ra o te ino ; ia haama'iri i te
hopoi‘a teiaha ra ; ia tuuhia tei nene'i-
hia e te hamani ino ra, e ia ofatihia e
outou te mau zugo atoa ra ?

«E ere anei ia tufahia ta oe maa i te
feia i poia ra ; e ia arata‘i i te taata rii i
ati ra i to utuafare ? e ia ite oe i te veve
ra, ia faaahu atu oe ia’na, e eiaha oe e
tapuni i to oe ihora ho'i tino ? »*

Ei reira, ua tapura Isaia i te mau haa-
maitaraa rahi tei parau-fafau-hia mai e
te Fatu ia ratou te haapa‘o i te ture no
te haapaeraa maa. Ua parau oia :

« Ei reira to oe maramarama € puroro
noa mai ai, mai te poipoira ; € € ati
vave ho'i to oe ra mau puta : e na mua
ho'i to parau ti‘a ia oe i te haere ; e te
hanahana o Iehova te pee mai ia oe ra.

«E parau oe i reira, e na Iehova
€ parau mai ; na oe e tiaoro, € na’na
e parau mai e, Inaha, teie Au...

«Ia hopoi mai oe i ta oe maa na
tei poia ra, e paia a‘era te taata i roo-
hia e te ati ra ; ei reira to oe marama-
rama e hiti mai ai i roto i te pouri, e
to oe ra pouri e riro mai te avatea ra :

«E na Iehova e arata‘i tamau ia oe
ra, e na'na e haamaha i to varua i te
poihaa rahi ra»’

No ni‘a i teie mau irava, ua parau
te peresideni Harold B. Lee : « Ua
parau-pap@-hia te mau haamaitai-
raa faahiahia e tae mai [na roto i te
haapaeraa maa] i roto i te mau tau
tuuraa atoa, e i 6 nei te parau ra te
Fatu ia tatou na roto i teie peropheta
rahi no te aha e haapae ai i te maa,

e te mau haamaitairaa e tae mai na
roto i te haapaeraa maa. Ia hi‘opo‘a
maitai outou i te pene 58 o te buka

no Isaia e ite maitai outou e, no te aha
te Fatu e hinaaro nei ia tatou ia aufau

i te 6 haapaeraa maa, no te aha oia e
hinaaro nei ia tatou ia haapae i te maa.
No te mea na roto i te faaineineraa
mai te reira te huru e ti‘a ia tatou ia pii
e e pahono mai te Fatu. E nehenehe ta

tatou e tamata e e parau mai te Fatu,
‘Inaha teie Au’ ».

Te parau faahou nei te peresideni
Lee : « I hinaaro a‘enei tatou ia tae i
tera huru vairaa e pii atu tatou e eita
oia e pahono mai ? E tud atu tatou
iroto i te ati e eita oia e parahi mai
ia tatou nei ? I to’'u mana‘o, teie te
taime no te feruri i teie mau parau
tumu no te mea tei mua ia tatou te
mau mahana e hinaaro rahi atu 4
tatou i te mau haamaitairaa a te Fatu,
ia niniihia’tu te mau haaviraa ma te
ano'i ore i ni‘a i te ao paatoa nei ».°

Ua faa'‘ite mai to tatou peropheta
here, te peresideni Thomas S. Monson,
i to’na iteraa papl no teie mau parau
tumu—e iteraa papd no roto mai i
to’na iho oraraa ; ua parau oia : « Aita
roa i mo‘ehia i te hoé melo no te
Ekalesia o tei tauturu i te haamaitairaa
i te feia i roto i te ati, e aore ri, i tatara-
hapa i te ohipa tei tupu. Te faahoturaa,
te haaputuraa, te faarava‘iraa ia’na iho
e te opereraa na vetahi &, e ere te reira
i te ohipa apfi no tatou »”

E te mau taea‘e, € nunaa rave fafau-
raa e e nunaa haapa‘o faaueraa te mau
melo o Te Ekalesia a Iesu Mesia i te
Feia Mo‘a i te Mau Mahana Hopea Nei.
Ia feruri au, aita e ture, aita e faaueraa,
mai te peu e haapa‘o maitai tatou, o te
riro ohie mai ia haapa‘o e o te horo‘a
mai i te mau haamaitairaa rahi a‘e
maori 1 te ture no te haapaeraa maa.
Ia haapae tatou i te maa e ia horo‘a
ho'i i te hoé 6 haapaeraa maa ti‘a, te
horo‘a’tu nei ia tatou i te fare vairaa
tao‘a o te Fatu i te tino moni e haa-
mau‘ahia no teie maa. Aita te reira e
titau nei i te tusia moni hau atu i ta ta-
tou i matau i te aufau. Are‘a ua parau-
fafau-hia mai te mau haamaitairaa rahi
roa, mai vauvauhia’tu na mua’tu.

E tano te ture no te haapae-
raa maa no te mau melo atoa o te
Ekalesia. E nehenehe te mau tamarii
api ia haapiihia ia haapae i te maa,
haamata hoé tamaaraa e haere atu ai i
ni‘a i te piti 2 maramarama noa mai ra-
tou e a roaa noa mai i to ratou tino ia
haapa‘o i te ture no te haapaeraa maa.
E ti‘a ia haamata te mau tane e te mau
vahine, te mau melo otahi, te feia api
e te mau tamarii i te hapae na roto i te
pure, ma te haamauruuru atu i te mau



haamaitairaa i roto i to ratou oraraa

e ma te imi i te mau haamaitairaa e te
puai o te Fatu i te roaraa o te haapae-
raa maa. E rave-faaoti-hia te ture o te

haapaeraa maa i te taime e horo‘ahia

te 6 haapaeraa maa i te ti'a mana o

te Fatu, te episekopo.

E te mau episekopo, na outou
e faatere i te ohipa totauturu i roto
i te paroisa. E tonoraa hanahana ta
outou ia imi e ia atuatu i te feia veve.
Na roto i te tautururaa a te peresideni
Sotaiete Tauturu e te feia faatere o
te mau pupu autahu‘araa, ua riro ta
outou fa i te tautururaa i te mau melo
ia tauturu ia ratou iho e ia faarava‘i
ia ratou iho. Te atuatu nei outou i te
mau hinaaro pae tino e pae varua o
te mau melo na roto i te faa‘ohipa-
maite-raa i te mau 6 haapaeraa
maa ei tauturu tau poto e ei tauturu
faananea i te tauturu a te utuafare e a
te hau. A faa‘ohipa ai outou i te pure
e te mau taviri autahu‘araa e te mana
haro‘aro‘a no te tauturu i te feia veve
e tei nava'i ore, e ite mai outou e, ua
riro te faa‘ohiparaa tano o te mau 6
haapaeraa maa no te turu i te oraraa
eiaha ra te huru oraraa.

E te mau peresideni no te mau
pupu Autahu‘araa a Aarona, ua mau
ia outou te mau taviri € te mana no
te faatere i te mau oro‘a no rapae.

E ohipa outou na muri i te episekopo
e e haapii outou i te mau melo o te
pupu autahu‘araa i ta ratou hopoi‘a
i roto i te autahu‘araa ei reira outou

e arata‘i ai ia ratou no te imi i te
mau melo o te Ekalesia no te horo‘a ia
ratou i te rave‘a no te turu i te haapae-
raa maa. Ia faarahi te feia e mau nei
ite Autahu‘araa a Aarona i ta ratou
autahu‘araa ma te tuu ho'i i teie rave‘a
i mua i te mau melo atoa o te Ekalesia,
e faaohie pinepine mai outou i te mau
haamaitairaa o te haapaeraa maa tei
parau-fafau-hia mai, ia tae mai i te
feia tei hinaaro rahi mau i te reira. E
ite mau outou e, e mana to te varua
atuaturaa i te feia veve e tei nava'i no
te tamdrQ i te mau aau eta‘eta e no te
haamaitai i te oraraa o te feia aita e
haere pinepine mai nei i te pureraa.
Ua parau te peresideni Monson,
« Te mau episekopo e faanaho i ta
ratou mau pupu Autahu‘araa a Aarona
ia amui mai i roto i te ohiraa i te
mau 6 haapaeraa, e ite mai fa ratou
i te manuia rahi atu 4 i roto i teie
hopoi‘a mo‘a »#
E te mau episekopo, a haamana‘o
e, tei te huru te oraraa i te vahi e i te
fenua. E ere paha te haereraa te mau
melo o te pupu Autahu‘araa a Aarona
itera e tera fare i te ohipa au no te
vahi e ora ra outou. Tera r3, te faaito-
ito nei matou ia outou ia feruri na roto
ite pure i te parau a‘o a te peropheta
e ia imi i te faaGiruraa no ni‘a i te
mau rave'‘a tano no te feia e mau nei
i te Autahu‘araa a Aarona o ta outou
paroisa ia faarahi i ta ratou autahu‘araa
na roto i te haereraa e ohi i te mau
6 haapaeraa maa.

I roto i te pene 27 no 3 Nephi, ua
ui te Fatu tei ti‘a faahou mai, < E aha
to outou huru e au ai ? » E ua pahono
Oia, « Mai to’u nei ia ». A rave ai tatou
iniaiatatouitei'oaote Mesiaea

tutava ai tatou i te pee Ia'na, e roaa
mai ia tatou To’na ra hoho‘a i to tatou
nei mata e e riro rahi mai tatou mai
Ia’na ra te huru. Te mar( nei ho'i Ta'na
zugo e te mama nei Ta’na hopoi‘a. Te
ani manihini nei au ia tatou tata‘itahi ia
riro rahi atu 4 mai te Faaora te huru na
roto i te atuaturaa i te feia veve e tei
nava‘i ore, na roto i te haapa‘o-maitai-
raa i te ture no te haapaeraa maa,
e na roto i te horo‘a-rahi-raa i te 6
haapaeraa maa. Te faa‘ite papQ nei au
ma te haehaa e, ua riro te atuaturaa i
te feia veve e tei nava'i ore ei faaho'i-
raa hoho‘a no te paari pae varua, e e
haamaitai te reira i te taata horo‘a e te
taata farii. Na roto i te i‘'oa mo‘a o Iesu
Mesia, amene. B
TE MAU NOTA
1. Deuteronomi 15:11.
2. Hi‘o Manuel 2 : Administration de I’Eglise
(2010), 2.2.
3. Manuel 2, 6.1.2.
4. Isaia 58:6-7.
5. Isaia 58:8-11.
6. Harold B. Lee, « Listen, and Obey »
(Apooraa no te ohipa totauturu i te pae
o te faaapu, 3 no eperera 1971), copy of
typescript, 14, Church History Library,
Salt Lake City.
7. Thomas S. Monson, « Ua ineine anei
tatou ? » Liahona, Setepa 2014, 4.
8. Thomas S. Monson, i roto i te hoé apooraa
e te Episekoporaa Faatere Rahi, 28 no

fepuare 2014.
9. 3 Nephi 27:27.

Na te peresideni Dieter F. Uchtdorf
Tauturu Piti i rofo i te Peresideniraa Matamua

Titauhia ia tuw i to tatou te'ote’o i te hiti, ia hi‘o i 6 atu i to
tatou papavaha, e ia ui ma te haehaa, « E te Fatu, o vau anei ? »

te po hopea teie no te Faaora
i te tahuti nei, te po hou To’na
plipiraa Ia’na ei hoo no te ta-
ata atoa nei. Te vahi ra Oia i te faraoa
e Ta’na mau pipi, e ua parau a‘era
Oia i te hoé mea, papQ roa tei faaf i
to ratou aau i te ahuehueraa rahi e te
oto hohonu. « E haavare mai te hoé o
outou na ia’u », ua parau Oia ia ratou.
Aita te mau pipi i ui haere i te parau
mau o Ta’na parau. Aita atoa i hi‘o ati
a‘e ia ratou ma te toro i te rima i ni‘a
ite tahi e ma te ani, « O oia anei ? »
Ua « taid [maoti] roa’tura ratou, e
ua tata‘itahi maite maira ratou atoa
ite na o raa mai ia’na, E te Fatu, o
vau anei ? ».!
Te ui nei au e aha ta tatou tata‘itahi
e rave ahani ua anihia mai ia tatou te
reira uiraa e te Faaora. E riro anei ta-
tou i te hi‘o ati a‘e ia tatou ma te parau
i roto i to tatou aau, « Te parau ra paha
Oia no te taea‘e Johnson. Ua mana‘o
ihoa vau ia'na », e aore ri « Aua‘e tei
onei te taea‘e Brown. E faaroo ia oia
tei parauhia mai»? E aore ri e riro
anei tatou, mai te mau pipi i tahito ra,
tei hi‘o i roto ia ratou e ua puta mai
teie uiraa : « O vau anei ? ».
Tei roto i teie mau parau ohie, «E fe
Fatu, o vau anei ? » te haamataraa no

te paari e no te e"a i to tatou iho faafa-
riuraa e i to tatou tauiraa vai maoro.

Te hoé parabole no te aihere « pissenlit »

Te vai ra te hoé taata, e mea au
na’na i te hahaere rii na rapae i te ahi-
ahi. Ta’na i au roa, o te haereraa ia na
te fare i piha‘i iho noa i to'na. E mea
tapu-nehenehe-maitai-hia te aihere,
€ mea ‘u‘a noa te mau tiare, € mea
tupu maitai te mau tumu raau € € mea
marumaru. Ohie roa ia ite €, € mea
faaitoito papd tera taata ia vai nehe-
nehe noa to’na ‘aua.

I te hoé r4 mahana, te haere ra teie
taata na tera fare, e ua ite atura oia i

ropu i teie ‘aua nehenehe te hoé ai-
here, hoé noa aihere « pissenlit » iti rahi.

E mea ha'iriiri mau te reira, ua
maere roa oia. No te aha pai aita teie
taata i huti i te reira ? Eita anei ta'na
e nehenehe e hi‘o maitai ? Aita paha
oia i ite e, e aere noa te huero aihere
« pissenlit », e ahuru ma piti rahiraa
te nehenehe e tupu faahou mai ?

Ua fifi roa teie taata i teie noa hoé
aihere « pissenlit » e aita e faaauraa,
e ua hinaaro roa oia ia rave i te tahi
ohipa. E haere anei oia e huti i te
reira ? Aita ana‘e e pipi atu i te raau ?
E haere tahuna mai paha oia i te po
no te huti huna i te reira.

Ua faaapiapi noa teie mau mana‘o
i to’'na feruriraa a ho'i ai oia i to’na iho
fare. E ua tomo a‘era i roto i to’na fare
ma te ore e hi‘o i to'na iho ‘aua—tei
tapo‘ihia i e hanere e hanere aihere
« pissenlit ».

Te mau raau rahi e te mau papaa iti

Aita anei teie aamu e faahaamana‘o
ra ia tatou i te mau parau a te Faaora ?

«Eaha oe i hi‘o ai i te papaa iti i roto
ite mata o to taea'‘e ra, e aore oe i ite
i te raau rahi i roto i to oe iho mata ?

«... E mata na i te iriti i te raau rahi
i roto i to oe iho mata ; ei reira oe e ite
maitai ai ia iriti i te papaa iti i roto i te
mata o to taea‘e »

E au roa teie ohipa no ni‘a i te
mau raau rahi e te mau papaa iti i to
tatou aravihi ore ia ite papQ ia tatou
iho. Aita vau e taa ra, no te aha e mea
aravihi roa tatou no te hi‘opo‘a e no
te parau i te raau e tano no vetahi &,

e pinepine tatou i te tafifi i te hi‘oraa
ia tatou iho nei.

E rave rahi matahiti i ma'iri a‘enei,
ua faati‘ahia mai te aamu o te hoé taata
tei ti‘aturi e, ia faarari oia i to’'na hoho‘a
mata i te pape taporo, eita oia e itehia
e te mau « caméra ». E no reira, ua tuu
oia i te pape taporo i ni‘a i to’'na hoho‘a
mata, ua haere i rapae i to'na fare e ua
‘eia e piti fare moni. Aita i maoro roa
i muri iho, ua haruhia teie taata e ua
haapurorohia to’'na hoho‘a i roto i te
mau vea. E i te faa‘iteraa te mau muto'i
i te hoho‘a o te mau « caméra » paruru,
ua hitimahuta roa teie taata. E maro
a‘enei, « E pape taporo ho'i i ni‘a i to'u
hoho‘a mata !».?



I te faarooraa te hoé aivanaa no
te fare haapiiraa tuatoru Cornell
University i teie aamu, ua maere roa
oia i teie taata aita roa’tu i ite i to’na
ma‘ua. E no te hi‘o e, e fifi rahi anei te
reira i roto i te huiraatira, ua titau e piti
aivanaa i te mau piahi no te tuatoru ia
haere mai no te tahi mau hi‘opo‘araa
no ni‘a i te mau aravihi e au i roto i te
oraraa ma te ani ia ratou ia numera ia
ratou iho. Te mau piahi e ere i te mea
aravihi roa, o ratou tei ore numera
maitai i to ratou aravihi—e vetahi,
ua tata'i pae roa to ratou hi‘oraa i
to ratou iho aravihi.*

Ua rave-faahou-hia teie tuatapapa-
raa i te tahi atu mau vahi e ua rau te
huru, e ua haapapi faahou e faahou
i teie ohipa i matara mai : e rave rahi
o tatou o te tafifi nei i te hi‘o ia tatou
iho i to tatou faito mau, e na reira
atoa te mau taata manuia, i to ratou
hi‘oraa, ua hau roa te tauturu ta ratou
i horo‘a’tu e ua iti te tauturu ta vetahi
é i horo‘a mai.’

E ere paha ia i te fifi rahi roa ia hi‘o
faarahi tatou i to tatou maitai i roto i
te faahororaa pereoo e aore r i roto
i te hui-atea-raa i te popo. [a haamata
ra tatou i te ti‘aturi e, ua rahi roa ta
tatou tautururaa i te fare, i te ohipa
e i te ekalesia, e aita nei ho'i, te tapo
ra ia tatou i to tatou mata i mua i te
mau haamaitairaa e te mau rave‘a no
te haamaitai ia tatou na roto i te tahi
rave‘a papd e te hohonu.

Te mau vahi taporaa mata pae varua

Te vai ra te hoé hoa no’u tei ora
i roto i te hoé paroisa e na ratou te
mau numera teitei roa a‘e i roto i te
Ekalesia—te haereraa i te pureraa, te
hahaeraa utuafare, e mea parahi afaro
noa te mau tamarii o te Paraimere,
€ maa maitai noa ta ratou i ta ratou
mau tamaaraa, € varavara roa te mau
melo i te haamarua i te maa na raro
i te fare pureraa, e i to'u mana‘o, aita
atoa paha e maniania i roto i te mau
tata‘uraa popo.

Ua piihia’tura to’u hoa e ta’na
vahine ia haere i te misioni. I to raua
ho‘iraa mai e toru matahiti i muri iho,
ua maere roa teie na hoa faaipoipo i
teie parau api e, i te roaraa o ta raua
taviniraa, e 11 faaipoiporaa tei taa.

Noa’tu te hoho‘a rapae o teie
paroisa no to ratou haapa‘o-maitai-raa
e to ratou puai, te tupu ra ra te hoé
mea ino i roto i te aau e te oraraa o
te mau melo. E te vahi fifi, e ere paha
i roto noa i teie paroisa. Te tupu nei
teie mau mea ri‘ari‘a e te faufaa ore
i te taime a otohe ai te mau melo o
te Ekalesia mai te mau parau tumu o
te evanelia. To ratou hoho‘a rapae, e
mau pipi na Iesu Mesia, i roto rd i to
ratou aau, ua faataa é ratou ia ratou i
te Faaora e Ta’na mau haapiiraa. Ua
marQ noa ratou i te fariu-é-raa i te mau
mea o te Varua ma te haere atu i te
mau mea o teie nei ao.

Ua haamata atura te feia i mau i te
autahu‘araa ma te ti‘amai i te parau ia
ratou iho, e ohipa maitai te Ekalesia
na te mau vahine e te mau tamarii,
eiaha 1 na ratou. E aore r3, ua papQ
roa i te tahi mau pu‘eraa e, no ta
ratou tarena apiapi e aore ra to ratou
oraraa huru taa &, aita i titauhia te mau
ohipa haamoriraa e taviniraa i te mau
mahana atoa, o te reira iho ho'i te riro
i te haafatata noa ia ratou i te Varua.

I roto i teie nei anotau no te faa-parau-
ti‘a-raa ia’na iho e te hi‘o-au-raa ia'na
iho, e mea ohie ia hamani i te mau
paruru no te oreraa e haafatata i te
Atua na roto i te pure, ia faataime i

te tuatapaparaa papa‘iraa mo‘a, ia

ape i te mau pureraa a te Ekalesia e te
mau pureraa pd utuafare e te aufauraa
i te tufaa ahuru ti‘a e te mau 6.

To’u mau taea‘e, e hi‘opoa na
outou i to outou aau ma te ui i teie
uiraa ohie : « E te Fatu, o vau anei ? »

Ua otohe anei outou—noa’tu te
iti—« i te evanelia hanahana o te Atua
no’na te ao i tuu mai ia [outou na) » ?°
Ua vaiiho anei outou i « te atua o teie
nei ao ra » ia haapoiri i to outou feruri-
raa i mua i « te maramarama o te eva-
nelia hanahana o te Mesia » ?7

E au mau hoa, e au mau taea‘e, a
ui ia outou iho, « Tei hea ta’u tao‘a ? »

Tei roto anei to outou aau i te
mau mea au o teie nei ao, e aore
ra te faatumu nei anei te reira i ni‘a
i te mau haapiiraa a Iesu Mesia, te
haapa‘o maitai ? « Te vahi hoi i vai
ai ta outou tao‘a, tei reira’toa ia to
outou aau »8

Te parahi nei anei te Varua o te
Atua i roto i to outou aau ? Ua « aahia
€ ua tumuhia » anei outou i roto i te
here o te Atua e i to outou taata tupu ?
Te faataa nei anei outou i te taime
tano e te mana rohi tano no te faatae-
raa i te oaoa i roto i to outou faaipo-
iporaa e to outou utuafare ? Te horo‘a
nei anei outou i to outou ito no te fa

hope o te haro‘aro‘araa e te oraraa « i
te aano, e te maoro, e te hohonu, e te
teitei »® o te evanelia a Iesu Mesia tei
faaho‘i-faahou-hia mai ?

E au mau taea‘e, mai te peu o te
reira to outou hinaaro rahi ia faaapu
i te mau hiro‘a no te « faaroo, te viivii
ore, te ite, te hitahita ore, te faaoromai,
te aroha taea'‘e, te huru paieti, te aau
aroha, te haehaa i te aau, [e te tavini-
raa)] »,'° e faariro te Metua i te Ao ra ia
outou ei mauihaa i roto i To’na rima
e ora’i te taata e rave rahi.!!

Te oraraa hi‘opo’ahia

E au mau taea‘e, aita hoé a‘e o
tatou e au i te fa'i mai ua opae tatou i
to tatou e‘a. Pinepine tatou i te tamata
eiaha e hi‘o hohonu roa i roto ia tatou
no te faaruru i to tatou mau paruparu,
mau oti‘a e mau ri‘ari‘a. Ei faahopea-
raa, ia hi‘opo‘a tatou i to tatou oraraa,
e hi‘o tatou na roto i te titi'a o te faa-
hapa atea, te mana‘o paruru e te mau
aamu ta tatou iho e parau ia tatou no
te faati‘a i te mau mana‘o e te mau
ohipa parau ti‘a ore.

Tera ri, e mea faufaa rahi te ite-
papU-raa ia tatou iho no to tatou tu-
puraa pae varua e to tatou maitai. Mai
te peu e vai huna noa to tatou mau
paruparu e mau hapehape i raro a‘e
i te marumaru, eita ia te mana faaora
o te Faaora e nehenehe e rapaau ia

58 liachona

tatou ma te faariro i te reira ei mea
puai.'? Te vahi oto i reira, na to tatou
vai-matapo-raa i mua i to tatou mau
paruparu e haamatapo atoa ia tatou i
mua i te faito puai hanahana i roto ia
tatou tata‘itahi, o ta to tatou Metua ho'i
e hiaai nei ia faaamu.

No reira, nahea e ti‘a ai ia tatou ia
anaana i te maramarama teatea o te
parau mau a te Atua i roto i to tatou
varua e nahea ia hi‘o ia tatou mai
Ta’na e hi‘o nei ?

Teie to’'u mana‘o, ua riro te mau
papa‘iraa mo‘a e te mau a‘oraa i ho-
ro‘ahia i roto i te amuiraa rahi ei hi‘o
tano maitai ta tatou e nehenehe e tuu
i mua ia tatou no te hi‘opo‘a ia tatou.

Ia faaroo e ia tai‘o outou i te mau
parau a te mau peropheta tahito e
ratou i to tatou nei anotau, a faaea i
te feruri nahea teie mau parau e tano
ai ia vetahi &, e a ani i teie uiraa ohie :
«E te Fatu, o vau anei ? »

Titauhia ia tatou ia haafatata i to
tatou Metua Mure Ora ma te aau tata-
rahapa e ma te feruriraa tei nehenehe
e haapii. Titauhia ia vai te hinaaro ia
haapii e ia taui. E inaha ho'i, aué te
api rahi ia fafau atu tatou ia tatou iho
ia ora i te huru oraraa ta te Metua i te
Ao ra e tia‘i nei ia tatou ia ora.

Te taata aita tera hinaaro ia haapii
€ ia taui, eifa ia oia e na reira e e riro
paha oia i te haamata i te ui haere e,

e maitai anei ta te Ekalesia e nehenehe
e horo‘a mai.

Te taata ri e hinaaro ia haamaitai
e ia haere i mua, te taata e haapii mai
no ni‘a i te Faaora e o te hinaaro ia riro
mai Ia’na ra te huru, te taata e faahae-
haa ia’na iho mai te hoé tamariirii e o
te imi ia faatu‘ati i to’'na mau mana‘o e
ta’na mau ohipa i ni‘a i to tatou Metua
ite Ra‘i—e ite mai ia oia i te semeio
no te Taraehara a te Faaora. Pap( roa
e putapu oia i te Varua nehenehe o te
Atua. E riro oia i te tamata i te ocaoa aita
e ti‘a ia faataa’tu, oia ho'i te hotu no te
aau mar{ e te haehaa. E haamaitaihia
ratou i te hinaaro e te auraroraa ia riro
mai ei pipi mau na Iesu Mesia.

Te mana o te Atua

I roto i to’u oraraa, ua fana‘o vau
ite tia i piha‘i iho i te tahi o te mau
tane e te mau vahine aravihi roa a‘e
€ maramarama roa a‘e tei itehia i roto
i teie nei ao. I to’u taure‘are‘araa, ua
faahiahia roa vau i te feia ite rahi, tei
rave faaoti i ta ratou ohipa, tei manuia
maitai e tei popohia e to teie nei ao.
Na roto ri i te mau matahiti, ua tae
to’u mana‘o i ni‘a i te feruriraa e, e
mea faahiahia a‘e no’u te mau varua
rahi haamaitaihia, te mau varua maitai
mau e te haavare ore ho'i.

E ere anei te reira te tumu o te
evanelia e te mea ta’na e rave nei no
tatou ? O te parau api maitai ho'i, e te
tauturu nei te reira ia tatou ia haa-
maitai ia tatou.

Ua tano te mau parau a te apose-
tolo Iakobo ia tatou nei i teie mahana :

« E pato‘i mai te Atua i te feia te‘o-
te‘o, e horo‘a mai ra i te maitai i te feia
haahaa...

« A faahaahaa na outou i mua
ite aro o te Atua, e na’na outou e
faateitei ».1?

E au mau taea‘e, titauhia ia tuu i to
tatou te‘ote’o i te hiti, ia hi‘o i 6 atu i to
tatou papavaha, e ia ui ma te haehaa,
«E te Fatu, o vau anei ? »

E ia riro noa’tu te pahonoraa a te
Fatu i te « E, e ta’u tamaiti, te vai nei te
mau mea e ti‘a ia oe ia haamaitai, te
mau mea T2’u e nehenehe e tauturu ia
oe ia upooti‘a », te pure nei au ia apo
mai tatou i teie pahonoraa, ma te fa‘i
atoa ma te haehaa i ta tatou mau hara



e mau hape, ei reira e taui atu ai i to
ta tatou mau raveraa ia riro mai tatou
ei tane maitai a‘e, ei metua tane maitai
a‘e e ei tamaiti maitai a‘e. Ia imi tatou
mai teie taime atu ma to tatou puai
atoa ia haere aueue ore i ni‘aite ea
haamaitai a te Faaora—inaha ho'i, o
te ite-pap-maitai-raa ia tatou iho te
haamataraa o te paari.

A rave ai tatou i te reira, e riro to
tatou Atua rahi i te arata‘i mai ia tatou
ma te rima ; e « faarirohia [tatou] ei
mea puai, e ia haamaitaihia ho'i no
ni‘a maira »

E au mau hoa here, te taahiraa
matamua i ni‘a i teie e'a maere e te
haapoupou o te ti‘araa pipi mau, e
haamata ia na roto i te uiraa i teie
uiraa ohie :

«E te Fatu, o vau anei ? »

O to’u ia iteraa papi e te vaiiho nei
au i ta’u haamaitairaa ia outou na roto
ite i‘oa o Iesu Mesia, amene. ll

TE MAU NOTA

1. Mataio 26:21-22; reta tei faahuru-é-hia.

2. Mataio 7:3, 5.

3. Hi‘o Errol Morris, « The Anosognosic’s
Dilemma: Something’s Wrong but You’ll
Never Know What It Is », New York Times,
June 20, 2010, opinionator.blogs.nytimes.
com/2010/06/20/the-anosognosics-
dilemma-1.

4. Hi‘o Justin Kruger and David Dunning,

« Unskilled and Unaware of It: How
Difficulties in Recognizing One’s Own
Incompetence Lead to Inflated Self-
Assessments », Journal of Personality and
Social Psychology, Titema 1999, 1121-34.
«Na roto e 4 tuatapaparaa, ua itehia

mai e teie mau taata papa’i e, te feia e
manuia i raro mai i te maharaa o te tuhaa
i te mau hi‘opo‘araa no ni‘a i te huru, te
tarame e te mana‘o nahonaho, ua hi‘o
rahi roa ia ratou i ta ratou manuiraa e to
ratou aravihi. Noa’tu pai ta ratou numera
i muri mai i te hi‘opo‘araa tei roto i te

12 i ni‘a i te hanere, ua mana‘o ratou ia
ratou i roto i te faito 62 i ni‘a i te hanere »
(mai roto mai i te hoé tuhaa i ni‘a ia
psycnet.apa.org/?&fa=main.doilanding&
d0i=10.1037/0022-3514.77.6.1121).

5. Hi‘o Marshall Goldsmith, What Got You

Ua ani te aivanaa e toru hoa ohipa ia faito i
ta ratou mau tautururaa i te manuiaraa o te
taiete. Ua hau to ratou hi‘oraa i ta ratou iho
mau tautururaa i te 150 i ni‘a i te hanere.

6. 1 Timoteo 1:11.

7. 2 Korinetia 4:4.

8. Luka 12:34.

9. Ephesia 3:18.

10. Te Parau Haapiiraa e te Mau Parau Fafau 4:6.
11. Hi‘o Alama 17:11.

12. Hi‘o Etera 12:27.

13. Iakobo 4:6, 10.

14. Te Parau Haapiiraa e te Mau Parau Fafau 1:28.

Na te peresideni Henry B. Eyring

Tauturu Matamua i roto i te Peresideniraa Matamua

[ roto i te faaineineraa autahu araa, e mea
hau a'e te « faa‘ite mai » i te « parau mai ».

€ mauruuru nei au i te amuiraa

mai i te autahu‘araa a te Atua, o te

parare nei na te ao taatoa nei. Te
faahiahia nei au i to outou faaroo, ta
outou taviniraa € ta outou mau pure.

Ta'u poro‘i i teie pO no ni'aiaite
Autahu‘araa a Aarona. E poro‘i atoa
teie na tatou paatoa o te tauturu nei i
roto i te faatupuraa i te mau parau fa-
fau a te Fatu i te feia tei mau i te mea
ta te mau papa‘iraa moa i faataa mai
ei « autahu‘araa iti ».! Ua pii-atoa-hia te
reira te autahu‘araa faaineine. E para-
parau atu ia vau i teie pd no ni‘a i
taua faaineineraa hanahana ra.

Ua 1 te faanahoraa a te Fatu no
Ta’na ohipa i te faaineineraa. Ua
faaineine oia i te fenua no tatou ia
ite tatou i te mau tamataraa € te mau
rave‘a no te oraraa tahuti nei. A parahi
ai tatou i Onei, tei roto ia tatou i te
hoé « tau faaineineraa »*> mai ta te mau
papa‘iraa mo‘a i pii.

Ua faa‘ite mai te peropheta Alama
i te faufaa u'ana no taua faaineineraa
ra no te ora mure ore, i reira ho'i tatou
e nehenehe ai e ora e a muri noa’tu
i roto i te mau utuafare i piha‘iho i te
Atua te Metua e ia Iesu Mesia.

Ua haamaramarama mai oia i te
titauraa no te faaineineraa mai teie

te huru : « E ua ite tatou e, e tae mai
te pohe i nia i te taata atoa ra, oia, te
pohe i parauhia e Amuleka ra, oia
ho'i te pohe tino ; ua horoahia maira
rl te tau i te taata e tatarahapa‘i oia, i
riro ai teie nei ora ei tau tamataraa, e
ei tau ia faaineine i te farereiraa’tu i te
Atua, e ei tau faaneheneheraa no taua
vairaa mure ore ra i parauhia e maua,
e o tei muri ho'i ia i te tia-faa-hou-raa
o te feia i pohe ra »?

Mai teie taime i horo‘ahia‘i ia tatou
ia ora i roto i te tahuti nei no te faaine-
ine i te farereiraa’tu i te Atua, ua riro
atoa ia te taime tei horo‘ahia ia tatou
no te tavini i roto i te Autahu‘araa a
Aarona ei taime no te faaineine ia
tatou ia haapii mai nahea ia horo‘a i te
tautururaa faufaa rahi ia vetahi é. Mai
ta te Fatu e horo‘a nei i te tautururaa
e titauhia nei e tatou no te faaoroma‘i
i te mau tamataraa o te oraraa tahuti
nei, te tono atoa nei Oia i te tautururaa
ia tatou i roto i ta tatou faaineineraa
autahu‘araa.

Ta’u poro‘i, na te feia ia ta te Fatu
€ tono nei no te tauturu i te feia e
mau nei i te Autahu‘araa a Aarona
ia faaineine e na te feia iho e mau
nei i te Autahu‘araa a Aarona. Te
a‘o nei au i te mau metua tane. Te a'o
nei au i te mau episekopo. E te a’o nei
au i te feia atoa no te Autahu‘araa a
Melehizedeka tei ti‘aturihia ei mau hoa
e ei mau haapii no te feia api tamaroa
tei roto i te faaineineraa autahu‘araa.

Te arue nei e te haamauruuru nei
au ia outou e rave rahi na te ao atoa
nei e o te faaroo mai a muri a‘e.

E taata tau‘a ore au, mai te mea
eita vau e faahiti i te parau no te hoé
peresideni amaa e te hoé episekopo i
to’u apiraa. Ua riro mai au ei diakono
ite 12raa o to’u matahiti i roto i te hoé
amaa iti i te pae hitiaa-o-te ra no te fe-
nua Marite. E mea na‘ina‘i roa te amaa
€ 0 maua ana’‘e to’u tuaana tei mau i
te Autahu‘araa a Aarona e tae noa’tu
i te taime ua ani to’'u metua tane, te
peresideni amaa, i te hoé taata paari
ia amui mai i te Ekalesia.

Ua farii teie melo faafariu apf i
te Autahu‘araa a Aarona, e te hoé
piiraa atoa ia ara i te feia tei mau i te
Autahu‘araa a Aarona. Te haamana‘o
noa nei 4 vau mai te mea no inanahi
ra. E nehenehe ia’u ia haamana‘o i
te mau rau‘ere nehenehe no te tau
‘auhune a apee ai taua melo faafariu
apl ra ia maua to’u tuaana ia rave i
te tahi mea no te hoé vahine ivi. Aita
vau i haamana‘o e aha taua ohipa ra,
ua haamana‘o ra vau i to’u iteraa e ua
tauturu te mana autahu‘araa ia rave i
te mea ta’u i haapii mai i muri iho, ta
te Fatu i parau e ti‘a ia tatou paatoa ia
rave ia faaorehia ta tatou mau hara no
te faaineine ia ite atu Ia’na.

Ia haamana‘o ana‘e au i teie nei,
te mauruuru nei au i te hoé peresideni
amaa tei pii i te hoé melo faafariu api
no te tauturu i te Fatu ia faaineine
€ piti na tamaroa o te riro mai i te
hoé mahana ei mau episekopo ma
te faaueraa ia atuatu i te feia vévé e
tei nava'i ore e no te peresideni atoa
i te autahu‘araa faaineine.

E diakono noa 4 vau a haere atu
ai to matou utuafare i roto i te hoé
paroisa rahi i Utaha. Tera te taime
matamua i ite ai au i te mana no te
hoé plipl taatoa i roto i te Autahu‘araa
a Aarona. E tera atoa ia te taime mata-
mua a ite ai i te hoé pupu. E i muri
mai o te taime matamua ia a ite ai au
ite mana e te haamaitairaa o te hoé
episekopo e peresideni ra i roto i te
hoé pupti tahu‘a.

Ua pii te episekopo ia’u ei tauturu
matamua i roto i te pipu tahu‘a. Te
haamana’o nei au e ua haapii oia iho

i te pipli—noa’tu ta'na ohipa rahi e te
tahi atu mau tane aravihi ta’na e nehe-
nehe e pii no te haapii mai ia matou.
Ua faanaho oia i te mau parahiraa i
roto i te piha haapiiraa i roto i te hoé
haamenemeneraa. Ua haaparahi oia
ia’'u ini‘aite parahiraa, i to'na pae atau.

Ua nehenehe ia’u ia hi‘'o na ni‘a’tu
i to’na tapono a haapii ai oia. Ua
hi‘o oia i te tahi mau taime i te mau
nota tei patapata-maitai-hia i roto i
te buka iri puaa i ni'aito’na turie i
te mau papa’iraa mo‘a tei faaohipa e
tahi atu turi avae. E nehenehe ia’u ia
haamana‘o i te anaanatae rahi ia faati'a
oia i te mau aamu no te itoito mai roto
mai i te buka a Daniela e to’na iteraa
papl no ni‘a i te Faaora, te Fatu ra
Iesu Mesia.

E haamana‘o noa 4 vau e nahea
to te Fatu piiraa i te mau hoa, tei
ma ‘iti-maitai-hia, no ta’na feia auta-
hu‘araa i roto i te faaineineraa.

E na tauturu puai to to’u nei epise-
kopo, e no te tahi tumu aita vau i taa
i taua tau ra, ua taniuniu mai oia ia’u
i te fare, hau atu i te hoé taime, no te
parau e, « Hal, ua hinaaro vau ia oe ia
haere na muri ia’u ei hoa, no te tahi
mau tere hahaereraa ». I te hoé taime,
no te afa‘iraa ia ia’u na muri ia'na i te
fare o te hoé vahine ivi e ora ra oia
ana’‘e e ma te maa ore. A tere ai maua
no te ho'i i te fare, ua tape‘a oia i to'na
pereoo uira, ua tatara i ta'’na mau
papa‘iraa mo‘a, € ua parau mai ia’'u no
te aha oia i na reira ai i taua vahine ivi
ra, mai te mea e mana to teie vahine
no te atuatu ia'na iho, e hau atu, no
te tauturu ia vetahi & araua’e.

Te tahi atu tere hahaere, i te hoé ia
taata tei faaea maoro i te haere mai i
te pureraa. Ua ani to’u episekopo ia
ho‘i mai oia i piha‘iho i te Feia Mo‘a.
Ua ite au i te here o to'u episekopo
no te hoé taata e au ra ia’u mai te hoé
enemi eita e ti‘a ia herehia e e mea
orurehau.

E i te tahi atu taime ua hahaere
maua i te hoé utuafare, e na na tama-
hine iti e piti tei tonohia mai i farii ia
maua i te uputa e to raua na metua
inu ava. Ua parau mai te mau tama-
hine iti na roto i te paruru opani e te
taoto ra to raua metua vahine e metua



tane. Ua parau noa te episekopo ia
raua, ma te ataata e ma te haapopou
i to raua maitai e to raua itoito, € au
ra ia’u e 10 minuti aore ra hau atu. A
faaatea atu ai maua i taua fare ra, ua
parau mirQ mai oia, « E tere hahaere
maitai teie. E ore roa e mo'e i teie na
tamahine e ua haere mai taua ».

Na haamaitairaa e piti ta te hoé hoa
paari no te autahu‘araa e nehenehe
e horo‘a, o te ti‘aturiraa ia e te hoé
hi‘oraa no te atuaturaa. Ua ite au i te
reira i te taime ua horo‘ahia i ta’u nei
tamaiti i te hoé hoa hahaere tei hau atu
i te aravihi ia'na i roto i te autahu‘araa.
I riro na to’na hoa matahiapo ei pere-
sideni misioni e piti taime e ua tavini
iroto i te tahi atu mau ti‘araa faatere.

Hou raua a hahaere ai i te hoé o ta
raua mau utuafare i faataahia, ua ani
taua faatere autahu‘araa aravihira e
haere mai oia na mua e farerei i ta’u
tamaiti i to matou fare. Ua faati‘a raua
ia'u ia faaroo. Ua haamata oia na roto
i te pure, no te ani i te tautururaa. I
muri iho ua parau oia mai teie te huru
ita’u tamaiti : « Te mana‘oneiau e ti‘a
ia taua ia haapii i teie utuafare i te hoé
haapiiraa e riro ei hoé piiraa ia tatara-
hapa. Te mana‘o nei au e farii maitai
a’e ratou i te poro‘i na roto mai ia oe
eiaha rd na roto mai ia’u. Eaha to oe
mana‘o no te reira ? »

Te haamana‘o nei au i te matau
rahi i roto i te mata o ta’u tamaiti. E
nehenehe noa 4 ta’u e ite i te oaoa
0 taua taime ra a farii ai ta’u tamaiti
i te ti'aturiraa.

Aita te episekopo i tuu apiti ia
raua ma te feruri ore. E mea na roto
i te faaineineraa maitai i ite ai te
hoa paari no ni‘a i te mau mana‘o no
taua utuafare ra ta raua e fatata i te
haapii. E mea na roto i te faaurQiraa
i mana‘o ai oia ia otohe mai oia, ia
ti‘aturi i te hoé taure‘are‘a aravihi ore
no te pii i te mau tamarii paari a‘e a
te Atua ia tatarahapa e ia ho'i mai i
te vahi pap.

Aita vau i ite e aha te hopearaa
no ta raua hahaereraa, vua ite ra vau
e, ua faaineine te hoé episekopo, te
hoé taata tei mau i te Autahu‘araa a
Melehizedeka, e te Fatu, i te hoé ta-
maiti ia riro ei taata no te autahu‘araa
e i te hoé mahana ei hoé episekopo.

Teie, ua mitau outou i taua mau
aamu manuia ra no ni‘a i te faaineine-
raa i roto i te autahu‘araa na roto i te
mea ta outou i ite mata e te mau ohipa
ta outou i ite i roto i to outou iho
oraraa. Ua ite outou e i riro na outou
ei mau episekopo, ei mau hoa, e ei
mau metua ho‘i mai teie te huru. Ua
ite outou i te rima o te Fatu i roto i ta
outou faaineineraa no te mau ohipa
a te autahu‘araa Ta’'na i ite e vai nei
i mua ia outou.

E hopoia na tatou paatoa i roto i te
autahu‘araa ia faaineine ia vetahi é. Te
vai ra te tahi mau mea ta tatou e nehe-
nehe e rave ei mea faufaa rahi ho'i. Te
mana hau atu i te faaohiparaa i te mau
parau no te haapiiraa i te haapiiraa
tumu, o to tatou ia hi‘oraa maitai, te
oraraa i te haapiiraa tumu.

Te hau atu i te faufaa rahiirotoita
tatou taviniraa i roto i te autahu‘araa
o te ani-manihini-raa ia i te taata ia
haere mai i te Mesia ra na roto i te faa-
roo, te tatarahaparaa, te bapetizoraa, e
te fariiraa i te Varua Maitai. Ei hi‘oraa,
ua horoa te peresideni Thomas S.
Monson i te mau a‘oraa no te faadiru
i te aau no ni‘a i taua mau haapiiraa
tumu ra. Na te mau mea r ta’u i ite
ta’na i rave i te mau taata e te mau
misionare e te mau hoa o te Ekalesia a
peresideni ai oia i te misioni i Toronto
itura’iia’u ia rave i te ohipa.

I roto i te faaineineraa autahu‘araa,
e mea hau a‘e te « faa‘ite mai» i te
« parau maij ».

No reira te mau papa‘iraa mo‘a
e riro ai ei mea faufaa rahi no te

faaineineraa ia tatou i roto i te auta-
hu‘araa. Ua 1 ratou i te mau hohoa.
Te feruri nei au maite mea ra e
nehenehe ia’u ia ite atu ia Alama i
te peeraa’tu i te faaue a te melahi e i
to’'na rlraa i te ho'i e haapii i te mau
taata ino i Ammoniha tei pato‘i ia'na.*
E nehenehe ia’u ia ite i te to‘eto’e i
roto i te fare tape‘araa i reira ho'i to
te peropheta losepha parauraahia e
te Atua ia itoito e te tia‘ihia ra oia.’
No taua hoho‘a papa‘iraa ra i roto i te
feruriraa e nehenehe ai ia tatou ia vai
ineine i te faaoroma‘i i roto i ta tatou
taviniraa ia fifi ana’e.

Te hoé metua tane aore i te
hoé episekopo aore ri te hoé hoa
hahaere paari o te faa‘ite e e nehe-
nehe ta’na e tiaturi i te hoé taea‘e api
tei mau i te autahu‘araa, e nehenehe
ta ratou e faataui i to teie taea‘e api
oraraa. Ua anihia to’u metua tane i te
hoé taime e te hoé melo no te pipt
no te Tino Ahuru ma Piti Aposetolo
ia papa’‘i i te hoé parau poto no
ni‘a i te ihi e te faaroo. E aivanaa tui
roo e e taea‘e autahu'araa haapao
maitai to’u metua tane. Noa’tu r3, te
haamana‘o noa ra vau i te taime a
horo'a mai ai oia i te api parau ta’na
i papa‘i ma te parau mai, « Tera, hou
vau a haapono ai i te Tino Ahuru Ma
Piti, te hinaaro nei au ia tai‘o oe i te
reira. E ite ihoa oe mai te mea e mea
ti'a ». Ua 32 matahiti paari a’e oia ia’u,
e ua hau roa’tu to’na paari e to'na
maramarama.

Te ite noa ra vau i te puai i noaa
ia'u na roto i teie ti‘aturiraa a te hoé

|

metua tane faahiahia e te hoé taea‘e
autahu‘araa. Ua ite au e aita oia i
ti‘aturi ia’u, moari ra i te Atua o te
nehenehe e parau mai ia’u e aha te
parau mau. Outou te mau hoa aravihi
e nehenehe ta outou e haamaitai i te
hoé taea‘e api no te autahu‘araa i roto
i te faaineineraa i te mau taime atoa, e
nehenehe ia outou ia faa‘ite atu ia'na
taua huru ti‘aturiraa ra. Na te reira ia
e tauturu ia’na ia ti‘aturi i te mana‘o
mard no te faaGruraa nona iho ia tae
mai te reira ia'na, a tuu ai oia i te hoé
mahana i to’na rima no te haamau i
te haamaitairaa no te faaora i te hoé
tamarii ta te mau taote ho'i i parau e
e pohe oia. Ua tauturu mai taua ti‘atu-
riraa ra ia’u hau atu i te hoé taime.

E noaa to tatou manuiaraa i te
faaineineraa ia vetahi & i roto i te
autahu‘araa mai te au i te rahi o to
tatou here ia ratou. E parau mau ihoa
ra ia faatitiaifaro ana‘e tatou ia ratou.
A haamana’o i te taime, peneia‘e i te
airaamaa o te oro‘a mo‘a, a hape ai teie
hoé taea’e no te Autahu‘araa a Aarona
i te raveraa i te hoé oroa. E ohipa fifi
teie. I te tahi taime e titauhia ia faatiti-
aifarohia te hape i mua i te taata e e
tupu mai paha te inoino, te haami e
aore ri te mana‘o e aita oe e auhia.

E e haamana‘o outou ite a’o a te
Fatu : « Ma te faahaparaa’tu i te tahi
mau taime na roto i te parau papu
roa, ia faaQiruhia ra e te Varua Maitai ;
e ireira e faa‘ite mai ai i te rahiraa
no te here ia’na o ta oe i faahapa na,

0i mana‘o mai ai oia e ei enemi oe
no’na ra».°

E auraa taa é to te parau [faa/
rahiraa i roto i te faaineineraa i te feia
tei mau i te autahu‘araa ia faatitiaifaro-
ana‘e-hia ratou. Te tuu ra teie parau
i te mana‘o no te [faalrahiraa i te hoé
here i vai na. O te « faa‘iteraa’tu » te
tu‘ati i te [faalrahiraa. O outou o te
faaineine nei i te feia tei mau i te au-
tahu‘araa, e ite mai outou ia ratou i te
raveraa i te hape. Na mua ratou i te fa-
rii i ta outou faatitiaifaroraa, e mea ti‘a
ia ite ratou na mua roa i to outou here
mau e te tamau. E mea tia ia ratou ia
ite i ta outou mau faateiteiraa na mua
a’‘e i ta outou faatitiaifaroraa.

Te hi‘o nei te Fatu iho i te mau
taea‘e no te autahu‘araa iti ma te hoé
hi‘oraa o te faahanahana nei i to ratou

faito puai e to ratou faufaa i mua Ia’na.

A faaroo mai i teie mau parau, tei
parauhia e Ioane Bapetizo a faaho'i
faahou mai ai oia i te Autahu‘araa a
Aarona : «I ni‘a iho ia orua e ta’u na
tavini taeae nei, i te i'oa o te Mesia ra
te horoa’tu nei au i te Autahu‘araa a
Aarona ra, o tei mau i te mau taviri
no te utuuturaa a te mau melahi, e no
te evanelia no te tatarahapa, e no te
bapetizo na roto i te utuhuriraa no te
haamatararaa i te hara; e e ore roa te
reira e iriti-faahou-hia’tu mai nia i te
a0 nei, e tae noa’tu i te taime e e pipld
faahou atu ai te mau tamarii tamaroa
o Levi i te hoe tusia i te Fatu na roto
ite parau tia ra».”

E tu‘atiraa te Autahu‘araa a
Aarona no te Autahu‘araa teitei a'e a
Melehizedeka.? Ei peresideni no te
autahu‘araa taatoa, te peresideni atoa
nei ia te peresideni o te Ekalesia i
ni‘a i te autahu‘araa faaineine. E tano
maitai ta’na mau poro‘i e rave rahi
mau matahiti no te haereraa e faaora,
ini‘aite faaueraa ia afa’i i te evanelia
tatarahapa e te bapetizoraa i roto i te
oraraa o vetahi é.

E tau‘aparau tamau te mau pupu
diakono, haapii e tahu‘a no te haa-
fatata’tu te mau melo atoa o te pupu
i te Fatu. E faataa te mau perside-
niraa i te mau melo no te toro atu
i te rima ma te faaroo e te here. E
opere te mau diakono i te oroa ma
te tura e te faaroo ia putapu te mau
melo i te maitai o te Taraehara e
ia faaoti ratou ia haapa‘o i te mau
faaueraa a rave ai ratou i taua mau
tapa‘o mo‘a ra.

E pure te mau haapii e te mau ta-
hu‘a e to ratou mau hoa no te faatupu
i te faaueraa ia tia‘i ho'i i te Ekalesia, e
hoé taata i te taime hoé. E e pure amui
taua mau hoa hahaere ra a haapii mai
ai ratou i te mau hinaaro e te mau ti‘a-
turiraa o te mau upoo utuafare. Ia na
reira ratou, te faaineine nei ia ratou no
te mahana rahi e peresideni ai ratou
mai te hoé metua tane, ma te faaroo,

i to ratou iho utuafare.

Te faa‘ite pap( nei au e, te faa-
ineine nei te feia atoa o te tavini
amui nei i roto i te autahu'araa i te
hoé nunaa no te taeraa mai te Fatu i
Ta’na Ekalesia. Te ora nei te Atua te
Metua. Ua ite au—Ua ite au e—o Iesu
te Mesia e ua here Oia ia tatou. O te
peresideni Thomas S. Monson te pero-
pheta ora a te Fatu. Te faa‘ite pap( nei
au i te reira i te i'oa mo‘a o Iesu Mesia,
amene. l
TE MAU NOTA

1. Te Parau Haapiiraa e te Mau Parau Fafau

84:26, 30; 107:14.

2. Alama 42:10, 13.

3. Alama 12:24.

4. Hi‘o Alama 8:14-18.

5. Hi‘o Te Parau Haapiiraa e te Mau Parau

Fafau 122:9.

6. Te Parau Haapiiraa e te Mau Parau Fafau

121:43.

7. Te Parau Haapiiraa e te Mau Parau Fafau

13:1.

8. Hi‘o Te Parau Haapiiraa e te Mau Parau
Fafau 107:14.

Te mau hoho’a, e pee i te ohuraa
o te nira vati, haamata i ni‘a i

te pae avi : te tahi mau melo e
misionare i Alexandria, Virginia,
Marite ; Johannesburg, Afirita
Apato’a ; Cuauhtémoc, Mehiko ;
Saipan, Te mau motu no Mariana
Apato’erau; Peachtree Corners,
Georgia, Marite ; Canoas,
Beresiria ; San Lorenzo, Para-
guay; Verona, Wisconsin,

Marite e Waterford, Irelane.




Na te peresideni Thomas S. Monson

Eimi tatou i ni‘a i te va'i i taua arata‘iraa hape ore ra, ia ti‘a
hoi ia tatou ia reni e ia pee i te hoé tere paari e te afaro.

te mau taea‘e, ua haaputuputuhia

tatou ei tino puai no te autahu‘a-

raa, i 6 neiite P4 Amuiraa nei,
e iroto i te mau fare ati a‘e te ao nei.
Te 0aoa nei au e te haehaa nei no
teie hopoi‘a ta’u ia paraparau atu ia
outou i te tahi mau parau rii. Te pure
nei au i te Varua o te Fatu ia apiti mai
ia’u i te raveraa i te reira.

A hitu ahuru ma pae matahiti i

teie nei, i te 14 no fepuare 1939,
i Hambourg Helemani, ua faahana-
hanahia te hoé mahana faaearaa
ohipa. I roto i te mau oreroraa u‘ana,
te naho‘a taata oaoa, e te ha‘utiraa-
hia te mau himene ai‘a, ua tuuhia
te pahi tama'‘i Bismarck i roto i te
miti na roto i te anavai ra Elbe. Teie
te pahi puai roa a‘e, e ua riro ia ei
ohipa faahiahia i roto i te parau no
te haana tama'‘i e no te matini. Ua
titauhia e 57 000 rahiraa hoho‘a no te
hamani e toru pa auri 380 milimetera
te me‘ume‘u, arata‘ihia e te radar,
te mau pupuhi fenua. E 45 000 km

niuniu uira. Ua 35 000 tane e te vai ra

to’na pa auri no te parururaa. No te
hanahana ia hi‘ohia’tu, no to‘na rahi,
e no te maere rahi o to‘na puai no te
pupuhi, ua ferurihia e, eita teie pahi
rahi e tomo.

Hau i te piti matahiti i muri mai i
tae mai ai te taime e ti‘a ai te Bismarck
ini‘a ite ohipa i faataahia na’na,
inaha, i te 24 no me 1941, ua tere
maira na pahi tama‘i puai roa a‘e o
te nuu moana peretane, te Prince of
Wales e te Hood, no te tama‘i mai ite
Bismarck e i te pahi tama‘i tere vitiviti
purutia te Prinz Eugen. E pae noa
minuti te raveraahia e te Bismarck, te
tomo a‘enei te Hood i raro i te moana
Ataranetita e te mau taata atoa i ni‘a

iho, maoti e toru i ni‘a i te hau atu i te
1 400. Te tahi atu pahi tama‘i peretane,
te Prince of Wales, ua pépé ino roa oia
e ua horo é.

I roto i na mahana e toru i muri
mai, ua tama‘i faahou e faahou 4 te
Bismarck, ite mau pahi tama‘i e te
mau manureva tama‘i peretane. Ia
amuihia te taatoaraa, e pae pahi tama'i,
e piti pahi uta manureva, 11 pahi tama‘i
na‘ina‘i e e 21 pahi tere vitiviti. Ua ta-
hoé ratou i to ratou puai no te imi e no
te tuparari i te Bismarck te pahi puai.

I roto i teie tama'‘iraa, noa’tu te mau
ofa‘i pupuhi tupita e rave rahi, aita te
Bismarck i ino rahi roa. Eita anei ihoa
oia e tomo ? I muri iho, ua puta te hoé
tupita i ni‘a i te Bismarck e ua ino te
hoe. Aita i manuia te mau rave‘a no
te tata‘i i te reira. Ua ineine te mau
pupuhi e tae noa’tu te mau horopahi,
tera ra, e ohu noa te Bismarck. E ere
i te mea atea roa te nuu reva purutia.
Eita ta te Bismarck e nehenehe e tae
atu i te uahu tapaeraa. Aita rd hoé o
te reira e nehenehe e horo‘a mai i
te vahi paruruhia, i te mea e, aita e
ti‘a i te Bismarck ia pee i te hoé reni
tereraa faataahia. Aita e hoe, aita e
tauturu, aita e tapaeraa. Te fatata mai
nei te hopea. Ua purapura a‘era te
mau pupuhi peretane, area ra i te reira
taime, te haaparari ra ia te horopahi
purutia i te pahi parahi ore i mana‘o-
hia i te hoé taime. Ua haamata te mau
aremiti tahae o te moana Ataranetita
i te apuapu i te mau hiti e ua horomii

roa’tu i te pahi purutia te‘ote‘o. Aita
te Bismarck faahou.!
Mai te Bismarck, ua riro tatou
tata‘itahi ei matini maere. Tera 3,
aita to tatou haamaniraa i ta‘otihia i te
maramarama o te taata. E nehenehe te
taata e hamani i te mau matini aravihi,
eita rd ta‘na e nehenehe e horo‘a ia
ratou i te ora e aore ra, e tuu i ni‘a ia
ratou i te puai o te mana‘o e te feruri-
raa. E mau horo‘a hanahana te reira,
na te Atua ana‘e e horo‘a mai i te reira.
Mai te hoe faufaa o te hoé pahi, e
te mau taea‘e, ua horo‘ahia ia tatou
te hoé rave‘a no te faataa i te avei‘a
ta tatou e tere. Te purapura noa mai
nei te fare mori a te Fatu i mua ia
tatou paatoa a fano ai tatou na ni‘a
ite moana o te oraraa nei. Ta tatou
opuaraa o te tereraa ia ma te tipuupuu
ore e tae roa’tu i te vahi ta tatou e titau
ra—te basileia tiretiera o te Atua. Te
taata aita ta‘'na e opuaraa, e auiaite
hoé pahi aita e hoe, aita roa’tu e rave‘a
e tae ai i te tapaeraa. Teie te faaararaa

68 liachona

ia tatou : a reni i to outou tere, tamau
to outou ‘ie, faaafaro to outou hoe,
e a tere.

Mai te Bismarck, te pahi puai, mai
te reira atoa te taata. E mea faufaa ore
te tura‘iraa a te mau matini e te puai o
te mau rapa mai te mea e, aita e vai ra
tera reni o te avei‘a, tera tavaha no te
ito, tera arata‘iraa o te puai ta te hoe
e horo‘a mai, hoé tao‘a ite-ore-hia e
te mata taata, mea iti na‘ina‘i roa, tera
ra, e mea faufaa te ohipa.

Ua horo‘a mai to tatou Metua i
te mahana, te ava‘e e te mau feti‘a—
te mau mea no te ra‘i no te arata‘i
i te mau ihitai e fano na ni‘a i te mau
purumu o te moana. No tatou nei, a
haere ai tatou na ni‘a i te e‘a o te oraraa
nei, ua horo‘a mai Oia i te hoé hoho‘a
fenua maramarama e ua tapa‘o i te e‘a
e tae ai tatou i te vahi i titauhia ia tatou
ia tapae. Te faaara mai nei Oia : A ara
ia outou i te mau tipuuraa, te mau fifi,
te mau herepata. Fita tatou e vaiiho ia
tatou ia havarehia na te feia o te arata‘i
& ia tatou, taua mau taata faaoto pQ
maramarama ra o te hara i tera e tera
vahi. E parahi ri tatou no te pure ; e
faaroo tatou i taua reo iti ha‘iha‘i ra o
te paraparau i roto roa i te hohonuraa
0 to tatou varua i te aniraa mar(Q a te
Fatu, « Haere mai, a pee mai ia’u ».?

Tera i, te vai ra te feia aita e faa-
roo, aita e haapa‘o, e mea au a‘e na
ratou ia haere na ni‘a i te e‘a ta ratou
iho i hamani. E mea pinepine ratou
i te topa i roto i te mau faahemaraa
o te haati nei ia tatou paatoa e o te
nehenehe e ume papd.

Tatou e mau nei i te autahu‘araa,
ua tuuhia mai tatou i ni‘a i te fenua nei
iroto i te mau tau arepurepu. Te ora
nei tatou i roto i te hoé ao fifi e te mau
aroraa e itehia i te mau vahi atoa. Te
faaino nei te mau faanahoraa poritita
i te vai-papQ-raa o te mau fenua, te
haru nei te feia faatiti i te mana, e mai
te mea ra e, te hamani-ino-hia nei te
tahi tuhaa o te sotaiete, e ua faaerehia
i te rave‘a, e ua vaiihohia i roto i to
ratou feruriraa no te manuia ore. Te
faaroo noa nei to tatou tari‘a i te mau
haavare a te taata, e te haati nei te
hara ia tatou.

Tei ia tatou te hopoi‘a ia vai ti‘ama
noa i te mau haamaitairaa hanahana

atoa ta to tatou Metua i te Ao ra i faa-
taa no tatou. Te vahi ta tatou e haere,
e haere atoa to tatou autahu‘araa na
muri iho ia tatou. Te ti‘a ra anei tatou
i roto i te mau vahi mo‘a ? E tena na,
hou a tuu ai outou ia outou iho e to
outou autahu‘araa i roto i te fifi na
roto i te haereraa i roto i te mau vahi
€ aore ra, te amuiraa’tu i roto i te mau
ohipa aita e au ia outou, e aore ra, i te
reira autahu‘araa, a parahi i raro, e a
feruri i te mau hopearaa.

Tatou tei faatoro‘ahia i te autahu‘a-
raa o te Atua, € nehenehe ta tatou e
faatupu i te taa‘eraa. Ia tape‘a ana‘e
tatou i to tatou iho viivii ore e ia faa-
tura i to tatou autahu‘araa, e riro tatou
ei mau hi‘oraa parau ti‘a o te peehia
e vetahi é. Ua a‘o mai te aposetolo
Paulo e, « Ei haapa‘oraa ri oe na tei
faaroo ra, i te parau, i te haerea, i te
aroha, i te huru o te aau, i te faaroo,

i te viivii ore »3 Ua papa'‘i atoa oia

e, e tia i te feia e pee i te Mesia ia
riro « mai te tiarama o te ao nei»* E
nehenehe te faaiteraa i te hoé hi‘oraa
no te parau ti‘a e tauturu ia turama

i te hoé ao poiri rahi.

E rave rahi o outou e haamana‘o
ra i te peresideni N. Eldon Tanner, tei
tavini ei tauturu no na peresideni e
maha o te Ekalesia. Ua faaite mai oia
i te hoé hi‘oraa tauiui ore no te parau
tia i roto i te roaraa o ta‘na ohipa
toro‘a i roto i te faahoturaa tao‘a, i roto
i te taviniraa i roto i te hau i Canada, e
ei aposetolo na Iesu Mesia. Ua horo‘a
mai oia ia tatou i teie parau a‘o faa-
Gruhia : « Aore e mea e horo‘a mai i te
0ao0a rahi a‘e e te manuia maori ra te
oraraa i te mau haapiiraa o te evanelia.
Ei hi‘oraa outou ; ei faatiruraa outou
no te maitai ».

Te parau faahou ra oia : « Ua
faatoro‘a-é-hia na tatou tata‘itahi no
te tahi ohipa ei tavini ma'‘itihia no te
[Atua] 0 Ta'na i hi‘o e, e tano ia horo‘a
i te autahu‘araa e te mana no te ohipa
i roto i To’'na i‘oa. Haamana‘o noa e,
te hi‘o mai nei te taata ia outou no te
faatereraa, e te faailiru nei outou i te
oraraa o te taata no te maitai anei e
aore ra, no te ino, e e itehia te reira
faaliruraa no te mau u‘i a muri a‘e ».

Te puai rahi a‘e i roto i te ao nei,

o te mana ia o te Atua o te faaohipahia



na roto i te taata, € na te reira parau
mau e faaitoito ia tatou. No te fano ma
te hau na ni‘a i te moana o te tahuti
nei, e titau tatou i te arata‘iraa a taua
Thitai Mure ore ra—oia te Iehova rahi.
E ani tatou i te ra‘i, ia noaa mai te
tauturu o te ra‘i.

Hoé hi‘oraa matarohia no te hoé
taata aore i ani i to te ra‘i, o Kaina ia,
te tamaiti a Adamu e o Eva. E puai to
te tino e paruparu ri to te mana‘o, ua
vaiiho o Kaina i te hinaaro faufaa, te
nounou e te haapa‘o ore, e te taparahi
taata no te faahape i to‘na iho avei‘a o
te arata‘i hoi ia’na i te vahi hau e i te
faateiteiraa. Ua upooti‘a te mau mea
ote aoiniaito tera‘i. Ua hi‘a Kaina.

I roto i te tahi atu anotau, ua tama-
tahia te hoé tavini a te Atua na te hoé
arii ino. Ma te tauturuhia e te faairuraa
no te ra‘i, ua tatara o Daniela, no te
arii, i te papa‘iraa i ni‘a i te papa‘i. No
ni‘a i te mau haamauruururaa i faa-
arahia—hoé ahu arii, hoé fifi arapoa
auro, e te mana poritita—na 6 atura
o Daniela e, < e ia oe iho ta oe tao‘a,

e ta oe ra utua rahi e hopoi atu ia na
vetahi & ».° E tao‘a e e mana rahi tei
pupuhia na Daniela, e mau utu‘a no
te mau mea o te ao nei, eiaha no te
Atua. Ua patoi o Daniela e ua haapa‘o
maitai noa.

I muri a‘e ra, a haamori ai Daniela
i te Atua noa’tu te ture € opani ra i te

reira, ua hurihia oia i roto i te apoo
o te mau liona. Te faati‘a mai nei te
aamu o te Bibilia e, i te po‘ipo‘i a‘e,
« e ia ravehia’tu Daniela i roto i taua
apoo ra, aore roa e pahure i ni‘a ia’na,
no te mea ua faaroo oia i te... Atua».’
I roto i te hoé taime hepohepo, na te
hinaaro u‘ana o Daniela ia haapa‘o
maitai noa i hopoi mai i te parururaa a
te Atua e i horo‘a mai i te hoé faaearaa
hau. E noaa atoa ia tatou te reira huru
parururaa e te hau mai te mea e, e
haapa‘o maitai noa tatou e tae roa’tu
i to tatou utuafare mure ore.

Na te uati o te aamu, mai te one
o te hapaina uati, e tapa‘o i te tereraa
o te tau. E pupt api te tia mai i ni‘a
i te tahua o te oraraa. Tei mua ia tatou
te mau fifi ri‘ari‘a o to tatou anotau. I
roto i te roaraa o te aamu o te a0 nei,
ua haa satane ma te rohirohi ore no
te haamou i te feia e pee i te Faaora.
Mai te mea e, e fati tatou i raro a‘e i
ta‘na mau taparuraa—mai te Bismarck
puai—e ere ia tatou i taua hoe ra
o te nehenehe e arata'‘i ia tatou i te
vahi hau. Area ri, noa’tu e, ua haati-
hia tatou i te mau rave‘a aravihi o te
oraraa o teie anotau, e imi tatou i ni‘a
ite ra‘iitaua arata‘iraa hape ore ra, ia
ti‘a hoi ia tatou ia reni e ia pee i te hoé
tere paari e te tano. E ore roa to tatou
Metua i te Ao ra e vaiiho i ta tatou
aniraa ti‘a ma te pahonoraa ore. Mai

te mea e, e imi tatou i te tauturu no
te ra‘i, eita to tatou hoe e hape, eiaha
mai to te Bismarck.

A haamata ai tatou i to tatou tere, e
mata na tatou i te fano ma te hau i ni‘a
i te moana o te oraraa. E mata na tatou
i te rave i te itoito o Daniela, ia ti‘a ia
tatou ia vai parau ti‘a noa noa’tu te
hara e te faahemaraa e haati nei ia ta-
tou. E mata na tatou i te faahohonu e
i te haapaari i to tatou iteraa papl mai
to Takoba, te taea‘e o Nephi, i te taime
a tahitohito mai ai te hoé taata tei imi
i te mau rave‘a atoa no te haamou i
to’na faaroo, na 0 atura, «i ore ai au
i faaaueuehia’i »®

Ma te hoe o te faaroo no te ara-
ta‘i i to tatou tere, e te mau taea‘e, e
nehenehe atoa ta tatou e tere ma te
hau e tae atu i te fare—te fare i te Atua
ra, no te parahi i piha‘i iho Ia'na e a
muri noa’tu. Ia tupu hoi mai te reira
no tatou tata‘itahi, ta’u ia pure na roto
ite i‘oa o Iesu Mesia ra, amene. ll

TE MAU NOTA
1. Hi‘o Ludovic Kennedy, Pursuit : The Chase
and Sinking of the Bismarck (1974).

. Luka 18:22.

. 1 Timoteo 4:12.

. Philipi 2:15.

. N. Eldon Tanner, « For They Loved the
Praise of Men More Than the Praise of
God », Ensign, Novema 1975, 74.

6. Daniela 5:17.

7. Daniela 6:23.

8. Iakoba 7:5.

TUHAA PURERAA NO TE PO’IPO’lI SABATI | 5 no atopa 2014

Na te presideni Henry B. Eyring

Tauturu Matamua i roto i fe Peresideniraa Matamua

Eita te haavdraa a te taata e te mana ‘o maramarama e
nava ‘i no te farii i te mau pahonoraa i te mau wiraa no
ni‘a i te mea faufaa a‘e i roto i te oraraa. E titau tatou

i te heheuraa no 6 mai i te Atua ra.

a’u ti‘aturiraa no tatou i teie

mahana ia farii tatou paatoa i

te here e i te maramarama no 6
mai i te Atua ra. E rave rahi o te faaroo
mai nei i teie mahana o te hinaaro rd
nei i te haamaitairaa no te heheuraa o
te taata iho no 6 mai i to tatou Metua
here i te Ao ra.

No te mau peresideni misioni, e riro
ia o te hoé pure taparu no te ite nahea
ia faaitoito i te hoé misionare i roto i
te fifi. No te hoé metua tane e aore ra,
hoé metua vahine i te hoé vahi i te ao
nei tei ninahia i te tama‘i, e riro 1a o te
hoé hinaaro tuutuu ore ia ite e, e faa-
nuu anei i to'na utuafare i te hoé vahi
pe‘ape‘a ore e aore ra, e faaea noaite
vahi tei reira ratou. E rave rahi hanere
peresidini titi e te mau episekopo e
pure nei i teie mahana no te ite nahea
ia tauturu i te Fatu ia faaora i te hoé
mamoe mo'‘e. E no te hoé peropheta,
€ riro ia o te iteraa eaha ta te Fatu e
hinaaro ia parau oia i to te Ekalesia e
i te hoé ao arepurepu.

Ua ite tatou paatoa e, eita te haava-
raa a te taata e te mana‘o maramarama
e nava'‘i no te farii i te mau pahonoraa
i te mau uiraa no ni‘a i te mea faufaa
a‘e i roto i te oraraa. E titau tatou i te

heheuraa no 6 mai i te Atua ra. E eita
tatou e titau hoé noa iho heheuraa i
roto i te hoé tau hepohepo, e hinaaro ra
tatou ia tahe tamau noa mai te heheu-
raa. Eita tatou e hinaaro hoé noa iho
anapa o te maramarama e te tamahana-
hana, e hinaaro ra tatou i te haamaitai-
raa tamau o te aparauraa i te Atua.

Te tumu mau i ti‘a mai ai te
Ekalesia no te mea ia, ua ite hoé
tamaiti api e, e parau mau te reira. Ua
ite te tamaiti api ra o Iosepha Semita
e, eita oia e ite na roto ia’na iho e, tei
hea te Ekalesia e amui atu. No reira,
ua ui oia i te Atua mai ta te buka a
Takobo i parau ia'na e, e nehenehe.
Ua fi maira te Atua te Metua e Ta’na
Tamaiti Here i roto i te hoé uru raau.
Ua pahono mai raua i te uiraa tei ore
e tae‘ahia i te mana o te losepha no
te tatara.

E i reira, aita oia i pii-noa-hia e te
Atua ia haamau i te Ekalesia mau a
Iesu Mesia, ua faaho‘i-atoa-hia mai ra
i reira te mana no te ti‘aoro i te Varua
Maitai ia ti‘a i te heheuraa no 6 mai
ite Atua ra ia tae tamau noa mai.

Teie te tatararaa a te peresideni
Boyd K. Parker no te reira tapa‘o faaite
o te Ekalesia mau : « Te vai tamau noa

nei te heheuraa i roto i te Ekalesia :

e farii te peropheta i te reira no te
Ekalesia ; e farii te peresideni no to’na
titi, no to’na misioni, e aore ra, no ta’na
puptl autahu‘araa ; e farii te episekopo
no to’na paroisa ; te metua tane no
to’na utuafare ; te taata no’na iho ».!

E haamata, e hope, e e tamau noa
te reira faanahoraa nehenehe o te he-
heuraa, ia farii ana‘e tatou i te heheu-
raa no tatou iho. E rave tatou i te taata
rahi ra o Nephi, te tamaiti a Lehi, ei
hi‘oraa na tatou. Ua moemoeahia to'na
metua tane. Ua faariro te tahi atu mau
taata i roto i te utuafare o Nephi i te
moemoea a Lehi ei ohipa aoaoa. I roto
i te moemoea te vai ra te faaueraa no
6 mai i te Atua ra ia faaruru i te ati rahi
o te ho'iraa i Ierusalema e tii i te mau
api tei roto i reira te parau na te Atua
no te hopoi na muri iho ia ratou i roto
i to ratou tere i te fenua i parauhia ra.

Pinepine tatou i te faahiti i te
parau itoito a Nephi i te taime a ani
ai to’na metua tane ia ratou ia ho'i

i Ierusalema. Ua ite outou i te mau
parau ra : <« E haere atu vau, e rave
hoi i te mau mea ta te Fatu i faaue
maira ».>

E faaroo a‘era Lehi ia Nephi i te
parauraa i taua mau parau ra, te na
O ra te papa‘iraa e, « oaoa roa iho ra
oia »? Oaoa to’na i te mea €, ua ite oia
e, ua haamaitaihia Nephi i te heheuraa
papu e, teie moemoea o to’na metua
tane, e aparauraa mau ia no 6 mai i
te Atua ra. Aita o Nephi i parau e, < E
haere atu vau, e rave hoi i te mau mea
ta to’u metua tane i parau mai ia’u ia
rave ». Ua parau ri oia e, « E haere atu
vau, e rave hoi i te mau mea ta te Fatu
i faaue maira ».

Na roto mai i to outou iteraa i roto i
to outou iho utuafare, ua ite atoa outou
e, no te aha Lehi i « 0aoa roa [ai] ». No
roto mai to'na oaoa i te iteraa e, ua farii
Nephi i te heheuraa haapapd.

E rave rahi metua tei haamau i te
ture utuafare no te ho‘iraa mai te tama-
rii paari i te fare i te po. Tera ri, a feruri

naite oaoa ia ite te mau metua, mai te
hot tei ite, tau hepetoma noa i ma‘iri
a‘e nei e, te hoé tamarii tei faaru‘e i te
utuafare aita i maoro a‘e nei, aita oia i
haamau noa i te hoé hora ho‘iraa fare
no'na, ua haapa‘o atoa ra oia i te Sabati
mai tei haapiihia ia’na i te utuafare. E
faatupu te heheuraa a te hoé metua,

i te hoé ohipa vai maoro i roto i te
heheuraa o te taata iho, o te tamau
noa e tae roa’tu i ni‘a i te tamarii.

E mea pap( e, ua maramarama
maitai to’u metua vahine i te reira
parau tumu o te heheuraa. I to’u apiraa,
e tapiri au i te opani muri ma te mania-
nia ore ia hoi ana‘e mai au i te fare i
te maororaa po. Titauhia ia’u ia haere
na mua i te piha o to’u metua vahine
no te haere i roto i to’u piha. Noa'tu e,
e haere marQ noa vau, ia tae ana‘e au
i mua i to’na opani afa matara noa, e
faaroo vau i to’u i‘oa, ma te marqQ, « Hal.
Haere mai na maa taime iti ».

E tomo vau i roto e e parahi i te
hiti o to’na ro’i. E mea poiri i roto i te

piha. Ahiri outou i faaroo, e mana‘o
outou e, e paraparauraa hoa noa ia no
ni‘a i te oraraa. Tera r4, i teie mahana,
te haamana‘o nei 4 vau i te mau mea
ta’na i parau mai, ua tuati noa te puai
ta’u i ite i te taime a tai‘o ai au i to’u
haamaitairaa patereareha.

Aita vau i ite e, eaha ta’na i ani i
roto i te pure, a tia’i noa ai oia ia’u
i taua mau pd ra. Te mana‘o nei
au e, te tahi tuhaa no ni‘afaito’u
vai-pe‘ape‘a-ore-raa. Ua papQ rd ia'u
e, ua pure oia mai ta te hoé paterea-
reha e pure hou a horo‘a ai oia i te
hoé haamaitairaa. E pure oia ia ti'a i
ta’na mau parau ia tae i roto i te taata
ei mau parau na te Atua, eiaha na’na.
Ua pahohohia te mau pure a to’u
metua vahine no taua haamaitairaa
ra i ni‘a i to'u upoo. Tei roto oia i te
ao varua hau atu i te 40 matahiti i teie
nei. Ua pap( roa ia'u e, e oaoa rahi
to’na, i haamaitaihia hoi au mai ta’na
i ani, ia faaroo vau i roto i ta’na parau
a‘o i te mau faaueraa a te Atua. Ua

tamata vau ia haere e ia rave hoi mai
ta’na i hinaaro ia rave au.

Ua ite au i te reira 2 semeio o te
heheuraa tamau i roto i te mau pere-
sideni titi e te mau episekopo i roto i
te Ekalesia. E, mai te reira te heheuraa
i te mau ti‘a faatere o te utuafare, te
faufaa o te heheuraa, tei te huru ia o
te feia e arata‘ihia no te farii i te he-
heuraa haapapd.

Ua ite au i te reira semeio o te he-
heuraa i muri a‘e i te ati i tupu na roto
i te parariraa te haapahuraa pape no
Teto Dam i Idaho i te matahiti 1976. E
rave rahi o outou tei ite i te aamu no
te ohipa i tupu. Tera ra, e nehenehe te
hi‘oraa o te heheuraa tamau tei fariihia
e te hoé peresideni titi e haamaitai ia
tatou paatoa i roto i te mau mahana
i muri nei.

E rave rahi tauatini taata tei faahae-
rehia i rapae i to ratou faaearaa no te
mea ua ino roa to ratou fare. Na te hoé
peresideni titi, hoé taata faaapu, i ara-
ta‘i i te mau ohipa tautururaa. Tei roto
vau i te hoé piha haapiiraa i te fare
haapiiraa tua rua no Ricks tau mahana
i muri a‘e i te ati. Ua tae mai te hoé ti‘a
no te piha faatere a te hau no te ati.
Ua tomo mai oia e to’'na mau tauturu
iroto i te piha rahi i reira to te peresi-
deni titi haaputuputuraa mai i te mau
episekopo e i te tahi mau faatere no te
tahi atu mau faaroo. Tei reira vau no te
mea e rave rahi o te feia tei ora mai, te
utuutuhia ra ratou e te noho ana‘e ra i
te fare haapiiraa ta’u e peresideni ra.

A haamata ai te putuputuraa, ua
tia a‘era te ti‘a no te piha faatere a te
hau no te mau ati i ni‘a e ua haamata
a‘era i te parau ma te reo mana i te
mau mea e titauhia ia rave. I muri iho,
ua tapura oia i na ohipa faufaa e pae e
aore ra, e ono, ua pahono maru atura
te peresideni titi e, « Ua oti te reira i te
ravehia e matou ».

Tau minuti i muri mai, na o mai nei
te ti‘a no te piha faatere a te hau no te
mau ati e, «Ia’u i mana‘o, e parahi noa
vau e e hi‘o noa maa taime iti ». Ua
faaroo a‘era oia e to’'na mau tauturu i
te mau episekopo e te mau peresideni
pupl peresibutero ia faaite mai i te
mau ohipa ta ratou i rave. Ua faataa
mai ratou eaha te arata‘iraa ta ratou
i farii e i apee no roto mai i to ratou

mau ti‘a faatere. Ua faati‘a atoa ratou

i te mau mea tei faatiruhia ia ratou ia
rave, a pee ai ratou i te mau arata‘iraa
no te ite mai i te mau utuafare e no

te tauturu ia ratou. Ua maoro te po. E
rohirohi roa ratou paatoa no te faaite i
to ratou pe‘ape‘a maoti te faaiteraa i to
ratou here i te taata.

Ua horo‘a’tura te peresideni titi i
te tahi mau arata‘iraa hopea i te mau
episekopo e ua faaara maira oia i te
taime no te apooraa i te po‘ipo‘i roa
no te afa‘i mai i te parau faaite.

I te poipo‘i a‘e, ua tae mai te ti‘a
no te hau e 20 minuti na mua a‘e a
haamata ai te apooraa parau faaite e te
faaueraa ohipa. Te ti‘a ra vau i piha‘iho
noa. Ua faaroo vau ia’na i te parau-
mari-raa i ni‘a i te peresideni titf,

« Peresideni, eaha ta oe e hinaaro ia’u
e ite mau melo o ta’'u plpu ia rave ? »

Te mea ta taua taata ra i ite, ua ite
fa vau i te reira i te mau taime ati e te
tamataraa, ati a‘e te ao nei. Ua tano te
Peresideni Packer. E tae mai te heheu-
raa tamau i te mau peresideni titi ra no
te huti ia ratou i ni‘a a‘e i to ratou iho
paari e te aravihi. E, i 6 atu i te reira, e
horo‘a te Fatu i te feia ta te peresideni
e arata‘i, i te hoé faaiteraa haapapi e,
no 6 mai ta’na mau faaueraa i te Atua
ra, na roto i te Varua Maitai, haere atu
iroto i te hoé taata hara nei.

Ua haamaitaihia vau ia piihia ia
pee i te mau ti‘a faatere faatiruhia i te
pae rahi o to’u oraraa. I to’u api-roa-
raa ua piihia vau ia riro ei tauturu no
te hoé peresideni pupu peresibutero.
Ua riro na vau ei tauturu i raro a‘e
e piti na peresideni mataeinaa, e no
hoé Episekoporaa Faatere Rahi o te
Ekalesia, hoé melo no te Pipi no te
Tino Ahuru Ma Piti Aposetolo, e hoé

tauturu i raro a‘e e piti Peresideni no
te Ekalesia. Ua ite au i te heheuraa i
horo‘ahia ia ratou e i muri iho te haa-
papiraa i te mau taata e pee ia ratou.

Teie heheuraa no te taata iho no
te fariiraa, o ta tatou paatoa e hinaaro
nei, eita 1a e tae ohie noa mai, eita
atoa e roaa ohie noa na roto noa i te
aniraa. Te horo‘a mai nei te Fatu i te
arata‘iraa i muri nei no te tauturu ia
tatou ia farii i te reira mau faaiteraa no
O mai i te Atua ra. E arata‘iraa ia no te
mau taata atoa e imi nei i te heheuraa
no te taata iho mai tei titauhia ia tatou.

«Ia 1noa atoa hoi to outou mau
aau i te aroha i te mau taata atoa, € i te
utuafare faaroo, e ia faaunauna noa te
taiata ore i to outou mau feruriraa i te
mau taime atoa ; ei reira to outou ti‘a-
turiraa e puai roa ai i mua i te aro no
te Atua ; e e ma'iri mai ai te haapiiraa
no te autahu‘araa i nia i to outou aau
mai te hupe no te ra‘i maira.

«E e riro te Varua Maitai ei apiti no
ouotu i te mau taime atoa ».4

Na roto mai i te reira, € rave mai au i
te a‘oraa no tatou paatoa. Eiaha e vaha-
vaha i te mana‘o e roaa mai ia outou no
te here i te peropheta o te Atua. I te mau
vahi atoa ta'u e haere i roto i te Ekalesia,
noa’tu o vai te peropheta i te reira taime,
e ui mai te mau melo e, «Ia ho‘i atu oe i
te pl faatereraa o te Ekalesia, e ti‘a anei
ia oe ia parau atu i te peropheta e, ua
here roa matou ia'na ? »

Ua hau roa’tu te reira i te haamori
aito e aore ra, i te mau mana‘o haa-
faahiahia i te mau aito, o te tupu mai i
roto ia tatou i te tahi taime. E horo‘a te
reira no 6 mai i te Atua ra. Na roto i te
reira e farii ohie atu 4 outou i te horo‘a
no te heheuraa haapap ia paraparau
ana‘e oia i roto i to’na toro‘a ei pero-
pheta no te Fatu. Te here e tupu mai
i roto ia outou, o te here ia o te Fatu
no te mau taata atoa tei riro ei auvaha
parau No'na.

E ere te reira i te mea ohie ia farii
tamau noa i te mea e, pinepine te Fatu
i te ani i To'na peropheta ia horo‘a i
te a‘oraa tei riro ei mea teimaha no te
taata ia haapa‘o. E tamata te enemi o to
tatou varua ia arata‘i ia tatou ia au ore e
ia tapetete te mana‘o no ni‘a i te piiraa
o te peropheta no 6 mai i te Atua ra.

Ua ite a‘e nei au e mea nahea e



nehenehe ai i te Varua Maitai ia haa-
putapd i te hoé aau marQ no te paruru
o te hoé pipi haehaa a Iesu Mesia na
roto i te heheuraa haapapd.

Ua tono te peropheta ia’u ia horo‘a
i te mana taati mo‘a i ni‘a i te hoé taata
i roto i te hoé oire na‘ina‘i atea. Tei
te peropheta ana‘e ra te taviri no te
faaoti e, o vai te farii i te mana mo‘a
tei horo‘ahia’tu e te Fatu ia Petero ra,
te Aposetolo faatere. Ua farii atoa vau
i te reira mana taati, tera ra, na roto
ana‘e i te faaueraa a te Peresideni o te
Ekalesia e ti‘a ai ia’u ia horo‘a’tu i te
reira i te tahi atu taata.

No reira, i roto i te hoé piha i roto
i te hoé fare pureraa i te atea é roa ia
Roto Miti, ua tuu vau i to’'u na rima i
ni‘a i te upoo o te hoé taata tei ma'‘i-
tihia e te peropheta ia farii i te mana
taati. E itehia i ni‘a i to’na na rima te
mau tapa‘o o te hoé oraraa ohipa i
roto i te repo ia roaa te tahi maa vahi
iti tauturu no te oraraa. Ua parahi ta’na
vahine iti na‘ina‘i i piha‘i iho ia’na. E
ite-atoa-hia i ni‘a ia’na te mau tapa‘o o
te mau matahiti ohipa teimaha i piha'‘i
iho i ta’na tane faaipoipo.

Ua faahiti au i te mau parau tei
horo‘ahia mai e te peropheta. « No te
mana e te hopoi‘a i tuuhia mai ia’u e
te », i reira e faahiti ai i te i'oa o te pe-
ropheta, « tei mau i te mau taviri atoa o
te autahu‘araa i ni‘a i te fenua nei i teie
tau, te horo‘a’tu nei au i te mana taati i
ni‘a ia oe », i reira e faahiti ai i te i'oa o
te taata, e i muri iho te i‘oa o te hiero i

reira oia e tavini ai ei taata taati.

Ua tahe a‘era te roimata i ni‘a i
to’na paparia. Ua ite a‘era vau e, te
ta‘i atoa ra ta’na vahine. Ua tia’i au ia
hau raua. Ua tia a‘era te vahine i ni‘a
e ua haere maira i piha‘i iho ia’u. Hi‘o
maira i ni‘a e ua parau maira ma te
haama rii e, ua oaoa oia e ua pe‘ape‘a
atoa rd. Ua parau maira oia e, ua au
roa oia ia haere i te hiero na muri iho
ita’na tane, i teie nei nei ra, ua mana‘o
oia e, eiaha oia e haere na muri iho
ia'na, no te mea, ua ma‘iti te Atua ia’na
no te hoé ti‘aturiraa hanahana e te
mo‘a. E ua parau maira oia e, ua tupu
mai te mana‘o ti‘ama ore ia riro ei hoa
no’na no te hiero no te mea, aita ta'na
e nehenehe e tai'o e e papa'i.

Ua tamar(Q vau ia’'na e, e hi‘oraa
hanahana no ta’na tane ia apiti oia
ia’na i roto i te hiero no to’'na mana
rahi i te pae varua. I roto i te faito
ha‘iha‘i roa o to’u aporaa mai i ta'na
mau parau, ua parau atu vau ia’na e,
ua heheu mai te Atua ia’na i te mau
mea i 6 € atu i te mau ite atoa o te
fenua nei.

Ua ite oia na roto i te horo‘a o te
Varua e, ua horo‘a mai te Atua i te hoé
ti‘aturiraa rahi na roto mai i Ta’na pe-
ropheta i te tane ta’na i here. Ua ite oia
iho e, te mau taviri no te horo‘a i taua
mana taati ra ua mauhia ia e te hoé
taata aitd oia i ite a‘e nei e ta’na iho i
ite e, e peropheta ora ia na te Atua. Ua
ite oia, ma te ore e faaitehia mai e te
hoé a‘e ite ora e, ua pure te peropheta

iniaitei‘oa ota’na tane. Ua ite oia
iho e, ua pahono mai te Atua.

Ua ite atoa oia e, te mau oro‘a ta
ta’'na tane e rave, e taati te reira i te
taata no te oraraa mure ore i roto i
te basileia tiretiera. Ua haapapi oia
iroto i to'na mana‘o e to’na aau e,
te fafauraa ta te Fatu i rave i mua ia
Petero, te vai noa nei 4 te reira i roto i
te Ekalesia : <« E ta oe e haamau i raro
nei, e haamau-atoa-hia ia i te 20 . Ua
ite oia iho i te reira, na roto i te heheu-
raa, no 6 mai i te Atua ra.

E ho'i na tatou i ta tatou parau
omuaraa. « Te vai tamau noa nei te
heheuraa i roto i te Ekalesia : e farii
te peropheta i te reira no te Ekalesia ;
e farii te peresideni no to’na titi, no
to’na misioni, e aore ra, no ta'na pipl
autahu‘araa ; e farii te episekopo no
to’na paroisa ; te metua tane no to’na
utuafare ; te taata no’na iho ».°

Te faaite pap( atu nei au ia outou
e, e parau mau. Te faaroo nei te Metua
ite Ao ra ita outou mau pure. Te
here nei Oia ia outou, e ua ite Oia i to
outou i‘oa. O Iesu te Mesia, te Tamaiti
a te Atua, e to tatou Ora, ua here Oia
ia outou i te faito eita e itea ia outou.

Te ninii mai nei te Atua i te heheu-
raa, na roto i te Varua Maitai, i ni‘a i
Ta’na mau tamarii. Te paraparau nei
Oia i Ta'na peropheta i ni‘a i te fenua
nei, o Thomas S. Monson i teie mahana.
Te faaite pap( nei au e, te mau nei e te
faaohipa nei oia i te mau taviri atoa o
te autahu‘araa i ni‘a i te fenua nei.

Mai te mea e, e faaroo outou i
roto i teie amuiraa i te mau parau a
te feia ta te Atua i pii no te paraparau
ei mono No’na, te pure nei au ia farii
outou i te heheuraa haapapi ta outou
e hinaaro nei no te imi i to outou
haerea i roto i te tere no te ho'i faahou
i te fare, no te parahi i piha‘i iho Ia’na
iroto i te hoé utuafare taatihia e a
muri noa’tu. Na roto i te i‘oa o Iesu
Mesia ra, amene. B

Na Elder Russell M. Nelson
No te Pipt no te Tino Ahuru Ma Piti Aposetolo

Ua riro ta tatou patururaa i te mau peropheta ei fafauraa
ia tatou iho ia rave i te mau mea atoa no te turi i te mau
tautooraa matamua e tohuhia mai e ratou.

te peresideni Eyring, mauruuru

no ta oe poro‘i faaliru e te haa-

maramarama. E to’u mau taea’e
e mau tuahine here, te mauruuru nei
matou no to outou faaroo e to outou
itoito. I nanahi ra, ua anihia tatou ta-
ta‘itahi ia paturu ia Thomas S. Monson
ei peropheta na te Atua e ei Peresideni
no te Ekalesia a te Fatu. Te himene
pinepine nei tatou, « Mauruuru matou
e te Atua no ta oe na peropheta ».! Te
taa maitai ra anei tatou i te auraa o
te reira ? A feruri na i te haamatairaa
ta te Fatu i horo‘a ia tatou ia paturu i
Ta’na peropheta, o oia o te horo'a mai
nei i te a‘o pora‘o ore, viivii ore, ma te
ore e haapa‘o i to'na iho hinaaro, e tei
hope roa ho'i i te parau mau !

Nahea tatou e paturu mau ai i te hoé
peropheta ? Na mua roa a riro mai ai
oia ei Peresideni no te Ekalesia, ua faa-
taa mai te peresideni Joseph F. Smith :

« E hopoi’a faufaa te reira no te Feia
Mo‘a ia... paturu i te feia mana o te
Ekalesia, ia na reirahia, eiaha ri na roto
noa i te afa‘iraa i te rima i ni‘a, na roto
atoa ra i te ohipa e te parau mau ».

Te haamana’o maitai nei au i te
ohipa taa é roa ta’u i rave no te pa-
tururaa i te hoé peropheta. Ei taote

rapaau ma'‘i e ei taote mafatu, e
hopoi‘a 1a na’u ia tap(Q i te mafatu o

te peresideni Spencer W. Kimball i

te matahiti 1972, i tera taime e mono
peresideni oia no te Pipl no te Tino
Ahuru Ma Piti Aposetolo. E mea fifi
roa to’na tapuraa. Aita ho'i to'u aravihi
no te raveraa i te reira huru tapQraa
inia ite hoé taata ma‘i mafatu e 77
matahiti i te paari. Ua parau vau e e
ere i te mea ti‘a ia ravehia teie tap(iraa
e ua faaara vau i te peresideni Kimball
e te Peresideniraa Matamua. Ma te faa-
roo 14, ua ma'iti te peresideni Kimball,
ia ravehia te reira, no te mea noa e, ua

a‘o te Peresideniraa Matamua i te reira.

Na te reira i faa‘ite i to'na huru patu-
ruraa i to’na feia faatere ! E ua mata'u
vau i taua faaotiraa ra !

Mauruuru i te Fatu, ua manuia
te tapQraa. I te haamata-faahou-raa
te mafatu o te peresideni Kimball i te
otu'i, e mea puai rahi roa ia ! I taua
iho taime ra, ua noaa ia’u te hoé faa'i-
teraa papd a te Varua e e riro mai teie
taata ei Peresideni no te Ekalesia i te
hoé mahana !3

Ua ite outou e aha te ohipa i tupu
i muri mai. E 20 noa ava’e i muri mai,
ua riro mai te peresideni Kimball ei

Peresideni no te Ekalesia. E ua faatere
u‘ana oia e ma te itoito e rave rahi
matahiti.

Mai te reira mai 4 taime, ua paturu
tatou i te mau peresideni Ezra Taft
Benson, Howard W. Hunter, Gordon B.
Hinckley, e Thomas S. Monson i teie
nei ei mau Peresideni no te Ekalesia—
e peropheta i to’na auraa mau !

E to’'u mau taea‘e e tuahine, mai te
mea e ohipa ta te Faaho'i-faahou-raa
o te Evanelia i rave, o te faaoreraa ia
i te mana‘o hape e, ua faaea te Atua
i te paraparau i Ta’na mau tamarii.
Aore roa e mea atea roa’tu i te parau
mau. Ua arata'‘i te hoé peropheta i te
Ekalesia a te Atua i te mau tau tuuraa
atoa o te evanelia, mai ia Adamu mai
€ tae noa mai 4 i teie nei mahana.*

Te faa‘ite pap( nei te mau peropheta
no ni‘a ia Iesu Mesia—no ni‘a i To'na
hanahana e Ta’na misioni e taviniraa i
ni‘a i te fenua nei.’ Te faahanahana nei
tatou i te peropheta Iosepha Semita ei
peropheta no teie tau tuuraa hopea no
te evanelia. E te faahanahana nei tatou
i te mau taata atoa o tei mono mai
ia'na ei Peresideni no te Ekalesia.

[a paturu tatou i te mau peropheta
e te tahi atu mau feia faatere  te faa-
ohipa ra ia tatou i te ture no te fariiraa
amui i roto i te Ekalesia no te mea ua
parau te Fatu : < E ore roa e horo‘a-
hia’tu i te hoe taata ia haere atu e ia
poro haere i ta’'u nei evanelia, e aore
rd ia faatupu i ta’u nei ekalesia, maori
rd ia oti oia i te faatoro‘ahia e te hoé
o tei mau i te mana, e ua itehia ho‘i




e to te ekalesia e e mana to'na e ua
faatoro‘a-ti'a-hia ho'i e te mau upo‘o
faatere no te ekalesia ».”

Na teie e horoa ia tatou, te mau
melo no te Ekalesia a te Fatu, te
ti‘aturiraa e te faaroo a tutava ai tatou
ia haapa‘o i te faaueraa a te papa‘iraa
mo‘a ia faaroo i te reo o te Fatu® ia
tae mai na roto i te reo a Ta’na mau
tavini, te mau peropheta.’ Ua piihia
te taato‘araa o te feia faatere i roto i
te Ekalesia a te Fatu na roto i te mana
ti'a. No reira, aore roa ia e peropheta
aore ri te tahi atu taata faatere i roto i
teie Ekalesia, e pii ia’na iho. Aore roa e
peropheta e ma‘itihia. Ua haamarama-
rama mai te Fatu i te reira a parau ai
Oia e, « E ere o outou tei hinaaro mai
ia’u ; o vau ra, tei hinaaro atu ia outou,
e ua haapao ia outou ».'° Eita outou e
0 vau nei e ma'iti i te feia faatere atoa
no te Ekalesia. E haamaitairaa i na
tatou ia paturu ia ratou.

E mea taa € te mau e‘a a te Fatu
ite mau ea a te taata. E iriti € atu te
mau ea a te taata nei i te mau taata
mai roto atu i to ratou ti‘araa aore ra
ohipa, ia paari aore ra ia hapepahia
ratou. E ere roa rd te mau e‘a a te taata
nei i te mau e‘a a te Fatu. Ua riro ta
tatou patururaa i te mau peropheta ei
fafauraa ia tatou iho ia rave i te mau
mea atoa no te turu i te mau tautoo-
raa matamua e tohuhia mai e ratou.
Ua riro ta tatou patururaa mai te hoé
tapuraa faa‘iteraa i to tatou fa'iraa i ta
ratou piiraa peropheta ei piiraa mana
e te ruuruuhia i ni‘a ia tatou.

E piti ahuru ma ono matahiti
hou a riro mai ai ei Peresideni no te
Ekalesia, ua parau o Elder George
Albert Smith : « Te hopoi‘a ta tatou e
rave a afa‘i ai tatou i to tatou rima i
ni‘a... e hopoi‘a mo‘a roa ia. Te auraa
ra, e ere ia te haere-noa-raa tatou ma
te haape‘ape‘a ore e ma te hinaaro ia
faatere te peropheta o te Fatu i teie
ohipa, to’na auraa mau maori ra...

e ti‘a ia tatou i muri ia’na ; e pure ia
tatou no’na ; € paruru ia tatou i to’'na
i‘oa maitai, e e faaitoito ia tatou ia
faaohipa i ta’na mau haapiiraa mai ta
te Fatu i faaue ia’na »1

Te aratai nei te Fatu ora i Ta’na eka-
lesia ora !'> Te heheu mai nei te Fatu
i To’na hinaaro no te Ekalesia i Ta'na

peropheta. I nanahi ra, i muri a’e i to
tatou aniraahia ia paturu ia Thomas S.
Monson ei Peresideni no te Ekalesia,
ua farii atoa tatou i te haamaitairaa ia
paturu ia’na, i te mau tauturu i roto i
te Peresideniraa Matamua, € i te mau
melo no te Pipt no te Tino Ahuru
ma Piti Aposetolo, ei mau peropheta,
ei mau hi'o e ei mau heheu parau. A
feruri na i te reira ! Te paturu nei tatou
15 taata ei mau peropheta a te Atua !
Te mau nei ratou i te taato‘araa o te
mau taviri autahu‘araa tei horo‘ahia
mai i ni‘a i te taata nei i roto i teie tau
tuuraa evanelia.

Te piiraa o na 15 taata i te ti'araa
mo'a no te aposetoloraa ua riro ia ei
parururaa rahi roa no tatou te mau
melo no te Ekalesia. No te aha ? No te
mea e ti‘a i te mau faaotiraa a teie mau
faatere ia hoé.!® E nehenehe anei ia
outou ia feruri nahea e ti'a ai i te Varua
ia faaQiru 15 taata ia hoé ? Ua rau te
mau huru o te ite e te aravihi i te ohipa
o teie na 15 taata, ma te mau huru
feruriraa taa & no ni‘a i te mau mea e
rave rahi. A ti'aturi mai ! E ite teie na
15 taata—teie mau peropheta, mau
hi‘o e mau heheu parau—i te hinaaro
o te Fatu ia hoé ana‘e ratou i roto i te
faaotiraa ! Ua hinaaro mau ratou ia
tupu mau ihoa te hinaaro o te Fatu.
Ua riro te Pure a te Fatu ei hoho'a na
teie na 15 taata tata‘itahi ia pure ana’e
ratou : « Ia haapaohia to oe hinaaro i te
fenua nei mai tei te ra‘i atoa na »'4

Na te aposetolo tahito roa‘e i roto

i te toro‘a aposetolo e peresideni.’
E faahaere teie faanahoraa no te taata

tahito roa‘e i roto i te toro‘a, i te taata
paari a‘e i te toro‘a Peresideni no te
Ekalesia.'® E horo‘a mai te reira i te
tamau-noa-raa, te paari i roto i te ara-
vihi, te ite, te faaineineraa, mai te au
ite arata‘iraa a te Fatu.

Te Ekalesia i teie mahana ua faa-
nahohia ia e te Fatu iho. Ua haamau
Oia i te hoé faanahoraa faahiahia no
te faatereraa o te faatupu i te apipi-
tiraa e te pa‘epa’‘eraa. E horo'a mai
taua faanahoraa ra i te arata‘iraa a
te peropheta noa’tu te mau ma‘i e te
mau haaparuparuraa e tupu mai no
te faito matahiti paari.'” Te vai nei te
mau faaaifaitoraa e te mau parururaa
e rave rahi ia ore te hoé taata e arata’i i
te Ekalesia i vaho. E haapii tamau-noa-
hia te mau taata faatere paari ia ineine
ratou i te hoé mahana ia parahi i roto
i te mau apooraa faatere teitei roa‘e.

E haapii ratou nahea i te faaroo i te
reo o te Fatu na roto i te mau muhu-
muhuraa a te Varua.

A tavini ai oia €i tauturu matamua
no te peresideni Ezra Taft Benson, tei
piri roa i taua taime ra i te pae hopea
0 to’na oraraa tahuti, ua haamarama-
rama mai te peresideni Gordon B.
Hinckley :

« Te mau ture e te mau tereraa
ohipa ta te Fatu i faanaho no te faate-
reraa i Ta'na ekalesia, e faaineine ia te
reira... no te mau huru ohipa atoa e
tupu mai. E mea faufaa rahi... i te mea

e aita roa e mau feaaraa aore ri mau
haape‘ape‘araa no ni‘a i te faatereraa
o te Ekalesia e te faaohiparaa i te mau
horo‘araa a te peropheta, mai te mana
ia farii i te faaQiruraa e te heheuraa i
roto i te faatereraa i te mau ohipa e te
mau faanahoraa a te Ekalesia, ia ma‘i-
hia aore ri ia ore e maraa i te peresi-
deni ia faatere maite.

«E mana e e hopoi‘a na te
Peresideniraa Matamua e te Pipu no
te Tino Ahuru Ma Piti Aposetolo, tei
piihia e tei faatoro‘ahia no te mau i te
mau taviri no te autahu‘araa, ia faatere
i te Ekalesia, ia faatere i to te reira mau
oro‘a, ia hohora i to te reira haapiiraa
tumu e ia haamau e ia tamau i to te
reira mau faaohiparaa ».

Ua parau 4 te peresideni Hinckley :

«Ta ma'‘ihia te peresideni aore ra
ia ore e maraa ia’na ia faatere maite i
roto i ta'na mau ohipa atoa no to'na
toro‘a, ua riro a to’na na tauturu e piti
ei pipl no te Peresideniraa Matamua.
E faatere ia raua i te ohipa a te
Peresideniraa i te mau mahana atoa...

«... Te mau uiraa rahi ra nonia i te

mau faatureraa, te mau tereraa ohipa,
te mau faanahoraa, aore ra te haapii-
raa tumu, e tuatapapa-hu‘ahu‘a-amui-
hia ia te reira na roto i te pure e te
Peresideniraa Matamua e te Tino
Ahuru Ma Piti ».'8

I te matahiti i ma‘iri a‘enei, a
ra‘eraahia‘i i te peresideni Monson
te tapa‘o no te 5 matahiti taviniraa ei
Peresideni no te Ekalesia, ua feruri oia
i ta’na 50 matahiti taviniraa ei apose-
tolo e ua parau oia : « E fifi ihoa tatou
paatoa no to tatou matahiti paari.
Are‘a ri, e apiti matou i to matou reo
ito te arii Beniamina, tei parau e : ‘E
taata mau 2 ra vau mai ia outou atoa
te huruy, e tia ho'i ia roohia-noa-hia i
te mau mea tia ore o te tino nei e o
te aau atoa ho'i ; i maitihia ra vau...
e i faatahinuhia vau e tau metua ra...
ua haapaohia e ua faaorahia ho'i au
€ to’na ra mana faito ore, ia tavini ia
outou ma te mana atoa, e te hinaaro
atoa, e te puai atoa ho'i ta te Fatu i
horoa mai ia’u nei ra (Mosia 2:11) ».

Ua parau 4 te peresideni Monson :
«Noa’tu te mau fifi atoa note ea e

nehenehe e tae mai i ni‘a ia tatou,
noa’tu te mau paruparu i roto i te tino
e te feruriraa, te tavini nei matou mai
te au i to matou puai. Te haapapu atu
nei au ia outou e te arata‘i-maitai-hia
nei te Ekalesia. Te haapap( mai nei te
faanahoraa tei haamauhia no te Pipu
no te Peresideniraa Matamua e te Pipu
no te Tino Ahuru Ma Piti [Aposetolo]
ia tatou e e vai noa te reira i roto i te
mau rima maitai e, noa’tu te mau mea
e tupu mai, aita e haape‘ape‘araa aore
ra e mata‘uraa. Te arata‘i nei to tatou
Faaora, o lesu Mesia, ta tatou e pee
nei, ta tatou ho'i e haamori nei, e ta
tatou ho'i e tavini nei, i te Ekalesia ».*°
E te peresideni Monson, te haa-
mauruuru nei matou ia oe no taua
mau parau mau ra ! E te haamauruuru
nei matou ia oe no te hi‘oraa maitai
0 ta oe taviniraa roa e te itoito. Ia ti'a
ia’u ia parau atu ei ti'a no te mau melo
no te Ekalesia na te ao atoa nei i to
matou mana‘o amui no te mauruuru
ia oe. Te faanahanahana nei matou
ia oe ! Te here nei matou ia oe ! Te
paturu nei matou ia oe, eiaha na roto
noa i to matou rima i ni‘a na roto ato‘a
ra i to matou aau atoa e ta matou mau
tutavaraa mau. Ma te haehaa e te puai,
«te pure nei matou no oe, to matou
peropheta here e ! »* I te i'oa o Iesu
Mesia, amene. B

Na Carol F. McConkie

Tauturu matamua i roto i fe peresideniraa
rahi o te Feia Apl Tamahine

No te faaau maite ia tatou i ni‘a i te mau opuaraa hanahana
o te ra'i ra, e turu tatou i te peropheta ma te ma'iti ia ora

mai le au i ta’na mau parau.

e here nei to tatou Metua i te

Ao ra i Ta’na mau tamarii paatoa

e te hinaaro nei Oia ia ite e ia
haroaroa ratou i Ta’na faanahoraa no
te oaoa. No reira, ua pii Oia i te mau
peropheta, o ratou tei faatoro‘ahia i te
mana e te haamanaraa no te rave i te
ohipa i te i‘oa o te Atua no te faaora-
raa i Ta'na mau tamarii. E mau ve‘a
ratou no te parau ti‘a, e faa‘ite ratou
ia Iesu Mesia e i te mana hope ore o
Ta’na Taraehara. Te mau nei ratou i te
mau taviri o te basileia o te Atua i ni‘a
i te fenua nei e na ratou e faati‘a ia
ravehia te mau oro‘a faaora.

I roto i te Ekalesia mau a te Fatu,

«aita’tu maori ra te taata hoé i ni‘a i
te a0 nei i te taime hoé o tei horo‘a-
hia’tu teie nei mana e te mau taviri hoi
no teie nei autahu‘araa ».! Te paturu
nei tatou i te peresideni Thomas S.
Monson ei peropheta no tatou, ei hi‘o
e ei heheu parau. Te heheu mai nei oia
i te parau a te Fatu no te arata‘i e no te
haapii i ta tatou Ekalesia taatoa. Mai ta
te peresideni J. Ruben Clark Jr. i faataa

mai, « O te Peresideni o te Ekalesia. ..
ana'‘e tei mau i te ti‘araa no te farii i te
mau heheuraa no te Ekalesia ».2

No ni‘a i te peropheta ora, te faaue
mai nei te Fatu i te mau taata o Ta’na
Ekalesia :

« E haapa‘o outou i ta'na mau parau
e i ta'na mau faaueraa afoa o ta'na e
horo‘a’tu ia outou mai te noaa ia’na ra,
i te haereraa mo‘a i mua ia’u nei ;

« E farii hoi outou i ta'na parau mai
te mea ra e no roto i to’u iho nei vaha,
mai te faaoromai e te faaroo.

« No te mea na roto i te raveraa i
teie nei mau mea e ore roa outou e
noaa i te mau uputa o hade ».?

No te faaau maite ia tatou i ni‘a i te
mau opuaraa hanahana o te ra‘i ra, e
turu tatou i te peropheta ma te ma'‘iti
ia ora mai te au i ta’na mau parau.

E paturu atoa tatou i te mau tauturu
o te peresideni Monson e i te Pupu
no te Tino Ahuru Ma Piti Aposetolo ei
mau peropheta, ei mau hi‘o, e ei mau
heheu parau. «E ti‘araa to ratou, e puai
e e mana no te faaite i te mana‘o e i

te hinaaro o [te Fatu]... iraro a‘e i te
peresideni o te Ekalesia ».* Te parau
nei ratou na roto i te i‘ca o te Mesia.
Te tohu nei ratou na roto i te i‘oa o te
Mesia. Te rave nei ratou i te mau ohipa
atoa na roto i te i‘ca o Iesu Mesia. I
roto i ta ratou mau parau, e faaroo
tatou i te reo o te Fatu e e ite tatou i te
here o te Faaora. « E te mau mea atoa
ta ratou e parau ra ia GrGhia ra e te
Varua Maitai e riro ia ei parau mo‘a...
e te mana hoi o te Atua e tae noa’tu
i te ora».’ Ua parau te Fatu iho : < Na
roto i to’u iho reo e a ore ri na roto
i te reo o ta’u mau tavini, hoe 4 ia ».°
Te oaoa nei tatou no te ekalesia
«1 patuhia i ni‘a iho i te niu a te mau
aposetolo e te mau peropheta ra, e
o Iesu Mesia iho te ofa‘i tihi rahi ».”
E fare nahonaho te fare o te Fatu, e
eita roa’tu tatou e hape i te vahi i reira
tatou e imi ai i te mau pahonoraa i ta
tatou mau uiraa e aore ri, eita tatou
e tapetepete te mana‘o no te ite e, e
aha te reo e haapa‘o. Eiaha tatou «ia
aueue noa i te mata‘i ra, i tera parau,
i tera parau ».® Te heheu mai nei te
Atua i Ta’na parau na roto mai i Ta’na
mau tavini faatoro‘ahia, « ei faaau i te
feia mo‘a i te ohipa ra e orometua, ia
tupu i te maitai te tino o te Mesia ra :
ia riro tatou atoa nei ei taata paari, i te
faaroo hoé e te ite hoé i te Tamaiti a te
Atua »? Ia faaoti tatou ia ora mai te au
i te mau parau a te mau peropheta, tei

ni‘a iho ia tatou i te e‘a no te fafauraa
€ tae atu ai i te maitai mure ore ra.

No roto mai i te hoé metua vahine
otahi e tautoo ra ia noaa te ora i roto i
te hoé pu'‘e tau o‘e, e haapii mai tatou
i te auraa no te mau parau ra, e paturu
i te hoé peropheta. Ua parau atura
te Fatu i te peropheta Elia ia haere i
Zarephate, i reira oia e ite atu ai i te
hoé vahine ivi ta te Atua i faaue ia pa-
turu ia’na. Ia fatata mai te oire ia Elia,
ite atura oia i te vahine te ohi haere
ra i te vahie. Ua pii atura oia ia’na,

« A hopoi mai na i te ho& maa pape
iroto i te faarii, ia inu vau »°

«E te tii atura oia i taua pape ra, ua
parau atura oia ia'na na 6 atura, hopoi

atoa mai i te tahi maa pane i to rima na.

« Ua parau maira oia, te ora ra to
Atua o Iehova, aita roa a’u e maa ama,
maori ra te hoé maa faraoa hoé rima e
i tei roto i te hue, e te hoé maa hinu i
roto i te farii ; e inaha, te ohi haere nei
au i te maa vahie, a haere ai au i roto
a tunu ai na maua, a pohe atu ai ».

Ua pahono atura Elia, « Eiaha e
mata’u ; e haere ri oe e na reira ta oe
i parau ra : e mata na rd i te hamani
i te hoé vahi iti na’u, a hopoi mai ai
ia’u nei, 2 hamani ai i ta oe e ta to
tamaiti » !!

A feruri na tatou i te hoé taime i te
fifi o te mea ta te peropheta e ani nei
i te hoé metua vahine po‘ia ia rave.

E mea papi e, e nehenehe ta te Atua

i
PIoA

iho e horo‘a mai i te maa na To'na
tavini haapa‘o maitai. Tera r3, i te i‘0a
o te Fatu, ua rave Elia mai tei faauehia
mai, oia ho'i, ia ani i te hoé tamahine
here a te Atua ia faatusia i ta'na mau
mea atoa no te paturu i te peropheta.

Are‘a ra, ua fafau atoa Elia i te hoé
haamaitairaa no te haapa‘o : « Te na 6
maira hoi te Atua o Iseraela a Iehova,
e ore te hue faraoa e iti, e ore hoi
e pau te faarii hinu ».'2 Ua horo‘a te
Fatu i te vahine ivi i te rave‘a ia ma'‘iti
ia ti‘aturi e ia haapa‘o i te mau parau
a te peropheta.

I roto i te hoé ao tei haamata‘uhia
ite o‘eite parau tia e te po‘ia ite
pae varua, ua faauehia mai ia tatou ia
paturu i te peropheta. Mai te mea e,

e haapa‘o tatou, e paturu, e e faaite

i te parau tohu, te faaite ra ia tatou e,
e faaroo to tatou no te faahaehaa ia
tatou i raro a‘e i te hinaaro, te paari e
te taime a te Fatu.

E haapa‘o tatou i te parau tohu
noa’tu e, maite hurura e, e ere i te
mea tano, € ere i te mea ohie, e e ere
i te mea au roa. Ia au i te mau ture a to
te a0 nei, e riro te peeraa i te peropheta
ei ohipa au-ore-hia e te taata, ei ohipa
tano ore i te pae poritita, e aore ra, ei
ohipa ta te sotaiete e ore farii. Tera 3,
te peeraa i te peropheta e ohipa ti‘a
ia i te mau taime atoa. « Mai te ra‘i nei
hoi e teitei rahi to'na i to te fenua ; oia
atoa to’u ra haerea, e teitei 1a i to outou
haerea, e to’u ra mau mana‘o i to outou
ra mau mana‘o »."? « E ti‘aturi ia Iehova
ma to aau atoa ra ; eiaha r e ti‘aturi i to
oe ihora haapa‘o »

E faahanahana e e haafaufaa te
Fatu i te taata e haapa‘o i te arata‘iraa
a te peropheta. No te vahine ivi no
Zarephate, ua ora oia e ta’na tamaiti
i to'na haapa‘oraa i te parau a Elia.
Mai ta te peropheta i fafau mai, < ua
amu ihora oia e o Elia ; e to'na atoa
utuafare, e rave rahi a‘era te mahana...
ta Iehova hoi i parau mai, i te vaha o
Elia ra »."

« E faaamu [te Fatu] i te taata e
ti‘aturi Ia'na ».'° E au te parau a te mau
peropheta mai te mana no to tatou
varua. Ia amu ana'‘e tatou, e haamaitai-
hia, e paruruhia e e faahereherehia
tatou i te pae tino e i te pae varua.

Ia amu maitai ana‘e tatou i ta ratou



parau, e haapii mai tatou nahea ia
haere i te Mesia ra e ia ora.

Ua papa‘i Elder Bruce R. McConkie
e, na roto i te mau peropheta «e
heheu mai te Fatu i te mau parau mau
no te faaoraraa... te faaoraraa tei roto
i te Mesia ; e te huti nei oia i te reni...
no te haerea e tae atu ai i te ora mure
ore ra... I te mau tau atoa, te horo‘a
mai nei te Fatu i to'na mau taata i te
arata‘iraa e hinaarohia e ratou i te
taime o to ratou ati e te pe‘ape‘a. E e
mea papQ e, i te mau mahana i muri
nei, te vai ra te taime, aore hoé mea
€ atu i te paari o te Atua, o te na ni‘a
mai i te ra‘i i te taheraa na roto mai i
te utu o te peropheta, e faaora i to'na
mau taata »."”

No'u nei, na te mau parau a te
mau peropheta tei haapiihia mai e
to’'u orometua no te pupu Tarona, i
horo‘a mai ia’u i te hoé iteraa no ni‘a
i te huru o te autaatiraa i roto i te
fafauraa o te faaipoiporaa. Na te mau
parau a te mau peropheta i horo‘a
mai ia’u i te faaroo e i te ti‘aturiraa
e, e nehenehe ta'u e faaineine no
te farii i te hoé utuafare oaoa. Na
te tuatapapa-tamau-raa i te mau haa-
piiraa a te mau peropheta, to mutaa
iho ra e to teie tau api, i paturu ia’u
i roto i te mau matahiti teimaha e te
rohirohi i te amoraa, te haapiiraa e
te faaamuraa e hitu tamarii. Te mau
parau a te mau peropheta i roto i te
mau papa‘iraa mo‘a e tei haapiihia i
mua i teie purupiti, € mau parau tama-
hanahana ia, e mau parau here, e mau
parau faaitoito, e e mau parau oaoa o
te tauahi nei ia tatou paatoa.

Mai te mea e, e haapa‘o tatou i te
mau parau a te mau peropheta, te
patu ra ia tatou i to tatou fare e to
tatou oraraa i ni‘a i te hoé niu papd
mure ore, « te papa o to tatou ora, o
te Mesia ia, o te Tamaiti a te Atua hoi,
e ia hapono mai te diabolo i to’na ra
mata‘i u‘ana, e ta'na mau ohe na roto
i te puahihio, e ia ma‘iri mai to’'na ra
(ia paari, e to'na vero rahi i ni‘a iho ia
orua ra, e ere oia i te mana i ni‘a iho
ia orua e putdhia‘i orua i raro i te...
mamae e te oto mure ore ra »'®

E nehenehe tatou e ma'iti. E nehe-
nehe tatou e ma'‘iti eiaha e tau‘a, e
ha‘uti i te reira, e taataahi, e aore ra,

e pato‘i i te mau parau a te Mesia tei
parauhia mai e To’na mau tavini tei
faatoro‘ahia. Tera ra, ua haapii mai

te Faaora e, te taata atoa e na reira, e
tapu-é-hia ia ratou i To'na mau taata i
fafauhia ra."

Mai te mea e, e tai‘o tatou e e tuata-
papa tatou na roto i te pure i te parau
tohu mo‘a ma te faaroo i te Mesia,
€ ma te aau tae mau, e parau mai te
Varua Maitai i te parau mau i roto i to
tatou feruriraa e i to tatou aau. E mata
na tatou i te haafatafata i to tatou tari‘a
ia faaroo, i to tatou aau ia ite, e i to
tatou mana‘o ia faaitehia mai te mau
mea taa € a te Atua ia outou na.”

Te faaite nei au i to’u iteraa papd
e, ua riro o losepha Semita i mutaa iho
ra e i teie mahana ei peropheta piihia
e te Atua no te faaho'i mai i te evane-
lia a Iesu Mesia e i Ta’na autahu‘araa i
ni‘a i te fenua nei. E te faaite pap( nei
au e, na roto i te peresideni Monson,
te arata‘ihia nei tatou na te hoé pero-
pheta mau o te Atua i teie mahana. E
mata na tatou i te ma'iti ia ti‘a i piha‘i
iho i te mau peropheta e ia ora mai te
au i ta ratou mau parau e tae roa’tu i
te taime e tahoéhia ai tatou i roto i te
faaroo, e tamahia ai i roto i te Mesia,

e e faathia i te ite i te Tamaiti a te Atua.
Na roto i te i‘'oa mo‘a o Iesu Mesia ra,
amene. B

1. Te Parau Haapiiraa e te Mau Parau Fafau
132:7 ; hi‘o atoa Manuel 2 : Administration
de I’Eglise (2010), 2.1.1: « Tei ia Iesu Mesia
ra te mau taviri atoa o te autahu‘araa tei
itehia i roto i te Ekalesia. Ua horo‘a Oia
ini‘a i Ta’na mau aposetolo tata‘itahi i te
mau taviri atoa e au i to’na basileia i ni‘a i
te fenua nei. O te aposetolo matahiapo ora,
te Peresideni o te Ekalesia, te taata hoé i
ni‘a i te fenua nei tei faati‘ahia ia faa‘ohipa
i te mau taviri atoa o te autahu‘araa ».

2. J. Reuben Clark Jr., « When Are the Writings
and Sermons of Church Leaders Entitled to
the Claim of Scripture ? » (a‘oraa tei horo‘a-
hia i mua i te feia ohipa no te faanahoraa no
te haapiiraa evanelia séminaire e te institute,
Brigham Young University, 7 no tiurai 1954).

3. Te Parau Haapiiraa e te Mau Parau Fafau
21:4-6 ; reta tei faahuru-é-hia.

4.]J. Reuben Clark Jr., « When are the Writings
and Sermons of Church Leaders Entitled to
the Claim of Scripture ? »

5. Te Parau Haapiiraa e te Mau Parau Fafau 68:4.

6. Te Parau Haapiiraa e te Mau Parau Fafau 1:38.

7. Ephesia 2:20.

8. Ephesia 4:14.

9. Ephesia 4:12-13.

10. 1 Te mau Arii 17:10.

11. 1 Te mau Arii 17:11-13 ; reta tei
faahuru-é-hia.

12. 1 Te mau Arii 17:14.

13. Isaia 55:9.

14. Maseli 3:5.

15. 1 Te mau Arii 17:15-16.

16. Roger Hoffman, « Consider the Lilies ».

17. Bruce R. McConkie, A New Witness for the
Articles of Faith (Deseret Book Company,
1985), 478 ; ua tauihia te mau pereoda ;
faa‘ohipahia ma te parau faati‘a.

18. Helamana 5:12.

19. Hi‘o 3 Nephi 20:23.

20. Hi‘o Mosia 2:9.

Novema 2014 79



Ua riro te Atua e te Mesia ei Metua e ei Tamaiti mau—e mea
taa é Raua, e te tino taa é, are'a ua hoé roa Raua i roto i ta

Raua opuaraa.

rave rahi matahiti i ma‘iri a‘enei,

ua rave au i te taime no te tuata-

papa i te iteraa papQ hopea o te
mau peropheta i roto i te mau tau tuu-
raa tata‘itahi. E ite mana rahi to ratou
tata‘itahi no ni‘a i te Atua te Metua e
Ta’na Tamaiti, Iesu Mesia.

A tai‘o ai au i teie mau iteraa
papl—e te tahi atoa mau pu‘eraa na
roto i te mau matahiti—e putapu noa
to’u aau ia ite au i roto ia’u te here rahi
o te Metua i te Ao ra i Ta’na Tamaiti
matahiapo e te huru atoa Iesu e faa‘ite
nei i To'na here na roto i To’na haapa-
‘oraa i te hinaaro o To'na Metua. Te faa-
‘ite papQ nei au e, ia rave tatou i te mea
titauhia no te ite ia Raua e no te ite i to
Raua here i te tahi e te tahi, e noaa mai
ia tatou « te horo‘a hau a‘e... i te mau
horo‘a atoa a te Atua »—oia ho'i te ora
mure ore.! Inaha « teie ho'i te ora mure
ore, ia ite ratou ia oe i te Atua mau ra, e
ia Iesu i te Mesia i ta oe i tono maira »2

80 liachona

Na Elder Robert D. Hales
No te Pipt no te Tino Ahuru Ma Piti Aposetolo

Mesia ra o te Tamaiti 1a no te Atua...
ia vetahi & ra ia faaroo i to ratou ra
mau parau, ia noaa atoa ia ratou te ora
mure ore mai te mea € vai noa ratou i
te faaroo ».3 Ia hi‘o vau, aita te reira e
parau nei e, e vai a muri noa’tu te tahi
taata i roto i te turu‘iraa i ni‘a te iteraa
papd o te tahi atu mau taata.

Ua tupu to’u iho iteraa papd i te
rahi a haapii ai au no ni‘a i te Metua i
te Ao ra e te Faaora mai roto mai i te
mau haapiiraa e te iteraa papQ o to’u
nau metua, orometua haapii, te mau
papa‘iraa mo‘a—ta’u i faaitoito noa i
te tai‘'o—e te Varua Maitai ihoa rd. A
faa‘ohipa ai au i te faaroo e a haapa‘o
ai au i te mau faaueraa, ua haapapt
mai te Varua Maitai € parau mau ta’u
e haapii ra. Na reira ia vau i te iteraa
no’u iho nei.

I roto i teie ohipa, ua riro te imiraa
i te heheuraa ei taviri. Te ani manihini
nei Nephi ia tatou tata‘itahi ia « po-
pou na outou i te parau a te Mesia :
inaha ho'i, e faa‘ite te parau a te Mesia
ia outou i te mau mea ta outou e
haapa‘o ».

Na mua a‘e te va‘uraa o to’u mata-
hiti, ua imi na vau ia ite rahi atu 4 no
ni‘a i te bapetizoraa. Ua tai‘'o vau i te
mau papa‘iraa mo‘a e ua pure au. Ua
haapii mai au e, e riro vau i te farii i te
horo‘araa i te Varua Maitai ia haamau-
hia vau. Ua haamata atoa vau i te ma-
ramarama €, ua riro te Atua e te Mesia
ei Metua e ei Tamaiti mau—e mea taa

Nahea teie horo‘a e noaa mai ai ia
tatou ? E tae mai te reira na roto i te
heheuraa i te taata tata‘itahi, tei para-
parauhia mai e tei haapiihia mai i teie
po‘ipoi.

Te haamana‘o ra anei outou i te 1
taime matamua ua ite outou te vai ra te
Atua e ua putapu outou i To'na here ?
Ei tamaroa, ua mitau vau i te hi‘oraa i
te ra'i feti'a a mana‘o ai au tei reira Oia.
Ua faahiahia roa vau i te hi‘oraa i te
nehenehe rahi o ta te Atua mau hama-
niraa—mai te mau manumanu na‘ina‘i
i te mau tumu raau teitei. E a ite ai au

i te nehenehe o teie nei ao, ua ite atoa
mai au i te here o te Metua i te Ao ra
ia’u. Ua ite atura vau e, e huaai varua
mau vau Na’'na, e tamaiti e e tamahine
paatoa tatou na te Atua.

Nahea vau i te iteraa i te reira ? e
ui mai paha outou. Te haapii nei te
mau papa‘iraa mo‘a, « Ua horo‘ahia i
te tahi e te Varua Maitai ia ite e o Iesu




€ Raua, e te tino taa &, are‘a ua hoé
roa Raua i roto i ta Raua opuaraa. « Te
hinaaro nei tatou ia [Raual, no te mea
o [Raua] na tei hinaaro mai na ia tatou
nei».’ E faahou e faahou 4 te ite nei
au i to Raua here i te tahi e te tahi e
to Raua ohipa-amui-raa no to tatou
maitai. E faaroo na i te tahi o te mau
papa‘iraa mo‘a rau e haapii nei i teie
parau mau :

I roto i te haapiiraa no ni‘aito
tatou oraraa hou i te tahuti nei, ua
parau te Metua i te Ao ra no Iesu
Mesia ei « ta’u Tamaiti Here, ta’u i Here
e i Ma‘iti mai te matamua mai 4».°1 to
te Metua hamaniraa i teie fenua, ua na
reira Oia « na roto i [Ta’na] ra [Tamaiti]
Fanau Tahi »’

Ua parauhia i te metua vahine o
Iesu, ia Maria, e faatae mai oia i « te
Tamaiti na te Teitei »® E i To'na apiraa,
ua parau Iesu i To’na metua vahine e
ti‘a Ta’na ia « haapa‘o [Oia] i ta [Ta’na]
metua ». Te tahi mau matahiti i muri
iho, i te bapetizoraahia te Faaora, ua
paraparau mai te Metua i te Ao ra
mai te ra‘i mai, i te na 6raa e, « Tau
Tamaiti here teie, ua mauruuru roa
vau ia’na ».1°

No te haapii i Ta’na mau pipi ia
pure, ua faahiti Iesu i teie mau parau :

« E to matou Metua i te ao ra, ia raa
to oe i‘oa.

«Ia tae to oe ra hau. Ia haapa‘ohia
to oe hinaaro i te fenua nei, mai tei te
a0 atoa na » !

Ua haapii Oia ia Nikodemo, «I
aroha mai te Atua i to te ao, e ua tae
roa i te horo‘a mai i ta’na Tamaiti
fanau tahi»."? E ua faataa atoa Oia
i Ta’na mau semeio ma te parau e,
«Eita e ti‘a i te Tamaiti ia rave oia ana‘e
ihora, maori rd o ta’na i ite i te Metua
i te raveraa ra : te mau mea’toa ta
[te Metua] iho e rave ra, oia’toa ta te
Tamaiti e rave »!3

A fatata ai te hora no te Taraehara,
ua pure lesu ma te parau e : <E tau
Metua, ua tae i te hora... Ua haamaitai
au ia oe i te ao nei ; ua oti ia’u te
ohipa ta oe i ho mai na’u e rave ra » '
Ei reira, a teimaha noa ai ta tatou mau
hara i ni‘a Ia’na, ua taparu Oia, « E tau
Metua e, i ti‘a ra, e hopoi € atu i teie
nei aua, ia tupu ra to oe hinaaro, eiaha
to’'u »." I To’na taime hopea i ni‘a i te

satauro, ua pure lesu, « E tau Metua,
e faaore mai i ta ratou hara, aore ho'i
ratou i ite i ta ratou e rave nei » €i reira
ua pii hua’tura, « E tau Metua, te tuu
atu nei au i tau varua i to rima ra ».'¢

E ua haere ihora Oia e farerei i te
mau varua o te feia pohe, i roto i te a0
varua, no te horo‘a « ia ratou i te mana
ia ti‘a faahou mai i muri a‘e i To'na
tia-faahou-raa mai te pohe mai no te
tomo atu i roto i te basileia 0 To'na ra
Metua ».' I muri mai te Ti‘a-faahou-raa
o te Faaora, ua fa Oia ia Maria Magadala
ma te parau e, « Te haere nei au i tau
Metua ra e to outou Metua ra ».'®

I To’na haereraa e farerei i te taata i
te fenua Marite, ua faa‘ite To'na Metua
[a’na ma te parau e, « Inaha, o tau
Tamaiti here, ua mauruuru roa vau
ia’na, ua haamaitai ho‘i au i to’u i‘oa
ia’na ».* I to Iesu pauraa i rotopu i te
taata i te vahi o te hiero, ua faa‘ite Oia
Ia’na iho ma te parau e : « Inaha, o vau
nei, o Iesu Mesia... ua faahanahanahia
ho'i te Metua na roto i ta’u raveraa i te
hara o to te ao nei i ni‘a iho ia'u»? E
a haapii ai Oia i Ta’na haapiiraa tumu,
ua faataa mai Oia :

«Tera ta’u ture, € o te ture ta te
Metua i horo‘a mai ia’u ; € o vau te

faa‘ite i te Metua, e o te Metua te faa-
‘ite ia’u ».2!

«Amene... te Metua e o vau, hoé 2
ia maua »*

Te ite ra anei tatou i te hoé hi‘oraa
i roto i teie mau irava o te faa‘ite papQ
nei no te Metua e no te Tamaiti ei mea
taa é, ei tino taa é ? E nahea ia raua i
te riroraa ei « #0é » ? E ere no te mea
hoé noa tino no Raua toopiti, no te
mea ra ua tahoé Raua i roto i te opua-
raa, e ua fafau aifaito Raua ia Raua no
te « faatupulraa] i te tahuti ore e te ora
mure ore o te taata nei»?

E Atua Iesu, are‘a ri, te faataa
tamau nei Oia Ia’na ei tino taa & iho
na roto i te pureraa i To'na Metua e na
roto i te parauraa e, te rave ra Oia i te
hinaaro o To’na Metua. I roto i Ta’na
taviniraa i rotopu i te mau ati Nephi,
ua taparu Oia, « E tau Metua, aore au
e pure no to teie nei ao, no ratou ra
ta oe i horo‘a mai ia’u no roto mai i to
teie nei ao... ia vai au i roto ia ratou,
mai ia oe, e te Metua, e vai i roto ia'u,
ia riro tatou ei hoé, ia hanahanahia
vau ia ratou »*

Ia feruri tatou i te reira, eita ia tatou
e maere ua haamata te Faaho'i-faahou-
raa o te evanelia na roto i te faraa

eiaha hoé noa, e piti ra tino hanahana.
No ni‘a i ta’na Orama Matamua, te
faa‘ite papQ nei te peropheta losepha
Semita e, « Ua parau maira te hoé o
raua ia’'u, ma te faatoro atu i to’'na rima
ini‘a i te tahi, e ma te faahiti i to'u i‘oa,
ite na 6raa mai e—O Ta’u Tamaiti
Here Teie, A faaroo Ia'na ! ».»

I te haereraa teie peropheta api i
roto i teie uru raau, ia itehia mai te hea
ekalesia e tomo atu, ua haere oia ma
te faaroo aueue ore e ua matara mai
oia ma te ite e te iteraa papid no ni‘a i
te Atua mau ra e no ni‘a ia Iesu Mesia,
ta te Atua i tono mai. Mai te mau
peropheta na mua’tu ia’na, ua riro
ihora Iosepha ei mauihaa no te faaho'i
faahou mai i roto i te ao te ite e arata'i
ia tatou i te ora mure ore.

Outou atoa, e nehenehe ta outou
€ imi i to tatou Metua i te Ao ra e « teie
nei lesu, i ta te mau peropheta e te
mau aposetolo i [faa‘ite pap(] ra »2
iroto i te mau papa‘iraa mo‘a e i roto
i teie amuiraa rahi. A imi ai outou i
te hoé to outou iho iteraa papi—ta
outou iho heheuraa—e riro outou i te
ite mai e, ua faataa mai te Metua i te
Ao ra i te hoé rave‘a taa € ia ite outou
i te parau mau no outou iho : na roto

i te melo toru o te Atuaraa, te hoé tino
varua ta tatou i matau noa i te pii te
Varua Maitai.

«Ia itea teie nei mau parau ia
outou, € ui atu i te Atua, i te Metua
mure ore ra, i te i‘oa o Iesu Mesia e, e
parau mau anei teie mau parau, e aore
anei ; e ia ui atu outou ma te aau hina-
aro mau, ma te mana‘o pap(, € ma te
faaroo i te Mesia, na’'na ia e faa‘ite mai
i te parau mau ia outou na roto i te
mana o te Varua Maitai.

« E na roto i te mana o te Varua
Maitai e ite ai outou i te parau mau
i te mau mea atoa ra»?’

Te mau taea‘e e te mau tuahine, te
faa‘ite pap( nei au e, ua hinaaro to ta-
tou Metua i te Ao ra ia imi tatou i teie
ite i teie nei. Te pii nei te mau parau a
te peropheta Helamana mai raro mai i
te repo : « A haamana‘o, a haamana'‘o,
e ia haamau i to [outou] niu i ni‘a i te
papa ra o to tatou Ora, o te Mesia ia,
te Tamaiti a te Atua ho'i... o te tumu
ia patuhia i ni‘a e te taata, e ore e tia
ia ma'iri ratou i raro ».2® E oia mau,
eita tatou e ma'iri i raro.

O Iesu Mesia taua niu papt nei. O
Oia te « Mato o te Ra‘i»? I te taime e
patu ai tatou i to tatou fare i ni‘a Ia’na,

e topa mai te ua o te mau mahana
hopea nei, e manii mai te pape diluvi
e e paa‘ina mai te matai, eita ra tatou
e ma'iri i raro. Eita tatou e pau, no te
mea ua niuhia to tatou fare e utuafare
ini‘aite Mesia.*

Te faa‘ite pap( nei au e, ua riro
teie huru fare ra ei « fare no te hana-
hana »3' [ reira tatou e putuputu amui
ai no te pure i to tatou Metua i te Ao
ra na roto i te i‘'oa o Ta’na Tamaiti
here. I reira tatou e faahanahana e e
haamauruuru ai ia Raua. [ reira tatou e
farii ai i te Varua Maitai e « te parau ia
[Ta’na e horo‘a mai] nei ia [tatou] no te
ora mure ore, oia ia te hanahana i roto
i te basileia tiretiera ».3?

Te horo‘a’tu nei au i to’u ite taa é e,
O Iesu Mesia to tatou Faaora e te ora
nei Oia, e ua here to tatou Metua Mure
Ore i te Ao ra ia tatou e te hi‘o nei Oia
ia tatou, e peropheta to tatou i teie
tau tuuraa—o te peresideni Thomas S.
Monson—o te faatere e o te arata‘i nei
ia tatou. E faa‘ite pap( te Varua Maitai
i te taata atoa e haere no te imi i teie
ite e, € parau mau te reira. Na roto i
te i‘oa o Iesu Mesia, amene. B

TE MAU NOTA
1. Te Parau Haapiiraa e te Mau Parau Fafau 14:7.
2. Ioane 17:3.
3. Te Parau Haapiiraa e te Mau Parau Fafau
46:13-14.
4.2 Nephi 32:3.
5.1 Ioane 4:19.
6. Mose 4:2.
7. Mose 2:1.
8. Luka 1:32.
9. Luka 2:49.
10. Mataio 3:17.
11. Mataio 6:9-10.
12. Ioane 3:16.
13. Toane 5:19; hi‘o atoa irava 17.
14. Ioane 17:1, 4.
15. Mataio 26:39.
16. Luka 23:34, 46.
17. Te Parau Haapiiraa e te Mau Parau Fafau
138:51.
18. Ioane 20:17.
19. 3 Nephi 11:7.
20. 3 Nephi 11:10-11.
21. 3 Nephi 11:32.
22. 3 Nephi 11:27.
23. Mose 1:39.
24. 3 Nephi 19:29.
25. Iosepha Semita—Aamu 1:17.
26. Etera 12:41.
27. Moroni 10:4-5.
28. Helamana 5:12.
29. Mose 7:53.
30. Hi‘o 3 Nephi 14:24-25.
31. Te Parau Haapiiraa e te Mau Parau Fafau
88:119; 109:8, 16.
32.Te Parau Haapiiraa e te Mau Parau Fafau 88:4.



Na Elder James J. Hamula
No fe Hitu Ahuru

E ti'a i teie oro'a no te oro'a mo'a ia riro ei mea hau atu

i te mo ‘a no tatou tata ‘itahi.

te aru'i hou te ohipa i tupu i

Getesemane e i Kalavaria, ua haapu-

tuputu Iesu i Ta’na mau aposetolo
no te taime hopea no te haamori. Tei
roto ia i te hoé piha i te tahua i ni'a o
te fare o te hoé pipi i lerusalema, i te
anotau no te oro‘a Pasa.!

Na mua ia ratou te tamaaraa Pasa
i matarohia, oia hoi, te arenio tusia,
te uaina, e te faraoa hopue ore, tapa‘o
no to Iseraela faaoraraa i tahito ra mai
roto mai i te faatitiraa e te pohe, e
no te hoé faaoraraa e tae mai a muri
a‘e.’ A fatata ai te tamaaraa i te hope,
ua rave a‘era lesu i te pane, haamaitai
ihora e vavahi ihora,* e horoa’tura i
Ta’na ra mau aposetolo, na 6 atura,
«arave, a amu».’ « O ta'u tino teie
e horo‘ahia na outou nei, e na reira
outou ei mana‘oraa ia’u ».° E mai te
reira atoa, ua faateitei a‘era oia i te
au‘a uaina, haamaitai ihora i te reira,
e horo‘a’tura i te feia e haati ra Ia'na,
na O atura : « Teie nei au‘a, o te faufaa
apiia i to’u nei toto »,” « i haamanii-
hia... ia matara te hara ».® « E na reira
outou ei mana‘oraa ia’u ».°
Na roto i teie raveraa ohie e te

hohonu, ua haamau Iesu i te hoé
oro‘a api no te mau taata fafauhia o
te Atua. E ore roa te toto animara e

haamanii-faahou-hia e aore ra, te i'o
animara e amu-faahou-hia ei faaho-
ho‘araa i te tusia faaora a te Mesia o
te tae mai.'° E ravehia ri e e amuhia
te mau tapa’‘o o te i'o i ofatifatihia e te
toto o te Mesia i haamaniihia tei haere
mai, ei haamana‘oraa i Ta'na tusia faa-
oraraa.!! Ua riro te raveraa i teie oro‘a
api ei faaiteraa i te mau taata atoa i te
hoé fariiraa ma te hanahana ia Iesu ei
Mesia i fafauhia mai e te peeraa Ia’na
e te haapa‘oraa i Ta’na mau faaueraa
ma te aau atoa. No ratou o te faaite e

o te faaau i to ratou oraraa mai te reira
te huru, e « na ni‘a a‘e » te pohe varua
ia ratou, e haapapthia to ratou ora
mure ore.

I roto i te mau hora e te mau
mahana i muri mai, ua tomo Iesu i
Getesemane, ua hopoihia i Kalavaria,
e ua faaru’e i te menema no Arimatea.
I muri a‘e i To’na faaru‘’eraa mai ia
ratou, ua putuputu te mau pipi faa-
roo a Iesu no roto e no piha‘i iho ia
Ierusalema, i te mahana matamua o
te hepetoma no te « vavahi i te pane
ra»'% e ua rave ratou i te reira « ma te
mau papi ».** Oia mau, ua rave ratou
i te reira eiaha no to ratou noa Fatu
here tei reva &, no te faaite atoa ri i te
mauruuru e i te faaroo i roto i Ta’na
faaoraraa nehenehe ia ratou.

To’'na auraa, a farerei ai Iesu i Ta’na
mau pipi i te fenua Amerika, ua haa-
mau atoa oia i te oro’a moa i rotopu
ia ratou.' A rave ai Oia i te reira, na
0 atura oia : < E na reira atoa outou i
te rave e a muri noa’tu »*> e « e riro ia
ei faaite i te Metua, e te haamana‘o ra
outou ia’u e a muri noa’tu ».'° Faahou
4, i te omuaraa o te faaho‘i-faahou-raa
mai, ua haamau faahou te Fatu i te
oro‘a no te oroa mo‘a, ma te horo‘a
mai i te mau arata‘iraa ia tatou mai
Ta’na i horo'a’tu i Ta’na mau pipi i
tahito ra.'”

Ua parauhia te oro‘a no te oro‘a
moa « te hoé o te mau oro'a mo‘a roa
a‘e iroto i te Ekalesia »."® E mea ti‘a ia
riro ei mea hau atu i te mo‘a no tatou
tata‘itahi. Na Iesu Mesia Iho i haamau
ite oro‘a no te faahaamana’o ia tatou
i te ohipa Ta’na i rave no te faaora ia
tatou e no te haapii ia tatou e nahea
ia faaohipa maitai i Ta’na Faaoraraa
e ia ora faahou i piha‘i iho i te Atua.

Na roto i te faraoa tei vavahihia,
te faaite nei tatou e, te haamana‘o nei
tatou i te tino tahuti o Iesu Mesia—te
hoé tino tei faaaueuehia i te mamae,
te ahoaho e te mau huru faahemaraa
atoa,” te hoé tino tei amo i te hopoi‘a
o te oto, tei faatahe i te toto na te mau
poa atoa,? te hoé tino tei mahaehae te
iri e tei haapohehia te mafatu i roto i
te faasatauroraa.” Te faaite nei tatou i
to tatou ti‘aturi e, a vai ai te reira tino i
roto i te pohe, ua ti‘afaahou mai oia ia
ora mai te menema mai, no te ore roa

e ite faahou i te ma‘i, te pé, e aore ra,
te pohe.”? E ia amu tatou i te pane, te
faaite ra tatou e, mai te tino pohe o te
Mesia, e faaora-faahou-hia to tatou tino
i te mau ruuruu o te pohe, e e ti‘a-
faahou mai ma te hanahana mai roto
mai i te menema, e e faaho‘i-faahou-
hia i to tatou varua mure ore ra.?

Na roto i te hoé hapaina pape na'i-
na‘i, te faaite ra tatou e, te haamana‘o
nei tatou i te toto o Iesu i haamanii-
hia, e te mamae i te pae varua Ta’na
i faaruru no te mau taata atoa. Te
haamana‘o nei tatou i te ahoaho tei
faatahe mai i te mau topataraa toto tei
topa i roto i Getesemane.? Te haama-
na‘o nei tatou i te pepe e te ta‘iriraa
Ta’na i faaruru mai roto mai i te feia tei
haru Ia’na.?® Te haamana‘o nei tatou i
te toto tei manii na roto mai i to’'na na
rima, te avae e te aoao i Kalavaria.?

E te haamana‘o nei tatou i To’na iho
mana‘o no ni‘a i to'na mamae : « Te
rahiraa o te reira mamae aore roa i itea
ia oe, te huru mau o te reira mamae
aore roa hoi i itea ia oe ».* Ia inu tatou
i te pape, te faaite ra tatou e, ua riro
To’na toto e To'na mamae ei taraehara
no ta tatou mau hara, e e faaore hoi
QOia i ta tatou mau hara mai te mea e,
e farii e e haapa’o tatou i te mau parau
tumu e te mau oro‘a o Ta’na evanelia.

No reira, na roto i te pane e te
pape, te faahaamana‘ohia ra tatou i te
faaoraraa a te Mesia ia tatou i te pohe
e te hara. E mea faufaa te ana‘iraa te
pane na mua e te pape i muri iho. Ia
amu tatou i te pane, te faahaamana‘o
ra te reira ia tatou i to tatou iho ti‘a-
faahou-raa papq, e ere ia i te faaho'i-
noa-raa i te tino e te varua. Na roto i
te mana o te ti‘a-faahou-raa, e faati‘a-
faahou-hia tatou paatoa i mua i te aro
o te Atua.”® Na te reira e faaite mai ia
tatou i te uiraa faufaa o to tatou ora-
raa. Te uiraa tumu e vai nei i mua ia
tatou e ere ia e, € ora anei tatou, € ui
rd e, i piha‘i iho ia vai tatou e ora ai ia
pohe tatou. E ho'i paatoa tatou i mua
ite aro o te Atua, tera ra, e ere tatou
paatoa te faaea i piha‘i iho Ia'na.

Na roto i te tahuti nei, e riro tatou
paatoa ei mea viivii i te hara e te ofati-
raa ture.? To tatou mau mana‘o, ta
tatou mau parau e ta tatou mau ohipa,
e riro ia ei mea viivii.*® Ei haapotoraa,

e riro tatou ei mea viivii. E te hopearaa

no te viivii i mua i te aro o te Atua, ua
haapap( maitai mai Iesu : « Aore hoi
te mea viivii e parahi... i mua ia’na.>'
Ua haapap(-maitai-hia te reira parau
e Alama tamaiti, i te taime a faahapa-
hia ai oia e te hoé melahi mo‘a, ua
mauiui roa oia, ua oto, e ua ahoaho
roa i to’na viivii, no reira, ua hinaaro
a‘era oia « ia faaorehia hoi i te varua e
te tino atoa hoi, ia ore [oia] ia faatiahia
imuaite aro o... te Atua »>*

Na roto i te inuraa i te pape o te
oro‘a mo‘a, ua haapiihia mai ia tatou
e mea nahea ia tamai ia tatou i te hara
e te ofatiraa hara, e a ti'a ai i mua i te
aro o te Atua. Na roto i haamaniiraa
Oia i To’na toto hara ore, ua faati‘a
Iesu Mesia i te mau titauraa a te parau
ti'a no te mau hara e te ofatiraa ture.

E ua parau mai oia e tami Oia ia tatou
mai te mea e, ua nava'i to tatou faaroo
[a’na no te tatarahapa ; no te farii i te
mau oro‘a e te mau fafauraa atoa no
te faaoraraa, e haamata na roto i te ba-
petizoraa ; e ia farii i te Varua Maitai.
Ia farii tatou i te Varua Maitai, ei reira
tatou e tamahia ai. Ua haapapQ maitai
mai Iesu i teie haapiiraa tumu :

«E ore e 0 te mea viivii i roto i te
basileia [0 te Atua]... e ore te taata e
tomo i roto i to’na faaearaa, maori ra
o tei mi to ratou ahu i to’u ra toto...

E teie nei ; tera te faaue, e tatara-
hapa, e to te mau otia no te fenua, e
haere mai ia’u, e bapetizohia i to’'u
i‘oa, ia mo‘a outou i te noaaraa mai te
Varua Maitai, ia tia outou ma te porao
ore i mua ia’u i te mahana hopea ra »*

Teie te haapiiraa tumu a te Mesia.

Ia farii ana‘e tatou i teie haapiiraa
tumu e ia faaau i to tatou oraraa i ni‘a
i te reira, ua tamahia ia tatou i te toto
o te Mesia e ua riro ei mea viivii ore.®

Na roto i te mau pure o te oro‘a
mo a, te faaite nei ia tatou i to tatou
farii i te haapiiraa tumu a te Mesia e to
tatou fafauraa ia ora mai te au i te reira
haapiiraa. I roto i ta tatou taparuraa i
te Atua, to tatou Metua Mure ore, te
parau nei tatou e, « e haamana’o ta-
mau noa » tatou i Ta’na Tamaiti faufaa
rahi. A tahi, e faaite tatou i to tatou
« hinaaro » ia haamana‘o. I muri iho,

e faaite tatou e, e « haamana‘o » tatou.
Na roto i te reira, te rave ra ia tatou i te
fafauraa hanahana ia faaite i te faaroo
ia Iesu Mesia, e i Ta’na faaoraraa ia
tatou i te pohe e te hara.

I muri iho e parau tatou e, < e
haapa‘o tatou i ta’na mau faaueraa ».

E fafauraa hanahana teie no te tatara-
hapa. Mai te mea e, aita to tatou mau
mana‘o, te mau parau, e aore ra, ta
tatou mau ohipa i te mau mahana i
ma'iri ra i tuati roa i tei titauhia, e fafau
faahou 1a tatou ia faatuati maitai atu i
to tatou oraraa i To’na, i roto i te mau
mahana e haere mai nei.

I muri iho, e parau tatou e, te
hinaaro nei tatou «ite rave i te i'oa o te
Tamaiti i ni‘a iho ia [tatou] ».3° E fafauraa
hanahana teie no te faahaehaa ia tatou
imua i To'na mana e no te rave i Ta'na
ohipa, oia hoi, te fariiraa i te mau oroa
e te mau fafauraa atoa no tatou iho.”’

Ia fafau ana‘e tatou e haapa’o i teie
mau parau tumu, ua fafauhia mai ia
tatou i roto i na pure no te oro’a mo‘a
e, « e vai To’na Varua i roto ia [tatou] »3




Te farii-faahou-raa i te Varua, o te hoé
ia haamaitairaa teitei roa a‘e, i te mea
e, na te Varua e tami e e haamoa ia
tatou i te hara e te ofatiraa i te ture.®®

E te mau taea’‘e e te mau tuahine, te

ohipa faufaa roa a‘e no te tau e no te
tau a muri atu o te Taraehara ia a Iesu

Mesia. Oia o tei faatupu i te Taraehara,

ua horo‘a mai Oia ia tatou i te oro‘a
no te oro‘a mo‘a no te tauturu ia tatou
eiaha i te haamana‘o noa, no te titau
atoa ra i te mau haamaitairaa atoa o
teie ohipa hanahana o te aroha. Mai
te mea e, € amui tamau tatou e ma te
aau tae mau i roto i teie oro'a mo‘a, e
tauturu te reira ia tatou ia farii tamau
noa ma te hinaaro mau e ia ora i te
haapiiraa tumu a te Mesia i muri a‘e
i te bapetizoraa, e na roto i te reira, e
rave faaoti roa tatou i te faanahoraa o
te haamo‘araa. Oia mau, na te oroa o
te oro’a mo‘a e tauturu ia tatou ia rohi
tamau noa ma te haapa‘o maitai e tae
roa’tu i te hopea e ia farii i te iraa o te
Metua mai ia Iesu i na reira, te maitai
€ au atoa i to’'na ra maitai.®

Te faa‘ite pap( nei au i te mana o

Iesu Mesia no te faaora ia tatou paatoa

mai te pohe mai e te mana o te oroa
o Ta’na autahu‘araa, oia ho'i, te oro‘a
mo‘a, no te faaineine ia tatou ia « ite

i te mata o te Atua, oia o te Metua,

e ora‘i»*' E mata na tatou ia farii i te
oro'a mo‘a i te hepetoma i muri nei, e

i te mau hepetoma atoa i muri iho, ma

te hinaaro rahi a‘e e te opuaraa papi

a‘e, ta’u 1a pure na roto i te i'oa o te
Fatu o Iesu Mesia ra, amene. B

Na te peresideni Thomas S. Monson

Mai te mea e, e hi‘o tatou i ni'a ia lesu ei hi‘oraa no latou e
a pee ai tatou i To'na mau taahiraa avae, e nehenehe tatou
e ho‘i ma te hau i piha ‘i iho i to tatou Metua i te Ao ra.

au mau taea‘e here e au mau tua-

hine here, te haehaa nei to’u aau

ia ti'a’tu i mua ia outou i teie po‘i-
po'i. Te ani nei au i to outou faaroo e
ta outou mau pure no’u a faaite atu ai
au i ta’'u parau porofi ia outou.

Ua haamata tatou paatoa i te hoé
tere nehenehe e te faufaa i te taime
a faaru‘e atu ai tatou i te ao varua
e a tomo mai ai i roto i teie tuhaa e
mea pinepine i te riro e mea fifi tei
parauhia te tahuti nei. Te mau opua-
raa matamua o to tatou oraraa i ni‘a
i te fenua nei o te fariiraa ia i te hoé
tino i‘o e te ivi, te fariiraa i te ite o te
tae mai na roto ana‘e i te faataa‘eraa
ia tatou i to tatou na metua i te ra‘i
ra, e ia hi‘o e, e haapa‘o anei tatou
i te mau faaueraa. I roto i te buka a
Aberahama, pene 3 te tai‘o nei tatou
e : « E e tamata tatou ia ratou i reira,
ia ite tatou e, e haapa‘o anei ratou i te
mau mea atoa ta te Fatu to ratou Atua
e faaue ia ratou ra ».!

I to tatou haereraa mai i te fenua
nei, ua ta‘ita‘i mai tatou i taua horo‘a
rahi ra no 6 mai i te Atua ra—oia hoi,
to tatou ti‘amiraa. Noa’tu e rau te
tauasini huru hi‘oraa, ua haamaitaihia
tatou ia ma‘iti na roto ia tatou iho. I 6

nei te haapii nei tatou na roto mai i te
mau titauraa fifi o te iteraa o te taata
iho. E faataa tatou i te maitai e te ino.
E faataa i te au ore e te au. Te haapii
nei tatou e, na te mau faaotiraa e faa-
taa i te haerea.

Ua papi ia’u e, ua faaru‘e atu tatou
i to tatou Metua ma te hinaaro u‘ana ia
ho'i i piha‘i iho Ia’'na, ia roaa to tatou
faateiteiraa Ta’na i faaineine no tatou
e ta tatou iho i hinaaro rahi. Noa’tu
e, ua vaiihohia tatou ia imi e ia pee i
taua e‘a ra e arata'‘i faahou ia tatou i
to tatou Metua i te Ao ra ra, aita Oia i
tono mai ia tatou i 6 nei ma te haapii-
raa ore e te arata‘iraa ore. Ua horo‘a
mai ra Oia ia tatou i te mau mauhaa
ta tatou e hinaaro, e e tauturu Oia ia
tatou a imi ai tatou i Ta’na tauturu, e e
faaitoito hoi ia rave i te mau mea atoa
€ maraa ia tatou no te rave tamau noa
e tae roa’tu i te hopea e ia roaa te ora
mure ore.

Tei ia tatou nei te mau parau a te
Atua e a Ta’na Tamaiti no te tauturu i
te arata‘iraa ia tatou, o te itehia i roto i
te mau papa‘iraa mo‘a. Tei ia tatou nei
te a‘o e te mau haapiiraa a te mau pe-
ropheta o te Atua. E te mea faufaa rahi
roa, ua horo‘ahia mai ia tatou te hoé

hi‘oraa maitai roa’e no te pee atu—oia
hoi, te hi‘oraa o to tatou Fatu e Faaora,
o Iesu Mesia—e ua haapiihia mai ia ta-
tou ia pee i te reira hi‘oraa. Te Faaora
iho tei parau e : « A haere mai ai, a
pee mai ai ia’u ».> « O ta’u hoi ohipa i
rave i to outou hi‘oraa ra, o ta outou
a e rave »> Ua ui oia i te uiraa, « Eaha
to outou huru e au ai ? » E ua pahono
a‘era Oia, « amene e parau atu vau ia
outou, mai to’u nei ia ».* « Ua tapa‘o
oia i te e‘a e ua iriti i te purumu ».’

Mai te mea e, e hi‘o tatou i ni‘a
ia Iesu ei hi‘oraa no tatou e a pee
ai tatou i To’'na mau taahiraa avae,

e nehenehe tatou e ho‘i ma te hau i
piha‘i iho i to tatou Metua i te Ao ra
no te ora i piha‘i iho Ia’na e a muri
noa’tu. Ua parau te peropheta Nephi
e, «ia ore te taata e mau papd e tae
noa’tu i te hopea, i te onoonoraa atu i
te hi‘oraa o te Tamaiti a te Atua ora, e
ore roa ia e ora ».°

Te vai ra te hoé vahine, i te mau
taime atoa e faati‘a oia i to’'na mau
iteraa i roto i te hoé tere mataitai i te
Fenua Mo‘a, e parau oia e, « ua haere
au na te vahi ta Iesu i haere ! »

Ua tae oia i te mau vahi i reira Iesu
i ora ai e i haapii ai. Ua ti‘a paha oia i
ni‘a i te hoé ofa‘i i reira Iesu i ti‘a ai i
te hoé taime, e aore ra, ua hi‘o paha
oia i te hoé ana‘iraa mou‘a i hi‘ohia
€ Iesu. Ua riro taua mau iteraa ra ei
mau iteraa faahiahia nona ; tera r, te
haere-tino-roa-raa oia i te vahi i haere-
hia e Iesu, € ere ia i te mea faufaa i
te haereraa mai Ta'na i haere ra. Te
faahoho‘araa i Ta’na mau ohipa e te
peeraa i To’na hi‘oraa ua hau roa’tu ia
i te faufaa i te tamata noa i te imi i te
mau mea i toe maiini‘aite ea Ta'na
i ratere i roto i te tahuti nei.

I to Iesu ani-manihini-raa’tu i te
hoé taata tao‘a rahi, < a haere mai ai, a
pee mai ai ia’u »,” aita Oia i mana‘o e,
e pee noa mai te taata tao‘a rahi ia’na
na ni‘a e na raro i te mau aivi e te mau
peho o te fenua.

Aita e titauhia ia tatou ia haere na
te pae tahatai no Galilea e aore ra, na
roto i te mau mou‘a no Iudea no te
haere na te vahi i haerehia e Iesu. E
nehenehe tatou paatoa e haere na te
e‘a Ta’na i haere mai te mea e, e ma'‘iti
tatou ia pee Ia’na a ratere ai tatou i



roto i te tahuti nei, ma te faaroo i Ta’na
mau parau ia ta‘i i roto i to tatou taria,
ma te faai i to tatou aau i To'na Varua,
e ia arata‘i Ta’na mau haapiiraa i to
tatou oraraa. Na to’na hi‘oraa e turama
i te haerea. Ua parau Oia e, < 0 vau te
e‘a, e te parau mau, e te ora »®

Mai te mea e, e hi‘o maite tatou i
te e‘a ta Iesu i haere, e ite tatou e, ua
farerei Oia i te mau titauraa e rave
rahi ta tatou iho e farerei nei i roto
i te oraraa nei.

Ei hi‘oraa, ua haere Iesu na ni‘a i te
e‘a o te oto. Noa’tu te mau oto e rave
rahi Ta’'na i farerei, te vai ra hoé tei
riro ei mea teimaha mau, tei faaitehia i
roto i Ta’na otoraa i ni‘a ia Ierusalema
a faaoti ai Oia i Ta’na ohipa. Ua faaru‘e
te mau tamarii Iseraela i te hau o te
pererau paruru Ta’na i ppd ia ratou
ra. A hi‘o atu ai Oia i ni‘a i te oire tei
fatata i te vaiihohia i roto i te haamou-
raa, ua ati roa Oia i te oto rahi. Ma te
ahoaho ua ti‘aoro a‘era Oia, « aue oe e
Ierusalema e ! e Terusalema i taparahi
i te mau peropheta e, e te tui hoi i te
ofai i ta te Atua i tono maiia oe na e ;
mau to’u hinaaro i te haaputu mai i
to mau tamarii mai te moa i haaputu i
to'na fanau‘a i raro a‘e i to’na pererau
ra! E aita i ti‘a ia outou !»°

Ua haere Iesu na ni‘aite ea o te
faahemaraa. Ua haaputu Lucifero, te
taata ino, i to’na puai rahi a‘e, ta’na
havare monamona roa a‘e, e ua faa-
hema Ia’na tei haapae i te maa e 40 ao
e e 40 po. Aita Iesu i hema ; ua pato‘i
ra Oia i te faahemaraa tata‘itahi. Ta’na
mau parau faataa‘eraa : « E haere é atu
oe, e satane »1°

Ua haere Iesu na ni‘aite ea o te
mamae. A feruri na ia Getesemane, i
reira Oia i vai ai i roto i « te mauiui oto
... € mai te toto putua ra to’na hou i te
ma'‘iriraa i raro i te repo ra ».!' E aore
roa e taata e nehenehe e haamo'e i
To’na mamae i ni‘a i te satauro ri‘ari‘a.

E riro tatou tata‘itahi i te taahi atoa
na ni‘a i te e‘a o te oto, no te hoé
paha rave‘a i erehia, hoé anei mana i
faaohipa-hape-hia, no te mau ma'itiraa
anei a tei herehia e tatou, e aore ra, no
te hoé anei ma'‘itiraa ta tatou iho i rave.
E riro atoa te e‘a o te faahemaraa ei e‘a
no te taata tata‘itahi. Te tai‘o nei tatou i
roto i te tuhaa 29 o Te Parau Haapiiraa

e te mau Parau Fafau : «E ia faahema
te diabolo i te tamarii o te taata nei e
ti‘a’i, ahiri aita ra aore ia e ti‘a ia ratou
ia haapa‘o ia ratou iho »."2

E haere atoa tatou na ni‘aite ea o
te mauiui. Tatou te mau tavini, eita ta
tatou e nehenehe e titau hau atu i ta
te Fatu, tei faaru‘e mai i te tahuti nei
iroto i te mamae e te mauiui rahi.

E ite tatou i te oto rahi i ni‘a i
to tatou e‘a, e ite atoa ra tatou i te
0aoa rahi.

I piha‘i iho ia Iesu, tatou, e nehe-
nehe ai e haere naniaite eaote
haapa‘o. Eita e riro ei mea ohie i te
mau taime atoa, tera ra, ia faariro
ana'‘e tatou i te faufaa ai‘a ta Samuela
i vaitho mai ei parau fafau na tatou :
«Inaha, e maitai rahi tei te haapa‘o i
tei te tusia, e maitai rahi tei te faaroo i
tei te todhua mamoe oni ra »."3 Ia haa-
mana‘o tatou e, te hopea o te haapa‘o
ore o te titi ia e te pohe, area te utu‘a
o te haapa‘o ra o te ti‘ami ia e te ora
mure ore.

Mai ia Iesu, e nehenehe tatou e
haere na ni‘a i te e‘a o te taviniraa. E
au te oraraa o Iesu mai te hoé mori
turama no te maitai, a utuutu ai Oia i
rotopu i te taata nei. Ua horo‘a Oia i te
puai i te mau melo o te hapepa, te ite i
roto i te mata o te matapo, e te faaroo
iroto i te taria o te turi.

Ua haere Iesu na ni‘aite ea o te
pure. Ua haapii Oia ia tatou nahea
ia pure, na roto i te horo‘araa mai ia
tatou i te pure nehenehe ta tatou e
parau nei e, te Pure a te Fatu. E o vai
te nehenehe e haamo‘e i Ta’na pure i
Getesemane : « [a tupu i to oe hina-
aro eiaha to’u ? »

Ua mau maitai ia tatou te tahi atu
mau haapiiraa ta te Faaora i horo‘a
mai ia tatou, o te itehia i roto i te mau
papa‘iraa mo‘a. I roto i Ta’na a‘oraa
ini‘aite mou‘a, ua parau mai Oia e,
ei aau aroha to tatou, ei aau haehaa,
ei aau parau ti‘a, ei aau viivii ore, ei
aau faatupu i te hau. Ua haapii mai
Oia ia tatou ia tia i ni‘a ma te itoito
no to tatou mau ti‘aturiraa, noa’tu e, e
tahitohitohia mai e e hamani-ino-hia
mai tatou. Ua ani mai Oia ia tatou ia
anaana to tatou maramarama ia ite mai
hoi vetahi & i te reira e ia hinaaro ratou
e faahanahana i to tatou Metua i te Ao
ra. Ua haapii mai Oia ia tatou ia mi i te
pae morare i roto i to tatou mana‘o e ta
tatou ohipa. Ua parau mai Oia ia tatou
e, e mea faufaa rahi roa’tu ia haaputu i
te tao‘a i te ra‘i ra i tei te fenua nei.

Te haapii nei Ta’na mau parabole
ma te puai e te mana. I roto i te aamu
no te taata Samaria, te haapii mai
nei Oia ia tatou ia aroha e ia tavini
i to tatou taata tupu.'® I roto i Ta'na

parabole no te mau taleni, te haapii
nei Oia ia tatou ia haamaitai ia tatou
iho e ia titau i te maitai roa.'” I roto i te
parabole o te mamoe mo‘e, te haapii
nei Oia ia tatou ia haere e faaora i te
feia tei faaru‘e i te e'a e ua mo'‘e to
ratou haerea.'®

Mai te mea e, e rohi tatou no te tuu
i te Mesia i ropu i to tatou oraraa na
roto i te haapiiraa i Ta’na mau parau,
na roto i te peeraa i Ta'na mau haa-
piiraa, e na roto i te haereraa na ni‘a
i To'na e‘a, ua fafau mai Oia ia horo‘a
mai ia tatou i te ora mure ore i pohe ai
Oia no te farii i te reira. Aita e hopea-
raa teitei atu i teie, ia faaoti tatou e
farii i Ta’na faatureraa e ia riro mai ei
mau pipi Na’'na e ia rave i Ta'na ohipa
i roto i to tatou oraraa taatoa. Aore te
tahi atu mea, aore te tahi atu faaotiraa

ta tatou e rave, e nehenehe e faariro ia
tatou mai Ta’na e nehenehe e faariro.
Ia feruri ana‘e au i te feia tei tamata
papl ite pee i te hi‘oraa o te Faaora e
o tei haere na ni‘a i To'na e‘a, oioi roa
vau i te haamana‘o i te i‘'oa o Gustav
e 0 Margarete Wacker—e piti na taata
hoho‘a roa a‘e i te huru Mesia ta’u
i ite. No te fenua Purutia raua e ua
reva’tu raua i Canada hitia o te r3, e
ua farerei au ia raua i te tau a tavini
ai au ei peresideni misioni i reira. E
hahu huruhuru taa te ohipa a te taea‘e
Wacker. Noa’tu te iti o ta raua faufaa, e
opere raua i te mau mea atoa ta raua e
vaira. Aita raua i farii i te haamaitairaa
ia fanau i te tamarii, tera ra, ua faaamu
raua i te mau taata atoa e tomo mai i
0 raua. Ua imi te mau tane e te mau
vahine maramarama i teie mau tavini

haehaa o te Atua, aore i ite i te tai‘o e
ite papa‘i, e e fana‘o to ratou mai te
mea e, e nehenehe ratou e parahi hoé
hora i piha‘i iho i teie mau tavini.

E huru matarohia to raua, e ere ta
raua reo peretane i te mea afaro roa,
e e mea huru fifi rii ia apo mai, e mea
ha‘iha‘i roa to raua faaearaa. Aita to
raua e pereoo uira e aore ra, e afata
teata, aita atoa ta raua te mau mea au-
hia e to te ao nei. Tera 3, e haere atu
te feia haapa‘o i 6 raua no te farii i te
varua e vai ra i reira. E au to ratou fare
itera‘iini‘aite fenua nei, e te varua
e itehia i reira, e varua ia no te hau e
te maitai hope roa.

E noaa atoa ia tatou taua varua ra,
e e nehenehe ta tatou e faaite i te reira
ito te a0 nei mai te mea e, e haere
tatou na ni‘a i te e‘a o to tatou Faaora
e e pee i to'na hoho‘a maitai hope.

Te tai‘o nei tatou i roto i te Maseli
ite parau a‘o : « E haamana‘o maitai
ite e‘a i haerehia e to avae »."” Mai te
mea e na reira tatou, e roaa te faaroo
ia tatou, e tae noa’tu i te hinaaro, no
te haere na te e‘a i haerehia e Iesu. E
papl maitai ia tatou e, tei ni‘a tatou
ite e‘a ta to tatou Metua e hinaaro ia
haere tatou. Na te hoho‘a o te Faaora
e horo‘a mai nei ia tatou i te oti‘a no
te mau mea atoa ta tatou e rave nei,
e na Ta’na mau parau e horo‘a mai i
te hoé arata‘iraa papd. E arata‘i To'na
e‘a ia tatou i te fare ma te pe‘ape‘a
ore. Te pure nei au ia farii tatou i teie
haamaitairaa, na roto i te i'‘oa o Iesu
Mesia, ta’u e here nei, ta’u e tavini nei,
e ta'u e faaite papd nei, amene. H
TE MAU NOTA

1. Aberahama 3:25.

2. Luka 18:22.

3.3 Nephi 27:21.

4. 3 Nephi 27:27.

5. Eliza R. Snow, « How Great the Wisdom

and the Love », Hymns, no. 195.

6. 2 Nephi 31:16.
7. Luka 18:22.
8. Ioane 14:6.
9. Luka 13:34.
10. Mataio 4:10.
11. Luka 22:44.
12. Te Parau Haapiiraa e te mau Parau Fafau

29:39.

13. 1 Samuela 15:22.

14. Luka 22:42.

15. A hi‘o Mataio 5; 6.

16. A hi‘o Luka 10:30-37.
17. A hi‘o Mataio 25:14-30.

18. A hi‘o Luka 15:4-7.
19. Maseli 4:26.



TUHAA PURERAA NO TE AVATEA SABATI | 5 no atopa 2014

Na Elder M. Russell Ballard
No te Pipt no te Tino Ahuru Ma Piti Aposetolo

Mai te mea e faatumu noa tatou i ni‘a i te Fatu, ua
parau-fafau-hia mai te hoé haamaitairaa aita e faaauraa.

ita i maoro a‘enei, ua haere te

tahi hoa e ta’na tamaiti e tere

na ni‘a i te anavai ra Colorado
River, na roto i te faa tahoni ra,
Cataract Canyon, i te pae apato‘a hiti‘a
o te ra no Utah. Ua tui te roo o teie faa
tahoni e to'na anavai e 23 km, te vai
pu‘e e te atita atoa ho'i.

No te faaineineraa no teie ohipa
réhiti, ua hi‘o maite raua i te tahua
Itenati o te National Park, e tei reira te
mau haamaramaramaraa faufaa rahi
roa no ni‘a i te faaineineraa a te hoé
taata e no ni‘a i te mau ohipa atita e
te huna e vai nei i reira.

I te haamataraa o te tere, ua hi‘o-
po‘a faahou te hoé ti‘a arata‘i pap( i te
mau arata‘iraa no te parururaa, ma te
haapap( atu e toru ture tumu e riro i
te paruru i te pUipu i roto i te vai pu'e.
« Ture numera hoé : a faaea irotoite
pahi ! Ture numera piti : 2 oomo noa i
te ahu poito ! Ture numera toru : e ta-
pe‘a maitai e na rima e piti ! » Ua parau
faahou maira oia, ma te haapap atu
4, « Na ni‘a roa, a haamana‘o i te ture
numera hoé : a faaea i roto i te pahi!>»

Te faahaamana‘o nei teie ohipa
réhiti ia’u i to tatou tere i te tahuti nei.

No te rahiraa o tatou, ua ite a‘enei
tatou i roto i te oraraa i te taime mea
au maitai, te taheraa pape marQ o te
oraraa. I te tahi ri taime, te faaruru nei
tatou i te vai pu‘e o te ti‘a ia faaho-
ho‘ahia i teie e itehia i te roaraa o na
23 km na roto i te Cataract Canyon—
te mau tamataraa mai te ma‘i i te pae
tino e i te pae feruriraa, te pohe o tei
herehia, te mau moemoea e te mau
tia‘iraa tei ma‘ue & atu, e—no te tahi
pu‘eraa—te ati faaroo fa i te taime e
hiti mai te mau fifi, te mau uiuiraa e
te feaaraa o te oraraa.

No To’na maitai, ua horo‘a mai te
Fatu i te tauturu, mai te hoé pahi, te
mau tauihaa faufaa mai te ahu poito
e te mau ti‘a arata‘i tei ite i te anavai e
o te horo‘a mai nei i te mau arata‘iraa
no te parururaa, no te tauturu ia tatou
a pou ai tatou i te anavai o te oraraa
no te haere i to tatou tapaeraa hopea.

E feruri na tatou i te ture numera
hoé : « e faaea i roto i te pahi ! »

Ua faa‘ohipa pinepine te peresi-
deni Brigham Young i te parau «te ;
pahi tahito no Ziona » ei faahoho'araa | J§ 3 1
no Te Ekalesia a Iesu Mesia i te Feia = T 5i=t. 4

L

&
Mo‘a i te Mau Mahana Hopea Nei. & it i

I te hoé taime ua parau oia : « Tei
tua roa tatou i te tereraa. Haamata mai
nei te vero, e e parau mai te mau ihitai
e, te topatopa nei te pahi. Te na 6
nei te hoé, ‘Eita vau e faaea mai ; aita
vau i tiaturi e, o te « Pahi no Ziona »
mau teie ». “Tei tua roa ra tatou’. ‘Aita
e pe‘ape‘a, eita vau e faaea maii 6
nei’. E matara atu te ahu, e te oua atu
nei i raro i te tai. E ere anei e paremo
oia ? Oia. E na reira atoa ia ratou atoa
o te faaru’e i teie Ekalesia. O te « Pahi
tahito no Ziona » teie, e faaea ana‘e ia
tatou i nia iho ».!

I te tahi faahou taime, ua parau te
peresideni Young e, te haape‘ape‘a
atoa ra oia no te mau taata te mo'e
nei i te puromu, a haamaitaihia ai ra-
tou—a maitai ai te oraraa : « E mahana
mania teie, te fano marQ nei te pahi
tahito ra no Ziona e ua puhihau noa
te mata‘i, € no te hau i ni‘a i te pahi,
ua hinaaro atura te tahi o te mau
taea‘e ia haere rii na rapae na ni‘a i te
mau poti no te... haere e au rii ; e ua
paremo a‘era te hoé pae, e ua painu te
tahi pae, e te tahi faahou pae tei hoi
mai i te pahi. E tape‘a mau na tatou i
ni‘a i teie pahi tahito, e na’na e hopoi
ia tatou ma te paruru i te uahu. Eiaha
outou e haape‘ape‘a »?

E i te hopea, ua faahaamana’o te
peresideni Young i te Feia Mo‘a : « Tei
ni‘a tatou i te pahi tahito no Ziona...

o te [Atua] i te hoe faatere, e e vai noa
Oia i reira... Aita e fifi. A himene i te
Aleluia ; tei 6 nei ho'i te Fatu. Na’na e
faaue, Na'na e arata‘i e Na'na e faatere.

Ia roaa i te taata i te ti‘aturiraa itea i
roto i to ratou Atua, ma te ore roa e
faaru’e i ta ratou mau fafauraa e to
ratou Atua, e arata‘i Oia ia tatou i te
eatia»?

Ia au i te mau tamataraa ta tatou
paatoa e faaruru nei i teie mahana,

e nahea ia tatou no te faaea i ni‘a
i te pahi tahito no Ziona ?

Teie te rave‘a. Titauhia ia tatou ia
ite i te hoé faafariuraa tamau noa na
roto i te faarahiraa i to tatou faaroo ia
Iesu Mesia e i to tatou haapa‘o maitai
i Ta’na evanelia i te roaraa o to tatou
oraraa—eiaha i te hoé noa taime, i te
mau mahana atoa ri. Ua ani Alama,

« e teie nei ho'i, te parau atu nei au ia
outou, € au mau taea‘e, i faahuru-é-hia
to outou aau, e ua tupu te hinaaro i te
himene i te reo haamaitai o te aroha
faaora, te ui atu nei au ia outou €, ua
ti‘a anei ia outou i te hinaaro i te reira
i teie nei ? ».*

E nehenehe e faaauhia te mau
ti‘a arata'i tei ite i te anavai i te mau
aposetolo e te mau peropheta e te feia
faatere faalru o te autahu‘araa o te
mau pupi tauturu i to outou vahi. Te
tauturu nei ratou ia tatou ia tae ma te
fifi ore i to tatou tapaeraa hopea.

Aita i maoro a‘enei, ua paraparau
vau i roto i te haapiipiiraa na te mau
peresideni misioni api e ua parau a‘o
atu vau i teie nau feia faatere :

«E tape‘a i te mata o te misioni
ini‘a i te feia faatere o te Ekalesia...
Eita matou... e eita roa e ti‘a ia matou
ia arata‘i & atu ia outou.

«E a haapii ai outou i ta outou mau
misionare ia tutonu i to ratou mata i
ni‘a ia matou, a haapii ia ratou eiaha
roa e pee i te feia e mana‘o nei e, ua
ite rahi a‘e ratou nahea i te faatere i te
mau ohipa a te Ekalesia, rahi a‘e i te
Metua i te Ao ra e te Fatu lesu Mesia
o te na roto nei i te feia faatere o te
autahu‘araa tei mau i te mau taviri no
te peresideniraa.

« Ua itehia mai ia’u, i roto i ta’u
taviniraa, te feia tei mo‘e e tei tapitapi,
o ratou atoa ia tei... haamo’e pine-
pine e, ia parau mai te Peresideniraa
Matamua e te Pipl no te Tino Ahuru
Ma Piti ei reo hoé, o te reo ia o te Fatu
i tera taime. Te faahaamana‘o mai nei
te Fatu ia tatou, ‘na roto i to’u iho reo
e e aore ra na roto i te reo o ta’u mau
tavini, hoé 4 ia’ [PH&PF 1:38] ».

Te auraa ra, te faaru’e nei ratou i
te pahi tahito ra Ziona—te hia é ra
ratou ; te taiva ra ratou. Te ati mau ri,
e pinepine ratou i te roohia i te mau
faahopearaa tia‘i-ore-hia i roto i te hoé
taime poto, e i te hopea, i roto atoa i
te taime roa, e e ere i ni‘a noa ia ratou,
ini‘a atoa ra i to ratou utuafare.

Te mau feia faatere o te Ekalesia
i to tatou iho vahi, mai te huru ratou
mai te mau ti‘a arata‘i ite maitai i te
anavai, ua haapiihia ratou na roto i
te mau ohipa o te oraraa ; ua haapii-
piihia e ua arata‘ihia ratou e te mau
aposetolo e te mau peropheta e te tahi
atoa mau feia faatere o te Ekalesia ; e
te mea faufaa roa, ua haapiihia ratou
e te Fatu Iho.

I te tahi atu taime i roto i teie mata-
hiti, ua paraparau vau i te feia api o te
Ekalesia i roto i te haapurororaa FHE
ite ava‘e me ra. Ua parau vau :

« Ua faaroo a‘enei au e, te mana‘o
ra te taata e, te ora nei te feia faatere
o te Ekalesia i roto i te hoé ‘opupu’.
Ta ratou e haamo’e ra, oia ho'i, e tane
e e vahine ite ohipa matou, e ua ora
matou i te mau vahi e rave rahi e ua
ohipa matou na muri i te mau taata
e rave rahi, e mau taata toro‘a rau.

Te hopoi nei ta matou mau piiraa ia
matou, i teie mahana, na te ao atoa
nei, i reira matou e farerei ai i te mau
faatere o te ao, faatere politita, faaroo,
taiete e faanahoraa tautururaa taata
na te ao. Ua farerei matou [i te feia



faatere] i te Fare Uouo i Washington,
D.C,, e te mau feia faatere o te mau
fenua [e o te mau faaroo] na te ao atoa
nei, ua farerei atoa ra matou i te mau
[utuafare e te mau taata] haehaa roa
a‘e o te ao nei...

«Ia feruri maitai outou i to matou
oraraa e ta matou taviniraa, e farii
roa paha outou e, te hi‘o e te ite nei
matou i te ao i te huru aita te taata e
rave rahi e ite ra. E ite mai outou e, e
ere paha matou te taata e ora ra i roto
i te hoé opupu...

« ... Te vai nei te hoé mea i roto
i te paari o te hoé e o te taatoaraa o
te feia faatere [0 te Ekalesia] e ti‘a ia
horo‘a mai i te tamahanahanaraa. Ua
faaruru matou i te mau mea atoa, mai
te mau faahopearaa o tera e tera ture
e faatureraa tivira, te pe'ape‘a, te ati e
te pohe i roto i to matou iho nei utua-
fare. Aita matou i atea roa i to outou
oraraa »°

Ia te ture numera hoé mai ta’u i
faa‘ohipa, a haamana‘o atoa i na ture,
te piti e te toru : a oomo noa i te ahu
poito e a tape‘a maitai i na rima e
piti. E itehia te mau parau a te Fatu i
roto i te mau papa‘iraa mo‘a e te mau
haapiiraa a te mau aposetolo e te mau
peropheta. E horo‘a mai ratou ia tatou
ite parau a‘o e te arata‘iraa, e ia pee-
hia te reira, e riro mai ia ei ahu poito
pae varua € e tauturu mai ia te reira ia
tape‘a maitai i na e piti rima.

Titauhia ia tatou ia riro mai te mau

tamaiti a Mosia tei « tupu to ratou ite i
te parau mau i te rahi». E nehenehe ta

tatou ia riro ei mau tane € ei mau va-
hine « mana‘o papd ho'i». E nehenehe
te reira ia tupu na roto ana‘e i te « imi
maite[raal... i te parau i papa‘ihia ra, ia
ite ratou i te parau a te Atua ».’

Ia ma‘imi tatou i te mau papa‘iraa
mo‘a e te mau parau a te mau apo-
setolo e a te mau peropheta tahito
e i to tatou nei anotau, e ti‘a ia tatou
ia tutonu i ni‘a i te tuatapaparaa, te
oraraa e te hereraa i te haapiiraa tumu
a te Mesia.

Hau atu, no te faatupu i teie haama-
tauraa i te tai‘oraa papa‘iraa mo‘a a te
taata iho, titauhia ia tatou ia riro mai te
mau tamaiti a Mosia e ia horo‘a ia tatou
«ite pure e i te haapae i te maa »®

E au e, teie mau mea aita e nehe-
nehe e faito ohie, o te reira mau te
mea faufaa rahi roa. A faatumu noa
ini‘a i teie mau mea ohie, e a ape
i te ohipa nevaneva.

Ua mitau vau i te tahi feia tei ore
i faaea i roto i te pahi e tei ore i tape‘a
maitai € na rima e piti i te taime tama-
taraa e te taime fifi e aore ra tei ore i
faaea i roto i te pahi i te mau mahana
mania, € ua ite au ia ratou e rave rahi
tei mo‘e roa te tutonuraa i ni‘a i te
mau parau tumu mau o te evanelia—
te tumu iho ratou i tomo ai i roto i te
Ekalesia na mua roa ; te tumu ratou i
fafau papi roa na ia ratou e i vai itoito
noa na no te oraraa i te mau faature-
raa o te evanelia e no te haamaitairaa
ia vetahi & na roto i ta ratou taviniraa
fafau e haamoa ; e te mau rave‘a atoa
i riro na te Ekalesia i roto i to ratou

oraraa « ei vahi faaamuraa e ei vahi
faatupuraa i te pae varua ».’

Ua haapii Iosepha Semita i teie
parau mau rahi : « Te mau parau tumu
rahi o ta tatou haapa‘oraa, o te iteraa
papl ia o te mau aposetolo e te mau
peropheta no ni‘a ia Tesu Mesia, ‘oia
ho'i, ua pohe oia, ua hunahia e ua ti‘a
mai i te toru o te mahana, e ua haere i
niaitera’i ;e te tahi atu mau mea, e
mau mea tapiri ia no te reira, tei tu‘ati i
ta tatou haapa‘oraa »*°

Mai te mea e faatumu noa tatou i
ni‘a i te Fatu, ua parau-fafau-hia mai te
hoé haamaitairaa aita e faaauraa : <E
teie nei, ia haere ti‘a’tu outou i mua i te
ti‘a-maite-raa i te Mesia, ma te tia‘i papQ
roa, e te here i te Atua e te taata atoa.

E tena na, ia haere ti‘a outou i mua ma
te 0aoa i te ite i te parau a te Mesia, ma
te tape‘a hoi e tae noa’tu i te hopea

ra, inaha, te na 6 maira te Metua, E ora
mure ore to outou i reira ra » !

Te tahi mau taime, e haamata te
Feia Mo‘a haapa‘o maitai e te mau
taata imi mana‘o papu i te tutonu i ni‘a
i te mau « mea tapiri » eiaha rd i ni‘a i
te mau parau tumu rahi. E te reira, te
faahema nei Satane ia tatou ia faane-
vaneva mai te poro‘i ohie e te papi
maitai o te evanelia i faaho'‘i-faahou-
hia mai. E pinepine teie mau feia
nevaneva i te haapae i te raveraa i te
oro‘a no te mea ua tutonu ratou, e ua
haape‘ape‘a roa, i nia i te mau ohipa
e te mau haapiiraa faufaa iti a‘e.

E tutonu te tahi mau pu‘eraa i ni‘a
i te mau uiraa e te mau feaaraa ta
ratou e ite nei. Parau mau, e ere te
mau uiraa e te mau feaaraa i te mea
tu‘ati ore i te ti‘araa pipi fafau. Aita i
maoro a‘enei, ua parau te Apooraa no
te Peresideniraa Matamua e te Pupt
no te Tino Ahuru Ma Piti Aposetolo :

« Ua taa ia matou e, i tera taime e tera
taime e riro te mau melo o te Ekalesia
i te hinaaro i te ui mai te tahi mau
uiraa no ni‘a i te haapiiraa tumu, te
tuaai e te mau raveraa a te Ekalesia.
Ua matara noa te mau melo i te ui
mai i te reira mau uiraa e ia imi maite
i te maramarama rahi a‘e ».12

A haamana‘o e, i ui atoa na Iosepha
Semita iho i na uiraa tei haamata i te
Faaho'i-faahou-raa mai. E taata imi
oia, € mai ia Aberahama te huru, ua

itehia mai ia’na te mau pahonoraa i te
mau uiraa faufaa roa a‘e o te oraraa.

E faatumu te mau uiraa faufaa rahi
ini‘a i te mau mea faufaa rahi—Te
faanahoraa a te Metua ite Aora e te
Taraehara a te Faaora. E ti'a i ta tatou
ma‘imiraa ia faariro ia tatou ei mau pipi
hamani maitai e te marQ e te here e te
faaore hapa e te faaoroma‘i e te fafau
ia'na. Titau-roa-hia ia tatou ia hinaaro,
mai ta Paulo i haapii, ia « faaoromai
atoa te tahi i ta te tahi ra hopoi‘a, e na
reira i te faati‘a i te ture a te Mesia ra »?

Te faaoroma'‘iraa i ta te tahi hopoi‘a,
oia ho'i ia, te tautururaa, te patururaa
€ te maramaramaraa i te mau taata
atoa, mai te taata ma'i, te paruparuy, te
haehaa te aau e te tino, te taata imi e
te tapitapi, e oia atoa te tahi atoa mau
pipi melo—mai te mau feia faatere tei
piihia e te Fatu ia tavini no te hoé tau.

E te mau taea‘e e te mau tuahine,

a faaea i roto i te pahi, a faa‘ohipa i to
outou ahu poito, € a tape‘a maitai e na
rima e piti. A ape i te mau faanevane-
varaa ! E mai te peu noa’tu ua topa

te tahi i rapae i te pahi, e imi matou
ia outou, e ite mai matou ia outou e

e tavini matou ia outou e e huti mai
matou ia outou i te vahi paruru i ni‘a
i te pahi tahito no Ziona, tei reira te
Atua to tatou Metua e te Fatu o Iesu
Mesia i te tape‘araa i te hoe faatere no
te arata‘i ti‘a ia tatou, o ta’u ia e faa‘ite
haehaa papi nei, na roto i te i‘oa o
Iesu Mesia, amene. B

Na Elder Richard G. Scott
No te Pipt no te Tino Ahuru Ma Piti Aposetolo

Noa'tu te mau tamataraa ino ta tatou e farii nei i roto i te
oraraa, e ti'a ia tatou ia rave i te taime no te faaohipa itoito

i to tatou faaroo.

to Adamu e o Eva parahiraa i roto

iteOi Edene, te mau mea atoa i

hinaarohia e raua no te mau mahana
atoa, ua horo‘a-rahi-hia’tu te reira ia
raua. Aore roa raua i farii i te mau fifi,
te mau tamataraa, aore ra te mauiui.
No te mea ho'i e aore raua i faaruru
noa‘e i te mau tau fifi, aita 1a raua i ite
e, e nehenehe raua ia oaoa. Aita roa‘e
raua i ite i te hepohepo, aita ia i nehe-
nehe ia raua ia ite i te hau.

I muri mai, ua ofati o Adamu e o
Eva i te faaueraa eiaha e amu i te hotu
no te tumu raau no te ite i te maitai e
te ino. No te mea ua na reira raua aita
faahou 1a raua i vai noa ma te hara ore.
Ua haamata raua i te ite i te mau ture
no na pae e piti o te mau mea atoa. Ua
haamata raua i te faaruru i te ma'i o tei
haaparuparu i to raua ea. Ua haamata
raua i te ite i te oto € i te oaoa atoa.

Na roto i to Adamu e o Eva amuraa
i te hotu i rahuihia’i, ua tae mai te ite i

te maitai e i te ino i roto i te ao nei. Na
ta raua ma'itiraa i nehenehe ai ia tatou
tata‘itahi ia haere mai i te fenua nei ia
tamatahia.! Ua haamaitaihia tatou no
te tiamdraa ia rave i te mau faaotiraa

e ia haavihia no taua mau faaotiraa

ra. Na roto i te hi‘araa i nehenehe ai ia
tatou ia ite i te oaoa e te oto i roto i to
tatou mau oraraa. E nehenehe ia tatou
ia ite i te hau no te mea te ite nei tatou
i te hepohepo.?

Ua ite to tatou Metuaite Aoraee
tupu mai te reira ia tatou. E tufaa ana‘e
te reira no Ta’na rave‘a maitai no te
oaoa. Ua faaineine oia i te hoé rave‘a
na roto i te oraraa o Ta’na Tama'iti
haapa‘o maitai, o Iesu Mesia, to tatou
Faaora, na Ta’na Taraehara i upooti‘a i
ni‘a i te mau fifi atoa ta tatou e faaruru
i roto i te oraraa tahuti nei.

Te ora nei tatou i roto i te mau
tau fifi. Eita vau e tabula atu i te mau
tumu atoa no te ino i roto i te ao nei.



E ere i te mea faufaa ia faataa i te mau
tamataraa atoa e te mau oto atoa tei
riro ei hoé tuhaa no te oraraa tahuti
nei. Ua ite hohonu tatou tata‘itahi i ta
tatou iho mau aroraa i te tamataaraa,
te mauiui e te oto.

Ua haapiihia tatou i roto i te ora-
raa matamua e te tumu no to tatou
haereraa mai i Onei ia tamatahia, ia
faahemabhia e ia faatohia tatou.’> Ua
ite tatou e e faaruru tatou i te mau
ino a te enemi. I te tahi mau taime e
ite tatou i te mau mea ino hau a‘eite
mau mea maitai o te oraraa tahuti nei.
Ua haapii te peropheta Lehi, « E mea
tia ho'i ia vai na pae e piti i te mau
mea atoa ra ».* Noa’'tu te mau tama-
taraa ino ta tatou e farii nei i roto i te
oraraa, e ti‘a ia tatou ia rave i te taime
no te faaohipa itoito i to tatou faaroo.
E faahaere mai taua faaohiparaa ra i te
faaroo, i te mana maitai tei 1 i te faaroo
o te Taraehara a Iesu Mesia, i roto i to
tatou oraraa.

Ua horo‘a mai to tatou Metua i te Ao
ra ia tatou i te mau mauhaa no te tau-
turu ia tatou ia haere i te Mesia ra e ia
faaohipa i te faaroo i Ta'na Taraehara.
Ia riro ana‘e teie mau mauhaa ei mau
peu pap(, e horo‘a mai ia te reira i te
rave‘a ohie roa‘e no te ite i te hau i roto
i te mau tamataraa no te oraraa nei. Ua
ma'iti au i teie mahana ia tuatapapa e
maha o teie mau mauhaa. A paraparau
ai au, a hi‘opo‘a na i ta outou iho faa-
ohiparaa i te mau mauhaa tata‘itahi, e
a imi i te arata‘iraa a te Fatu e a faaoti e
nahea outou e nehenehe ai ia faaohipa
maitai a‘e 4 i te hoé o ratou tata‘itahi.

Te pure

Te mauhaa matamua o te pure ia.
A ma'iti ia aparau pinepine i to outou
Metua i te Ao ra. A rave i te taime i te
mau mahana atoa ia faaite atu Ia’na i
to outou mau mana‘o € to outou mau
iteraa. A parau atu Ia’na i te mau mea
atoa e haape‘ape‘a nei ia outou. E ana-
anatae oia ia ite i te mau tufaa faufaa
rahi e oia atoa te mau tufaa ha‘iha‘i
matauhia o to outou oraraa. A faaite
atu Ia’na i te taato‘araa o to outou mau
mana‘o e ta outou mau ohipa.

No To'na faatura i to outou ti‘ami-
raa, e ore roa ia te Metua i te Ao ra
e faahepo ia outou ia pure atu Ia’na.

Tera 13, a faaohipa ai outou i taua ti‘a-
maraa ra e a tuu ai outou Ia’na i roto i
te mau tufaa atoa no to outou oraraa i
te mau mahana atoa, € haamata ia to
outou aau i te i i te hau, te hau oaoa.

E horo‘a 1a taua hau ra ia outou i te
hoé hi‘oraa mure ore no ni‘a i ta outou
mau aroraa. E tauturu ia te reira ia
outou ia faaruru i teie mau tamataraa
ma te hoé hi‘oraa mure ore.

E te mau metua, a tauturu i te
paruru i ta outou mau tamarii na roto
i te horo‘araa’tu ia ratou i te mau
po‘ipo‘i e i te mau po atoa te paruru-
raa e noaa na roto i te pure utuafare.
Te faaruru tamau nei te mau tamarii
i te mau mahana atoa i te mau ino
no te viivii, te nounou, te te‘ote‘o e e
rave rahi atu 4 mau hara. A paruru i
ta outou mau tamarii i te mana faatiru
o te a0 nei i te mau mahana atoa, na
roto i te haapaariraa ia ratou i te mau
haamaitairaa puai e noaa na roto i te
pure utuafare. E ti‘a i te pure utuafare
ia riro ei ohipa matamua roa e te ma-
ro-ore-hia i roto i to outou oraraa i te
mau mahana atoa.

Te tai‘oraa i te mau papa’iraa mo‘a

Te piti 0 te mauhaa o te tai‘oraa
a i te parau a te Atua i roto i te mau
papa‘iraa mo‘a e te mau parau a te
mau peropheta ora. E paraparau tatou

i te Atua na roto i te pure. I te rahiraa
o te taime e pahono mai Oia ia tatou

na roto i Ta’na parau tei papa‘ihia. No
te ite eaha ra te huru o te ta‘iraa reo

o te Atua, a tai‘'o i Ta’na mau parau,

a tuatapapa i te mau papa‘iraa mo‘a,
e a feruri hohonu i te reira.” A faariro
ia ratou ei tufaa tumu no te oraraa i
te mau mahana atoa. Mai te mea e
hinaaro outou i ta outou mau tamarii
ia ite, ia maramarama e ia rave mai te
au i te mau faaiteraa a te Varua, e ti‘a
ia ia outou ia tai‘o e o ratou i te mau
papa‘iraa mo‘a.

Eiaha e hema i te haavare a Satane
€ aita to outou e taime no te tai‘o i
te mau papa‘iraa mo‘a. A ma'‘iti i te
rave i te taime no te tai‘o i te reira. Te
0aoaraa i te parau a te Atua i te mau
mahana atoa e mea hau a‘eia ite
faufaa i te taoto-noa-raa, te haapiiraa,
te ohipa, te mau hoho‘a o te afata
teata, te mau hautiraa video, aore ra
te mau aparauraa sotiare. E titauhia
paha ia outou ia faanaho faahou 4 i ta
outou mau opuaraa matamua roa no
te faataa i te taime no te tai‘oraa i te
parau a te Atua. Mai te mea o te reira
ihoa, a rave ia !

E rave rahi mau fafauraa tei tohuhia
no ni‘a i te mau haamaitairaa no te
tai‘oraa i te mau papa‘iraa mo‘a i te
mau mahana atoa.’

Te apiti nei au i to’u iteraa papl na
roto i teie fafauraa : ia faataa outou iho
€ to outou utuafare i te taime i te mau
mahana atoa, no te tai‘oraa i te parau
a te Atua, e vai mai ia te hau i roto i
to outou oraraa. Eita te reira e tae mai
mai roto mai i te ao no rapae. E tae
mai 1a te hau na roto mai i to outou
iho nohoraa, mai roto mai i to outou
utuafare, mai roto mai i to outou iho
aau. E riro ia te reira ei tao‘a horo‘a a
te Varua. E ite mai vetahi é i te hau i
roto i to outou oraraa e e haamaitai te
reira ia ratou. E rave ia outou i te tahi
mea faufaa rahi no te amui atu i te hau
i roto i te ao nei.

Aita vau e parau nei e e faaea te
mau tamataraa i roto i to outou oraraa.
A haamana’o i te taime a parahi ai
Adamu e Eva i roto i te 6 ua ere raua
i te mau tamataraa, aita ra i noaa ia
raua i te ite i te oaoa, te popou e te
hau.” Ua riro te mau tamataraa ei tufaa
faufaa rahi no te oraraa tahuti nei. Na
roto i te tai‘o-tamau-raa i te papa‘iraa
mo‘a i te mau mahana atoa, e ite ia
outou i te hau i roto i te hepohepo
e haati nei ia outou e te puai no te
pato‘i i te mau faahemaraa. E faatupu
ia outou i te faaroo puai i roto i te
aroha mau o te Atua e e ite ia outou
€ na roto i te Taraechara a Iesu Mesia
e faatitiaifarohia 1a te mau mea atoa
mai te au i te talena a te Atua.

Te pureraa pé utuafare
A haa ai outou no te haapuaiito
outou utuafare e no te faatupu i te hau,

Cuauhtémoc, Mehiko

a haamana’‘o i teie mauhaa toru : te
pureraa po utuafare hepetoma. A ara
eiaha e faariro i ta outou pureraa pd
utuafare ei hoé noa mea faufaa ore i
roto i te ho& mahana ohipa. A faaoti e i
te pd monire e amui mai to outou utua-
fare paato‘a i te fare i taua pd ra. Eiaha
e vaiiho i te mau titauraa a te ohipa, te
mau tu‘aro, te mau ohiparaa no rapae
mai, te ohipa haapiiraa, aore i te tahi
atu mea, ia riro ei mea hau atu i te
faufaa rahi i te taime ta outou e parahi
amui i te fare e to outou utuafare.

Te faanahoraa no ta outou aru‘i e
ere ia i te hoé 4 faufaa i te taime o te
faataahia. E ti‘a i te evanelia ia haapii-
ti‘a-hia e na roto i te tau‘aparauraa.

A faariro i te reira ei rave‘a faufaa rahi
no te mau melo tata‘itahi o te utua-
fare. Te pureraa po utuafare e taime
faufaa rahi 1a no te faaiteraa i te iteraa
pap( i roto i te hoé vahi paruruhia ;
ia haapii i te haapiiraa, te opuaraa e te
faanahoraa ; ia haapuai i te mau nati-
raa utuafare ; ia faatupu i te mau peu
utuafare ; ia aparau te tahiite tahi; e
te mea hau roa’tu, ia vai te hoé taime
amuiraa faahiahia !

I te amuiraa rahi no eperera i ma‘iri
a‘e nei, ua parau te tuahine Linda S.
Reeves : « Titauhia ia’u ia faa‘ite papQ
atu no ni‘a i te mau haamaitairaa no
te tuatapaparaa i te papa‘iraa mo‘a i
te mau mahana atoa [e na reira atoa]
te pure, e te pureraa pd utuafare i te
mau hepetoma atoa. Te reira te mau
raveraa mau e tauturu mai ia faahau i
te mana‘o tapitapi, ia horo‘a i te aveia

i to tatou oraraa, € ia faarahi atu 4 te
parururaa i te utuafare ».8 E vahine fe-
ruriraa paari te tuahine Reeves. Te a‘o
puai nei au ia outou ia noaa i to outou
iho iteraa papQ no teie mau peu tumu
faufaa rahi e toru.

Te haereraa i te hiero

Te maha o te mauhaa o te haere-
raa ia i te hiero. Ua ite paatoa tatou e
aita’tu e vahi hau atu i te hauini‘aite
fenua nei maori ra i roto i te mau hiero
o te Atua. Mai te mea aita ta outou e
parau faati‘a no te hiero, a tutava ia
noaa te hoé. Ia noaa ana‘e ta outou
parau faati‘a, a faaohipa pinepine i te
reira.® A faataa i te hoé taime tamau ia
haere i te hiero. Eiaha e vaiiho i te hoé
taata aore ra te hoé ohipa ia tape‘a ia
outou no te haere atu i reira.

I roto i te hiero, a faaroo i te mau
parau o te mau oro‘a, a feruri hohonu
i te reira, a pure no ni‘a i te reira, e a
tutava ia maramarama i to ratou auraa.
Te hiero o te hoé ia vahi maitai roa‘e
no te ite i te mana no te Taraehara
a Iesu Mesia. A imi Ia’na i reira. A
haamana‘o e rave rahi atu 4 te mau
haamaitairaa e tae mai na roto i te
afa‘iraa’tu i te mau i‘oa o to outou iho
utuafare i roto i te hiero.

Teie na mauhaa e maha e mau peu
tumu fa no te parururaa i to outou
oraraa i roto i te mana o te Taraehara
a Iesu Mesia. A haamana‘o e o to tatou
Faaora te Arii no te Hau. E tae mai te
hau i roto i teie oraraa tahuti nei na
roto i Ta’na tusia Taraehara. Ia tamau
ana‘e tatou i te pureraa i te po‘ipo‘i
e ite po,ite tai‘oraa i ta tatou mau
papa‘iraa i te mau mahana atoa, i te
faatupuraa i te pureraa pd utuafare
hepetoma, e te haere-tamau-raa i te
hiero, te pahono itoito ra fa tatou i
Ta’na aniraa ia « haere mai Ia’na ra ».
Ia rahi ana‘e to tatou faatupuraa i teie
mau peu, e rahi atu 2 ia te hinaaro o
Satane i te hamani ino ia tatou, e iti
mai ra to’na aravihi ia na reira. Na roto
i te faaohiparaa i teie mau mauhaa, te
faaohipa nei ia tatou i to tatou ti‘ama-
raa no te farii i te taato‘araa ote 6 a
Ta’na tusia Taraehara.

Aita vau e parau nei e ore te taatoa-
raa o te mau fifi o te oraraa nei ia rave
ana‘e outou i teie mau mea. Ua haere



mai tatou i roto i te oraraa tahuti nei
ia tupu na roto mai i te mau faahema-
raa e te tamataraa. E tauturu te mau
tamataraa ia tatou ia riro mai to tatou
Metua i te Ao ra, e na te Taraehara a
Iesu Mesia e faati‘a ia tatou ia faa-
oroma‘i i taua mau tamataraa ra.’° Te
faaite pap( nei au e a haere ai tatou
ma te itoito Ia’na ra, e nehenehe ia
ia tatou ia faaoroma'i i te mau faahe-
maraa atoa, te mau oto atoa, te mau
tamataraa atoa ta tatou e faaruru, i

te i‘oa o Iesu Mesia, amene. B

TE MAU NOTA

1. Hi‘o Mose 5:11.

2. Hi‘o Mose 4-5.

3. Hi‘o Aberahama 3:25.

4. 2 Nephi 2:11.

5. Hi‘o Te Parau Haapiira e te Mau Parau

Fafau 18:36 ; a hi‘o atoa te mau irava 34-35.

6. Teie te tahi mau hi‘oraa :

Ua parau te peresideni Thomas S.
Monson : « Ia tai‘o ana‘e tatou e ia feruri
hohonu ana‘e tatou i te mau papa‘iraa
mo‘a, e ite tatou i te muhumuhu mard a te
Varua i to tatou varua. E itehia ia tatou te
mau pahonoraa i ta tatou mau uiraa. E ite
tatou i te mau haamaitairaa e roaa mai na
roto i te haapa‘oraa i te mau faaueraa a te
Atua. E noaa to tatou jteraa papd no ni‘a i
to tatou Metua i te Ao ra e i to tatou Faaora
o Iesu Mesia, e no ni‘a i to raua here ia
tatou. Ia apiti-ana‘e-hia te tuatapaparaa
i te papa‘iraa mo‘a i ta tatou mau pure, e
ite papu tatou e, e parau mau te evanelia
a Iesu Mesia... Mai te mea e, e haamana‘o
tatou ia pure e ia rave i te taime no te fariu
atu i roto i te mau papa‘iraa mo‘a, e rahi
atu to tatou oraraa i te haamaitaihia, e
e haamamahia ta tatou hopoi‘a ». (« Aita
Roa Tatou e Haere o Tatou Ana‘e Tho »,
Liahona, Novema. 2013, 122).

Ua parau te peresideni Gordon B.
Hinckley : « Ma te feaa ore te fafau atu nei
au ia outou e mai te mea e haapa‘o tata‘i-
tahi outou i teie faanahoraa ohie, noa’tu
eaha te rahiraa taime to outou tai‘oraa i te
Buka a Moromona, e tae mai ia i roto i to
outou mau oraraa e i roto i to outou mau
utuafare te hoé faito rahi atu 4 no te Varua
o te Fatu, te hoé faaotiraa puai ia haere na
roto i te haapa‘oraa i Ta’na mau faaueraaa,
e te hoé iteraa papu puai a‘e no te oraraa

mau o te Tama'iti a te Atua » (« E Hoé Iteraa

U’ana e te Mau », Liahona, Atete 2005, 6),
Ua parau te peresideni Howard W.
Hunter : « E haamaitai-rahi-hia te mau
utuafare ia haaputuputu ana‘e te mau
metua tane e te mau metua vahine paari i
ta ratou mau tamarii i pihaiiho ia ratou no
te tai‘o amui i te mau api no roto mai i te
mau papa‘iraa mo‘a, e ia aparau hua i te
mau aamu e te mau mana‘o nehenehe ia

taa maitaihia e te taatoaraa. E mea pinepine

te feia api e te mau tamarii rii i te farii i te
mana‘o faahiahia e te mauruuru no te mau

papa‘iraa mo‘a ». (« Reading the Scriptures »,

Ensign, Novema 1979, 64).
Ua parau te peresideni Ezra Taft

Benson : « Te haamau‘a pinepine nei tatou i
te puai no te tamata i te haamaraa i te faito
faaoaoaraa i roto i to tatou mau titi. Te haa
itoito nei tatou i te faateitei i te mau faito

o te feia e tae mai nei i te mau pureraa
oro’a. Te haa nei tatou ia rahi ta tatou feia
api tane i te misioni. Te tutava nei tatou i

te haamaitai i te mau numera o te feia e
faaipoipo i te hiero. E mau tautooraa maitai
ana‘e te reira e te faufaa rahi no te tupuraa
o te basileia. Ia faaoti ana‘e ra te taata ta-
ta‘itahi e te mau utuafare ia tai‘o tamau noa
i te mau papa‘iraa mo‘a, € maraa noa mai ia
teie atu mau tufaa faaoaoaraa. E tupu ia te
mau iteraa papu i te rahi. E haapuahia ia te
tutavaraa. E haapuaihia ia te mau utuafare.
E fariihia ia te heheuraa no te taata tata‘i-
tahi ». (« The Power of the Word », Ensign,
Me 1986, 81).

Ua parau te peresideni Spencer W.
Kimball : « Te ite nei au ia ore ana‘e au e
haapa‘o maitai i to’'u mau auraa e te Atua e
e au ra e aita e tari‘a no te ra‘i e faaroo ra
e aore e reo no te ra‘i e parau ra, e tei atea
€ roa ia vau. Mai te mea ra e hopu vau ia’u
iroto i te mau papa‘iraa mo‘a e iti mai te
atearaa e e ho'i mai te varuaraa. E ite au e
e puai atu a to’u here i te mau taata e ti‘a
ia’u ia here ma to’u aau atoa, to’'u mana‘o
e to’u puai atoa, e ia rahi atu a to’u here
ia ratou, e ite ia vau e e mea ohie a‘e ia
ora mai te au i ta ratou mau a‘oraa ». (Te
Mau Haapiiraa a te mau Peresideni o te
Ekalesia : Spencer W, Kimball [2006], 67).

Ua parau te peresideni Marion G.
Romney : « Ua papu ia’'u e mai te mea, e
tai‘o tamau e ma te pure te mau metua i roto
i to tatou mau utuafare, no ratou iho e ta
ratou mau tamarii, i te Buka a Moromona,

e haamata ia te varua o taua buka faahiahia
ra i te tomo i roto i to tatou mau fare e te
feia atoa e parahi i reira. E rahi ia te varua
no te tura ; e tupu ia te faatura e te auraro
i te tahi e i te tahi. E haere & ia te varua no
te mardraa. E a‘o 1a te mau metua i ta ratou
mau tamarii ma te here e te paari rahi a‘e.
E riro ia te mau tamarii i te faaroo e i te
auraro i te a‘o a to ratou mau metua. E rahi
ia te parau-ti‘a. E rahi mai ia te faaroo, te
ti‘aturiraa, e te aroha—te aroha mau o te
Mesia—i roto i to tatou mau fare e to tatou
oraraa, ma te afa‘i mai na muri ia ratou,

te hau, te oaoa e te popou » (« The Book

of Mormon », Ensign, Me 1980, 67).

Ua parau te peresideni Boyd K. Packer :
« E faataui te haapiiraa mau, tei taa-maitai-
hia i te mau huru e te peu. E haamaitai ia
te tuatapaparaa i te mau haapiiraa o te eva-

hoé tuatapaparaa i te huru o te haamaitai i
te huru taata » (« Eiaha e mata’u », Liahona,
Me 2004, 79).

Ua parau Elder David A. Bednar : « Te
pure utuafare tata‘itahi, te mau taime ta-
ta‘itahi no te tai‘oraa utuafare i te papa‘iraa
mo‘a, e te pureraa pd utuafare tata‘itahi o
te hoé ia peniraa i ni‘a i te paruai o to tatou
mau varua. E ere paha te hoé ohipa i te
mea faahiahia aore ra e haamana‘ohia. Mai
te mau peniraa re‘are‘a e te auro e te rava-
rava o te turu te tahi i te tahi e o te faatupu
mai i te hoé hoho‘a peni faahiahia, e nehe-
nehe atoa ia ta tatou raveraa tamau i te
mau mea ha‘iha‘i e arata‘i atu i te mau hotu
varua faufaa rahi mau » (« Hau atu i te itoito
e te haapao maitai i roto i te Utuafare »,
Liahona, Novema 2009, 19-20).

. Hi‘o 2 Nephi 2:13.
. Linda S. Reeves, « Paruru ia tatou i te ho-

ho‘a faufau—te hoé utuafare haamauhia i
ni‘a i te Mesia », Liahona, Me 2014, 16-17.

. Ua parau te peresideni Howard W. Hunter :

« Te ani nei au na roto i tava varua ra i te
Feia Mo‘a i te mau Mahana Hopea nei ia
faariro i te hiero o te Fatu ei tapa‘o rahi

no to tatou meloraa. O te hinaaro hohonu
roa‘e ia 0 to’u nei aau ia ti'ama te mau melo
atoa no te Ekalesia no te tomo atu i roto i
te hiero. E o0aoa ia te Fatu mai te mea e mea
ti‘ama te mau melo paari atoa ia mau i te
hoé parau faati‘a mana no te hiero. Te mau
mea e ti‘a ia tatou ia rave aore ra aita no te
ti‘ama no te hoé parau faati‘a no te hiero

o te mau mea ihoa ia o te haapapi e oaoa
tatou ei taata tata‘itahi e ei mau utuafare.

Ia riro na tatou ei feia haere hiero. A haere
pinepine i te hiero mai te mea e vata outou.
A tape‘a i te hoé hoho‘a no te hoé hiero i
roto i to outou fare ia nehenehe i ta outou
mau tamarii ia hi‘o atu. A haapii atu ia ratou
i te mau tumu no te fare o te Fatu. Ia opua
ratou mai to ratou ra apiraa ia haere atu i
reira e ia vai tiama noa no taua haamaitai-
raa ra » (« Exceeding Great and Precious
Promises », Ensign, Novema 1994, 8).

10. Hi‘o 2 Nephi 2:2.

No te Hitu Ahuru

Na Elder Carlos A. Godoy

Mai te mea e ora noa tatou mai ta tatou e ora nei i teie nei,
e farii anei tatou i te mau haamaitairaa tei fafauhia ?

ué ia fana‘oraa te riroraa ei

tuhaa no teie taime o te tuaai a

paraparau ai te mau taata a‘o o
te amuiraa rahi na roto i to ratou iho
reo tumu. Te taime hopea i to’u para-
parauraa i teie terono, ua taia vau no
te huru o ta’u reo peretane. I teie nei,
te taid nei au no te vitiviti o to’u reo
potiti. Aita vau i hinaaro e paraparau
vitiviti a‘e i te mau parau papa‘i.

O tatou tata‘itahi, ua ite a‘ena e
aore ri e tae mai 2 i te tahi taime te
mau faaotiraa rarahi i roto i to tatou
oraraa. E tamau anei au i teie ohipa
e aore 14 te tahi atu ? E tavini anei au
i te hoé misioni ? O oia anei te taata
tano no’u ia faaipoipo ?

Teie te mau huru ohipa i roto i te
mau tuhaa taa € o to tatou oraraa, ta te
hoé tauiraa ha‘iha‘i o te avei‘a e horo‘a
i te faahopearaa rarahi no ananahi. I
roto i te parau a te peresideni Dieter F.
Uchtdorf : « Na roto i te mau matahiti
taviniraa i te Fatu... ua haapii mai au
e, te taa-€-raa i rotopu i te oaoa e i te
‘ati 0 te mau taata tata‘itahi, i roto i te
mau faaipoiporaa e i te mau utuafare,
pinepine te reira i te tupu mai na
roto i te tahi tau teteri noa te hape ».
(« Te tahi noa teteri iti », Liahona,

Me 2008, 58).

Nahea tatou ia ape i teie mau hape
ha‘tha‘i i roto i te numeraraa ?

E faaohipa vau i to’u iho hi‘oraa
no te faahohoa i ta’'u parau poro‘i.

I te hopea o te matahiti 1980, i roto
i to matou utuafare apf te vai ra to'u
hoa faaipoipo, o Monica, e piti o ta
maua e maha tamarii, € o vau nei. Te
noho ra matou i Sao Paulo, Beresiria,
e te rave ra vau i te ohipa na te hoé
taiete maitai roa, ua faaoti au i ta’u
haapiiraa tuatoru e ua haamauruuru-
hia vau ei episekopo no te paroisa i

reira matou i te faaearaa. E mea maitai
roa te oraraa, e te tere noa ra te mau
ohipa mai te au—e tae roa i te hoé
mahana a tae mai ai te hoé hoa tahito
e farerei ia matou.

I te hopea o ta’na farereiraa, ua
faahiti oia i te hoé parau e ua ui mai
i te hoé uiraa o tei haaferuri taa & ia’u.
Ua parau oia, « Carlos, e au ra e, te tere
maitai nei te ohipa atoa no oe, to oe
utuafare, ta oe ohipa, e ta oe taviniraa
i roto i te Ekalesia, tera ra », tae mai nei
te uiraa, « mai te mea € na reira noa oe
i te ora mai ta oe e ora nei, e farii anei
oe i te mau haamaitairaa i fafauhia i
roto i to oe haamaitairaa patereareha ? »

Aita roa’tu vau i feruri noa‘e i to’u
haamaitairaa patereareha mai te reira
te huru. Ua tai‘o vau i te reira i tera e
tera taime are‘a ra, aita roa a‘enei ma
te opuaraa ia hi‘o i te mau haamaitai-
raa i fafauhia no te tau i muri nei e ma
te feruri i te huru o to’u oraraa i teie
mahana.

I muri mai i teie farereiraa, ua fariu
atu vau i ni‘a i to’'u haamaitairaa pate-
reareha, ma te feruri « mai te mea e na
reira noa matou i te ora mai ta matou
e ora nei, e farii anei matou i te mau
haamaitairaa o tei fafauhia ? » I muri
mai i te tahi feruriraa hohonu, ua tupu
mai te mana‘o e mea ti‘a ia rave i te
tahi mau tauiraa, i te pae ihoa ra no
ta’u haapiiraa e ta’u ohipa.

E ere i te hoé faaotiraa i rotopu i
te mea maitai e te ino, i rotopu rd i te
mea maitai e te mea maitai roa’tu, mai
ta Elder Dallin H. Oaks i haapii ia tatou
i te parauraa e : «Ia rave ana’e tatou i
te tahi atu mau ma‘itiraa, e haamana‘o
tatou e, aita e nava'i te faito maitai noa.
Mea maitai a‘e te tahi atu mau ma‘iti-
raa, e te tahi ra, mea maitai roa’tu ia.

(« Maitai, Maitai A‘e, Maitai roa a‘e »,
Liahona, Novema 2007, 104-5).

Nahea tatou e papQ ai e, te rave
ra tatou i te faaotiraa maita‘i roa’tu ?

Teie te tahi mau haapiiraa ta’u i
haapii mai :

Haapiiraa numera hoé : Titauhia ia tatou
ia hi‘opo’a i ta tatou mau md'itiraa e to
ratou mau hopearaa i roto i te feruriraa.
Te raveraa i te mau faaotiraa o te
faaQru i to tatou oraraa e ite feia o ta
tatou i here ma te taa ore i to ratou



mau hopearaa, e afa‘i mai ia te reira i
te tahi mau fifi. Mai te mea ri e feruri
tatou i te mau hopearaa o ta tatou
mau faaotiraa no ananahi, e nehenehe
fa ta tatou e ite ma te papQ rahi a‘e

i te e‘a maitai roa ia rave i teie nei.

Te taaraa o vai ra tatou, no te
aha tatou i 6 nei, e e aha ta te Fatu e
tia‘i nei ia tatou i roto i teie oraraa, e
tauturu te reira ia tatou ia faaaano i to
tatou hi‘oraa e hiaaihia ra e tatou.

E ite tatou i te tahi mau hi‘oraa i
roto i te papa‘iraa mo‘a o tei horo‘a
mai i te hoé hi‘oraa aano a‘e no te
e‘a e rave.

Ua paraparau Mose i te Fatu te
mata e te mata, ua haapii maiiniai
te faanahoraa o te faaoraraa, i reira te
noaaraa mai to’na iteraa maitai a‘e i
to’na ti‘araa ei peropheta no te haapu-
tuputuraa o Iseraela.

« E ua parau atura te Atua ia Mose,
ite na Oraa e : Inaha, o vau te Fatu te
Atua Mana-Hope...

«... Ena’u e faa‘ite ia oe i te mau
ohipa i ravehia e to’u ra rima...

«E, e ohipa ta’u na oe, e Mose, ta’'u
tamaiti » (Mose 1: 3—4, 6).

Na roto i teie haamaramaramaraa,
ua nehenehe ia Mose ia faaoroma'‘i
e rave rahi mau matahiti ati i roto i

te medebara e ua arata‘i ia Iseraela
i to'na utuafare.

Lehi, te peropheta rahi o te Buka
a Moromona, o tei moemoea i te hoé
moemoea, € i roto i ta’na mau orama
ua haapii mai oia i ta'na misioni ia
arata‘i i to’'na utuafare i te fenua i
parauhia ra.

« E ua faaue maira te Fatu i to'u me-
tua i roto i te tahi taoto ia rave i to’na
fetii a haere atu ai i te medebara.

« ... Faarue ihora oia i tona fare, e
to’'na ra fenua a‘ia, e ta’na auro, e ta'na
ario, e ta'na mau tao‘a hoi» (1 Nephi
2:2, 4).

Ua haapa‘o noa o Lehi i teie orama
noa’tu te mau fifi o te tere e te vaiiho-
raa i muri te hoé oraraa au maitai i
Ierusalema.

Te peropheta Iosepha Semita te
tahi atoa hi‘oraa rahi. Na roto e rave
rahi mau heheuraa, haamata na te
Orama Matamua, ua nehenehe ia'na
ia faaoti i ta’na misioni no te faaho'i-
faahou-raa mai i te mau mea atoa
(hi‘o Tosepha Semita—Aamu 1:1-26).

E o tatou nei ? E aha ta te Fatu e
titau nei ia tatou tata‘itahi ?

Aita e hinaarohia ia ite tatou i te
hoé melahi no te farii i te marama-
rama. Te mau nei tatou i te mau

papa‘iraa mo‘a, te hiero, te mau pero-
pheta ora, to tatou haamaitairaa pate-
reareha, te mau feia faatere faadruhia,
e, na ni‘a i te mau mea atoa, te ti‘araa
ia farii i te heheuraa no tatou iho no
te arata‘i i ta tatou mau faaotiraa.

Haapiiraa numera piti : Titauhia
ia tatou ia vai ineine noa no te
mavu tamataraa o te tae mai

E mea varavara roa te mau e‘a
maitai roa a‘e o te oraraa ia riro te
mea ohie roa a‘e. Pinepine roa, o te
mea fifi mau. A hi‘o noa i te mau hi‘o-
raa o te mau peropheta ta’u i faahiti
iho nei.

Mose, Lehi, e o Iosepha Semita o
tei ore i ratere ma te ohie, noa’tu 4
te tano o ta ratou mau faaotiraa.

Ua ineine anei tatou ia aufau i te
hoo no ta tatou mau faaotiraa ? Ua
ineine anei tatou ia faaru‘e i to tatou
vahi hau maitai no te roaa i te hoé
vahi maitai a‘e ?

E ho'i mai au i te hi‘oraa o to’u
haamaitairaa patereareha, ua faaoti au
e, i te reira taime e, e mea titauhia ia’u
ia imi i te tahi atu 4 haapiiraa e ia ani
i te hoé pute tauturu no te haapiiraa
tuatoru i Marite. Mai te mea e ma'‘iti-
hia vau, e titauhia ia’u ia vaiiho i ta’u

ohipa, ia hoo i ta matou mau tauihaa,
e ia haere e ora i te mau Hau Amui no
Marite ei piahi pute tauturu no e piti
matahiti.

Ua riro te mau hi‘opo‘araa mai te
« TOEFL [hi‘opo‘araa no te reo marite
e reo eé] e tae atu te GMAT [hi‘opo‘a-
raa no te tomo i roto te haapiiraa no
te pae o te faatereraa hau) tei riro
ei tamataraa matamua e upooti‘a’tu.
Titauhia e toru matahiti roa no te
faaineine, e rave rahi mau « pato‘iraa »
e te tahi mau « peneia‘e », na mua to’u
fariiraahia i te haapiiraa tuatoru. Te
haamana‘o faahou nei au i te niuniu
ta’u i farii i te hopea o te toru matabhiti,
no roto mai i te taata haapa‘o i te pute
tauturu no te haapiiraa.

Ua parau oia, « Carlos, te vai ra te
tahi mau parau api maitai e te tahi e
mea au ore no oe. Te parau api maitai
tei roto oe i na taata hopea e toru o
te tata‘uraa i teie matahiti ». I te reira
taime, hoé ana‘e ia taata o te hina-
aroohia. « Te parau au ore, te hoé o tei
mau taata e tamaiti na te hoé ti‘a teitei,
te tahi atu e tamaiti na te tahi faahou
ti‘a teitei, e i muri mai o oe ».

Ua pahono vitiviti au, < E o vau...

E tamaiti au na te Atua ».

Aua’‘e pa‘i, aita te huru o te ta-

amuraa metua e riro ei faito no teie

faaotiraa, e ua fariihia vau i te reira
matahiti 1992.

E tamarii tatou no te Atua Mana
Hope. O Oia to tatou Metua, ua here
Oia ia tatou, e e faanahoraa Ta’na no
tatou. Aita tatou i 6 nei i roto i teie
oraraa no te haamau‘a noa i to tatou
taime, a ruau noa ai, e pohe atu ai. Te
hinaaro nei te Atua ia tupu maitai ta-
tou e ia rave faaoti i to tatou faito puai.

Na roto i te mau parau a te pere-
sideni Thomas S. Monson : « O outou
tata‘itahi, te taata otahi aore ra te faa-
ipoipo, noa’tu te matahiti, e rave‘a ta
outou no te haapii mai e no te tupu i
te rahi. A faarahi i to outou ite, i te pae
haapiiraa e i te pae varua, e i te iraa o
to outou ti‘araa e to outou faito puai
hanahana » (« The Mighty Strength of
the Relief Society », Ensign, Novema

1997, 95).

Haapiiraa numera toru : Titavhia
ia fad’ite i te reira hi‘oraa i te mau
taata ta tatou i here

Ua rave o Lehi hau i te hoé noa
tamataraa no te tauturu ia Lamana
e ia Lemuela ia taa i te faufaa o teie
ohipa ta ratou e rave ra. No te mea
aita i roaa ia raua te hi‘oraa mai to
raua metua tane te huru, ua ohomu
raua i roto i to ratou tere. Are‘a ra,

o Nephi, ua imi oia i te Fatu no te ite
i te mea ta to’'na metua tane i ite.

«E ia faaroo a‘era vau i te mau
parau a to’'u metua i te mau mea
ta’na i ite i roto i taua orama ra... ua
hinaaro atoa vau... ia hi‘o, e ia faaroo,
e ia ite hoi i taua mau mea ra na roto
i te mana o te Varua Maitai » (1 Nephi
10:17).

Na roto i teie hi‘oraa, aita Nephi i
upooti‘a noa i te mau tamataraa o te
tere, ua arata‘i atoa ra i to'na utuafare
i te taime hinaarohia.

E au ra e, ia faaoti ana‘e tatou ia
rave i te tahi e‘a, e ohipa ihoa te tupu
ini‘a i te mau taata ta tatou e here
nei, e e farii atoa mai te tahi pae i te
mau faahopearaa o taua ma'‘itiraa ra.
Te mea maitai roa, e ti‘a ia ite ratou i
te mau mea ta tatou e ite ra, e ia tuea
te ti‘aturiaa. Aita ra e tupu noa mai te
reira i te mau taime atoa, ia tupu ana‘e
ra te reira, e mea ohie roa te tere.

I roto i teie ohipa ta’u i vauvau ei
faahi‘oraa, ua titau-mau-hia te turu a
to’u hoa here. E mea na‘ina‘i 4 te mau
tamarii e aita ta ratou e nehenehe e
paraparau, e mea faufaa roa ri te turu
papl o to’u hoa here. Te haamana‘o
nei au, i te omuaraa, ua titauhia ia
Mobnica e o vau nei, ia aparau maite
i te mau tauiraa i roto i ta maua faa-
nahoraa ia hau to’na feruriraa e ia turu
papl atoa mai oia i te reira. Na teie
tuearaa i roto i te hi‘oraa i faariro ia’na
eiaha ei taata paturu noa i te tauiraa,
ei tuhaa faufaa rahi atoa ri i roto i to
te reira manuiraa.

Ua ite au e e faanahoraa ta te Fatu
no tatou i roto i teie oraraa. Ua ite
maitai Oia ia tatou. Ua ite Oia e aha
te mea maitai a‘e no tatou. E ere no
te mea te tere maitai ra te mau ohipa,
aita ta tatou e nehenehe i tera e tera
taime e feruri e, te vai ra anei te tahi
atu mau ohipa maitai a‘e. Mai te mea
€ ora noa tatou mai ta tatou e ora nei
i teie nei, e farii anei tatou i te mau
haamaitairaa tei fafauhia ?

Te ora nei te Atua. O Oia to tatou
Metua. Te ora nei te Faaora o Iesu
Mesia, e ua ite au e na roto i Ta’na tu-
sia taraehara e nehenehe tatou e farii
i te puai no te upooti‘a i ni‘a i ta tatou
mau tamataraa i te mau mahana atoa.
I te i‘oa o Iesu Mesia, amene. B

)



Na Elder Allan F. Packer
No fe Hitu Ahuru

Ia riro te aamu utuafare e te ohipa hiero ei tuhaa tamau

no ta tatou iho haamoriraa.

to’u riroraa ei Scout e 12 matahiti te

paari, ua farii au i te hoé tao'a hina-

aro-rahi-hia no ta’'u mauhaa scout.
E hoé to'i iti ma te hoé tapo‘i iri puaa !
I te hoé tere haereraa avae i te mahana
i muri mai, ua tae matou i te puhapa-
raa i te po, ua rari e ua to‘eto’e no te
rahi o te hiona na ni‘a i te haere‘a. Ua
feruri oioi vau ia tahu i te hoé auahi
rahi. Ua haamata ihora vau i te tapupu
i te hoé tumu raau tei marua i raro ma
te faaohipa i ta’u to'i iti. A tapupu ai
au, ua inoino rii au no te mea aita e
mutu maitai. Ua tamau 4 vau i te ta-
pupu. Ma te mauruuru ore, ua ho'i atu
vau i te vahi puhaparaa e maa tapu va-
hie noa. I raro a’e i te maramarama o
te auahi a te tahi atu taata, ua ite ihora

vau i te fifi. Aita vau i tatara i te tapo‘i
o te to'i. E nehenehe ri ta’u e parau,
e ua hu‘ahu‘a roa te tapo‘i iri puaa i
te tapupubhia. I to’u haapa‘'o-noa-raa

i te tapupuraa, aita 7a vau i haapa‘o

i te tahi atu mau mea faufaa rahi.

A haa ai tatou no te haere i te
faateiteiraa, e tia ia tatou ia rave i te
mau titauraa atoa e eiaha ia hahi é
atu na roto i te faatumuraa’tu i ni‘a i
te hoé aore ra e piti titauraa aore ra
mau mea taa € roa. E arata'i te imiraa
i te basileia o te Atua i te oaoa e te
poupou.! Mai te mea e titauhia, e
ti'a ia tatou ia hinaaro ia faui. Mea
iti a’e te mauiui e te arepurepu o te
mau faatitiaifaroraa ha‘iha‘i tamau
i te mau faatitiaifaroraa rarahi.

Aita i maoro a‘enei, ua tere atu te
tuahine Packer e o vau nei i te mau fe-
nua éé e rave rahi. Ua faaineine maua
i ta maua buka ratere e te tahi atu mau
parau. Ua farii maua i te mau patia
atoa, te mau hi‘opo‘araa taote, te mau
visa, e te mau titiro. I to maua taeraa i
te mau fenua tata‘itahi, ua hi‘opo‘ahia
ta maua mau parau, e i te afaroraa te
taato‘araa o te mau titauraa, ua faati‘a-
hia maua ia tomo atu.

Te titauraa i te faateiteiraa mai te
faaineineraa a no te tomo i roto i te
tahi atu fenua é. E ti‘a ia tatou tata‘itahi
ia noaa ta tatou iho buka ratere pae
varua. Eita na tatou e haamau te mau
titauraa, e ti‘a ra ia tatou tata‘itahi ia
haapa‘o i te taato‘araa o te mau titau-
raa. Tei roto i te opuaraa no te faaora-
raa te taato‘'araa o te mau haapiiraa
tumu, te mau ture, te mau faaueraa, e
te mau oro‘a e titauhia ia tatou paatoa
ia noaa te faateiteiraa.? Ei reira, « na
roto i te Taraehara a [lesu] Mesia, e
ti‘a ai i te taata atoa ia faaorahia »> E
tauturu te Ekalesia eita 14 e rave i te
ohipa no tatou. E riro ia te titauraa i te
faateiteiraa ei fi ta tatou e tutava i te
faatupu i te roaraa o to tatou oraraa.

Ua faanaho te Mesia i Ta'na
Ekalesia no te tauturu ia tatou. Ua
pii Oia 15 taata ta tatou e paturu
ei mau peropheta, ei mau hi‘o e ei
mau heheu parau no te arata'i i te
Ekalesia e no te haapii i te nunaa.
Hoé 4 to te Peresideniraa Matamua® e
to te PUpu no te Tino Ahuru ma Piti
Aposetolo® mana e mana faatere,® e o
te aposetolo matahiapo tei ma‘itihia ei
Peresideni no te Ekalesia. Ua piihia te
mau Hitu Ahuru no te tauturu.” E ere
na te feia faatere e haamau i te mau
titauraa no te faateiteiraa. Na te Atua
ra ! Ua piihia teie feia faatere no te
haapii, no te hohora, no te faaitoito e
tae noa’tu no te faaararaa ia vai noa
tatouiniaiteead

Mai tei tatarahia i roto i te buka
arata’i : « No te faatupuraa i te opua-
raa no te tauturu i te mau taata e te
mau utuafare ia noaa te faateiteiraa,
te faatumu nei te Ekalesia i nia i te
mau hopoi‘a tei haamauhia e te Atua.
Oia hofi, te tautururaa i te mau melo
ia ora i te evanelia a Iesu Mesia, te
haaputuputuraa ia Iseraela na roto

i te ohipa misionare, te utuuturaa i te
mau taata rii e te veve, e te faati‘araa i
te faaoraraa o te feia pohe na roto i te
paturaa i te mau hiero e te raveraa i te
mau oro‘a na roto i te monoraa ».° Mea
titauhia teie na ohipa tumu e maha

e te taato'araa o te tahi atu mau ture,
te mau faaueraa e te mau oro‘a e aita
e ti"a ia ma'‘iti. Na roto i te Taraehara

a Iesu Mesia e te raveraa i teie mau
mea atoa, te faarahi nei ia tatou i te
mau titiro i ni‘a i ta tatou buka ratere
pae varua.

I roto i teie amuiraa, ua haapiihia
tatou no ni‘a i te mau tauiraa o te
tauturu ia tatou paatoa ia faaineine
maitai a‘e.

Ua riro te utuafare ei haapiraa no
te opuaraa no te faaoraraa o te tumu
paha i piihia‘i te « rave‘a rahi oaoa ».*°
Ua parau te peresideni Boyd K.
Packer, « te ohipa rahi roa a‘e i roto i
te Ekalesia, o te faariroraa ia i te hoé
tane e ta'na vahine e ta’na mau tamarii
ei utuafare oaoa »!!

Ua parau te peresideni Spencer W.
Kimball, « to tatou manuiaraa, ei taata
tata‘itahi e ei Ekalesia, tei te huru ia o
to tatou faatumu-itoito-raa i te oraraa
i te evanelia i roto i te utuafare ».!* Ua
riro te ohipa hiero e te aamu utuafare
ei tuhaa no te oraraa i te evanelia i
roto i te utuafare. E ti‘a i te reira ia riro
ei ohipa utuafare eiaha ra ei ohipa noa
na te Ekalesia.

Ua haapuai-faahou-hia te ohipa
no te aamu utuafare e no te hiero e
te Peresideniraa Matamua e te PUpu
no te Tino Ahuru Ma Piti Aposetolo.'?
Ia rave ana‘e outou i teie tuhaa ohipa
e faarahihia ia to outou e to to outou
utuafare i te oaoa e te popou.

Te tai‘o nei tatou i roto i te Parau
Haapiiraa e te mau Parau Fafau :

« Ua fatata mai te mahana rahi o te
Fatu... No reira ia papu atu tatou i te
hoe 6 i te Fatu mai te hoe ekalesia,
te hoe feia, e mai te Feia Mo‘a i te
Mau Mahana Hopea Nei, i roto i te
parau-ti‘a ; e ia plp( atu tatou i roto
i to’na hiero mo‘a... i te hoé buka

tei roto i te reira te mau papaa parau
no to tatou feia i pohe ra, o tia ia
farii-taatoa-hia ra » !4

E faaineinehia ia teie « buka » ma
te faaohiparaa i te mau parau faa‘ite

iroto i te tuhaa haamaramaramaraa a
te Family Tree [Tumu Raau Utuafare]
a te Ekalesia.

Te hi‘o nei e te tuu nei au i te mau
parau faa‘ite i roto i teie tuhaa haama-
ramaramaraa no te mea te hinaaro nei
au e ia vai te mau i‘oa o te feia atoa
ta’u e here nei i roto i te buka. Aita
anei outou e hinaaro atoa ia na reira ?

Te parau ra te tufaa 128 o Te Parau
Haapiiraa e te Mau Parau Fafau e,
«nO te mea ia ore ratou [to tatou
mau tupuna] e ore roa e tia ia tatou ia
haamaitai-roa-hia ia ore ratou ; e ore
atoa hoi ratou e haamaitai-roa-hia ia
ore tatou nei»"

Ua hau atu te aamu utuafare i te
parau tuatapaparaa tupuna noa, te
mau ture, te mau i‘oa, te mau tai‘o
mahana, e te mau vahi. Ua hau atu i
te hi‘o-noa-raa i te mea i muri ia tatou.
Tei roto atoa i te aamu utuafare i teie
nei mahana ia papa‘i tatou i to tatou
iho aamu. Tei roto atoa to ananahi a
papa’i ai tatou i te aamu no ananahi
na roto i to tatou huaai. Ei hi‘oraa, ia
faa‘ite ana‘e te hoé metua vahine i te
mau aamu e te mau hohoa o to’na

utuafare i ta'na mau tamarii, te rave ra
ia oia i te ohipa no te aamu utuafare.

Mai te amuraa i te oro‘a, te haereraa
i te mau pureraa, te tai‘oraa i te mau
papa‘iraa mo‘a, e to tatou iho mau
pure, e ti'a ia ia riro te aamu utuafare
e te ohipa hiero ei tuhaa tamau no ta
tatou tho haamoriraa. Ua riro te paho-
noraa a ta tatou feia api e a vetahi & no
te mau aniraa manihini a te mau pero-
pheta ei faaruraa e ei haapapiraa e e
nehenehe e e tia teie ohipa ia ravehia
e te faato‘araa o mau melo noa’tu te
Jfaito matahiti.

Mai ta Elder Quentin L. Cook i ta-
tara, « tei ia tatou ra [teie nei] te haapii-
raa, te mau hiero e te mau mauhaa ».'°
E mea ohie a‘e i teie nei te raveraa i te
ohipa no te aamu utuafare e taoti‘a-
noa-hia te reira e te rahiraa melo o te
faariro i te reira ei ohipa rd. Te titau
noa ra 4 te ohipa i te taime e te faatu-
siaraa, € nehenehe ri ta te mau taata
atoa e rave i te reira, ma te ohie mau
ia faaauhia i te mau matahiti i ma‘iri.

No te tauturu i te mau melo, ua
haaputuputu te Ekalesia i te mau parau
faa‘ite e ua horo'a mai i te mau mauhaa



ia nehenehe te rahiraa o te ohipa ia
ravehia i roto i to tatou iho mau fare
aore ra i roto i te mau fare pureraa e te
hiero. Ua tatarahia te rahiraa o te mau
fifi. Noa’tu eaha to outou mana‘o na
mua’tu, e mea taaé ia i teie nei !

Tera 14, te vai nei te hoé fifi eita e
nehenehe i te Ekalesia ia tatara. O te
feaaraa ia o te taata tata‘itahi ia rave i
teie ohipa. Te mea noa e titauhia o te
hoé ia faaotiraa e te tahi maa tautoo-
raa. Eita te reira e titau i te hoé taime
rahi. Na te tahi noa maa taime tamau
e faatupu i te 0aoa no ni‘a i teie ohipa.
A rave i te faaotiraa ia nuu i mua, ia
haapii e ia ani i te tahi taata & atu ia
tauturu ia outou. E na reira ia ratou. E
riro mai ia te mau i‘oa ta outou e ite e
afa’i atu i te hiero e mau parau faa‘ite
no te « buka »!

Noa'tu te rahiraa u‘ana o te mau
melo e rave nei i teie ohipa, te ite nei
matou e mea iti roa te mau melo o te
Ekalesia e imi e e rave tamau nei i te
mau oro‘a hiero no to ratou utuafare.®
E ti'a ia ia tauihia teie huru i roto i ta
tatou mau ohipa ril. Eiaha e aro i te
tauiraa, a farii e a pee i ! Ua riro te
tauiraa ei tuhaa no te rave‘a rahi no
te 0aoa.

E ti'a ia ravehia teie ohipa, eiaha
noa no te maitai o te Ekalesia no
to tatou ra feia tei pohe e no tatou
iho. Titauhia ia tatou e to tatou mau
tupuna tei pohe i te mau titiro i roto
i to tatou buka ratere pae varua.

Te « natiraa »' i to tatou mau
utuafare na roto i te mau u'i e tupu
i roto ana‘e i te mau hiero na roto i te
mau oro‘a taatiraa. E mea ohie te mau
taahiraa : a imiite hoéi'oa e a afa’i
atu i te hiero. E nehenehe 1a ia outou
i muri mai ia tauturu i te tahi atu mau
taata ia na reira atoa.

No te tahi rii noa tumu, e nehe-
nehe—te mau taata atoa—e rave
ite reira !

Te vai nei te mau haamaitairaa
mau e apee nei i teie ohipa. E rave
rahi mau metua e feia faatere e
pe‘apea nei i te mau huru oraraa o
te ao nei i ni‘a i te mau utuafare e te
feia api.

Ua fafau Elder David A. Bednar :

« Te ani manihini nei au ia outou e te
feia api o te Ekalesia ia haapii mai e

ia ite i te Varua o Elia... E te fafau nei
au e e paruruhia outou i mua i te faa-
hemaraa onoono a te enemi. A amui
mai ai outou i roto e a here ai outou
i teie ohipa mo‘a, e faahereherehia
outou i roto i to outou apiraa e i roto
i to outou oraraa »*

Te mau taea‘e e te mau tuahine,
ua tae i te taime ia iriti € atu i te mea
e tape‘a nei ia tatou e ia haere e rave
i te ohipa. Eiaha tatou e haamaua i to
tatou faateiteiraa aore ra te faateiteiraa
o to tatou utuafare no te mau mea
faufaa ore.

E ohipa teie na te Atua, ia ravehia e
te mau melo e te mau melo ore, te feia
api e te feia paari, te tane e te vahine.

E opani au na roto i te irava mata-
mua o te himene 324 (reo Peretane)

e e taui au hoé parau :

«A ti‘a e te [Feia Mo ‘a] na te Atua !

Ua oti te mau ohipa rii rii.

A horo'a i to aau e to varua e to
mana o e to puai

No te tavini i te Arii o te mau Arii »**

I te i'oa o Iesu Mesia, amene. l

No te Hitu Ahuru

Na Elder Hugo E. Martinez

E ti‘a i te here o lesu Mesia ia riro mai ei arata ‘i no tatou,
ia ti'‘a ho'i ia tatou ia ite i te mau hinaaro o te feia o ta tatou

e nehenehe e tauturu.

roto i Te Ekalesia a Iesu Mesia i te
Feia Mo‘a i te Mau Mahana Hopea
Nei, ua horo‘ahia mai ia tatou te
rave‘a e te haamaitairaa ia tavini.
Mai to’u riroraa ei melo, ua tavini
au i roto e rave rahi ohipa. Mai ta te
taea‘e Udine Falabella, metua tane no
Elder Enrique R. Falabella, i mataro
i te parau, « te taata e tavini i roto i te
tahi ohipa, e maitai ia to’na no te tahi
mea ; te taata aita e tavini i roto i te
hoé mea, aita ia to’'na e maitai no te
hoé mea ». E mea ti‘a ia tatou ia tape‘a
i teie mau parau i roto i to tatou upoo
€ iroto i to tatou aau.

A imi ai au i te arata‘iraa i roto i
ta’u taviniraa, ua itehia ia’u te tama-
hanahana na roto i te haamana‘oraa e,
e faatumu te Faaora i ni‘a i te taata e
te utuafare. Ua haapii mai To’na here
€ to’na aroha i te taata e, te ite nei
Oia i te maitai rahi o te mau tamarii
tata‘itahi a te Metua i te Aora, e e
mea faufaa no tatou ia haapapi e, te
utuutuhia nei e te faaitoitohia nei te
taata tata‘itahi na roto i te evanelia a
Iesu Mesia.

Te tai‘o nei tatou i roto i te mau
papa‘iraa mo‘a e :

« A haamana‘o e, e faufaa rahi to

te mau varua taata i to te Atua hi‘oraa
mai...

« E mai te mea e hope to orua pu'e
tau mahana... e ia arata‘i mai orua, i
te hoé noa a ‘e varua taata ia’u nei, aue
ho'i to orua oaoa rahi i piha‘i iho ia’na
iroto i te basileia o to’u Metua ! »!

E faufaa rahi to te hoé varua taata

imua i te Atua, no te mea, € mau
tamarii tatou Na'na e tei roto ia tatou te
faito puai no te riro mai [a’na te huru.?

E tia i te here o Iesu Mesia ia riro
mai ei arata‘i no tatou, ia ti‘a ho'i ia
tatou ia ite i te mau hinaaro o te feia
o ta tatou e nehenehe e tauturu. Na te
mau haapiiraa a to tatou Fatu, o Iesu
Mesia, e faa‘ite mai ia tatou i te rave‘a.
E mea na reira ta tatou iho utuuturaa i
te taata i te haamata : te iteraa i te mau
hinaaro, e i muri iho, te tautururaa
ia i reira. Mai ta te tuahine Linda K.
Burton, peresideni rahi no te Sotaiete
Tauturu, i parau ra, «<a hi‘o na mua,
i muri iho, a tavini ».3

Ua riro te peresideni Thomas S.
Monson ei hi‘oraa rahi no teie parau
tumu. I te ava‘e tenuare 2005, na’na i
peresideni i te hoé amuiraa na te feia
faatere no te autahu‘araa i Puerto Rico,
e ua faa‘ite mai oia e mea nahea te
Faaora e To'na mau tavini raveraa i te
ohipa taviniraa na roto i te utuuturaa
ratou iho i te taata. I te faaotiraa taua
pureraa nehenehe ra, ua haamata
a‘era te peresideni Monson i te aroha
i te mau ti‘a faatere atoa o te autahu‘a-
raa i roto i te amuiraa. I te hoé taime,
ua ite a‘era oia e, te hi‘o noa maira te
hoé ti‘a faatere na te atea, oia ana‘e.

Ua faaatea’tura te peresideni
Monson i te plipt, no te haere i piha‘i
iho i taua taea‘e ra, e ua paraparau




atura ia'na. Ma te aau putapu, ua parau
maira o José R. Zayas ia’na e, ua riro
to'na tapiriraa’tu i piha‘i iho ia’na ei
semeio, e ei pahonoraa i te mau pure
ta raua ta’na vahine o Yolande i piptQ
hou a tupu ai te putuputuraa. Ua parau
maira oia i te peresideni Monson e, e
mea ino roa ta’na tamahine, e te vai
nei ia’na ra te hoé rata na ta’na vahine
o tei hinaaro ia horo‘ahia’tu i te pere-
sideni Monson ra. Ua parau te taea‘e
Zayas i ta’na vahine e, eita e nehenehe,
no te mea, e mea ohipa roa te peresi-
deni Monson. Ua faaroo noa te peresi-
deni Monson i te aamu e ua ani atura
ite rata, e ua tai‘o a‘era i te reira ma te
muhu ore. I muri iho, ua tuu atura oia
ite reira i roto i te pute o to’'na pereue
€ ua parau atura i te taea‘e Zayas e,
na’na e haapa‘o i ta raua aniraa.

I roto i teie hi‘oraa, na to tatou Fatu
o Iesu Mesia i haaputapu i taua utua-
fare ra, na roto i To'na tavini. Te ti‘aturi
nei au e, € tano te mau parau a te
Faaora i roto i te parabole no te taata
Samaria maitai i ni‘a ia tatou : < E haere
oe, e na reira atoa »*

I te 21 no setepa 1998, ua ta'iri te
mata‘i rorofa‘i Georges ia Puerto Rico,
e ua ino roa te fenua. Ua faaea noa
vau e te tuahine Martinez e ta maua
mau tamarii e pae, i roto i to matou
fare, no te paruru ia matou i taua vero
rahi ra e i te puai o te mata'‘i rorofa‘i.
Tera 13, e piti hepetoma to matou vai-
noa-raa aita e pape tahe e aita e uira.

I te pauraa ta matou pape inu, €
mea fifi roa ia roaa faahou mai. Eita
roa’tu e mo‘ehia ia’u te mau taea‘e tei
tauturu mai ia matou na roto i te afa‘i-
raa mai i taua pape faufaa rahi ra, eita
atoa e mo‘ehia ia’u te rave‘a here o te
taviniraa a te mau tuahine ia matou.

Ua tae mai o German Colén i to
matou fare no te afa‘i mai i te hoé
faarii pape na ni‘a i te hoé pereoo
pani. Ua parau mai oia ia matou €, ua
rave oia i teie ohipa no te mea, ia au i
ta’na mau parau, < ua ite au e, e mau
tamarii na‘ina‘i ta orua o te hinaaro i
te pape ». Tau mahana i muri mai, ua
faauta te taea‘e Noel Mufioz e te taea‘e
Herminio Gémez e toru faarii pape ra-
rahi i nia i te pereoo pani. Ua tae mai
raua i to matou fare ma te mana‘o-ore-
hia, e ua faaf i te mau mohina pape

inu atoa e vai ra, e ua ani atoa i te
mau taata na piha‘i iho mai ia matou
ia faai atoa i ta ratou mau mohina.

Ua pahonohia ta matou mau pure
na roto i ta ratou iho utuuturaa i te
taata. E itehia i ni‘a i te hoho‘a mata
o teie na taea‘e e toru te here o Iesu
Mesia ia matou, e ua horo‘a mai ta
ratou taviniraa—oia ho'i, ta ratou iho
utuuturaa i te taata—hau atu i te pape
inu i roto i to matou oraraa. No te ta-
maiti e aore ri, te tamahine a te Atua,
e mea faufaa no'na ia ite e, te haapa‘o
nei e te ara nei te taata i ni‘a i to'na
oraraa maitai.

Te faa‘ite papl nei au ia outou e,
ua ite te Metua i te Ao ra e to tatou
Fatu o Iesu Mesia, ia tatou tata‘itahi.
No reira, te horo‘a mai nei Raua i te
mau mea e hinaarohia e tatou, ia ti‘a
ho'i ia tatou ia farii i te rave‘a no te
titau i to tatou faito puai hanahana. I
ni‘a i te e‘a, te tuu nei Rauva i te taata
o te tauturu ia tatou. I muri iho, ia riro
ana‘e mai tatou ei mauhaa i roto i to
Raua rima, e ti‘a ia tatou ia tavini e ia
tauturu i te feia ta Raua e faa‘ite mai
ia tatou na roto i te heheuraa.

Na roto i te reira e ti‘a ai i te Fatu
ia Iesu Mesia ia toro i te rima i te mau
tamarii atoa a te Metua i te Ao ra. E
haaputuputu te tia‘i mamoe maitai i
Ta’na mau mamoe. E na reira Oia tata‘i
hoé mai te mea e, e faaohipa maitai
ratou i to ratou ti‘amiraa—i muri a‘e
i te faarooraa i te reo o Ta’na mau
tavini e te fariiraa i ta ratou utuuturaa.
Ei reira ratou e ite ai i To’na reo, e e
pee atu ratou Ia’na. Tei roto teie huru

utuuturaa ta tatou iho i te taata i te

parau no te haapa‘oraa i ta tatou mau
fafauraa no te bapetizoraa.

Oia atoa, na roto i te riroraa ei hi‘o-
raa maitai no te hoé pipi a Iesu Mesia,
e riro te reira ei rata maitai roa a‘e na
tatou no te faa‘ite atu ia tatou i te feia
o ta tatou e nehenehe e faa‘ite i Ta'na
evanelia. Mai te mea e, e hamama
tatou i to tatou vaha e e faa‘ite ho‘i i te
evanelia a Iesu Mesia i faaho‘i-faahou-
hia mai, e riro 7a tatou ei « mau tia‘i
mamoe mono Na’'na, no te faaamu i te
mamoe o Ta’na aua e te mau arenio o
Ta’na na’'na»’ ; e riro ia tatou ei « feia
paruparu e te mea ite ore ho'i »® ei
«ravaai taata ».’

Aita ta tatou taviniraa e ta tatou iho
utuuturaa i te taata i ta‘otihia no te feia
€ ora noa nei i ni‘a i teie fenua. E nehe-
nehe atoa tatou e rave i te ohipa no tei
pohe—no ratou o te ora nei i roto i te
a0 varua, o tei ore i farii i te rave‘a no
te farii i te mau oro‘a no te faaoraraa o
te evanelia a Iesu Mesia, a ora ai ratou
i te tahuti nei. E nehenehe atoa tatou e
papa'‘i i te hoé buka aamu e ia papa‘i
i te mau aamu o to tatou utuafare no
te faafariu i te aau o te feia ora i ni‘a i
te feia ora—e tae noa’tu i te aau o te
feia ora i ni‘a i to ratou mau tupuna.

E rave‘a te reira no te taamu i to tatou
utuafare, tera u'i e tera u‘i, i roto i te
mau taatiraa mure ore. Mai te mea e,
€ na reira tatou, e riro tatou ei mau
«faaora... inia i te mou‘a no Ziona »?

Ua farii tatou i te rave‘a taa é no
te riro ei mauhaa i roto i To'na rima.

E nehenehe ta tatou e na reira i roto

i to tatou faaipoiporaa, i roto i to tatou
utuafare, i rotopu i to tatou mau hoa, e
irotopu i to tatou mau taata tupu. Tera
ia ta tatou iho utuuturaa i te taata ei
mau pipi mau na lesu Mesia.

« E e haaputuhia to te mau fenua
atoa i mua i to’na aro : e na’'na e faataa
ia ratou mai te tiai mamoe e faataa i te
mamoe i te puaaniho ra :

«E e tuu oia i te mamoe i ta’na rima
atau, e te puaaniho i te rima aui.

« Fi reira te arii e parau a‘e ai i tei
ta’na rima atau ra, a haere mai outou, e
te feia i faaorahia e tau Metua, e parahi
i te basileia i haapa‘ohia no outou mai
te hamaniraa mai o te fenua neira :

«I poia na ho'i au, e ua horo‘a mai
outou i te maa na’u ; i poihid na vau e
ua faainu mai outou ia’u ; e taata é au,
€ ua ite mai outou ia’u :

«I veve na vau, e ua faaahu mai
outou ia’u ; i pohe na vau i te ma'‘i, e
ua utuutu mai outou ia’u ; i roto vau
ite tapearaa, e ua haere mai outou
ia’u ra.

« Ei reira te feia parau-tiaraena
a‘e ai te parau ia'na, e te Fatu, i nafea
matou i ite ai ia oe i te poiaraa, e ua
faaamu ia oe ? e te poihiraa, e ua
faainu atu ia oe ?

«I nafea matou i ite atu ai ia oe, e e
taata é, e ua ite atu ia oe ? e te veveraa,
e ua faaahu ia oe ?

«I nafea matou i ite atu ai ia oe i te
poheraa i te ma‘i, e i roto i te tapearaa,
e ua haere atu ia oe ra ?

«E na 6 a‘e te arii i te parau ia
ratou, na O a‘era, oia mau ta’u e parau
atu ia outou nei, 0 outou i na reira
i te hoé taea‘e iti ha‘iha‘i roa i roto i
tau mau taea‘e nei, ua na reia mai ia
outou ia’u »?

Te pure nei au ia na reira atoa tatou,
na roto i te i‘oa o Iesu Mesia, amene. ll

TE MAU NOTA
1. Te Parau Haapiiraa e te mau Parau Fafau
18:10, 15 ; reta tei faahuru-é-hia.
2. A hi‘o i te Buka arata‘i no te mau papa‘iraa
mo‘a, « Varua » ; scriptures.lds.org.
3. Linda K. Burton, « A hi‘o na mua, i muri iho
a tavini » Liahona, Novema 2012, 78.
4. Luka 10:37.
5. Alexander B. Morrison, « Nourish the Flock
of Christ », Ensign, Me 1992, 13.
6. Te Parau Haapiiraa e te mau Parau Fafau
1:23.
7. Mataio 4:19.
8. Obadia 1:21.
9. Mataio 25:32-40.

No te Hitu Ahuru

Na Elder Larry S. Kacher

Ia hi‘opo‘a i ta outou mau ma‘itiraa na roto i te uiraa ia
outou iho i teie uiraa, « ua tanu-papil-hia anei ta’u mau
faaotiraa i roto i te repo maitai o te evanelia a lesu Mesia ? »

te mau taea‘e e te mau tuahine,

e riro te mau faaotiraa ta tatou e

rave i roto i teie oraraa i te faaoti
i to tatou tere i te oraraa mure ore. E
toopiti puai, tei itehia e tei ite-ore-hia,
o te faaliru nei i ta tatou mau ma‘itri-
raa. Ua haapii to’u utuafare i te reira a
pae matahiti i teie nei, e fatata roa vau
i te ere i to’u mau taata herehia.

Te ratere ra matou te utuafare e
te tahi mau hoa i te pae apatoa no
Oman. Ua faaoti matou e faafaaea rii
i te pae tahatai o te moana Inidia. Aita
i maoro roa i muri iho, ua ani mai ta
maua tamahine 16 matahiti, o Nellie,
e nehenehe anei ta’na e haere e ‘au
i te hoé vahi one, e puu one ta’na i
mana‘o. No te miti to‘are‘are, ua parau
vau ia’'na, e haere na mua vau, no to’u
mana‘o i te opape puai.

Ua ‘au rii au, ei reira ua tud vau i
ta’u vahine no te ani atu, te piri ra anei
tera vahi one. Ua pahono mai oia,

« Tei mua roa oe ». Aita vau i haapa‘o
e, ua topa vau i roto i te hoé opape
faaho'i! e te hutihia ra vau i tua.

Aita vau i papQ e aha te rave. Ta’u
noa i mana‘o, e ‘au no te ho‘i mai i te
pae tahatai. E tera mau te ohipa eiaha
e rave. Ua mana‘o vau, aita e rave‘a.
Te huti ra te tahi puai rahi atu ta’u i
ore i mana‘o, ia’u i tua roa. E te mea
i hape'apea rahi a‘e ia’u, o ta’u ia va-
hine tei ti‘aturi i ta’u faaotiraa e tei pee
mai ia’u.

Te mau taea‘e e te mau tuahine,
ua mana‘o roa vau e, eita paha vau e
ora mai e no ta’u faaotiraa, na’u atoa e
haapohe i ta’u vahine. Ua aro noa na
maua e i to’'u mana‘o, ua tauturu mai
te Atua, ua taahi a‘era to maua avae i
ni‘a i te one e ua ti‘a atura ia maua ia
haere avae i piha‘i iho i to maua mau
hoa e ta maua tamahine.

E rave rahi opape i roto i teie oraraa
tahuti nei—te vai ra e mea maitai no
tatou e te vai ra aita. Ua haapii te pere-
sideni Spencer W. Kimball e, te vai nei
te mau puai rahi i roto i to tatou oraraa
mai te mau opape ite-ore-hia i roto i te
miti.> E mau puai mau te reira. Eiaha
roa tatou e haavare ite ia ratou.



E paraparau atu vau ia outou no te
tahi faahou opape, e opape hanahana,
tei riro mai ei haamaitairaa rahi i roto
ito’u oraraa. E taata faafariuhia vau
i roto i te Ekalesia. Na mua a‘e, ta’u
opuaraa i roto i te oraraa, ia faahee
i te hiona e no reira, ua haere au e
ora i Europa i muri a‘e i te haapiiraa
tuarua no te rave faaoti i teie hinaaro.
Ua hope te tahi ava‘e e rave rahi, mai
te huru te hoé oraraa navenave maitai,
puta mai nei te mana‘o e vaiiho i te
reira. [ tera taime aita vau i marama-
rama i te tumu no taua mana‘o ra, ua
faaoti 13 vau ia pee i te reira. Ua tae
atura vau i Provo, Utah, e te tahi hoa
rahi to’u, e mai ia’u atoa nei, e melo
ratou no tera e tera haapa‘oraa.

I Provo, ua farerei au i te tahi mau
taata e oraraa taa € i ta’u iho nei. Ua
umehia vau no te haafatata’tu ia ratou,
€ aita vau i taa no te aha. Na mua roa,
ua pato’i au i teie mau mana‘o, aita ra
i maoro roa ua farii au i te hoé hau e
te tamahanaharaa aita vau i ite a‘enei.
Ua haamata vau i te pee i te hoé
opape é—te opape tei hopoi ia’u i te
maramarama o te here o te Metua i te
Ao ra e o Ta’'na Tamaiti o Iesu Mesia.

Ua bapetizohia vau e to’u mau hoa
i te matahiti 1972. Ua horo‘a mai teie
opape apl ta’u i pee, te evanelia a lesu
Mesia, i te hoé avei‘a e te auraa i roto i
to’u oraraa. Tera ri, aita te mau tama-
taraa i atea roa. E ohipa api teie mau
mea atoa no’u. I te tahi taime, e tupu
mai te mana‘o mo‘e e te huehue. Na
te mau hoa e te utuafare e haama'‘iri
mai i ni‘a ia’u te mau uiraa e te mau
tamataraa.

E ma'itiraa te ti‘a ia’u ia rave. Ua
faatupu te tahi o ta ratou mau uiraa
i te feaa e te pap( ore. E ma'itiraa
faufaa rahi ho'i teie. I hea vau e fariu
atu no te mau pahonoraa ? E rave rahi
tei hinaaro ia haapapi ia’u i te hape
0 ta’u mau ohipa—ua faaoti roa « te
mau opape faaho’i» ia huti € ia’u i teie
opape hau tei riro na ei puna faahia-
hia no te oaoa. Ua haapii papQ maitai
au i te parau tumu no na « pae e piti
i te mau mea atoa » e te faufaa ia haa
no’u iho nei eiaha ra e vaiiho i to'u
ti‘amdraa i roto i to vetahi é rima.?

Ua ani au ia’u iho, « no te aha vau
e fariu & atu i te mea tei hopoi mai

i te tamahanahanaraa rahi ? » Mai

ta te Fatu i faahaamana‘o ia Oliver
Cowdery, « aore anei au i parau faahau
i to oe aau no ni‘a i teie nei ohipa ? »*
Ua tu‘ati roa teie ohipa e tupu ra i ni‘a
ia’u. E no reira, ua fariu atu au, ma te
hoé fafauraa rahi atu 4, i te Metua here
ite Ao ra, e ite mau papa‘iraa mo‘a e i
te mau hoa e ti‘a ia ti‘aturi.

Tera ra, ua vai noa te mau uiraa e
rave rahi aita e pahonoraa. Nahea vau
i te faaruru i te papQ ore ta ratou e
faatupu nei ? Aita vau i vaiiho ia ratou
ia haamou i te hau e te oaoa tei tomo
mai i roto i to’u oraraa, e ua ma'‘iti
maoti au e tuu ia ratou i te hiti no te
tahi tau, ma te ti‘aturi e, i te taime a te
Fatu, e heheu mai Oia i te mau mea
atoa. Ua ite mai au i te tamahanahana-
raa i roto i Ta’na parau i te peropheta
ia Iosepha : « Inaha, e mau tamarii rii
outou e aita e ti‘a ia outou ia amo i
te mau mea atoa i teie nei : ia tupu
4 ho'i outou i te aroha e i te ite i te

parau mau e ti‘a’i ».> Ua ma'iti au eiaha
e faaru‘e i te mea ta’u i ite ei parau
mau no te pee i te hoé opape mitau
ore e te huru é&—o te nehenehe e riro
ei « opape faaho'i ». Mai ta N. Eldon
Tanner i parau, ua haapiiau e, «<e
paari e e maitai rahi a‘e to te hoé taata
o te farii i te mau parau mau ohie o
te evanelia... e o te farii ma te faaroo
i te mau mea... eita ta’na e nehenehe
€ maramarama ».°

Te auraa ra, aita ia e vahi tano no te
uiraa parau ti‘a ? A ani i te tamaiti api
ra tei imi i te haap(raa i roto i te hoé
uru raau mo'a, ua hinaaro ho'i ia ite
0 vai i rotopu i te mau ekalesia atoa
e ti‘a ia’na ia tomo atu ? A rave i Te
Parau Haapiiraa e te Mau Parau Fafau
i roto i to outou rima, ia ite outou e,
te rahiraa o te mau mea i heheuhia i
roto i teie buka faaliru no roto mai ia
i te hoé ma‘imiraa haehaa o te parau
mau. Mai ta losepha i ite mai, « te ere
ra ri te hoé o outou i te ite, e ani oia

ite Atua ra, o tei horo‘a hua mai i te
maitai i te taata’toa ra... e e horo‘ahia
mai ta’na ».” Na roto i te uiraa i te mau
uiraa mana‘o papd e te ma‘imiraa i te
pahonoraa a te ra‘i, te haapii nei ia ta-
tou « te a’o na ni‘a iho i te a‘o, te faaue
na ni‘a iho i te faaue »2 e ua faarahi
atoa ia to tatou ite e te paari.

E ere te uiraa, « te vai ra anei te vahi
tano no te uiraa parau ti‘a e te mana‘o
papl ?» o teie r4, « i hea vau e fariu
ai ia hiti mai te mau uiraa ? » < E vai
nava'i anei to’u paari no te tape‘a
maite i ni‘a i te mea ta’u i ite e parau
mau noa’tu teie mau uiraa rii ta’'u ? »
Te faa‘ite pap( nei au e, te vai nei te
hoé puna hanahana—Te hoé taata tei
ite i te mau mea atoa—mai te hopea
e tae atu te haamataraa. Tei mua Ia’na
te mau mea atoa.’ Te faa‘ite papQ nei
te mau papa‘iraa mo‘a e, « e ore roa te
Atua e taahi na ni‘a i te mau e‘a afaro
ore... e ore roa atoa ho'i oia e faahuru
& nei i te mea ta’na i parau ra »'°

I roto i teie tere i te tahuti nei, eiaha
roa tatou e mana‘o e, e ma'‘iri noa ta
tatou mau faaotiraa i ni‘a ia tatou. Aita
i maoro a‘enei, ua haere mai te hoé
taure‘are‘a i to’u fare. E huru maitai
to’na, ua tae mai ri te mana‘o i roto
ia’u e, aita oia e haere hope nei i te
mau ohiparaa a te Ekalesia. Ua parau
mai oia e, ua paari oia i roto i te hoé
utuafare tei faatumuhia i ni‘a i te eva-
nelia e tae roa i te taime ua haapa‘o
ore to’na metua tane i to’'na metua va-
hine, e ua faataa roa raua e ua faatupu
iroto i to'na mau taea‘e e tuahine te
uiui-haere-raa no ni‘a i te Ekalesia
e ua topa roa’tu ratou. Ua teimaha
roa to’u aau a paraparau ai au i teie
metua tane api i teie nei, tei mauiui i
te mau ma'itiraa a to’na metua tane, e
o te atuatu nei i teie mau varua faufaa
rahi i rapae i te mau haamaitairaa o te
evanelia a Iesu Mesia.

Te tahi atoa taata ta’u i mitau, tei
riro na mua’tu ei melo no te Ekalesia
haapa‘o maitai, e tei uiui haere no ni‘a
i te hoé haapiiraa tumu. Aita oia i ani
ite Metua i te Ao ra i te mau pahono-
raa, ua ma‘iti ra oia ia turu‘ii ni‘aite
mau puna o te ao nei no te arata‘iraa.
Ua fariu to’na aau i ni‘a i te avei‘a
hape a imi ai oia i te haamaitairaa a
te taata nei. Ua pahonohia paha to’na

te‘ote’o, no te hoé a‘e taime poto, ua
tapu-é-hia rl oia i te mana o te ra'i.!!
Aita oia i ite mai i te parau mau, ua
mo’e ra to’na iteraa papd e ua hopoi
ho'i na muri ia’na e rave rahi melo

o te utuafare.

Ua topa teie na taata e piti i roto i
te herepata o te mau opape faaho‘i ma
te afa‘i atoa e rave rahi na muri ia raua.

I te tahi pae, te mana‘o ra vau
ia LaRue e ia Louise Miller, te mau
metua o ta’u vahine, e noa’tu aita raua
ifana‘o rahi i te tao‘a o teie nei ao,
ua ma'iti raua eiaha e haapii noa i te
haapiiraa tumu ma o te evanelia tei
faaho‘i-faahou-hia mai i ta raua mau
tamarii, € ora atoa ra i te reira i te mau
mahana atoa o to raua oraraa. E na
roto i te reira, ua haamaitai raua i to
ratou huaai i te mau hotu o te evanelia
e i te ti‘aturiraa i te ora mure ore.

I roto i to raua fare, ua faati‘a raua
i te hoé hi‘oraa i reira te autahu‘araa
e faaturahia ai, i reira te here e te au
maitai e pu‘e noa ai, e i reira te mau
parau tumu o te evanelia e arata‘i ai
i to ratou oraraa. Ua faa‘ite o Louise
raua LaRue, te tahi i piha‘i iho i te
tahi, i te auraa no te oraraa i niaite
hi‘oraa o Iesu Mesia. Ua ti‘a roa ita
raua mau tamarii ia ite maitai e aha
te mau opape o te oraraa o te hopoi
mai i te hau e te oaoa. E ua ma‘iti
ihora ratou ia au i te reira. Mai ta te
peresideni Kimball i haapii, «ia ti‘a ia
tatou i te faatupu... i te hoé opape
puai e te tamau o te tahe atu i ta tatou
fa no te oraraa parau ti‘a, e riro tatou
e ta tatou mau tamarii i te hopoihia i
mua, noa’tu te mau mata'‘i o te fifi tei
na mua mai e te pe‘ape‘a e te mau
faahemaraa ».12

E mea faufaa anei ta outou mau
ma'‘itiraa ? E ma'‘iri anei te reira i ni‘a
noa ia tatou ? Ua tuu papa anei tatou i
ta tatou hororaa i roto i te opape mure
ore no te evanelia tei faaho‘i-faahou-
hia mai ?

I tera e tera taime te hoho‘a e puta
mai i roto ia’u. E aha pai ahani i tera
mahana no setepa ra, a faafaaea ai
matou i ni‘a i te one i te pae tahatai
no te moana Inidia, ua parau atu vau
i ta’u tamahine Nellie, «< €, a haere. A
‘au i tera vahi one ». E aore r3, ahani
pai ua pee atoa mai oia i to’u hi‘oraa

e aita i roaa ia'na i te ho'i mai ? E aha
pai ahani ua ora vau i to’'u oraraa ma
te ite e, na to’u hi‘oraa i faatopa ia’na
i roto i te opape faaho'i i tua, e aita
oia i ho'i mai ?

E mea faufaa anei te mau opape ta
tatou e ma'iti ? E mea faufaa anei to
tatou hi‘oraa ?

Ua haamaitai te Metua i te Ao ra ia
tatou i te horo‘araa hanahana hope no
te Varua Maitai no te arata‘i i ta tatou
mau ma'‘itiraa. Ua parau fafau mai oia
ia tatou i te faaliruraa e te heheuraa ia
ora ti‘ama tatou no te farii i te reira. Te
ani manihini nei au ia outou ia haafau-
faa i teie horo‘a hanahana e ia hi‘opo‘a
i ta outou mau ma‘itiraa na roto i te
uiraa ia outou iho i teie uiraa, « Ua
tanu-papQ-hia anei ta’u mau faaotiraa
i roto i te repo maitai o te evanelia a
Iesu Mesia ? » Te ani manihini nei au
ia outou ia rave i te mau faatiti‘aifa-
roraa tei titauhia, te mea na‘ina‘i e te
mea rahi, no te haapap( mai i te mau
haamaitairaa mure ore o te faanahoraa
a te Metua i te Ao ra, no outou € no
ratou ta outou i here.

Te faa‘ite pap( nei au e, o Iesu
Mesia to tatou Faaora e Taraehara.

Te faa‘ite pap( nei au e, e mea raa e
e mea mo‘a te mau fafauraa ta tatou
e rave nei i mua Ia’na. Eita e ti‘a ia
tatou ia rave tapetepete noa i te mau
mea mo‘a.”® Ia vai haapa‘o maitai noa
tatou, o ta’u ia pure na roto i te i‘'oa o
Iesu Mesia, amene. l

Na Elder David A. Bednar
No te Pipi no te Tino Ahuru Ma Piti Aposefolo

Ua riro noa na te Ekalesia a Iesu Mesia, e e riro tamau

noa a ei ekalesia misionare.

a’u nei poro'i, e poro‘i taa € ia

no te feia e ere i te melo o Te

Ekalesia a Iesu Mesia i te Feia
Mo‘a i te Mau Mahana Hopea Nei.
E pahono atu vau i te hoé uiraa tumu
ta outou e uiui nei : « No te aha pai e
mea hinaaro roa te Feia Mo‘a i te Mau
Mahana Hopea Nei ia parau mai ia'u
no ni‘a i te mea ta ratou e ti‘aturi nei
ma te ani manihini roa mai ia’u ia haa-
pii mai no ni‘a i ta ratou ekalesia ? »

Te pure nei au ia tauturu mai te

Varua o te Fatu ia’u ia paraparau
maitai atu, e ia taa papQ mai outou, i
ta’u pahonoraa i teie uiraa faufaa rahi.

E tonoraa na te Atua

Ua riro na e e riro tamau noa 4 te
mau pipi haapa‘o a Iesu Mesia ei mi-
sionare itoito. Te hoé misionare, o te
hoé ia taata pee i te Mesia o te faa‘ite
papl No'na ei Faaora e o te poro i te
parau mau o Ta’na evanelia.

Ua riro noa na te Ekalesia a Iesu
Mesia, e e riro tamau noa 4 ei ekalesia
misionare. Ua farii te melo tata‘itahi
o te Ekalesia a te Faaora i te faaue-
raa hanahana ia tauturu i roto i teie
tonoraa na te Atua, tei horo‘ahia mai e
te Fatu i Ta’na mau aposetolo, mai tei
papa‘ihia i roto i te Faufaa Api :

« E teie nei, e haere outou e
faariro i te mau fenua’toa ei pipi, a
bapetizo atu ai ia ratou i roto i te i‘ca

o te Metua, e no te Tamaiti, e no te
Varua Maitai :

«Ma te haapii atu ia ratou i te haa-
pa‘o i te mau mea’toa ta'u i parau atu
ia outou na : e inaha, tei pihai atoa iho
fa vau ia outou, e tae noa’tu i te hopea
o teie nei a0. Amene » (Mataio 28:19).

Te haapa‘o maitai nei te Feia Mo‘a
i te Mau Mahana Hopea Nei i teie
hopoi‘a ia haapii i te mau taata atoa
i te mau fenua’toa no ni‘a i te Fatu o
Iesu Mesia e no ni‘a i Ta’na evanelia
tei faaho‘i-faahou-hia mai. Te ti‘aturi
nei matou e, ua faati‘a-faahou-hia i
ni‘a i te fenua nei, te Ekalesia iho ta te
Faaora i faati‘a i tahito ra, i teie mau

mahana hopea nei. Te vai nei i roto
i Ta’na Ekalesia i teie mahana i te
haapiiraa tumu, te mau parau tumu,
te haamanaraa autahu‘araa, te mau
oro‘a e te mau fafauraa o Ta’na
evanelia.

Ia ani manihini matou ia outou
ia haere mai i te pureraa na muri ia
matou e aore ra ia haapii na muri i te
mau misionare rave tamau, aita matou
e tamata ra i te hoo ia outou i te hoé
tao‘a. Ei melo no te Ekalesia, aita
matou e farii nei i te hoé ré e te nu-
mera maitai i roto i te hoé tata“uraa o
te ra‘i. Aita matou e imi nei i te faarahi
i te rahiraa taata i roto i te Ekalesia. E
hau roa’tu, aita matou e tamata nei i
te faahepo ia outou ia ti‘aturi mai ia
matou nei. Te ani manihini nei matou
ia outou ia faaroo i te mau parau mau
o te evanelia a Iesu Mesia tei faaho'i-
faahou-hia maij, ia ti‘a ia outou ia
tuatapapa e ia feruri e ia pure e ia ite
outou iho e parau mau anei teie mau
mea ta matou i faa‘ite atu.

E pahono mai paha vetahi o outou,
«ua ti‘aturi a‘ena vau ia Iesu Mesia e te
pee nei ho'i i Ta’na mau haapiiraa », e
aore i « Aita vau i papQ e Atua anei ».
Ta matou mau aniraa ia outou, e ere ia
te hoé tamataraa ia haafaufaa ore i to
outou hiro‘a pae faaroo e aore i ite.
A afa’i pauroa mai outou ta outou i ite
€i parau mau, ei mea maitai e ei mea
faahiahia—a tamata atu i ta matou
poro‘i. Mai ta Iesu i tarape mai e piti o
Ta’na mau pipi ia « haere mai, a hi‘o »
(Ioane 1:39), oia atoa ia ta matou e
parau atu nei, ia haere mai e ia hi'o e
faaaano anei te evanelia a Iesu Mesia
tei faaho'‘i-faahou-hia mai i te mea ta
outou i tiaturi a‘ena ei parau mau, e
e api anei outou.

Oia mau, e hopoi‘a papll mau ta
matou i te aau ia afa’i i teie poro‘i i te
mau fenua’toa, te mau nunaa’toa, te
mau reo atoa e te mau taata’toa. E o te
reira mau ta matou e rave nei na roto i
teie nuu hau no na 88 000 misionare e
haa nei i roto i na 150 fenua tiami na
te 2o atoa nei. Te tauturu nei teie mau
tane e teie mau vahine i te mau melo
o ta matou Ekalesia ia rave faaoti i teie
hopoi‘a taata hoé tei horo‘ahia mai e
te Atua ia poro i te evanelia mure ore
a Iesu Mesia (hi‘o PH&PF 68:1).

Hau atu i te hoé hopoi‘a pae varua

E ere ri teie hiaai ta matou ia faa‘ite
i teie poroi i te hoé noa mea no roto
mai i te hoé hopoi‘a pae varua. Aita, to
matou hiaai ia faa‘ite i teie evanelia a
Iesu Mesia tei faaho‘i-faahou-hia mai,
o te hoé ia faa‘iteraa no to matou faa-
riroraa i teie mau parau mau ei ohipa
faufaa rahi no matou. Te ti‘aturi nei au
te rave‘a maitai a‘e no te faa‘ite atu, no
te aha matou e haere afaro noa no te
faataa ia outou i to matou mau ti‘atu-
riraa, o te hoé ia ohipa ta maua i ite
e rave rahi matahiti i teie nei, ua tupu
ini‘aie piti o ta maua nau tamaroa.

I te hoé ahiahi, ua na roto atu maua
Susan i te fare i te hi‘oraa i ta maua
na tamaiti iti te ha‘uti ra na rapae.
I roto i ta raua ha‘utiraa, ua pépé rii
te teina i roto i te tahi ati na‘ina‘i. Ua
ite ihoa maua e, aita i pépé roa, e no
reira ua faaoti maua eiaha e haere atu
e tauturu. Ua hinaaro maua ia hi‘o e
ia ite e, ua manuia anei ta matou, te
utuafare, mau paraparauraa no ni‘a i
te maitai autaea‘eraa. Ua anaanatae e
ua haapii rahi mai maua mai roto mai
i te ohipa i tupu.

Ua faani e ua tauturu te tuaana
ito’na teina ia ho'i mai i te fare. Ua
parahi noa maua Susan i piha‘i iho

i te piha tunuraa maa no te hi‘o i te
ohipa e tupu, e ua ineine ihoa maua
no te haere atu ia riro noa’tu te hoé
mea i te haapépé atu 4 ia raua e aore
ri ia tupu noa’tu te tahi faahou ati.

Ua huti mai te tuaana i te hoé
parahiraa i piha‘i iho i te vahi faatahe-
raa pape. Ua pa‘'uma oia i ni‘a, e ua
tauturu atura i to’na teina ia pa‘uma
atoa mai, e ua faatahe i te pape, e
ua manii faarahi i te pu‘a horoi au‘a
ini‘aite rima pépé o to’'na teina. Ua
tamatamata noa oia i te horoi mar@
noa i te repo. Te raveraa i te reira, teie
ia te ohipa ta te teina i rave, ua papa'i-
maitai-hia i roto i te mau papa‘iraa
mo‘a : « [E ua uuru], e te mihi, e te aué,
e te auau i te niho » (Mosia 16:2). Ena
ia te uururaa rahi !

Ia oti te ‘ui‘uiraa, ua tamaro-maitai-
hia te rima i te tauera. E ua ni atura
to’'na ta'i. Ua pa‘uma a‘era te tuaana
ini‘a i te vahi ohiparaa i roto i te
piha tunuraa maa, matara mai nei te
tahi opani vairaa tauihaa, e ua itehia
mai te hoé raau parai. E ere ho'i te
pépé o to’'na teina i te mea rahi roa,
ua tuu haapau ra te tuaana i te raau
parai i ni‘a i te rima taatoa. Aita te ta'i
i faaroo-faahou-hia, ua au roa te teina
i te ohipa tamdrQ o teie raau parai, e

mea au a‘e i te ohipa tami o te pu‘a
horoi au‘a.

Ua ho'i faahou te tuaana i te vairaa
tauihaa i reira te raau parai i te iteraa-
hia mai e ua itehia mai te tahi afata
taamu ma‘i ma. Ua tatara i te puohu
€ ua taamu a‘era oia i te rima o to'na
taea‘e mai ni‘a e raro—mai te fatiraa
rima i te poro rima. Te otiraa te ruraa
ma‘i, e ua apapa noa te pu‘a aua, te
raau parai e te mau puohu na roto i te
piha tunuraa maa, ua ou‘a na tamaiti i
raro i te parahiraa ma te mata ataata e
te oaoa.

O te ohipa i tupu i muri iho te mea
faufaa roa a‘e. Ua haaputu te teina i te
mau taamu e toe ra, e te raau parai tei
pau roa, e ua haere atura i rapae i te
fare. Ua haere ojoi oia i to'na mau hoa
e ua haamata i te tuu i te raau parai
e ua taamu i to ratou rima. Ua hiti-
mahuta roa maua Susan i te ateate, te
anaanatae e te oioi o ta’na pahonoraa.
ita’na i rave ? E haamana‘o na, oioi
roa oia e te ohie atoa i te hinaaro ia
horo‘a i to’'na mau hoa i te mea iho
i tauturu mai ia’'na i te pépéraa o’na.
Aita teie tamaiti i tura‘ihia, i faahe-
pohia, aita i parauhia e aita i umehia
ia na reira. Ua riro to’na hinaaro ia



faa‘ite atu ei faahopearaa au no te hoé
ohipa tauturu tei tupu i ni‘a iho ia’na
€ te maitai.

E rave rahi o tatou te feia paari te na
reira atoa nei ia itehia mai ia tatou te
hoé rave‘a rapaau e aore ra te hoé raau
e tamdrd i te hoé mauiui i vai maoro
na, e aore ra ia farii tatou i te parau a'o
tei tauturu ia tatou ia faaruru i te mau
tamataraa ma te itoito, e te mau ahue-
hueraa ma te faaoroma'i. Faa'‘iteraa i
te tahi taata te mau mea faufaa roa no
tatou e aore ri te mea i tauturu mai, e
ere ia i te ohipa maere roa.

E mea papi atoa ia no teie huru
faanahoraa i roto i te mau ohipa pae
varua rahi e te mau faahopearaa ra-
rahi. Ei hi‘oraa, te faateatea nei te hoé
aamu i roto i te hoé buka tei parauhia
te Buka a Moromona no te hoé orama
tei fariihia e te hoé peropheta-arata'‘i
tahito, o Lehi. Te ohipa rahi i roto i te
orama o Lehi, o te tumu raau no te
ora ia—e faahi‘oraa no te «<aroha o
te Atua » o te « mea hinaarohia ia i te
mau mea atoa » € « € mea 0aoa roa ia
i te varua » (1 Nephi 11:22-23 ; hi‘o
atoa 1 Nephi 8:12, 15).

Ua faati‘a mai Lehi :

« Haere atura vau e ua rave atura i
te maa no ni‘a maira, e ite ihora vau e,
e mea monamona rahi te reira i to te
mau mea ta’u i tamata na. E ua ite atoa
vau e, e teatea a‘e ho'i to te hotu o
taua raau ra i to te mau mea atoa ta'u
iite na.

«A amu ai au i taua hotu ra, 1
thora ta’u aau i te oaoa rahi roa ; i
hinaaro ai au ia amu atoa ta’u fetii ra
i to te reira » (1 Nephi 8:11-12 ; reta tei
faahuru-é-hia).

Te faa‘iteraa rahi roa a‘e o te here
o te Atua no Ta’na mau tamarii, o te
taviniraa tahuti 1a, te tusia tareahara
e te Ti‘a-faahou-raa o te Fatu o Iesu
Mesia. E nehenehe e parau e, te hotu
ini‘aite tumu raau, o te tapa‘o ia no
te mau haamaitairaa no te Taraehara a
te Faaora.

Te pahonoraa oioi a Lehi i te amu-
raa oia i te hotu o te tumu raau e te
iteraa i te oaoa rahi, te hoé hinaaro
rahi 1a ia faa‘ite e ia tavini i to’'na
utuafare. E no reira, i to’na fariuraa i
te Mesia, ua fariu atoa oia i rapae ia’na
na roto i te here e te taviniraa.

-

E aamu faufaa rahi atoa i roto i te
Buka a Moromona o te faa‘ite nei i
te ohipa i tupu i ni‘a i te hoé taata, o
Enosa to’'na i‘oa, i muri mai ta’na pure
papu e te taparu i te faarooraahia mai
e i pahonoraahia mai e te Atua.

Te parau nei oia :

« Ua hiaai ihora ta’u aau, topa turi
ihora vau i mua i te aro o Tei Hamani
ia’'u ra, e ua pii hua’'tura vau ia’na ma
te pure u‘ana, i te aniraa’tu i te maitai
no ta’u ihora varua ; e te pii noa’tura
vau ia’na e hope a‘era te ao, oia ia, e
ahiahi ihora, te haapuai noa a‘era vau
ito’u reo i ni‘a ra, e tae roa’tura i te
mau ra‘i ra.

«Ua tae maira te hoé reo ia’u ra, i
te na Oraa mai e, E Enosa, ua faaorehia
ta oe mau hara, e e haamaitaihia oe.

«Ua ite ho'i au o Enosa e, aita e ti‘a
ite Atua ia parau i te parau haavare,
ua horoi-é-hia ta’u mau hara.

« Ua parau atura vau, E te Fatu,
nahea hia te reira ?

« Parau maira oia ia’u, No to faaroo
i te Mesia tei ore i iteahia e aore ho'i

ihi‘ohia e oe na... E tena na, a haere
na, ua ora oe i to faaroo.

«E teie nei, ia faaroo a'era vau
i teie nei mau parau, tupu ihora te
hinaaro i te ora no to’u ra mau taea'e,
no te ati Nephi, i piithua’tu ai au i ta’u
aa atoa i te Atua ra ia ratou » (Enosa
1:4-9 ; reta tei faahuru-é-hia).

A fariu ai Enosa i te Fatu « ma te
aau atoa » (2 Nephi 31:13), ua tupu
rahi atoa mai to'na mana‘ona‘oraa i te
maitai o to’'na utuafare, te mau hoa e
te vai atura.

E haapiiraa vai maoro ta tatou e
haapii mai roto mai i teie na aamu
e piti, oia ho'i, te faufaa rahi no te
iteraa i roto i to tatou iho oraraa te
mau haamaitairaa no te Taraehara a
Iesu Mesia ei titauraa no te taviniraa
o te aau, te taviniraa mau, o te haere
i 0 atu i te « ohipa rave noa ». Mai ia
Lehi te huruy, e ia Enosa e ta maua
tamaiti o ta’u aamu, ua tae atoa mai
teie mana‘o ia tatou te mau melo
no Te Ekalesia a Iesu Mesia i te Feia
Mo‘a i te Mau Mahana Hopea Nei, no

te ahoaho e apiti nei i te pap( ore i
te pae varua e te hara. Ua ite atoa na
tatou i te tamaraa, te hau o te feruri-
raa, te faaoraraa ma'i pae varua e te
faaapiraa, e te arata‘iraa e roaa mai na
roto ana'‘e i te haapiiraa e te oraraa
i te mau parau tumu o te evanelia
a te Faaora.

Na te Taraehara a Iesu Mesia e
horo‘a mai i te tamiraa tei titauhia
no te riro ateate e te mi, i te mono'i
parai tamdrQ no te faaora i to tatou
mau puta pae varua e no te tatara
ite mana‘o hara, e i te parururaa o
te faati‘a ia tatou ia vai haapa‘o noa
i roto anei i te tau au e te tau fifi.

Te vai nei te parau mavu roa ino

O outou te mau melo utuafare e te
mau hoa e ere i te melo o Te Ekalesia
a Iesu Mesia i te Feia Mo‘a i te Mau
Mahana Hopea Nei, ua tamata rii au
i te faataa’tu i te mau tumu rahi no to
matou riroraa ei misionare.

Te vai nei te parau mau roa ino
iroto i teie a0 o te hi‘o é nei e o te
faaru‘e nei i te mau mea mau roa ino.
Te vai ra te hoé mahana, e « tuu te
mau turi atoa i raro » € e « fa‘i te mau
vaha'toa, e o Iesu Mesia te Fatu, e
hanahana’tu te Atua Metua ra » (Philipi
2:10-11). E parau mau roa ino, o lesu
te Mesia te Tamaiti Fanau Tahi a te
Metua Mure Ore. Ei melo no Ta'na
Ekalesia, te faa‘ite papQ nei matou e,
te ora nei Oia e ua faaho‘i-faahou-hia
mai Ta’na Ekalesia i to’'na iraa i teie
mau mahana hopea nei.

Te mau aniraa ta matou e tuu nei i
mua ia outou, no te haapii mai e no te
tamata i ta matou poro‘i, no roto mai
ia i te ohipa maitai a te evanelia a Iesu
Mesia i roto i to matou oraraa. Te tahi
mau taime e mea € rii paha, e mea
afaro e e mea onoono rii matou. To
matou ra hinaaro iti, o te faa‘iteraa’tu
fa ia outou i te mau parau mau ta
matou e haafaufaa roa nei.

Ei hoé o te mau aposetolo a te
Fatu, e na roto i te puai atoa o to’u
varua, te horo‘a’tu nei au i to'u iteraa
papl no To’na huru Atua e To'na
vai-mau-raa. E te ani manihini nei au
ia outou ia « haere mai, a hi‘c » (Ioane
1:39), na roto i te i‘'oa mo‘a o te Fatu
o Iesu Mesia, amene. B

110 liahona

Na te peresideni Thomas S. Monson

[a feruri maite tatou paatoa i te mau parau mau la tatou i
faaroo, e ia tauturu te reira ia tatou ia riro mai ei pipi itoito a'e.

0’u mau taea‘e e to’'u mau tua-

hine, e piti mahana hanahana ma

te poro'i faa(iru ta tatou i ratere
a‘enei. Ua putapu to tatou aau e ua
haapuaihia to tatou faaroo a farii ai ta-
tou i te varua tei vauvauhia mai i roto
i te mau tuhaa pureraa o teie amuiraa.
E a faaoti ai tatou, te haamauruuru
nei tatou i to tatou Metua i te Ao ra
no Ta’na mau haamaitairaa e rave
rahi i ni‘a ia tatou.

Ua faateiteihia tatou e ua faadruhia

tatou e te mau himene nehenehe tei
faata‘ihia mai i roto i te mau tuhaa

pureraa. Ua haafatata te mau pure,
tei horo‘ahia maij, ia tatou i te ra'i.

Te faatae atu nei au i te mauruuru
o te Ekalesia taatoa, i te mau taea‘e
tei haamauruuruhia i teie amuiraa. E
mihi matou ia outou. E tautururaa rahi
roa ino ta ratou i horo‘a mai i roto i te
ohipa a te Fatu e e vai noa te reira i
roto i te mau u‘i e haere mai nei.

Ia ho'i atu tatou i to tatou fare ma
te hinaaro papd i roto i te aau ia riro
maitai rii a‘e tatou i ta tatou i riro na
mua’tu. [a hamani maitai rii a‘e tatou
i te taata e ia haapa‘o rahi atu ho'i ia




ratou. Ia toro atu tatou i te rima tauturu
rahi, eiaha i to tatou ana‘e mau melo, ia
ratou atoa ri e ere no to tatou faaroo.
Ia amui atu tatou ia ratou, ia faa‘ite

atu tatou i to tatou faatura ia ratou.

Te vai ra o te tafifi nei i te mau

mahana atoa i te mau tamataraa.
Ia faatae atu tatou i to tatou mana‘o-
na‘oraa, e na reira atoa to tatou rima
tauturu. A aupuru ai tatou te tahi i te
tahi, € haamaitaihia tatou.

Ia haamana‘o tatou i te feia ruhi-
ruhia e o ratou atoa tei mau i te fare.
A rave ai tatou i te taime no te hahaere
ia ratou, e ite mai ratou e, ua herehia
ratou e e mea faufaa ratou. Ia pee
atoa tatou i te faaueraa ia < aupuru i te
feia paruparu, ia faateitei mai i te rima
tautau ra i ni‘a e ia faaetaeta i te mau
turi avae paruparu ra ».!

Ia riro tatou ei feia haavare ore e
te parau ti‘a, ma te tamata i te rave
i te ohipa maitai i te mau taime atoa
e noa’tu te huru oraraa. Ia riro tatou
ei feia pee i te Mesia ma te haapa‘o
maitai, ei hi‘oraa no te parau ti‘a, oia
ho'i ei « mau tiarama o te ao nei».2

To’u mau taea‘e e to’u mau tuahine,
te haamauruuru nei au ia outou no ta
outou mau pure no’u. Ua haapuai te
reira ia’u e ua faateitei mai ho'i a tutava
noa ai au ma to’u aau atoa € ma to’'u
puai atoa ia rave i te hinaaro o te Atua
€ ia tavini [a’na e ia tavini ia outou.

A vaiiho ai tatou i teie amuiraa, te
pii nei au i te mau haamaitairaa o te
ra‘iini‘a ia outou tata‘itahi. O outou
tei atea i to outou fare, ia ho‘i outou
ma te paruruhia e ia nahonaho maitai
te mau ohipa i reira. Ia feruri maite
tatou paatoa i te mau parau mau ta
tatou i faaroo, e ia tauturu te reira
ia tatou ia riro mai ei pipi itoito a‘e
ita tatou i riro i te omuaraa o teie
amuiraa.

Tae atu i te taime e farerei faahou
ai tatou i roto e na ava’'e e ono, te ani
nei au i te mau haamaitairaa a te Fatu
ini‘a ia outou, e oia mau, i ni‘a ia ta-
tou paatoa, e te na reira nei au na roto
i To'na i‘oa mo‘a—oia ho‘i Iesu Mesia,
to tatou Faaora e Ora—amene. ll

TE MAU NOTA
1. Te Parau Haapiiraa e te Mau Parau Fafau
81:5.
2. Philipi 2:15.

TUHAA PURERAA RAHI A TE MAU VAHINE | 27 no setepa 2014

Na Linda K. Burton

Peresideni rahi no te Sotaiete Tauturu

la faaineine tatou no te farii ma te ti‘amd i te mau oro'a
faaora, hoé topata i muri mai i te tahi, e no te haapa‘o i te
mau fafauraa e au i te reira ma to tatou aau atoa.

te ho‘iraa mai ta maua tamahine api

roa a‘e i te fare mai to’na mahana

matamua i te fare haapiiraa, ua ani
atu vau, « Ahani, e aha te huru ? »

Ua pahono mai oia, « Maitai ».

I te mahana rd no muri iho, i to’u
faaararaa ia’na no te haapiiraa, ua
tufene oia i to’'na rima ma te amu-
amu mai, « Ua haere a‘ena vau i te
haapiiraa ! » Ia hi‘ohia, aita paha vau
i faaineine e aore ra i faataa maitai
ia’na e, e ere te haereraa haapiiraa i
te hoé noa mahana, e pae rA mahana
i te hepetoma e e rave rahi, rave rahi
roa matahiti.

E feruri na tatou no ni‘a i te parau
tumu no te faaineineraa, e e feruri
tatou i teie mau hi‘oraa i muri nei. Tei
roto outou i te piha tiretiera i te hiero
e te ite ra outou i te tahi mau vahine
e tane faaipoipo-api-hia, te faatomo e
te faahaerehia ra ratou ma te tura ; e
te tia‘i ra ratou ia faaipoipohia ratou
no te tau e a muri noa’tu. Te tomo mai
nei te hoé vahine faaipoipo-api-hia i
roto i te piha tiretiera, to’na rima i roto
i te rima o to’na hoa here. E ahu tano
noa i ni‘a ia’na, te ahu uouo o te hiero,

e te itehia ra i ni‘a i to’na mata ataata
te mard e te hau e te mahanahana. Ua
tano noa to’na rouru, aita i rahi roa. Te
parahi ra oia, te hi‘o ra ati a‘e ia'na, ei
reira, putapu ihora oia. E au e, to’'na
roimata, no to’na maere e to’'na tura
no teie vahi i reira oia e no te oro‘a
mo‘a ho'i ta’'na e tia‘i i piha‘i iho i te
hoa iti here o to’na oraraa atoa. E au
e, te parau mai nei to’'na huru e, « Aué
to’u mauruuru i te parahiraa i roto i te
fare o te Fatu i teie mahana, ua ineine
au no te haamata i te hoé tere mure
ore e te hoé hoa here mure ore ». E au
e, ua faaineinehia oia no te hoé mea
rahi a‘e i teie noa hoé mahana.

Aita i maoro a‘enei, ua vaiiho ta
maua mootua tamahine iti i te hoé
nota i ni‘a i to’u turoa o tei na & mai :
«Te hoé mea tei puta mai i te tomo-
raa’tu vau i roto i te hiero, o te varua
hau 1a, te varua here e vaira... E
nehenehe i te taata ia haere i te hiero
no te farii i te faaQiruraa ».! Ua tano
roa oia. E nehenehe ta tatou ia farii i
te faalruraa e te heheuraa i roto i te
hiero—na reira atoa te mana no te faa-
ruru i te mau fifi o te oraraa. Te mea

ta'na e haapii ra no ni‘a i te hiero a
haere tamau ai oia no te afa‘i i te i'oa
0 to'na fetii no te mau bapetizoraa e te
mau haamauraa i roto i te hiero, e faa-
ineine ia te reira ia’na ia farii i te tahi
atu mau oro‘a, fafauraa e haamaitairaa
o te hiero, no’na e no ratou i 6 mai
i te paruru.

Ua haapii Elder Russell M. Nelson,
« Mai te mau hiero tei faaineinehia no
te mau taata, titauhia i te mau taata ia
faaineine ia ratou no te hiero ».2

Te tai‘o faahou nei au no ni‘a i
te tapena Moroni i roto i te Buka a
Moromona, e ua faahaamana‘ohia mai
te hoé o te mau ohipa rahi roa a‘e ta
Moroni i rave, o te faaineine-maite-
raa i te mau ati Nephi ia aro i te nuu
ri‘ari‘a a te ati Lamana. Ua faaineine
maitai roa oia i to’na taata e te tai‘o
nei tatou, « Inaha ri, ua maere roa [te
mau ati Lamana] i te mea ua ineine [te
mau ati Nephi], ma te mau rave‘a aore
iitea na»>

Ua vai noa to’u feruriraa i ni‘a i tera
parau, « ua ineine... ma te mau rave‘a
aore i itea na ».

Nahea i te faaineine maitai a‘e
ia tatou no te mau haamaitairaa o
te hiero ? Ua haapii te Fatu, « E teie
faahou 3, e horo‘a’tu vau ia outou
te hoé hoho‘a i te mau mea atoa »4
E hi‘o na tatou i te hoho‘a i roto i
te irava o te tauturu mai ia tatou ia
faaineine maitai. I roto i te faaineine-
raa a Moroni i mua i te enemi, ua
titauhia te rave-maitai-raa ma te tamau

e te haapa‘o maitai, e titau-atoa-hia
te reira i 6 nei.

E au e, eita roa vau e fiu i te pa-
rabole nehenehe a te Faaora no na
paretenia paari € pae € na paretenia
maamaa e pae. Noa'tu te parau nei
teie parabole no te faaineine no te
Tae-piti-raa mai o to tatou Faaroa, e
nehenehe atoa ra ia faa‘ohipa i te reira
no te faaineine no te mau haamaitai-
raa o te hiero, o te nehenehe e riro
mai ei tamaaraa pae varua rahi no te
feia ineine maitai.

I roto i te Mataio 25 te tai‘o nei tatou :

<« E au te basileia o te a0 i na parete-
nia tino ahuru i reira, tei rave i ta ratou
mau lamepa e haere atura ia farerei i
te tane faaipoipo.

« E feia paarii e toopae, e maamaa
ho'i e toopae...

«[O te] feia paari ra, ua hopoi i ta
ratou mau lamepa ma te mori atoa i
roto i ta ratou mau farii.

« Te maoro ra ri taua tane faaipoipo
api ra, tiaruhe paatoa ihora ratou e
ma'‘iri ihora te ta‘oto.

«E tae a‘era i te tuiraa po ra, o te pii
maira, Inaha, te haere mai nei te tane
faaipoipo api nei, e haere outou ia
farerei atu ia’na.

«Ua ti‘a a‘era te mau paretenia’toa
ra i ni‘a, ua faanehenehe ihora i ta
ratou mau lamepa.

« Ua parau atura te feia maamaa ra
i te feia paari, Ho mai i te tahi vahi i
ta outou mori na : te pohe nei ho'i ta
mattou mau lamepa.

« Ua parau maira ri te feia paari,
na o maira, Eiaha, o te ore ho'i o te
nava‘i ia opere na tatou atoa ; e haere
rd outou i te feia hoo ra hoo atu ai i
ta outou iho.

« E te haere atura ratou e hoo ra,
tae maira taua tane faaipoipo api ra,

e te feia i ineine ra, haere aturaia e
oia’'toa i roto i te oro‘a faaipoiporaa,
e opanihia ihora te uputa.

« E muri a‘era, ua haere maira te
tahi pae paretenia ra, ua na o maira,
E te Fatu, e te Fatu, a iriti a‘e na ia
matou.

« Ua parau atura ra oia, na o atura,
Aore au i ite ia outou, oia mau ta’u e
parau atu ia outou na »’

Aita vau e mana‘o ra e, aita te taata,
ratou ihoa ri e aau mard, i oto no teie
feia api tamahine maamaa. E te vai nei
vetahi o tatou te hinaaro ia parau i te
tahi atu nau feia apl tamahine e, « Eita
anei ta outou e nehenehe e opere,
ia 0aoa te taatoaraa ? » E feruri na ra
tatou. E aamu teie ta te Faaora i faati‘a,
e o Oia te parau nei e pae « paari» e €
pae « maamaa ».

A feruri ai tatou i teie parabole ei
hoho‘a no te faaineineraa no te hiero,
a feruri atoa na i te mau parau a te
hoé peropheta i te mau mahana ho-
pea nei tei haapii e, « eita e nehenehe
e opere i te mori no te faaineineraa
pae varua ».% Ua tauturu mai te peresi-
deni Spencer W. Kimball ia marama-
rama no te aha eita e nehenehe i teie
na feia api tamahine « paari » e pae



e opere i te mori o ta ratou lamepa i
te feia apl tamahine « maamaa » e ua
parau oia : < E tuu te haereraa i te pu-
reraa oro‘a i te mori i ta tatou lamepa,
hoé topata i muri mai i te tahi na roto
i te mau matahiti. Te haapaeraa i te
maa, te pure utuafare, te hahaereraa
utuafare, te haaviraa i te hiaai o te
tino, te pororaa i te evanelia, te tuata-
paparaa i te mau papa‘iraa mo‘a—ua
riro teie mau ohipa haamo‘araa e
haapa‘oraa ei topata i roto i te farii. Te
mau ohipa hamani maitai, te aufauraa
i te mau 0 e te tufaa ahuru, te mau
mana‘o e te mau ohipa viivii ore—te
reira atoa, te tuu atoa nei i te mori ta
tatou e nehenehe e faal i te lamepa
pau i te tuiraa po ».”

Te ite ra anei outou i te hoho‘a no
te faaineineraa—hoé topata i muri mai
i te tahi—o te nehenehe e tauturu ia
tatou a feruri ai tatou nahea i te rave
maitai a‘e i ta tatou faaineineraa no
te farii i te mau oro‘a no tatou iho e
no vetahi é ? E aha te tahi mau mea
iti e te ohie e rave no te tuu faahou
mai i te mau topata pae varua faufaa
rahi i roto i ta tatou lamepa no te
faaineineraa ?

Te haapii nei tatou mai roto mai
ia Elder Richard G. Scott, « e titauraa
rahi te parau ti‘a o te taata iho no te
oaoaraa i te mau haamaitairaa o te
hiero... E riro te huru parau ti‘a i
te hamani-maitai-hia i roto i te hoé
oraraa no te mau ma'itiraa tano e te
tamau noa tei faatumuhia i ni‘a i te
mau haapiiraa a te Fatu ».® E mea au
na’u te parau famau noa. E vai tamau
noa, oia ho'i e vai aueue ore, tamau
noa e te nehenehe e ti‘aturi atu. Aué ia
tatararaa papQ no te parau tumu o te
parau ti‘a !

I roto i te « Bible Dictionary », te
faahaamana‘ohia ra e : « O te fare
noa te nehenehe e faaau i te hiero i
te huru mo‘araa ».° Ua tu‘ati anei teie
faahoho'araa i to tatou fare e nohoraa
tatuhaa ? Aita i maoro a‘enei, ua haere
mai te tahi tamahine iti no to matou
paroisa i to matou fare. No te mea no
ho'i noa mai nei to’na taea‘e mai te
misioni, ua ani au ia’na e aha te huru
to'na ho‘iraa mai. Ua parau mai oia e
mea au roa, i te tahi rd taime e ani mai
oia ia haamar(hia te puai o te pehe.

Ua parau oia, « e ere ho'i i te pehe
faufau ! » E mea tano paha ia hi‘opo‘a
maitai tatou i teie nei e ananahi no te
haapap e, ua riro anei to tatou fare ei
vahi no te faaineine ia tatou ia putapu
i te Varua. Ia faaineine tatou i to tatou
utuafare ia riro mai ei vahi e parahi
mai te Varua, e riro ia tatou i te faaine-
ine atoa mai i te mana‘o e « tei te fare
tatou » ia tomo atu tatou i roto i te fare
o te Fatu.

Ia faaineine tatou ia tatou iho no
te tomo i roto i te hiero ma te ti‘ama,
e ua haapa‘o maitai tatou i te mau
fafauraa o te hiero, e tuu mai te Fatu
« i te mau haamaitairaa e rave rahi »'°
i ni‘a ia tatou. Aita i maoro a‘enei, ua
faatahuri rii to’u hoa rahi o Bonnie
Oscarson i te hoé irava i te na 6raa’tu
oia, « No te rahi i titauhia’tu, e rahi atu
4 1a tei tuuhia’tu ».!! Aita e nehenehe
e parau tano faahou’tu ! No te mea
te haere mai nei tatou i te hiero no te
farii i te mau hamaitairaa mure ore,
eiaha tatou e hitimahuta e titauhia
mai te hoé faatureraa teitei a‘e no
te farii i teie mau haamaitairaa. Ua
haapii Elder Nelson : « No te mea e
fare na te Fatu te hiero, Na’'na i faataa
i te mau faatureraa no te tomo mai.

E tomo mai te hoé taata ei manihini

No’na. Ua riro te mauraa i te hoé
parau faati‘a hiero ei hoé faufaa rahi
roa ino e te hoé tapa‘o ta te rima e
nehenehe e fafa no to tatou haapa-
‘oraa i te parau a Atua e a Ta’na mau
peropheta ».'?

Te faaineine nei te te mau ma‘ona
rahi o te ao e te mau piahi parau
tu‘ite taote rahi o te ao e rave rahi
hora e mahana e hepetoma e ava'e e
matahiti atoa ho'i. Titauhia te topata
faaaineineraa o te mahana tata‘itahi no
te tapae i ni‘a roa. Hoé 4 huru no te
feia tei hinaaro ia farii i te faateiteiraa
i roto i te basileia tiretiera, titauhia ia
ratou ia ora i te faatureraa teitei a‘e
no te haapa‘o o te tae mai na roto i te
faa‘ohiparaa i te viretu no te haapa‘o
i tera mahana e tera mahana e tera
topata e tera topata.

A tuu tamau noa ai tatou i te mori
ma te rave maitai, hoé topata i muri
mai i te tahi, i roto i ta tatou lamepa
pae varua, na roto i te raveraa i teie
mau mea iti na‘ina‘i e te ohie, e
nehenehe ta tatou lamepa ia « faa-
nehenehehia... e ia ama noa ho'i »"
na roto i te faaineineraa faahiahia.
Aita i maoro a‘enei, ua parau mai ta’u
tane, e peresideni titi oia, e nehenehe
roa ta’na e parau ia ineine e ia ti‘ama

ana‘e te hoé taata no te tomo i roto i
te hiero, no te mea e « turama ratou
i te piha » ia haere mai ratou e tii i te
parau faati‘a no te hiero.

I roto i te pure haamo‘araa o te
hiero no Kirtland, ua ani te peropheta
Iosepha Semita i te Fatu e, «ia tia i te
mau taata atoa o te tomo mai i ni‘a i te
uputa o te fare no te Fatu ia ite i to oe
mana... ia tupu mai ho'i ratou i roto
ia oe, e ia farii i te fraa no te Varua
Maitai... e ia faaineinehia ho'i no te
noaa mai i te mau mea atoa i hinaaro-
hia ra »

O ta’u nei pure e, ia riro te haereraa
i te hiero no tatou ei ohipa rahi a‘e i
te ohipa no te hoé noa mahana. Ia faa-
ineine tatou no te farii ma te ti‘ama i
te mau oro‘a faaora, hoé topata i muri
mai i te tahi, e no te haapa‘o i te mau
fafauraa e au i te reira ma to tatou
aau atoa. E a na reira ai tatou, ua ite
au e, e farii mai tatou i te mau haa-
maitairaa tei parau-fafau-hia mai no
te iraa o te Varua Maitai e no te mana
o te Fatu i roto i to tatou mau fare e
oraraa tata‘itahi. Na roto i te i‘oa o
Iesu Mesia, amene. B

Na Jean A. Stevens
Tauturu matamua i roto i fe peresideniraa rahi o te Paraimere

Mai te mea, e faatumu te mau tamahine a te Atua i ni‘a i te
hiero e i ni‘a i ta ratou mau fafauraa mo'‘a, e ti‘a ia i te Atua
ia faatae mai i te mau haamaitairaa i te taata iho e ma te

mana rahi.

te mau tuahine here e, farii mai

i te tapa‘o no to’u here ia outou.

I teie taime, noa’tu te vahi tei reira
outou i te ao nei, te ti‘aturi nei au e,
te ite nei outou i te here o te Fatu ia
outou tata‘itahi, e i te faaiteraa a te
Varua i to outou aau i te parau poro‘i
tei himenehia iho nei e teie pupt
himene nehenehe roa. Te apiti nei au
i to’u iteraa papt i to ratou : Ua ite au
e, te ora nei to’'u Faaora e ua here Oia
ia tatou tata‘itahi.

Te amui nei tatou i teie pd ei mau
tamahine rave fafauraa na te Atua. Eita
to tatou matahiti, to tatou huru oraraa,
e to tatou huru taata e nehenehe e
faataa é ia tatou, i te mea e, i ni‘a’tu i
te reira, € mau tamahine tatou Na'na.
Ua fafau tatou e haamana‘o tamau noa
tatou i Ta’na Tamaiti.

Ua putapt roa to’u aau i te puai
o taua fafauraa ra, a toru hepetoma
i ma'iri a‘e nei a parahi ai au i roto i
te hoé oro‘a bapetizoraa. I mua ia’u
te parahi ra e va‘u tamarii nehenehe
roa ma te faatura, e teilroa i te oaoa
i te mea e, ua tae mai taua mahana
taa € ra no ratou. A hi‘o ai au i roto

i to ratou mata oaoa, e ere hoé noa
plpt tamarii ta’u e hi‘o nei. Te mana‘o
nei ri vau e, ua hi‘o vau ia ratou mai
te Fatu i na reira—ei taata hoé. Ua

ite au ia Emma e ia Sophia e ia Ian

e ia Logan e ia Aden e ia William e

ia Sophie e ia Micah. E ravehia te
fafauraa no te bapetizoraa na te taata
hoé. Ua faaahuhia ratou i te ahu uouo,
teie ratou—ua ineine e te hinaaro nei




ma to ratou aau atoa e va‘u matahiti,
ia rave i ta ratou fafauraa matamua i
te Atua.

A feruri na e a hi‘o na i te mahana
o to outou iho bapetizoraa. Noa'tu e,
e nehenehe ta outou e haamana‘o i
te mau mea e rave rahi, e aore 13, i
te tahi noa mau mea rii, a tamata ia
ite i teie nei i te auraa o te fafauraa
ta outou iho i rave. I muri a‘e i te
faahitiraahia to outou i‘oa, ua utuhihia
outou i roto i te pape e ua ti‘a mai
ei tamahine na te Atua—e tamahine
ma'itihia, e tamahine tei hinaaro ia
piihia i te i‘ca o Ta’na Tamaiti e tei
fafau ia pee Ia’na e ia haapa‘o i Ta'na
mau faaueraa.

Na te mau fafauraa i te Atua e
tauturu ia tatou ia ite €, o vai mau
tatou. Na te reira e faatu‘ati ia tatou
tata‘itahi i ni‘a Ia’'na, ei reira tatou e ite
ai i to tatou faufaa i mua i To’'na aro,

e i to tatou parahiraa i roto i To'na
basileia. Noa’tu eita tatou e taa hope
roa, ua ite ra Oia ia tatou e ua here ia
tatou tata‘itahi. A feruri i te reira—te
mau nei tatou tata‘itahi i te reira huru
parahiraa i roto i To'na mafatu. To'na
hinaaro maori r3, ia ma'iti tatou i te e‘a
e faaho'i atu ia tatou Ia’'na ra.

Noa'tu te faufaa rahi o te fafauraa o
te bapetizoraa, o te haamataraa noa fa
te reira—te uputa te reira e ti‘a ai tatou
ini‘aite ea e tae atu ai i te ora mure
ore ra. I roto i to tatou tere, te vaira te
mau fafauraa o te hiero e ti‘a ia rave-
hia e te mau oro‘a no te autahu‘araa
e ti‘a ia fariihia. Mai ta Elder David A.
Bednar i faahaamana‘o mai ia tatou,

« A tia ai tatou i roto i te mau pape o
te bapetizoraa, ua haamata tatou i to
tatou tere i te hiero. »?

E ere te rave-noa-raa i te mau fafau-
raa, te haapa‘oraa atoa ri ma te itoito i
te reira mau fafauraa, e ineine ai tatou
no te farii i te ora mure. Ta tatou ia
tia‘iraa, ta tatou ia titauraa, e to tatou
ia oaoa.

Ua ite mata roa vau i te mana o
te mau fafauraa a hi‘ohi‘o noa ai au
i to'u na metua, tei here e tei ora i te
evanelia. I roto i to’'u metua vahine
here, ua fana‘o vau i te ite-papi-raa
i te mau faaotiraa o te mau mahana
atoa a te hoé tamahine ma'‘itihia e te
Atua. Oia’toa i to’na apiraa, e itehia

ta’na mau ma'‘itiraa, ta’na mau titauraa
matamua, e e faaite te reira e, e pipi
mau oia na Iesu Mesia. E ite au i te
hau, te puai, e te parururaa te tae mai
iroto i to’na oraraa a rave ai oia e a
haapa‘o ai oia i te mau fafaufaa mo‘a
iroto i to’na tere. Ua riro to’na oraraa
ini‘a i teie fenua ei faaiteraa no to'na
here i te Faaora e no to’'na hinaaro ia
pee Ia'na. Aue ia e, te hinaaro nei au
e pee i to'na hi‘oraa.

Ua haamata te oraraa amui o
to’u na metua na roto i te hoé huru
mataro-ore-hia. Ua haamata ia i te
matahiti 1936. Te arapae pap( ra raua
e te faaineine ra no te faaipoipo, a farii
ai to’u metua tane i te hoé rata e titau
maira ia’na ia tavini i te hoé misioni
rave tamau i te fenua Afirita Apatoa.
Te na O ra te rata e, mai te mea, € mea
tiama oia e te hinaaro nei ia tavini,
titauhia ia’'na ia farerei i to’'na epise-
kopo. Te ite oioi ra outou e, e mea
taa & rii te faanahoraa no te piiraa ei
misionare i taua tau ra ! Ua faaite atura
0 papa i te rata i to'na hoa here, o
Helen, e ua faaoti a‘era raua ma te uiui
ore e tavini oia.

I te roaraa e piti hepetoma na mua
a‘e oia a reva ai, e farerei 0 mama ia
papa pauroa te mahana no te tamaa
i roto i te Memory Grove i piha‘i iho
i te oire no Roto Miti. I roto i te hoé
0 taua mau tamaaraa ra, i muri a‘e
i te haapaeraa maa e te pure no te
farii i te arata‘iraa, ua parau atura to’u
metua vahine i ta'na here o Claron
e, mai te mea e, e hinaaro noa 2 oia,

e faaipoipo oia ia’na hou a reva’tu ai
oia. I te omuaraa o te Ekalesia, i te tahi
mau taime ua piihia te mau tane no te
rave i te ohipa misionare e ua vaiiho
ratou i ta ratou vahine e te utuafare i
te fare. No reira, ua na reira atoa to’u
metua vahine e to’u metua tane. Na
roto i te parau faati‘a a to’na feia faa-
tere no te autahu‘araa, ua faaoti a‘era
raua e faaipoipo hou a reva’tu ai oia

i ta’na misioni.

I roto i te hiero no Roto Miti, ua fa-
rii 0 mama i to'na oro‘a hiero, e i muri
iho, ua faaipoipohia raua no te tau e
no te tau a muri atu e te peresideni
David O. McKay. E haamataraa ha‘iha‘i
roa to raua. Aita e hoho‘a, aita e ahu
faaipoiporaa nehenehe, aita e tiare, e
aita e fariiraa no te faahanahana i taua
taime ra. Ta raua faatumuraa marama-
rama maitai tei ni‘a fa i te hiero e ita
raua mau fafauraa. No raua, tei roto
i te mau fafauraa te mau mea atoa. E
ono noa mahana i muri a‘e i te faaipo-
iporaa e i roto i te aroha ta‘i, ua reva’tu
to’u papa i Afirita Apatoa.

Tera 14, ua hau atu to raua faaipo-
iporaa i to raua here rahi no te tahi e
te tahi. E here atoa to raua i te Fatu e
te hinaaro ia tavini Ia’na. Na te mau
fafauraa mo‘a o te hiero i ravehia e
raua i horo‘a ia raua i te puai e te
mana no te amo ia rauva i te roaraa o
na matahiti e piti to raua taa-é-raa. Te
vai ra to raua ite-atea-raa i te opuaraa
O te oraraa, e i te mau haamaitairaa tei
fafauhia o te tae mai i te feia e haapa‘o
maitai i ta ratou mau fafauraa. Ua puai

a‘e teie mau haamaitairaa atoa i to
raua faatusiaraa e te taa-é-raa no te
taime poto.

E ere paha teie i te rave‘a ohie roa
no te haamata i te hoé oraraa faaipo-
ipo, ua itehia ra e, e rave‘a maitai te
reira no te haamau i te niu no te hoé
utuafare mure ore. I te taeraa mai te
mau tamarii, ua ite matou e, eaha te
mau mea faufaa roa a‘e no to matou
na metua. O to raua ia here i te Fatu e
to raua hinaaro aueue ore ia haapa‘o
i te mau fafauraa ta raua i rave. Noa’'tu
e, ua faaru‘e mai to’u na metua toopiti,
te haamaitai noa nei 4 to raua hoho‘a
o te parau tia i to matou utuafare.

E itehia te hoho‘a o to raua ora-
raa i roto i te mau parau a te tuahine
Linda K. Burton : « Te rave‘a papl a‘e
no te haapuai i te hoé utuafare, to teie
nei e to ananahi, o te haapa‘oraa ia i te
mau fafauraa ».?

Aita i hope to raua pu‘e tau ati e te
tamataraa. E toru matahiti i muri a‘e i
te ho‘iraa mai o papa na ta’na misioni,
te u‘ana ra te Piti o te Tama'i Rahi o
te a0 nei, e mai te tahi atu mau taata
e rave rahi, ua faad oia ia’na i roto i
te nuu faehau. E ua taa é faahou oia
i te utuafare no na matahiti e maha
no te tavini i roto i te nuu moana, i
ni‘a i te mau pahi tama'i i roto i te
moana patifita.

Ua riro taua taime ra ei taime fifi
roa no to’u na metua ia faataa-é-
faahou-hia raua. Area ra, no to’'u
metua vahine, ua riro atoa taua mau

mahana mo‘emo‘e ra, e te pe‘ape‘a,

e te papi ore, ei taime faaiteraa rahi
no te muhumuhu a te Varua tei parau
mai i te mau fafauraa mure ore, te
tamahanahanaraa e te hau i rotopu

i te vero.

Taa & noa’tu to’'na mau fifi, ua
ora to’'u metua vahine i te hoé oraraa
faufaa tei i te oaoa, te popou, te here
e te taviniraa. Ua itehia to’'na here i te
Faaora i roto i te huru o to’na oraraa.
Te vai ra hoé tu‘atiraa taa € roa to'na
ite ra‘i e tae noa'tu i te hoé horo‘araa
e te aravihi ia here e ia haamaitai i te
mau taata atoa ati a‘e ia’na. E itehia
to’'na faaroo i te Atua e to’na ti‘aturi
i Ta’na mau fafauraa : «irotoite
mau parau a te peresideni Thomas S.
Monson no ni‘a i te hiero a parau ai
oia, « aita e tusia rahi atu, aita e hoo
teimaha atu, aita e tautooraa fifi atu no
te farii i te reira mau haamaitairaa »>

I roto i te mau pu'‘e tau atoa o to’na
oraraa, ua faaitoitohia e ua haamaitai-
hia 0 mama na roto i to'na here i te
Fatu e na roto i te mau fafauraa ta’na
i rave e i haapa‘o maitai.

E mea papi maitai e, e mea taa &
te huru o to outou oraraa i to'na. Tera
ra, te mau parau tumu o to’na oraraa,
€ au atoa ia ia tatou paatoa. Mai te
mea, e faatumu te mau tamahine a te
Atua i ni‘a i te hiero e i ni‘a i ta ratou
mau fafauraa mo‘a, e ti‘a ia i te Atua
ia faatae mai i te mau haamaitairaa i
te taata iho e ma te mana rahi. Mai te
hi‘oraa o to’u metua vahine no’u, e

vaiiho atoa mai ta outou ma‘itiraa ia
ti‘aturi e ia haapa‘o i te mau fafauraa,
i te hoé faufaa rahi o te faaroo no

te feia e pee ia outou. No reira, e te
mau tuahine here, nahea e noaa ai ia
tatou te mana e te mau haamaitairaa
o te mau fafauraa o te hiero ? Eaha ta
tatou e nehenehe e rave i teie nei no
te faaineine ia tatou no te reira mau
haamaitairaa ?

A ratere haere ai au, ua itehia ia'u,
te vai ra te mau tuahine no te mau
huru faito matahiti atoa, te mau huru
faito oraraa atoa, ua horo‘a mai to
ratou oraraa i te mau pahonoraa i
teie mau uiraa.

Ua farerei au ia Mary i muri noa
mai i te va‘uraa o to’'na mahana
fanauraa. Mai te tahi atu mau taata e
rave rahi, e oaoa rahi to'na no rave i te
ohipa aamu utuafare, e ua roaa ia’na
1 000 i‘0a no te ohipa hiero. Te faa-
ineine nei o Mary ia'na i teie nei no te
haamaitairaa ia tomo i roto i te hiero
ia tae‘ahia to'na matahiti i te 12.

E 13 matahiti to Brianna, e ua here
i te rave i te aamu utuafare e te ohipa
hiero. Ua farii oia i te titauraa hiero
a Elder Neil L. Anderson.* Ua faaine-
ine oia e rave rahi hanere i‘oca no te
ohipa hiero, e, ua ani atoa oia i to’na
utuafare e to’'na mau hoa no te rave i
te mau bapetizoraa. I roto i teie ohipa
mo‘a, te fariu nei te aau o Brianna
eiaha i ni‘a noa i to’'na hui metua i te
fenua nei, i ni‘a atoa ra i to'na Metua
ite Ao ra.

Noa’tu e, e taure‘are‘a ohipa roa
o Anfissa o te rave nei i te ohipa e te
haere atoa nei i te haapiiraa, te faataa
nei oia i te taime no te haere i te hiero
i te mau hepetoma atoa. Te imi nei oia




i te heheuraa e te ite nei oia i te hau
a tavini ai oia i roto i te fare o te Fatu.

Katya, te hoé tuahine here no
Ukraine, e here rahi to'na no te hiero.
Hou a hamanihia ai te hiero i Kyiv, ua
faatusia oia e te tahi atu mau taata i
roto i ta'na amaa no te tere e 36 hora
na ni‘a i te pereoo uta taata no te
haere i te hiero i Helemani hoé taime
i te matahiti. Ua pure teie mau Feia
Mo‘a itoito, ua tai‘o i te mau papa‘iraa
mo‘a, ua himene i te mau himene,
€ ua tau‘aparau i ni‘a i te evanelia a
ratere noa ai ratou. Ua parau mai o
Katya ia’u €, «i to matou taeraa i te
hiero, ua ineine matou no te farii i te
mea ta te Fatu i horo‘a mai ia matou ».

Mai te mea e, e hinaaro tatou ia
farii i te mau haamaitairaa atoa a te
Atua o te horo‘a-noa-hia mai, e ti‘a ia
i to tatou haerea i te fenua nei ia faa-
torohia i te hiero. Ua riro te mau hiero
ei faaiteraa no te here o te Atua. Te
ani nei Oia ia tatou paatoa ia haere, ia
haapii mai no ni‘a Ia’na, ia ite i To’'na
here, e ia farii i te mau oro‘a auta-
hu‘araa i titauhia no te ora mure ore
i piha‘i iho Ia’na. E rave hoé-hoé-hia
te fafauraa tata‘itahi. E mea faufaa i te
Atua te tauiraa rahi o te aau. E taa-é-
raa rahi to te reira no outou. I te mea
e, ia haere ana‘e tatou i roto i To'na
fare mo‘a, e nehenehe tatou e « faata-
rahia i [To'na]l mana... [To'na] i‘oa... i
ni‘a [ia tatou)]... [To’na] hanahana... ati
noa a‘e [ia tatou], e [Ta’na] mau melahi
ia haapa‘o noa mai ia [tatou] ».>

Te faaite atu nei au ia outou i
to'u iteraa papd e, te ora nei to ta-
tou Metua i te Ao ra. Na roto i Ta’na
Tamaiti here, o Iesu Mesia, e tupu ai te
mau tia‘iraa atoa, te mau fafauraa atoa,
e te mau haamaitairaa atoa. E mata na
tatou ia farii i te faaroo no te ti‘aturi
Ia'na e i Ta’na mau fafauraa, ta’u ia
pure na roto i te i‘oa o Iesu Mesia
ra, amene. l

Na Neill F. Marriott

Tauturu piti i rofo i te peresideniraa rahi o te Feia ApT Tamahine

E ti‘a tatou ma te paari i roto i to tatou faaroo e e faateitei
i to tatou reo no te poro i te haapiiraa tumu mau.

teie pb te hinaaro nei au e para-

parau i nia e piti hopoi‘a faufaa ta

tatou e amo nei. A tahi, ia tuu tamau
maite noa i te maramarama i roto
i to tatou oraraa, e te piti, ia faa‘ite
i te reira maramarama ia vetahi é.

E te mau tuahine, ua ite anei

outou i to outou faufaa rahi ? Outou
tata‘itahi—i teie taime—e mea faufaa
outou e e mea titauhia outou i roto i
te faanahonahoraa no te faaoraraa a
te Metua i te Ao ra. E ohipa tei titauhia
ia tatou ia rave. Ua ite tatou i te parau
mau o te evanelia i faaho‘i-faahou-hia
mai. Ua ineine anei tatou no te paruru
i taua parau mau ra ? Titauhia ia tatou
ia ora i te reira ; titauhia ia tatou ia

faa‘ite i te reira. E ti‘a tatou ma te paari
i roto i to tatou faaroo e e faateitei i

to tatou reo no te poro i te haapiiraa
tumu mau.

I roto i te Liahona, no setepa 2014,
te papa‘i nei o Elder M. Russell Ballard
e : « E hinaaro rahi atu 4 tatou i te
faaliruraa taa‘e e te faaroo o te mau
vahine. E hinaaro tatou i te reira no te
haapii mai i te haapiiraa tumu e no te
haroaroa i te mea ta tatou e ti‘aturi nei,
ia ti‘a hoi ia ratou ia faa‘ite i to ratou
iteraa papl no ni‘a i te parau mau o
te mau mea atoa ».!

E te mau tuahine, ua haapuai outou
i to’u faaroo ia Iesu Mesia. Ua mata'i-
ta‘i au i to outou hi‘oraa, ua faaroo i




to outou iteraa papq, e ua ite au i to
outou faaroo mai Beresilia e tae atu

i Bostwana ! Te taitai nei outou i te
hoé hiro‘a faadiruraa i ni‘a ia outou

i te mau vahi atoa ta outou e haere
nei. Te ite nei te mau taata e haati nei
ia outou i te reira—mai to outou atu
utuafare e tae atu i te mau taata i roto
i ta outou niuniju afa‘iafa‘i, e mai to
outou mau hoa i ni‘a i te itenati e tae
atu i te mau taata e parahi nei i piha‘i
iho ia outou i teie p6. Ua tuati to'u
mana‘o i to te tuahine Harriet Uchtdorf
tei papa‘i e, « Ua... riro outou ei mori
anaana e te oaoa i roto i te hoé ao
poiri ia faa‘ite ana‘e outou, na roto i
te huru o to outou oraraa e, e parau
poro‘i oaoa te evanelia ».>

Ua haapap( mai te peresideni
Thomas S. Monson e, « Ia hinaaro
outou e horo‘a i te maramarama ia
vetahi é, titauhia ia outou ia faaanaana
ia outou iho »*> Nahea e nehenehe ai
ia tatou ia tape‘a i te maramarama o te
parau mau ia anaana i roto ia tatou ? I
te tahi taime e mana‘o vau e, e au vau
mai te hoé mori muhimuhi. Nahea e
ti‘a ai ia’u ia rahi te anaana ?

Te haapii mai nei te mau papa‘iraa
mo‘a e, « O tei no 6 mai i te Atua ra, e
maramarama ia, € o oia o te farii i te
maramarama, € € tamau noa hoi i ta te
Atua ra, e farii mai 4 oia i te marama-
rama».* E tia ia tatou ia tamau noa i
ta te Atua mai ta te irava € parau nei.
E tia ia tatou ia haere roa i te pQ o te
maramarama—te Metua ite Aora e o
Iesu Mesia. E nehenehe atoa ta tatou
e haere i te hiero, ma te ite e, te mau
mea atoa i roto i to'na mau papa‘i, te

fariu nei ia i ni‘a i te Mesia e i To’na
tusia taraehara rahi.

A feruri i ta te mau hiero e faatupu
ini‘a i te mau mea atoa e haati nei
ia ratou. Te faa‘una‘una nei ratou i te
mau oire ; te anaana nei ratou i ni‘a i
te mau aivi. No te aha ratou e faa‘una-
‘una ai e e anaana ai ? No te mea, mai
ta te mau papa‘iraa mo‘a e parau nei,
« O te parau mau te reira o te anaana
mai nei»,’ e tei roto i te mau hiero te
parau mau e te opuaraa mure Ore ;
Mai te reira atoa outou.

I te matahiti 1877, ua parau te pere-
sideni George Q. Cannon e, « Te mau
hiero atoa... e haaparuparu ia te reira i
te mana o Satane i ni‘a i te fenua nei »°
Te ti‘aturi nei au e, i te mau vahi atoa
e patuhia te hoé hiero i ni‘a i te fenua
nei, e tura‘i te reira i te poiri i muri. Te
opuaraa o te hiero o te tavini ia i te ta-
ata nei e ia horo‘a i te mau tamarii atoa
a te Metua i te Ao ra i te ti‘araa ia ho'i
faahou e ia ora i piha‘i iho Ia’na. E ere
anei e, ua tuati noa ta tatou opuaraa i
ta teie mau fare haamo‘ahia, teie mau
fare o te Fatu ? No te tavini ia vetahi
€ e no te tauturu ia ratou ia tura‘iite
poiri i muri e ia ho'i i roto i te marama-
rama o te Metuaite Aora?

E faarahi te ohipa mo‘a o te hiero
i to tatou faaroo i te Mesia, e i reira e
nehenehe ai ia tatou ia faaliru maitai
a‘e i te faaroo o vetahi é. Na roto i te
varua faaamu o te hiero, e nehenehe
ta tatou e haapii mai i te ti‘araa mau,
te mana e te tia‘iraa o te Taraehara o
te Faaora i roto i to tatou iho oraraa

Tau matahiti i ma‘iri a‘e nei, ua
farerei to matou utuafare i te tahi fifi

rahi. Ua haere au i te hiero e ua pure
au i reira ma te tuutuu ore no te ani

i te tauturu. Ua farii au i te hoé taime
parau mau. Ua farii au i te hoé mana‘o
maramarama no to’u mau paruparu, e
ua maere roa vau. I roto i taua taime
haapiiraa varua ra, ua ite au i te hoé
vahine aau teitei te rave ra mai ta’na

i hinaaro, eiaha i te huru raveraa a te
Fatu, e ua faateitei ia’na no te tahi mau
ohipa i ravehia. Ua ite au e, te hi‘o ra
vau ia’u iho. Ua ti‘aoro vau i te Metua
ite Ao rairotoito’u aau ma te parau
e, « Aita vau e hinaaro ia riro mai taua
vahine ra, nahea ri vau i te taui ? »

Na roto i te varua mau o te he-
heuraa i roto i te hiero, ua haapiihia
vau no ni‘a i to’u hinaaro mau i te
hoé Faaora. Ua fariu oioi au i ni‘a i te
Faaora ia Iesu Mesia, € ua ite au i to’u
hepohepo i te matararaa, e ua hiti mai
te hoé tia‘iraa rahi i roto i to’'u mafatu.
Oia ana‘e to'u ti‘aturiraa, e ua hinaaro
roa vau e taaamu ia’'u i ni‘a Ia’na. Nou
nei, € mea maramarama maitai e, te
vahine pipiti e no te tino nei, < o te
enemi ia o te Atua »’ € no te mau taata
atoa e haati ra ia’na. I roto i te hiero
i teie mahana ua haapii mai au e, na
roto ana‘e i te Taraehara a Iesu Mesia
e ti‘a ai i to’'u huru aau teitei ia taui,

e e tia ai ia’u ia rave i te maitai. Ua
farii au i to'na here rahi e ua ite au e,
e haapii oia ia’u na roto i te Varua, e
e taui Oia ia’u mai te mea e, e horo‘a
vau i to'u mafatu Ia’na ra, ma te tapea
ore i te hoé mea.

Te aro nei 4 vau i to’u paruparu, te
ti‘aturi nei ri vau i te tauturu hanahana
o te Taraehara. Ua tae mai teie haapii-
raa mau no te mea ua tomo vau i roto
i te hiero, no te imi i te ora e i te mau
pahonoraa. Ua tomo vau i roto i te
hiero ma te teimaha, e ua ite au e, te
vai ra to’'u Faaora puai hope. Ua rahi
a‘e to'u mama e to’u 0aoa no te mea
ua noaa ia’'u To'na maramarama e ua
farii au i Ta’na faanahonahoraa no’u.

Ua tuuhia te mau hiero i tera e
tera vahi ati a‘e te ao nei, e haamani-
raa taa‘e roa to ratou na rapae, area i
roto ra, hoé 4 ia to ratou maramara,
te opuaraa e te parau mau mure ore.

I roto i te 1 Korinetia 3:6 te tai‘o nei
tatou e, « Aita outou i ite e, o te hiero
outou o te Atua e te parahi ra te varua



o te Atua i roto ia outou na ? » Tatou
atoa, ei mau tamahine na te Atua, ua
tuuhia tatou i tera e tera vahi na te ao
atoa nei, e e haamaniraa taa‘e to tatou
tata‘itahi i rapae au, mai te mau hiero.
Te vai atoa ra to tatou maramarama
varua i roto ia tatou. Teie maramarama
varua o te anaana ia o te maramarama
o te Faaora. E hutihia mai vetahi & i
roto i teie anaana.

Te vai ra ta tatou iho ohipa i ni‘a
i te fenua nei—ei tamahine, metua
vahine, ti‘a faatere, e orometua haapii,
tuahine, imi faufaa, vahine faaipoipo,
e rau atu. E huru faatru to te ohipa
tata‘itahi. E mana morare to te ohipa
tata‘itahi mai te mea e, e faaanaana
tatou i te mau parau mau € i te mau
fafauraa o te hiero i roto i to tatou
oraraa.

Ua parau o Elder D. Todd
Christofferson, « I roto i te mau ohipa
atoa, e nehenehe i te hoé metua va-
hine ia faatae i te hoé faaGruraa aita ta
te tahi atu taata e aore ri ta te tahi atu
taamuraa »®

I te apiraa ta maua mau tamarii,
ua feruri au, e au vau mai te tapena
tauturu no te hoé pahi, i piha‘i iho i
ta’u tane, o David, e ua faariro vau i
ta maua na tamarii hoé 11mai te hoé
nahoa poti na‘ina‘i e faaati ra ia maua
i mua i te uahu, te faaineine ra no te
tere i ni‘a i te moana o te ao nei. Ua
hinaaro maua o David e hi‘o i te avei‘a
a te Fatu i te mau mahana atoa no te
ite i te avei‘a maitai a‘e no matou no te
fano atu.

Ua 1to’u mau mahana i te mau mea
e haamo’ehia, mai te tufeturaa i te
ahu, te tai‘oraa i te mau buka na te ta-
marii, e te amuiraa i te mau pani no te
tamaaraa i te pO. I te tahi taime i ni‘a i
te uahu o to tatou fare, eita tatou e ite
e, na roto i teie mau ohipa rii ha‘iha‘,
e te tamau, mai te pure fetii, te tai‘oraa
i te mau papa‘iraa mo‘a, e te pd utua-
fare, e nehenehe te mau ohipa rarahi
e tupu mai. Tera ra, te faa‘ite pap( nei
au e, e auraa mure ore to teie mau
ohipa. E tupu mai te oaoa rahi ia tupu
ana‘e i te rahi teie mau poti na‘ina‘i
—ta tatou mau tamarii—ei mau pahi
rarahi tei 1 i te maramarama o te eva-
nelia e ua ineine no te « haamata i te
rave i te ohipa a te Atua ».’ Na roto i ta

tatou mau ohipa ha‘iha‘i e te taviniraa,
te rahiraa o tatou e tamau noa ai i ta te
Atua, e ia horo‘a i te maramarama e te
hanahana mure ore i to tatou utuafare,
to tatou mau hoa, e to tatou mau apiti.
E nehenehe mau ta outou e ta‘ita‘i
ini‘a ia outou i te hoé tapa‘o no te
faairuraa !

A feruri na i te faaQiruraa ta te faa-
roo o te hoé tamahine no te paraimere
e nehenehe e faatupu i roto i to'na
utuafare. Ua haamaitai te faaroo o ta
maua tamahine i to matou utuafare i
te taime a mo’e ai ta maua tamaiti iti
i roto i te hoé vahi ha‘utiraa. Ua horo
haere noa to te utuafare no te imi
ia’na. I te pae hopea, ua huti mai ra ta
maua tamahine iti e iva matahiti i to'u
rima e na 6 maira, « Mama, eita tatou
e pure ? » Ua tano roa oia ! Ua haapu-
tuputu te utuafare i mua i te taata e
rave rahi no te pure ia itehia ta matou
tamaiti. Ua itehia mai oia. Te parau
atu nei au i te mau tamahine atoa o te
Paraimere, « A tamau noa i te faahaa-
mana‘o i to outou na metua ia pure !»

I teie iho nei pu‘e tau mahana-
hana, ua fana‘o vau i te amui atu i
roto i te hoé puhaparaa na te feia api
tamahine e 900 i Alaska. E faaGruraa
rahi ta ratou i faatupu i ni‘a ia'u. Ua
haere mai ratou i te puhaparaa ma

te ineine i te pae varua, ma te tai‘o i
te Buka a Moromona e ma te tamau
aau i « Te Mesia Ora : Te faa‘iteraa a te
mau Aposetolo ». I te toru o te pb o te
puhaparaa, ua ti‘a amui teie e 900 feia
apl tamahine e ua tai‘o aau mai i te
taatoaraa o te mau parau i roto i teie
papa‘iraa.

Ua 1 te fare rahi i te Varua, e ua
hinaaro vau ia amui atu i roto. Tera 3,
aita e ti‘a ia’u. Aita vau i aufau i te hoo
0 te tamau-aau-raa.

Ua haamata vau i te haapii i te mau
parau a « Te Mesia ora » maj tei ravehia
e teie mau tuahine, e na roto i ta ratou
faaliruraa, ua rahi roa’tu to’u faaohipa-
raa i te fafauraa o te oro‘a mo‘a ia haa-
mana‘o tamau noa i te Faaora, a faahiti
noa ai au na ni‘a iho noa i te iteraa
papl o te mau Aposetolo no ni‘a i te
Mesia. Te hohonu noa’tura te auraa o
te oro‘a mo‘a no’u.

Te hinaaro nei au e plpQ i te hoé
tao‘a aroha no te Noela i te Faaora i
teie matahiti, oia hoi, ia haamana‘o e
ia tapea maite i « Te Mesia Ora » i roto
ito’u aau i te 25 no titema. Te hinaaro
nei au ia riro vau ei faaliruraa no te
maitai—mai te mau tuahine no Alaska
i riro no’u.

E nehenehe anei ta outou e ite ia
outou iho i roto i te mau ta‘o o teie

parau « Te Mesia ora » ? « Ua taparu
Oia i te mau taata atoa ia pee i To'na
hi‘oraa. Ua haere Oia na nia i te

e‘a no Paratetina, ma te faaora i tei
ma'‘ihia, ma te horo‘a i te mata ite i te
matapo, e ma te faati‘a i tei pohe ».*°

Tatou te mau tuahine o te Ekalesia,
aita tatou e haere na ni‘a i te e‘a no
Paratetina no te faaora i tei ma‘ihia,

e nehenehe ri ta tatou e pure ia faa-
ohipahia te here faaora o te Taraehara
iroto i te hoé autaatiraa ma‘i e te fifi.

Noa'tu e, eita tatou e horo‘a i te
mata ite i roto i te matapo mai ta te
Faaora i rave ra, e nehenehe ri ta
tatou e faa‘ite papd i te faanahonaho-
raa no te faaoraraa i te feia tei matapo
i te pae varua. E nehenehe ta tatou e
faaaraara i te mata o to ratou haroa-
roaraa i ni‘a i te faufaa o te mana o te
autahuw’araa i roto i te mau fafauraa
mure ore.

Eita tatou e faatia i ni‘a i tei pohe
mai ta te Faaora i na reira, e nehe-
nehe r ta tatou e haamaitai i tei pohe
na roto i te imiraa i to ratou i‘oa no
te ohipa o te hiero. Ei reira tatou e
faateitei ai ia ratou mai to ratou vahi
tapearaa varua e ia horo‘a’tu ia ratou
ite e‘a o te ora mure ore.

Te faa‘ite pap( nei au e, e Faaora
ora to tatou, o Iesu Mesia, e na roto
i To'na mana e To’'na maramarama e
ti‘a ia tatou ia tura‘i i te poiri o te ao, ia
horo‘a i te reo i te parau mau ta tatou i
ite, e ia faalru ia vetahi é ia haere mai
Ia’na ra. Na roto i te i‘oa o Iesu Mesia
ra, amene. W

Na te peresideni Dieter F. Uchtdorf
Tauturu Piti i roto i te Peresideniraa Matamua

A ti‘aturi i te mana faaora o lesu Mesia ; a haapa’o i
Ta’'na mau ture e mau faaueraa. Na roto i te tahi atu
parau—a ora i te evanelia ma te oaoa.

au mau tuahine here, e au mau

hoa, e au mau pipi haamaitai na

Iesu Mesia, ua mauruuru roa vau
i te tiaraa i rotopu ia outou a haamata
faahou ai tatou i te hoé amuiraa rahi
a Te Ekalesia a Iesu Mesia i te Feia
Mo‘a i te Mau Mahana Hopea Nei. I
te hepetoma e haere mai nei, e farerei
te Peresideniraa Matamua e te Tino
Ahuru Ma Piti Aposetolo i te mau hui
mana faatere rahi e na reira atoa te
mau peresideniraa rahi o te mau pipt
tauturu, e e tupu atu ai te tahi o te mau
tuhaa pureraa no ta tatou amuiraa rahi
na te ao atoa nei i te mahana maa e te
sabati e haere mai nei. Ua mauruuru
vau i te peresideni Thomas S. Monson,
te peropheta o te Atua no tatou i teie
mahana, tei ani mai ia’u ia ti‘a no te
Peresideniraa Matamua no te para-
parau i te mau tuahine o te Ekalesia.

I to’u feruriraa e aha ta’u e parau

atu, ua hoi to’u mau mana‘oini‘a i
te mau vahine tei hamani i to’u oraraa
€ o tei tauturu ia’u na roto i te mau
tamatamataraa o te tahuti nei. Ua
mauruuru vau i to'u mama ruau tei
faaoti e afa‘i i to’na utuafare i te hoé
pureraa na te Momoni, a rave rahi
ahuru matahiti i teie nei. Ua mauruuru

vau i te tuahine Ewig, te hoé vahine
ruhiruhia otahi, to’na i‘oa ia iritihia na
roto i te reo Peretane, o te « Tuahine
Mure Ore » 1a. O ona te taata matamua
tei tuu i teie aniraa itoito e te faahiahia
i mua i to'u mama ruau. Ua mauruuru
roa hoi au i to’'u metua vahine, tei ara-
ta‘i e maha tamarii na roto i te arepu-
repuraa o te Tama'i Rahi II o te ao. Te
haamana‘o atoa nei au i ta’u tamahine,
ta’u mau mootua tamahine e te mau
ui vahine e haere mai ananahi.

E, eiaha roa ia mo‘ehia e, e mau-
ruuru a muri noa’tu vau i ta’u vahine,
o Harriet, tei faariro i to’'u taure‘are‘a-
raa ei taime au, tei amo i te hopoi‘a
teimaha roa a‘e o to maua utuafare ei
metua vahine, o te ti‘a nei i piha‘i iho
ia’'u ei hoa faaipoipo e o te here e 0
te poihere nei i ta maua mau tama-
rii, mootu e hina. I riro noa na oia ei
puai no to maua utuafare, i te mahana
maitai e te mahana fifi. Na’'na e afa‘i
mai i te mahana i roto i te oraraa o
te taata atoa i matau ia’na.

I te hopea, ua mauruuru roa vau
ia outou paatoa, nau milioni tuahine
haapa‘o na te ao atoa nei noa’tu to
outou matahiti, o te ohipa rahi roa
nei ho'i no te paturaa i te basileia a



te Atua. Ua mauruuru vau ia outou no
ta outou mau rave‘a e rave rahi no te
faaliru, aupuru e haamaitai i te feia ati
a‘e ia outou.

E mau tamahine na te Atua

Ua mauruuru vau i te ti‘araa i ro-
topu e rave rahi tamahine na te Atua.
Ia himene ana‘e tatou i te himene « E
tamarii au na te Atua », € & roa mai te
mau parau i roto i to’u aau. Ia feruri
tatou i teie parau mau—e tamarii tatou
a na metua i te ra‘i'—e 1 tatou i te
mana‘o no to tatou hiro‘a matamua,
te mana‘o no ta tatou fa e te mana‘o
no te parau tei faataahia no tatou.

E mea maitai ia haamana‘o e, e vai
noa outou ei tamarii na te Atua. Na te
reira ite e ta‘ita‘’i ia outou na roto i te
mau taime fifi roa a‘e o to outou ora-
raa ma te faa(iru atu ia outou ia rave i
te mau mea faahiahia. Teie r4, e mea
faufaa atoa ia haamana‘o e, e ere te
riroraa ei tamahine a na metua mure
ore i te hoé fetia ta outou e re e ta
outou e ere. E vai noa outou e a muri
noa’tu ei tamahine na te Atua. E mau
tia‘iraa teitei ta te Metua i te Ao ra no
outou, are‘a 1, € ere 1o te mea noa €
hiro‘a matamua hanahana to outou, ua
roaa ia to outou tufaa ai‘a hanahana.
Ua tono mai te Atua ia outou i 6 nei
no te faaineine no te hoé ananahi rahi
atu 4 i ta outou e nehenehe e feruri.

E mea hanahana mau e te faa-

{ru te mau haamaitairaa ta te Atua

i parau fafau i te feia haapa‘o. I roto

i te reira te vai ra « te mau terono, te
mau basileia, te mau hau hui arii, e
te mau mana, te mau mana faatere,
te mau vabhi teitei atoa e te mau vahi
hohonu ».? E e titauhia hau atu i te hoé
parau fanauraa pae varua e aore ra te
hoé « tareta Tamarii na te Atua » no te
farii i teie mau haamaitairaa e eita e
roaa ia feruri pauroa mai.

Nahea ri te reira e ra‘ehia mai ai
ia tatou ?

Ua pahono te Faaora i teie uiraa
i to tatou anotau :

«Maori ra ia haapa‘o mau 2 oe i
ta’u ture nei e ere roa’tu oe € noaa
i teie nei hanahana.

«No te mea ua afaro te uputa, e
ua piriha‘o te e"a o te arata‘i atu i te
faateiteiraa. ..

«... A farii mai na outou i ta’u
ture nei »3

No reira tatou e paraparau ai no
ni‘a i te haereraa i te e"a o te pipi.

Te paraparau nei tatou no ni‘a i te
haapa‘oraa i te mau faaueraa a te Atua.
Te paraparau nei tatou no ni‘a i te

oraraa i te evanelia ma te oaoa, ma to
tatou aau atoa, to tatou mana‘o atoa,
to tatou puai atoa e to tatou varua atoa.

Ua ite te Atua i te hoé mea aita
tatou i ite

Noa'tu ra, no te tahi o tatou, e ere
roa te haapa‘oraa i te mau faaueraa a
te Atua i te hoé mea oaoa. E oia mau :
te vai ra ihoa te tahi e mea paari a‘e ia
haapa‘o e aore ri e ere i te mea ana-
anatae—o te mau faaueraa ia ta tatou
e hi‘o anaanatae nei mai te hoé tamarii
i mua i te mereti pota, € mea maitai no
te ea aita rd oia i au roa. E faaoromai
noa tatou e e faaitoito tatou i te amu
ia nehenehe ia tatou ia haere i mua
i te tahi atu ohipa au a‘e.

E peneia‘e i te mau taime mai te
reira te huru, e ui paha tatou e, «E
mea titau ihoa anei ia tatou ia haapa‘o
i te mau faaueraa atoa a te Atua ? »

Teie ta’u pahonoraa ohie i teie
uiraa :

I to’'u mana‘o, ua ite te Atua i te hoé
mea aita tatou i ite—te mau mea i 6
atu i to tatou haro‘aro‘a ! E mea mure
ore to tatou Metua i te Ra‘i e ua rahi
atu 4, ua rahi roa ino To’na ite, paari

€ maramarama i to tatou.* E ere ra

te reira noa, € mea here e e te aroha
mure ore atoa Oia, e e fa haamaitai

Ta’na e tutonu noa nei : ia faatupu i
te tahuti ore e te ora mure ore.>

Ia tauihia te huru faahitiraa, aita
Oia i ite noa i te mea maitai roa a‘e
no outou ; ua hinaaro roa’toa Oia ia
outou ia ma‘iti i te mea maitai roa a‘e
no outou.

Mai te peu ua ti‘aturi to outou aau
i te reira—mai te peu ua ti‘aturi mau
outou e, te misioni rahi o to tatou
Metua i te Ao ra, o te faateiteiraa ia e
te faahanahanaraa i Ta'na mau tamarii,
e ua ite maitai a‘e Oia nahea i te rave i
te reira—e ere anei ia i te ohipa maitai
ia tauahi e ia pee i Ta’na mau faaue-
raa, tae noa’tu te mea paari ? Eita anei
tatou e poihere i teie mau pou mori
Ta’na i horo‘a mai no te arata'‘i ia tatou
na roto i te poiri e te mau tamataraa
o te tahuti nei ? Na ratou e faa‘ite i te
puromu ho'iraa i to tatou fare i te ra‘i !
Na roto i te ma‘itiraa i te e'a a te Metua
ite Ao ra, te patu ra fa outou i te hoé
niu hanahana no to outou iho haere-
raa i mua ei tamahine na te Atua, o te
riro i te haamaitai ia outou i te roaraa
0 to outou oraraa.

Hoé tafifiraa no tatou, oia ho'i, i
to’u mana‘o, te mana‘o nei tatou ua
ponao te Atua i Ta'na mau haamaitai-
raa atoa i roto i te hoé ata rahi i ni‘a
ite ra‘i, e aita Oia i hinaaro ia horo‘a
mai i te reira maori ra ia pee tatou i

te tahi mau titauraa eta‘eta e titauraa
metua Ta’na i tuu mai. E ere roa’tu

te mau faaueraa mai te reira te huru.
To’na vairaa mau, te faatopa tamau nei
te Metua i te Ao ra i te mau haamaitai-
raa mai te ua te huru, e na to tatou ra
mata‘u, feaa e hara, mai te hoé fare
amarara, e tape‘a nei i teie mau haa-
maitairaa ia topa i ni‘a ia tatou.

Ua riro Ta’na mau faaueraa ei mau
arata‘iraa aroha e ei tautururaa hana-
hana no tatou no te opani i te fare
amarara, ia ti‘a ia tatou ia faararihia i
teie mau haamaitairaa no te ra‘i mai.

Titauhia ia farii tatou e, e ere te
mau faaueraa a te Atua i te hoé ta-
puraa ohipa roroa no te mau mana‘o
maitai. E ere te reira i te hoé rave‘a
ohie mai ni‘a mai i te Itenati (blog) e
aore ra te tahi mau parau faaitoito i
ni‘a i te faanahoraa Pinterest. E mau
parau a‘o hanahana te reira, tei niuhia
ini‘a i te mau parau mau mure ore,
tei horo‘ahia mai no te faatupu i « te
mana‘o hau i roto i teie nei ao, e te ora
mure ore i roto i te a0 a muri atu ra »°

E no reira, e ma‘itiraa ta tatou. I
te hoé pae, te vai nei te mana‘o o te
a0 e ta’na mau haapiiraa taui haere e
ta’na mau fa papi ore. I te tahi pae, te
vai nei te parau a te Atua i Ta’na mau
tamarii—To’na mana‘o paari mure ore,
Ta’na mau parau fafau e te papQ e
Ta’na mau arata‘iraa aroha no te ho‘i
i mua i To'na aro ma te hanahana e
te here e te hi‘oraa arii.

Tei ia outou na te ma'itiraa !

Te toro nei te Hamani o te mau
moana, o te one e te miria fetia i To'na
rima ia outou i teie nei mahana ! Te
horo‘a mai nei Oia i te rave‘a faa-
tupuraa i te 0oaoa, te hau e te ora
mure ore !

No te farii i teie mau haamaitairaa
hanahana, e ti‘a ia outou ia faahaehaa
ia outou, ia faa‘ohipa i te faaroo, ia
rave i ni‘a ia outou i te i‘oca o te Mesia,
ia imi Ia’na na roto i te parau e te
ohipa, e ia haapap( e «ia ti‘a ei ite o te
Atua i te mau mahana atoa, e i te mau
mea atoa, e i roto i te mau vahi atoa ta
outou e parahi ra ».’

Te no te aha o te haapa‘o
I te taime e maramarama ai outou
i te natura mau o te Atua e Ta’na mau

faaueraa, e maramarama maitai mai
outou ia outou iho e i te fa o to outou

vairaa. Na roto i te reira, e taui te tumu
no to outou peeraa i te mau faaue-
raa, e ua riro atura te reira ei hiaai

0 to outou aau ia ora i te evanelia

ma te oaoa.

Ei hi‘oraa, te feia e hi‘o nei i te
haereraa i te mau pureraa a te Ekalesia
ei rave‘a no ratou iho no te faarahi i
to ratou here i te Atua, no te farii i te
hau, no te faateitei ia vetahi €, no te
imi i te Varua e no te faaapi i to ratou
iho fafauraa ia pee ia Iesu Mesia, e ite
mai ratou i te hoé api rahi a‘e i te feia
e faataa noa nei i te hoé taime no te
parahi i ni‘a i te parahiraaa o te fare
pure. E te mau tuahine, e mea faufaa
roa ia haere mai i te mau pureraa i
te sabati, i to’u nei rd mana‘o, e mea
mana‘ona‘o atu 4 te Metua i te Ao ra
i to tatou faaroo e tatarahaparaa, rahi
a‘e i te numera i te sabati.

Teie te tahi faahou hi‘oraa :

Ua roohia te hoé metua vahine
otahi, e piti tamarii, i te ma‘i oniho.

E oia, aita i maoro roa ua roo-atoa-hia
ta’na mau tamarii i teie ma‘i. Ua riro
atura te hopoi‘a ia haapa‘o ia’na iho e
i ta’na mau tamariirii ei ohipa teimaha
roa no te hoé metua vahine api. E, i
te hopea, ua hue e ua repo roa mai
teie fare atuatu maitai. Ua apapa noa
te mereti repo i roto i te vahi horoiraa
au‘a, e ua apapa atoa te ahu repo i
tera e tera vahi.

E te fifi ra oia i te faani i teie mau
tamarii—e ua hinaaro roa’toa ia ta‘i—
ua patotohia a‘era i te uputa. O to’na
ia nau tuahine hahaere. Ua ite ihora
raua tei roto teie metua vahine api i
te ati. Ua hi‘o raua i to'na fare, te vahi

tunuraa maa. Ua faaroo raua i te ta‘i
O te mau tamarii.

I teie nei, mai te peu ua feruri noa
teie na tuahine i te faaotiraa i ta raua
tonoraa hahaereraa o te ava‘e, ua
riro paha ia raua i te horoa’tu i teie
metua vahine i te hoé mereti cookies,
e parau atu ai ua mihi raua ia’na i te
Sotaiete Tauturu i te hepetoma na
mua’tu, e parau atoa’tu, « A faa‘ite mai
ia hinaaro oe i te tauturu ! ». I reira,

e ho'i atu ai raua ma te anaanatae
ua 100 i ni‘a i te hanere faahou 2 i
teie ava'e.

Aua’e i, ua riro teie nau tuahine
ei pipi mau na te Mesia. Ua taa maitai
ia raua i te mau hinaaro o to raua tua-
hine e ua faa‘ohipa ihora i ta raua mau
tareni e ite. E ua faanaho raua i teie
hueraa, ua véteahia te fare i te mori e
te maramarama e ua pii i te tahi hoa
ia afa‘i mai i te tahi maa ta ratou ho'i
i ere. I te hopea, ua oti ta raua ohipa
€ ua reva raua, ua parahi teie metua
vahine api ma te roimata—e roimata
haamauruuru e e roimata no te here.

Mai te reira taime atu, ua taui te
mana‘o o teie metua vahine api no
ni‘a i te hahaereraa a te mau tuahine.
Ua parau oia, < ua ite au €, € ere au i
te hoé noa tapa‘o i ni‘a i te hoé tapura
ohipa ».

Parau mau, e ti‘a i te mau tuahine
hahaere ia riro ei tuahine haapa‘o no
te raveraa i ta ratou mau hahaereraa
o te ava'e, eiaha ri ia mo‘ehia te mea
faufaa roa a‘e, te no te aha i muri mai
i teie faaueraa : ia here i te Atua e te
taata tupu.

Ia hi‘o tatou i te mau faaueraa a
te Atua e ta tatou ho'i tuhaa no te
paturaa i Ta'na basileia mai te hoé noa
tapura ohipa ; ua ere ia tatou i te aau
o te ti‘araa pipi. Ua ere tatou i te tupu-
raa e tae mai na roto i te ora-oaoa-raa
i te mau faaueraa a to tatou Metua
ite Ra'i

Eita e faufaa ia riro to tatou haere-
raa ini‘aite ea o te ti‘araa pipi ei
hoé ohipa maramara. Ua « hau to’na
monamona i to te mau mea mona-
mona atoa ra ».8 E ere te reira i te hoé
hopoi‘a e faateimaha roa ia tatou i
raro. E faateitei te ti‘araa pipi i to tatou
varua e e haamiama ho'i i to tatou aau.
E faaiiru te reira i te faaroo, te tia‘iraa e



te aroha. E faaf te reira i to tatou varua
i te maramarama i te taime poiri, e te
mana‘o hau i te taime oto.

E horo‘a te reira ia tatou i te mana
hanahana e te oaoa mure ore.

Te oraraa i te evanelia ma te oaoa

E au mau tuahine here i roto i te
evanelia, noa’tu to outou matahiti, e
8 anei e aore ra 108, te vai nei te hoé
mea ta’u e hinaaro ia taa maitai e ia ite
ho‘i outou :

E mea herehia outou.

E mea poiherehia outou e to outou
nau metua i te ra‘i.

Ua ite te Hamani hope e te Hamani
mure ore O te maramarama € o te ora
ia outou ! Te mana‘ona‘o nei Oia ia
outou.

Oia mau, ua here te Atua ia outou
i teie iho mahana e a muri noa’tu.

Aita Oia e tia‘i nei ia upooti‘a
outou i to outou mau paruparu e
mau peu iino no te here ia outou. Ua
here Oia ia outou i teie mahana e ua
maramarama hope Oia i ta outou mau
tafifiraa. Ua ite Oia e, te titau nei outou
Ia’na na roto i te pure o te aau e te
pure ti‘aturi. Ua ite Oia i te mau taime
ua haru outou i ni‘a i te mori mohi-
mohi ma te ti‘aturi—noa’tu tei roto
outou i te poiri haame‘'ume‘u. Ua ite
Oia i ta outou mau mauiui. Ua ite Oia
i to outou mana‘o inoino no to outou
toparaa e haperaa. Noa’tu ra, ua here
QOia ia outou.

Sobral, Beresiria

E ua ite te Atua i ta outou mau
manuiaraa ; e noa’tu pai e hi‘o outou
i te reira mai te hoé mea na‘ina'i,
te farii e te au roa nei Oia ia ratou
tata‘itahi. Ua here Oia ia outou no
to outou faaaanoraa ia outou iho no
vetahi é. Ua here Oia ia outou no to
outou tororaa i te rima no te tauturu
ia vetahi é ia amo i ta ratou mau ho-
poi‘a—noa’tu pai te tafifi atoa ra outou
i ta outou iho.

Ua ite Oia i te mau mea atoa no
ni‘a ia outou. Te ite maramarama nei
To’na mata—ua ite Oia ia outou i to
outou huru mau. E ua here Oia ia
outou—i teie mahana e a muri noa’tu !

Te mana‘o ra anei outou e, te haa-
pe‘ape‘a ra to tatou Metua i te Ao ra i
te maitai-roa-raa o ta outou peni mata,
te ahu, te hohoa rouru e te maiuu ?
Te mana‘o ra anei outou e, e taui to
outou faufaa i mua Ia’na i te rahiraa
O te mau taata e pee nei ia outou i
ni‘a i te mau faanahoraa Instagram e
Pinterest ? Te mana‘o ra anei outou e,
ua hinaaro Oia ia haape‘ape‘a e aore
ra ia faaturuma outou mai te peu ua
faaea te tahi taata i te hoa e i te pee ia
outou i ni‘a ia Facebook e Twitter ? Te
mana‘o ra anei outou e, na to outou
nehenehe rapae, te faito o to outou
ahu e to outou roo e taui rii mai i to
outou faufaa i mua i te Taata tei ha-
mani i te ao nui ?

Ua here Oia ia outou eiaha noa no
te huru taata outou i teie mahana no

te taata hanahana atoa ra e te marama-
rama ta outou e nehenehe e riro mai
e o ta outou e hiaai nei ia riro.

Hau atu i ta outou e nehenehe
e feruri, ua hinaaro Oia ia rave faaoti
outou i te parau tei faataahia no
outou—ia ho'i i to outou fare i te ra‘i
ma te hanahana.

Te faa‘ite papl nei au e, te rave‘a
no te rave faaoti i te reira, o te tuuraa
fa i to tatou mau hiaai pipiri e ta tatou
mau opuaraa ti‘a ore i ni‘a i te fata no
te tusia e te taviniraa. E te mau tua-
hine, a ti‘aturi i te mana faaora o Iesu
Mesia ; a haapa‘o i Ta’na mau ture
e mau faaueraa. Na roto i te tahi atu
parau—a ora i te evanelia ma te oaoa.

O ta’u ia pure, ia ite mai outou
i te hoé faito api e te mea aano a‘e
no te nehenehe o te here o te Atua
i roto i to outou oraraa ; ia itehia
mai ia outou te faaroo, te faaoti-
raa e te fafauraa ia outou iho no
te haapiiraa i te mau faaueraa a te
Atua, no te poihereraa i te reira i
roto i to outou aau e no te oraraa
i te evanelia ma te oaoa.

Te parau fafau atu nei au e, ia rave
outou i te reira, € ite mai outou ia
outou iho i to outou faito maitai roa
a‘e—to outou faito mau. E ite mai
outou i te auraa mau no te riroraa ei
tamahine na te Atua mure ore, te Fatu
0 te mau parau ti‘a atoa nei. Te faa‘ite
papl nei au i te reira e te vaiiho nei
au i ta’u haamaitairaa i ni‘a ia outou ei
aposetolo na te Fatu, na roto i te i‘'oa o
Iesu Mesia, amene. i

TE MAU NOTA

1. E ere te Atua to tatou noa Faatere e
Hamani ; o to tatou atoa Metua i te Ao ra.
Ua riro te mau tane atoa e te mau vahine
atoa ei tamaiti e ei tamahine na te Atua.
Ua haapii te peresideni Joseph F. Smith e,
«ua fanauhia te taata ei varua e na metua
i te ao ra, e ua atuatuhia tae roa’tu i to’'na
paariraa i roto i te mau fare mure ore o
te Metua, hou a haere mai ai i roto i te ao
nei no te vehi i te hoé tino [tahuti] » (7e
Mau Haapiiraa a te Mau Peresideni o te
Ekalesia : Joseph F. Smith [1998], 366).

2. Te Parau Haapiiraa e te Mau Parau Fafau
132:19.

3. Te Parau Haapiiraa e te Mau Parau Fafau
132:21-22, 24.

4. Hi‘o Isaia 55:9.

5. Hi‘o Mose 1:39.

6. Te Parau Haapiiraa e te Mau Parau Fafau
59:23.

7. Mosia 18:9.

8. Alama 32:42.

Faahororaa no te mau aamu o te amuiraa

Teii e tapura no te mau aamu tei foati‘ahia i roto i te mau a’oraa o fe amuiraa rahi, e nehenehe te reira e foaohipahia i rofo i ta outou iho tuatapaparaa, te pureraa pd utuafare
 fe fahi atu mau haapiiraa. E faaiteraa fe numera no te api matamua o te o‘ora

TAATAA'O
Neil L. Andersen
M. Russell Ballard
David A. Bednar
Linda K. Burfon

Tad R. Callister

Craig C. Christensen
D. Todd Christofferson
Quentin L. Cook

Dean M. Davies
Cheryl A. Esplin

Henry B. Eyring

Eduardo Gavarret
Carlos A. Godoy
Robert D. Hales

Jeffrey R. Holland
Larry S. Kacher

Jorg Klebingat
Neill F. Marrioft

Elder Hugo E. Martinez
Thomas S. Monson

Russell M. Nelson

Dallin H. Oaks
Allan F. Packer
Boyd K. Packer
L. Tom Perry
Lynn G. Robbins
Jean A. Stevens
Dieter F. Uchtdorf

(28) Te haapuai ra Neil L. Andersen i te iteraa pap@ no ni‘a ia losepha Semifa o te hog taure‘are’a tei ho'i mai na te misioni.

(89) Te faaara ra te hoé taata arata’i na ni‘a i te anavai rahi io « foaea noa i ni‘a i te pahi » a fagineine ai ratou ia fere na roto i te vai pu’e.
(107) I muri iho to'na fariiraa i te rapaauraa no te tahi pépé ifi, ua haere te tamaiti a David A. Bednar e rapaau atoa i to’na mau hoa.

(111) Ua faaoti te hoé misionare rave tamau i ta’na misioni ma te hoé varua au i muri iho to’na horo’araa i to’na aau, fo'na puai, to’na mana’o
e to'na itoifo i te Fatu.

(32) Ua taui roa te oraraa o Ben Carson i to’na metua vahine. Ua haapii te hoé famahine no Lebanona i te evanelia mai roto mai i to’na metua vahine.
Ua haapii na metua o Tad R. Callister ia’na i te evanelia.

(50) Te parau nei te tahi mau diakono no te aha ratou e faahiahia nei i te peresideni Monson. Ua roaa to Craig C. Christensen iteraa papd na roto
i e tuatapaparaa i te Buka a Moromona.

(16) Te parau nei te arii Henry V, o te taata tafa'itahi te fatu o tona iho varua. Te farii ra te hoé taata aita i hinaaro e atuatu ia’na iho ia afa’ihia oi
i fe vahi hunaraa ma'i.

(46) Te imi ra Lucy i roto i te hoho’a arearea Peanuts i te mau parau otoheraa no to’na haamaruaraa i te popo. Te rave ra te hoé taure’are‘a famaroa
i fe mau ma'itiraa aita e fu’ati ra i fa’na mau opuaraa ia tavini i fe hoé misioni e ia faaipoipo i te hiero. Ua haapapd te hoé farereiraa e te hoé taata
fagineine no te haapiiraa fuatoru i te faaoiraa a Quentin L. Cook i pee i te parau a’o a to’'na metua tane.

(53) Te tauturu ra te Ekalesia e to’na mau melo i te fenua Philipino i te mau melo iho e te mau melo ore i muri mai i te hoé mata’i rorofa’i.

(12) Te haapii ra te tahi i'a faatere i roto i te Feia Api Tamahine no ni‘a i te mana faati‘a o fe oro’a mo’a. Te haere ra te hoé taata 96 matahiti
i fe pureraa no fe rave i te oro’a mo’a.

(59) Te tauturu ra te ho# taata faafariu-pi-hia ia Henry B. Eyring e to’na taga’e ia facineine no te taviniraa i roto i e autahuaraa. Te faa‘ite ra te metua
tane o Henry B. Eyring e to'na atoa episekopo i o raua ti‘aturiraa ia'na na roto i to raua aniraa ia’na i ta’na tauturu. Te faa'ite ra te fahi toea’e haapii
utuafare aravihi i to'na fi‘aturiraa i te tamaiti a Henry B. Eyring.

(70) Te pure nei te metua vahine o Henry B. Eyring ia faaroo oia i te parau a te Atua i rofo i to'na parau a’o. Te fori ra te feia foatere no Idoho i Marite i te heheuraa no te
touturu i e feia tei afi i roto i fe fahi vai pue. Te ite ra fe vahine a te ho tuea’e tei furii i fe mana no fe faatiraa, na roto i te heheuraa e, ua pilhia to'na fane e fe Atua.

(37) Ei misionare rave tamau, te haapii ra Eduardo Gavarret i hoé haapiiraa no ni‘a i te peeraa i te reo o te Faaora. | Uruguay, ua pee na metua e na taea’e e tuahine
0 te hoé tamahine 14 matchiti i to'na hi‘oraa e ua fomo mai i roto i te Ekalesia. Ua farii na metua o Eduardo Gavarret i te mau misionare e ta raua poro’i.

(96) No te farii i fe mau haomaitairaa tei parau-fafau-hia mai i roto i to'na haomaitairaa patereareha, ua imi Carlos A. Godoy i te ife rahi a’e, ma te paturuhia
e ta'na vahine.

(80) Ua farii te tamaroa api ra o Robert D. Hales i te ho& iteraa papd a haapii ai oia no ni‘a i fe Atuaraa mai roto mai to’na na metua, to'na mau orometua,
te mau papa’iraa mo‘a e te Varua Maitai.

(40) Ua ho'i mai Thomas S. Monson mai te fenua Heremani e tiaa fare noa i fe avae, e ua horo’a i to’na mau fiaa e ahu i te taata i 6.

(104) Ua topa Larry S. Kacher e ta’na vahine i roto i te ho& opape faaho'i, aua’e rd te tauturu o te ra‘i ua roaa ia raua ia ho'i mai i tafahi. E piti toata
tei rave i te foaotiraa tei fuaatea roa i to raua utuafare i te Ekalesia. Ua tauturu na metua hoodi o Larry S. Kacher i to raua huaai na roto i te oraraa i te
evanelia e na rofo i fe haapiiraa i fe reira i ta raua mau tamarii.

(34) Te o’ ra Jorg Klebingat i te ho@ tuahine i roto i te misioni no Ukraine Kyev eiaha e faoea noa i ni‘a i to’na mau paruparu.

(117) Te faaru’e ra Neill F. Marriott i te hiero ma te ite e, e nehenehe ta’na ia ti‘aturi i te Faaora. Te faaitoito ra te tamahine a Neill F. Marriott ia pure fe
utuafare i muri mai i fe mo‘eraa te tamaiti api. E iva hanere feia api tomahine e faahiti aou ra i te « Mesia Ora ».

(102) Te atuatu ra te peresideni Monson i te hoé metua tane, ta’na tamahine tei ma'ihia. Te afa’i ra te mau taea’e i te pape na te utuafare Marfinez i
muri mai i te hoé mata’i rorofa’i.

(67) Ua tupitahia te hoe faatere o te pahi tama'i ra Bismarck, e aifa’tura ta'na e nehenehe e pee i te hoé avei‘a.
(86) Te hahaere ra te mau melo o te Ekalesia i Canada i te fare o na taata facipoipo fei tae mai na Heremani ia roaa atoa ia ratou te varua hau i reira.

(74) 1 muri iho to’na raveraa i te hod tapu i ni‘a i te peresideni Spencer W. Kimball, ua farii Russell M. Nelson i te iteraa papi e, o fe peresideni Kimball
te riro mai ei peropheta.

(25) No te fagoroma'i e te mard o ta’na vahine, ua faaofi te hoé tane melo ore e bapetizo ia’na.

(99) No tona faatumu-noa-raa i ni‘a i te tapuraa i te raau, ua mo'e roa i e tamaiti api ra Allan F. Packer ia tatara i te tapoi o ta'na to'i.

(6) Ua puta mai i roto i fe hod vahine te mana’o e, ua aufau a’ena te Faaora i te ohipa hape tei ravehia i ni‘a io’na.

(43) Te fachaamana’o ra te mootua a te peresideni Harold B. Lee i fo’na metua vahine i te faufaa i pure i te taime ta’otoraa.

(9) Te ani ra te peresideni Boyd K. Packer ia Lynn G. Robbins i hea oia e fariu fi‘a’tu, ma te fachaomana‘o ia'na e, e ti‘a oia no te peropheta i mua i fe taata.
(114) Ua haapa’o maite na metua o Jean A. Stevens i ta raua mau fafauraa e to raua here i e Fatu. Te fagineine ra te feia api tamahine no te mau fofauraa o te hiero.
(

56) Ua faatumu roa te tahi taata i ni‘a i te hoé aihere « pissenlit » e vai ra i roto i te ‘aua tapiri i tona fare. Ua fuu te tahi faata eia i te pape taporo
i ni‘a i fo’na mata ma te mana’o e, eita oia e itehia. | roto i te hod paroisa hi‘oraa maitai, e 11 faaipoiporaa tei fuataa roa.
(120) Te tauturu ra na tuahing hahaere i te hoé metua vahine otahi o te tafifi ra e ta'na na tamarii e pifi tei ma'ihia.



TE MAU PARAU APi O TE EKALESIA

Ua paraparau te peresideni Thomas S. Monson i roto i te tuhaa pureraa o te

avatea sabati i te amuiraa rahi.

piti mahana hanahana no te

mau poro‘i faalruy, ta tatou i

ratere a‘enei », te parau ia a te
peresideni Thomas S. Monson i te ho-
peraa te 184raa o te amuiraa rahi afa
matahiti i te sabati 5 no atopa 2014.

Tei roro i teie mau parau poro‘i te
faufaa no te faananearaa i te hoé iteraa
pap o te faati‘a ia outou ia faaoroma'i
i te mau huru oraraa atoa ; te peeraa
ite e‘a o te Faaora e te riroraa ei pipi
itoito ; te peeraa e te patururaa i te mau
peropheta ; te faaohiparaa i te ti‘amiraa
ma te paari ; e te faariroraa i te fare ei
vahi no te here, te paruru, te hi‘oraa
maitai, e te haapiiraa i te evanelia.

I roto i ta’na a‘oraa iritiraa i te
mahana maa, ua faahiti te peresideni
Monson e te tamau noa nei te Ekalesia
ite tupu i te rahi. « Ua hau tatou i te
15 milioni ti‘ahapa, pautuutu maitai e te
rahi noa ra te numera » te parau ia a te
peresideni Monson. « Te haere noa ra ta
tatou tautooraa misionare i mua ma te
taupupu ore. Ua hau i te 88 000 misio-
nare e tavini ra, o te faa‘ite ra i te poroi
o te evanelia i to te ao atoa nei».

I te tuhaa pureraa o te avatea
mahana maa, ua haamauruuruhia
o Elder Carlos H. Amado e o Elder

William R. Walker ei melo te plipt
matamua o te Hitu Ahuru e ua faa-
tuhaahia raua. Ua haamauruuruhia
o Elder Arayik V. Minasyan e o Elder
Gvido Senkans ei Hitu Ahuru Area.
No te taime matamua roa i roto i
te amuiraa rahi, ua horo‘a mai te tahi
mau taata a‘o i ta ratou a‘oraa eiaha na
roto i te reo peretane, na roto ra i to
ratou iho reo tumu. Ua paraparau mai
Elder Chi Hong (Sam) Wong na roto
i te reo cantonais, o Elder Eduardo
Gavarret e o Elder Hugo E. Martinez
na roto te reo paniola e o Elder
Carlos A. Godoy na roto i te reo potiti.
Ua 1 na parahiraa e 21 000 i te taata,
i te PO Amuiraa e i te mau tuhaa i te
pae no Temple Square i Roto Miti,
Utah, i te mau Hau Amui no Marite,
i te mau tuhaa pureraa tata‘itahi o te
amuiraa, e ua hau i te 90 reo tei iritihia
e ua haapurorohia i roto hau atu i te
170 mau fenua. Hau atu, ua roaa te
reira na roto i te afata teata, te ratio,
te haapurororaa pee‘utari, e te itenati,
oia’toa te mau matini afa‘ifa‘i. E tapa‘o
teie amuiraa no te 90raa o te matahiti
no te mau haapurororaa ratio e te
65raa o te matahiti no te haapurororaa
afata teata o te amuiraa. Bl

a milioni taata i teie nei e

nehenehe e farii i te hoé

hoho‘a teata tei hamanihia
e te Ekalesia no te faahana-
hanaraa i te peropheta Iosepha
Semita. Iosepha Semita : Te
Peropheta no te Faaho ‘i-faahou-
raa mai, te hoé hoho‘a e faati‘a
ra i te oraraa e te faufaa ai‘a o te
peropheta, e roaa te reira i teie
nei no te mata‘ita‘i ma te tamoni
ore i ni‘a ia Hulu, hoé tahua
natirara e opere nei i te maita‘i-
ta‘iraa natirara.

Teie te hoho‘a teata matamua
a te Ekalesia tei 0 atu i roto i
te hoé rave‘a haaparareraa rahi
mai ia Huly, i reira e 4 milioni
taata tei tapa‘ohia e nehenehe e
mata‘ita‘i na ni‘a i te aniraa i te
maita‘ita‘iraa natirara na roto i
te mau faanahoraa Roku, Apple
TV, Xbox, PlayStation, e te mau
niuniu afa‘ifa‘i e te mau tauihaa
roro uira e tu‘ati atu i ni‘a i te
Itenati. Te roaaraa te hoho‘a
teata i ni‘a ia Hulu, e faati‘a ia te
reira eiaha i te mau melo ana‘e
o te Ekalesia, i te tahi atoa ra
mau taata e ere i te melo no te
Ekalesia, ia mata‘ita‘i e ia haapii
rahi mai i ni‘a i te Ekalesia.

Te mau melo e mata‘ita‘i, e
tuu i to ratou mana‘o, e e tapa‘o
i to ratou au i teie hoho‘a, e
faaohie atoa ia ratou ia vetahi
€ ia ite mai i te reira. W

a oti te mau hiero atoa tei faa-
arahia i te patuhia e i te haa-
mo‘ahia, ua 170 atura ia hiero
matara ta tatou na te ao atoa nei »,
te parau ia a te peresideni Thomas S.
Monson i te amuiraa rahi no atopa
2014. « No te mea te tutonu nei te
mau tautooraa i ni‘a i te faaotiraa i
te mau hiero tei faaarahia a‘enei, eita
matou e faaara’tu i te tahi hiero api i
teie taime. Ia itehia ra te hinaaro e te
vahi ananahi, e faaarahia’tu ia te mau
hiero api.

I to te peresideni Monson haamo‘a-
faahou-raa i te hiero no Ogden Utah
ite ava‘e setepa 2014, ua 143 atura ia
hiero a te Ekalesia tei matara na te ao
taatoa nei.

I te ava‘e me 2014, ua haamo‘ahia
te hiero no Fort Lauderdale Florida
e te peresideni Dieter F. Uchtdorf,
Tauturu Piti i roto i te Peresideniraa
Matamua. I te 16 no novema 2014,

e haamo‘ahia te hiero no Phoenix

Ua haamo’a-faahou-hia te hiero no
Ogden Utah i te 21 no setepa 2014.

Arizona, e e pae faahou hiero e haa-
mo‘ahia e e haamo‘a-faahou-hia i roto
i te matahiti 2015. l

Te mau haapiiraa no to fafou anotau

M ai te ava’e novema 2014 e tae
atu i te ava’e mati 2015, ia
faaineinehia te mau haapiiraa a te
Autahu‘araa a Melehizedeka e a te
Sotaiete Tauturu, te haapiiraa no te
maha o te sabati, mai roto mai i te
hoé e aore r4, i te tahi atu a a‘oraa
no te amuiraa rahi no atopa 2014. |
te ava’e eperera 2015, e ma‘itihia te
mau a‘oraa mai roto mai i te amui-
raa rahi no atopa 2014 e aore ra, no
eperera 2015. Na te mau peresideni

titi e mataeinaa e ma'iti i te mau
a’'oraa e faa‘ohipa atu i to ratou
vahi, aita ana’e, e horo'a ratou i
teie hopoi‘a i te mau episekopo e i
te mau peresideni amaa.

Te faaitoitohia nei te mau melo ia
tai‘o i te mau a‘oraa tei ma‘itihia no
te maha o te sabati hou a haere mai
ai i roto i te piha haapiiraa. E roaa
te mau a‘oraa no te amuiraa i roto
i te mau reo e rave rahi i ni‘a ia
conference.lds.org. &

HOHO'A NA SARAH JANE WEAVER, CHURCH NEWS

TE MAU RAVE‘A TAUTURU
NO TE TAVINIRAA E ROAA
I TE MAU APOORAA

U a fana’o te mau melo o te
apooraa titi e paroisa i teie nei
i te hoé tahua apfi a te Ekalesia tei
piihia « Ministering Resources [Te
mau rave'a tauturu no te tavini-
raa] », e roaa i ni‘a ia ministering.
Ids.org, no te tauturu i te mau
taata e te mau utuafareirotoi

to ratou mau hinaaro pae tino e
pae varua, mai te mau fifi rahi e
te atata. E roaa te reira i te feia e
piiraa mana i roto i te apooraa titi
e paroisa na ni‘a i ta ratou parau
tomoraa LDS.

Te mau tauturu tei roaa noa na
mua‘e nei i te mau episekopo e te
mau peresideni titl, ua faatanohia
e ua matara i teie nei i te tahi atu
feia faatere, mai te mau arata‘iraa
taa € no ni‘a i te rave'a tautururaa
i te feia tei hamani-ino-hia, te
feia e aro ra i te faatitiraa, te mau
metua otahi e fanau mai, te feia e
hi‘o nei te hoho'a faufau, te feia
e faahinaaro nei i te hoé taata no
to’na iho apeni, e te feia e aro nei
i te fifi pae moni e te fifi ohipa.

I raro a’e i te arata‘iraa a te
episekopo, e nehenehe i te apoo-
raa paroisa e faaohipa i teie mau
rave'a tauturu no te aparau amui
no te maitai o te mau taata e te
mau utuafare i roto i te mau oti‘a
o ta ratou paroisa. &




TAUTURU E VAI RA NO TE
FEIA E FAARURU NEI I TE
FAATITIRAA RAAU TAERO
O TE TAHI TAATA HEREHIA

E nehenehe te mau hoa faa-
ipoipo e te mau utuafare e
faaruru nei i te faatitiraa raau
taero o te tahi taata herehia ia
fariu atu i ni‘a i te hoé reni ara-
ta’i api no te ite mai i te tauturu,
te tia'iraa, e te faaoraraa.

O te buka « Spouse and
Family Support Guide [Tauturu
arata’i no te hoa faaipoipo e
te utuafare] » e vairai ni‘aia
AddictionRecovery.lds.org, tei
faataahia no te tauturu i te mau
hoa faaipoipo e te mau melo
utuafare ia ora mai ratou i te
mau tamataraa ta ratou e faa-
ruru nei no te faatitiraa o te tahi
taata herehia i te raau taero,
te ava, te hoho'a faufau e aore
ra te tahi atu mau raau e mau
raveraa faatiti. Mea na roto i te
reo peretane, e aita e maoro roa
€ roaa mai te reira na roto i te
reo paniola, potiti, farani, italia,
helemani, rusia, tinito, tapone
e korea.

E 12 tuhaa to teie buka arata’i
tei faatumuhia i ni‘a i te faaora-
raa, te faarahiraa i te tia‘iraa, e
te iteraa mai i te puai na roto ia
lesu Mesia.

E rave rahi mau mana‘o ohie
tei horo’ahia, mai te rave'a no
te haamauraa i te mau oti‘a e te
mau ture, te rave'a no te aparau-
raa i te faatitiraa e te faaoraraa
mai i te hoé tei herehia, e no te
rave-tano-maitai-raa i te topa-
faahou-raa’tu i roto.

E faaohipahia te buka arata’i
no te aparauraa i roto i te hoé
apooraa omo’e no te patururaa
i te hoa faaipoipo e te utuafare,
tei pGpuUhia e te LDS Family Ser-
vices. E nehenehe atoa te reira
e faaohipahia no te tuatapa-
paraa a te taata iho e aorera e
faaohipahia e te feia faatere o te
Ekalesia i roto i te mau farereiraa
e te mau uiuiraa. i

Te faaroo ra te feia api paari i te hoé pureraa i te pi Marriott Center i te
Fare Haapiiraa Teitei no Brigham Young i Provo, Utah, i te mau Hau Amui

no Marite.

a faaara te Peresideniraa

Matamua e te Tuhaa Faatere

o te Haapiiraa a te Ekalesia
i te faatanoraa o te taime, te vahi,
e te haaparareraa o te mau pure-
raa na te feia api paari, e mana i
te ava‘e no tenuare 2015. Teie te
faatanoraa :

I‘oa : Pureraa na te Feia Api
Paari na te ao atoa nei : Hoé po
e (te i'0a o te taata a‘'0).

Taime : E toru taime i te mata-
hiti, i te piti o te sabati o te ava‘e
tenuare, te sabati matamua i te
ava‘e me, e te piti o te sabati i te
ava‘e setepa.

No vai ma : Te ani-manihini-hia
nei te feia api paari atoa, tei faaipo-
ipo e tei ore i faaipoipo, ia tae mai.
Te ani-manihini-atoa-hia nei te mau
piahi e faaoti ra i te haapiiraa tuarua
e aore ra i tera faito haapiiraa, ia tae
atoa mai.

Vahi : E tupu te mau pureraa o
te ava‘e tenuare i te Fare Haapiiraa
Teitei Brigham Young i Provo,

Utah ; i BYU-Idaho ; e aore ra i
BYU-Hawaii. E tupu te mau pureraa
o te ava‘e me i roto i te PG Amuiraa
i Roto Miti, e aore 14 i te tahi atu
mau tuhaa o te P( Faatereraa a te
Ekalesia. E tupu te mau pureraa o

te ava‘e setepa i te tahi vahi no te
mau Hau Amui no Marite.

Haaparareraa : Tau mahana
rii noa i muri mai i te mau pureraa
tata‘itahi, e roaa te mau a‘oaraa
papa‘i, te mea faaroo, e te hamani-
raa video na roto i te reo peretane
ini‘a ia LDS.org e te faanahoraa
Vairaa buka Evanelia i roto i te hoé
haaputuraa api na te Feia Api Paari.
E matara mai te tahi mau reo i muri
iho. E tuuhia’tu te mau haapotoraa
o te mau a‘oraa i roto i te Liahona,
e e rave rahi mau faahitiraa papa'i,
te mau faahitiraa hoho‘a (memes),
te mau tuhaa video e haaparare-ti‘a-
atoa-hia e i muri mai i te pureraa na
roto i te mau reni rave‘a haapareraa
sotiare a te Ekalesia, oia’toa te mau
api sotiare a te mau taata a‘o.

E tamau noa 2 te mau taata a‘o
i te ma‘itihia e te Peresideniraa
Matamua i rotopu i te mau Hui
mana faatere rahi e te feia faatere
rahi o te Ekalesia.

Ua faaarahia’tu te mau faatanoraa
i te feia api paari i roto i te pureraa
FHE i te 2 no novema 2014, e i te
feia faatere autahu‘araa i roto i te
hoé rata a te Peresideniraa Matamua
no te 28 no atete 2014, tei roto atoa
te tapura haapurororaa no 2015. B

ai te mau mahana matamua

o te Faaho'i-faahou-raa mai,

ua mitauhia te mau melo o te
Ekalesia a Iesu Mesia i te Feia Mo‘a i
te Mau Mahana Hopea Nei no to ratou
hinaaro rahi ia amo e ia paturu i te
feia e mauiui ra.

I te mau matahiti i ma‘iri a‘enei,
ua horo‘a te mau melo o te Ekalesia e
vetahi & atoa, na roto i te mau ppQraa
pipiri ore, i te mau rave‘a i te mau faa-
nahoraa a te Ekalesia no te tautururaa i
to te a0 nei, no te haamaitai i te oraraa
0 te mau taata. I te matahiti 2013 noa,
ua tauturu te mau faanahoraa tauturu-
raa i to te ao nei a te Ekalesia, hau atu i
te 10,5 milioni taata i roto e 130 fenua.
Ua riro te tautooraa i te horo‘araa i

te au maitai e te mau mea e haamaitai
ite ora, te roaaraa te pape ma ; te
haapiipiiraa i te ohipa vahine faafanau
e te ohipa taote no te faaora e tauatini
mau aid apfi ; te horo‘araa i te mau
parahiraa tura‘ira‘i. Taa & noa’tu te
reira, ua tauturu te Ekalesia i roto i te
raveraa e te haapiipiiraa i te rapaauraa
i te mata, te mau patia paruru, e te faa-
apuraa i te mau maa maitai no te tino
itera e tera vahi taata.

Tautururaa i te feia tei horo
é i to ratou fenua

Ua tautoo tamau e ua tautoo rahi
te Ekalesia no te tauturu i te feia tei
horo é i to ratou fenua oia’toa te feia
tei faaruru i te tama'i e te maa ore. Aita
i maoro a‘enei :

* Ua horo‘a 6 te Ekalesia e tauatini
mau fare ie e te maa e hinaarohia
i te mau utuafare no te fenua Chad
e ua hamani i te mau apoo pape
pamu rima, te mau vahi haumitiraa
e te mau fare hapuraa pape i roto i
te mau puhaparaa o te feia tei horo
& i to ratou fenua i Burkina Faso.

* I Toridana, i Suria, i Lebanona, i
Irakia e te tuhaa fenua Kurde, ua
opere te faanahoraa LDS Charities

i te mau puohu maa, te mau ahu
taoto, te mau raau rapaau, te mau
vairaa no te tama i te tino, te mau
ro‘i e te mau ahu mahanahana

no te tau to‘eto‘e. I te tuhaa fenua
Irakia e Kurde, ua horo‘ahia te

mau parahiraa tura‘ira‘i e te tahi atu
mau tauihaa no te hahaere i te mau
taata pépé i roto i te mau tama'‘i.

I Gaza, ua pp(hia te mau raau
rapaauraa, te mau mauihaa rapaau-
raa, e te G puehu i te fare ma‘i rahi.
I Iseraela, ua horo‘ahia te tahi
matini no te « échographie » i te
hoé fare ma'i.

I Ukraine e i Rusia, ua apiti te
Ekalesia i te faanahoraa a te ONU
no te horo‘a i te maa, te ro'i, te ahu,
€ te mau mea no te tama i te tino,
no e 30 000 taata tei faanuuhia i te
taime o te arepurepuraa tivira.

Te haa nei te faanahoraa LDS
Charities no te faaea i rapae i te mau
aroraa poritita e no te tauturu i te feia
noa’tu te huru o ta ratou faaroo.

Te mav tautooraa tauvtururaa
Ua pahono atoa te Ekalesia i te mau
taime o te mau ati natura.

* I Sierra Leone e i Liberia, ua tihepu
te Ekalesia e 1 600 feia tamoni ore
o te fenua iho no te horo‘a i te
haapiipiiraa e nahea ia ape i te mau
tirotiro Ebola e ua horo‘a i te maa
e te mau rave‘a tamaraa e te mau
tauihaa rapaauraa ma'‘i.

I muri mai i te mau pape pu'e tei
tupu no te mau ua puai i Pakistan e
i Initia, ua horo‘a te Ekalesia i te maa,
te mau tauihaa no te tama i te tino, e
te mau tauihaa rapaauraa ma‘i.

I Tona, ua haamou te hoé mata‘i
rorofa‘i e hanere rahiraa fare,
oia’toa te fare o e 116 utuafare
melo. E tauturu te mau melo i te
patu-faahou-raa i to ratou fare. Ua
farii ratou i te haapiipiiraa e nahea
ia patu i to ratou iho puhaparaa e

i muri iho ua anihia ia tauturu atu
e maha a‘e taata ia patu i to ratou.
Ua haamau atoa te Ekalesia i te

SARAH JANE WEAVER, CHURCH NEWS

Te farerei nei te peresideni no te
mataeinaa no Amman Jordan, e
ta’na tamahine, i te tahi mau taata

tei horo é i to ratou fenua ai‘a.

mau faaapu e ua horo‘a i te haapii-
piiraa no te faaapuraa i te fare.

I Mehiko, i to te mata‘i rorofa‘i
tu‘inoraa e aore ra tuparariraa e
tauatini fare, ua horo‘a te feia faa-
tere o te Ekalesia o te fenua iho i
te maa, te pape na te mau melo tei
roohia te ati, e ua ohipa te Ekalesia
na muri iho i te hau o te fenua no
te horo‘a i te mau tauihaa maa.

E aha ta outou e nehene e rave

Na te mau 6 i te afata Tautururaa i to
te a0 nei (Aide humanitaire) e faati‘a i
te Ekalesia ia pahono oioi i te mau ati.
Hau atu, i te mau vahi tei reira ratou i te
oraraa, e nehenehe te mau melo e faa‘ite
i te here huru Mesia, e horo‘a i te tavi-
niraa, e e faarahi i te faatura no te mau
taata atoa. Ia hi‘o tatou i te feia tei horo
& i to ratou fenua e te mau taata eé e tae
mai nei i roto i to outou oire, e aore ra te
feia tei roohia te ati, e ia horo‘a’tu tatou i
te faahoaraa, te mana‘ona‘oraa e te vahi
au maitai, e ohipa huru Mesia ia te reira
0 te ore roa e mau'‘a.

Na roto i to’na rima tautururaa i
to te a0 nei, te tautoo nei te Ekalesia
i te faatupu i te a‘o a te peresideni
Thomas S. Monson e « e nehenehe ia
tatou ia faaitoito te tahi e te tahi ; e ti‘a
ia tatou ia tau‘a atu i te feia tei tau‘a-ore-
hia. Ia mau ana‘e tatou i te mata o te ite,
te tari‘a o te faaroo, e te aau o te ite, i
reira e ti‘a ai ia tatou ia toro i te rima no
te faaora mai » (« Te piiraa no te Tavini »,
Liahona, Tenuare 2001, 58). &

Pure mo‘a, na Linda Curley Christensen

Ua papa i te peropheta losepha Semita i to’'na aamu i te 14raa o to’na matahiti i roto i te Uru raau mo‘a :
« Ua haere atura vau i roto i te uru raau... E poipoi ia te reira no te hoé mahana nehenehe e te ata ore, i te haamataraa no
te tau mahanahana o te matahiti 1820 ... I rotopu i to‘u mau mana’o tapitapi, aita 4 vau i tamata i te pure vaha.
«... Ua hi‘o haaati au ia’u, e no te mea o vau ana'e to reira, ua tuturi ihora vau i raro e ua haamata i te piipi

atu i te hinaaro o to’'u aau i mua i te Atua » (losepha Semita—Aamu 1:14-15).




« Mai te mea e, e rohi tatou no te tuu i te Mesia i ropu i to
tatou oraraa na roto i te haapiiraa i Ta'na mau parau, na roto
i te peeraa i Ta'na mau haapiiraa, e na roto i te haereraa na
ni'aiTo'na e'a, ua fafau mai Oia ia horo'a mai ia tatou i te ora
mure ore i pohe ai Oia no te farii i te reira », ua parau te pere-
sideni Thomas S. Monson i roto i te 184raa o te amuiraa rahi
afa matahiti a te Ekalesia. « Aita e hopearaa teitei atu i teie, ia
faaoti tatou e farii i Ta'na faatureraa e ia riro mai ei mau pipt
Na'na e ia rave i Ta'na ohipa i roto i to tatou oraraa taatoa.
Aore te tahi atu mea, aore te tahi atu faaotiraa ta tatou e rave,
e nehenehe e faariro ia tatou mai Ta'na e nehenehe e faariro ».

TE EKALESIA A

IESU MESIA

1 TE FEIA MOA
I TE MAU MAHANA
— HOPEA NEI

